
1. Gagiano Wawo nTolino.

Se’e-se’eloeno indi’oepoea, ba tate’opia riwoe nta’oe, napi bina anoe

kinitato kana anoe kinitato sompo oleo. Wita po’iangato andio, ka

loewoeno ihino, keoe, pinopaho, ewo, napi kina, mia ka pinotoewoe,
napi hina. Korono oewoi, tahi, napi hina, tendeano asa anoe hina,
onaemo ondae Oeë Ala. Ondae nahina pompoe’oeado, nahina mbo’oe

tompaado. Sine anoe kinitato hinao pompoe’oeano, onae koa ka ihina

mbo’oe pokotompaano.
Pompoe’oeano andio, wita ka langi dopokogagio Oeë Ala. Sine wita

andio napi mengkaa motae wita, ka tahi napi mengkaa motae tahi;
mesaio wita ka oewoi, itoetoewio wongi. Anoe i wawono ntoe’oe, onaemo

Penaado Oeë Ala. Dopotae Oeë Ala: Meene! Meeneomo. Onaemo ka

doponsiao Oeë Ala meene ka wongi; onae poe’oeno ka ihina meene ka

wongi me’eoe-eoe. Oemariomo wongi, ka imeene, asa oleomo neeno.

Koroea oleono, doweweoeo Oeë Ala langi, anoe oemolotio anoe i

wawono langi ka anoe i totono langi po’iangano. Kotoloe oleono dopo-
nsiao Oeë Ala wita ka oewoi: tepo’asaomo wita, tepo’asaomo oewoi,
ka i’amba mengkaa wita motoe’i. I wawo wita andio doposabao Oeë

Ala ewo ka keoe, anoe pinaho ka anoe nahi pinaho, anoe pine’inahoeako
leweno ka anoe naahi; loewoeno moiko ntoe’oe gagiano.

Kopato oleono doweweoeomo Oeë Ala hoeloe i langi: oleo, woela ka

anano woela. Oleo m’oeëo meene, woela ka anano woela me’oeëo wongi;
ka hinao mbo’oe toedoeno pompetondoniado mia, modoa oleo, woela

ka ta’oe. Kolima oleono, doweweoeomo Oeë Ala booe i tahi ka ia oewoi

anoe langkai, anoe kodei, menoenoe kana toewoedo sompo oleo, ka

manoe-manoe anoe menee-nee i laro meene. Soemanggeloomo booe

i tahi, maroaomo manoe-manoe i laro meene, nde hadio ira; nde dopo-
wee ira Oeë Ala songka, kanandio dopotae: Imehadiomo, ka ime’ihi

tahi ka laro meene; ka ihadio inoele mioe.
Haweomo konomo oleono, dopokogagiomo Oeë Ala mperoepa-roepa

pinotóewoe anoe i wawo wita andio: anoe mo’ila, anoe monea, anoe

menggelo-nggeloako pelempano, loewoeno doweweoeo menoenoe kana

toewoedo sompo oleo. Oemari atoeoe doweweoeo Oeë Ala mia, kanandio

dopotae: Akoe moweweoe mia kana roepakoe; onae anoe ta me’oeëo

anoe wineweoekoe andio, wita, oewoi, ka loewoeno ihino. Onaemo ka

doweweoeo Oeë Ala mia kana roepado, wita doleloo, tama ka beine

doweweoeo, dotahao roepado, dosampao tonisodo, dobetaako ira nga-
ngado. Oemari atoeoe dowinsoako iramo Oeë Ala penaado i larodo,
onaemo ka dopenaa, melempa iramo, mepaoe iramo, moleoomo aroado,
doto’oriomo motaë ondae Oeë Ala amado, nde koroido doweweoeo

Oeë Ala kana roepado Oeë Ala, Penaado dopepenaaako. Onaemo ka
nahi topokompensoeaako ira Oeë Ala, nde ondae oeëno penaato.

Toewoe iramo mia atoeoe, dopowee iramo Oeë Ala songka, kanandio

dopotae: Ipo’oelemo! ka ipo’oele inoele mioe, ka ipe’ana ana mioe,
ka itikoe anoe mo’iangario wawo ntolino andio. Wita impelereario;
loewoeno pinotoewoe anoe mo’ila, anoe monea, loewoeno manoe-manoe

i tongano laromeene, ka loewoeno ibino tabi koewee komioe loewoe tia
mioe. Ka ndio mbo’oe badio keoe ka pinopabo moiko imengkaano
leweno ka woeano.

Kanandiomo doweweoeo Oeë Ala wita ka langi, nomo oleo dowe-
weoeo. Kopitoe oleono menaa-naa iramo, nde oemariomo doweweoeo
batano sangkano wawo ntolino. Onaemo ka doneeakono Oeë Ala oleo
anoe ko’opitoe atoeoe „oleo penaa-naaa”, ka tompo’iaakono oleo Doe-
minggoe. Tampoela ipitoe kitamo mpominggoe, kita ntepoempoe i
Baba mPesombaa roemongeo paoedo Oeë Ala.

2. Tehalado mia nse’eloe ndi ondae Oeë Ala.

Oemariomo doweweoeo Oeë Ala mia nse’eloe, doneeakono anoe tama

i Adama, anoe beine i Hawa neeno. Mia atoeoe donaa ira i tonga lere,
po’iangano keoe, ka pinopaho anoe badio, tedoa moiko. Hinao mbo’oe
korono oewoi opaa anoe mokomobaboo wita. Neeno lere atoeoe Para-

desi; loewoeno anoe toewoe ira’ai tedoa ntoe’oe mewalo toewoeno.

I tongano lere atoeoe hinao asa mpoe’oe keoe, Keoe Mokome’aroa
neeno. Do’oliwi iramo Oeë Ala i Adama ka i Hawa, kanandio dopotae:
Loewoeno keoe a ntonga lere andio, moiko ikaano woeano, boetoe
keoe asa mpoe’oe andio osi’i, nde ba ikaano, asalakono komioe mate.

Mansado roemongeo i Adama ka i Hawa paoedo Oeë Ala, nabi doha-

poeo, mopoete aroado toemondao songkado Amado, nde tedoa doke-
kewoi ira. Onaemo ka imoiko ntoe’oe toewoedo, nde boetoe asa anoe

pine’ala-alado, onaemo ondae Oeë Ala.
Pobona melempa-lempa i Hawa i tonga lereno a mpo’iangano keoe

Mokome’aroa, ikitaomo saa mewewesi ira’ai. Mesikeno i Saa: Nahi
komba kanandio paoedo Oeë Ala ndi omioe: Si kaano woeano Keoe
Mokome’aroa andio? Soemangki i Hawa: Nabi do’ebeakami ntoe’oe
Oeë Ala, kasi kimate. Soemangki i Saa: Nabi komateakono ba oepo-
ngkaa woea ngkeoe andio. Onae koa ka do’onto komioe Oeë Ala, kasi
kaano woea ngkeoe andio, kasi pengkena pabawa mioe ka pabawado
Oeë Ala, toemo’orio anoe mosa’o ka anoe moiko. Ipepenteeomo i Hawa
woeano keoe atoeoe, ikitao moiko ntoe’oe, nde ibibiritio i Saa; onaemo

ka ipo’ala. Ba ipe’ala-alao koa songkado Oeë Ala, asalakono ipeteao
aroano, sine naabi, boetoe pompopandeino i Saa ipe’ala-alao. Ikaanomo

woea ngkeoe atoeoe, ka i’amba moweeo kombiano i Adama ka ikaano

mbo’oe.
Oemariomo dokaano, nami rodo aroado, nde dotadiomo songkado

Oeë Ala. Indi’oepoea nahi doito aroado; kolambe-lambe ira, napi
domo’o’anoeakono. Da’iaopo dotehala ndi ondae Oeë Ala, hadioomo

anoe dodoitoakono, hadioomo mbo’oe anoe domo’o’anoeakono; do’ala-
omo lewe ngkeoe anoe moloeë ka dopetompoako. Tamoako ondae Oeë
Ala tedoa dodoitoako ira; dorongeomo i aroado, nami ira mokompe’ama
ndi ondae. Nahi tehine, dorongeomo ngangado Oeë Ala meboo-booli:

Adama, isoeakomo? Mewoeni i Adama, tehine ka i’amba soemangki:
Koerongeomo nganga mioe, doito akoe, ka koemo’o’anoeakono mbo’oe

koroikoe kolambe-lambe. Soemangki ira Oeë Ala: Hapa oedoitoako?
Ba oekaanomo woea ngkeoe anoe nineekoe, kasi kaano? Soemangki
i Adama: Beine anoe iwee’akoe, onae anoe mowee’akoe woea ngkeoe

atoeoe. Mesikeno ira Oeë Ala ndi Hawa: Tembio ka ikanatoeoe pino-
gaoemoe? Soemangki i Hawa: I Saa goemaoepi akoe. Onaemo ka dopo-
taeakono Oeë Ala i Saa, kanandio dopotae: Mosa’omo gaoemoe atoeoe,
oetehalaakonomo; ranta ka oemate menggelo-nggeloako ba oepelempa,

rompo a wawo wita kaangamoe. Nami koe’eheako ira mia ba domesintoe-

woe ka Saa: Saa ta toemoengkoeo mia a ntoendono, ka do’amba me-

ntoendoo mia oeloeno saa. Oemari iramo mepaoe kanatoeoe, dokoeaha-

konomo mbo’oe Oeë Ala i Hawa, kanandio dopotae: Ta marasai oerongeo
ba oepe’ana; kombiamoe oepe’akao, omoeë oeaino. Ka do’amba koe-

moeahakono Oeë Ala i Adama, kanandio dopotae: Tehalako oelako

me’ala-alao paoeno kombiamoe. Onaemo ka koepokomarasaiko ba oepe-

lere; ewo ka roei ta toewoe a leremoe, ta marasai ba oepelere, komoko-

’iso. Pingkoomo penaamoe tamo terawo koroimoe; nde lano wita koa

koroimoe, wita koa mbo’oe gagiano.
Insono ira’ai nami do’eheako ira Oeë Ala mia nse’eloe ba dopo’ia i

Paradesi; dotena ira ka dopo’ia i soesoeaano anoe nahi moiko ntoe’oe

kana po’iangado indi’oepoea. Mala’eka donaao Oeë Ala mo’ia i Paradesi

mo’i’ini ponai motaha, kana api matano, doemagaio sala i Paradesi,
kasi hina anoe mewinso.

3. I Kai mepateo Oeaino.

Mo’ia-ia ira i Adama ka i Hawa. Nahi tehine me’anaomo i Hawa,
tama anano; neeno i Kai. Ka i’amba mbo’oe me’anaakono oeaino, i

Abeli neeno, tama koa mbo’oe nada. Langkai iramo mia oroea ira

atoeoe, i Kai magasi melere, i Abeli poeoe pompakambi. Ba isowiomo

i Kai paeno, i’alaomo mehano ka itoenoeo pesombano ndi ondae Oeë

Ala. I Abeli soesoea pesombano ndi ondae Oeë Ala: i’alao bimbano

anoe aka, onaemo isoembeleo, ka i’amba toemoenoeo. Gagi pohona
mesomba iramo mia me’oe’oeai atoeoe, i Kai montoenoe pae, i Abeli

montoenoe bimba. Ikitao i Kai nahi do’eheo Oeë Ala pesombano, boetoe

pesombano oeaino do’eheo. Nahi komba motae pae onae, ka nahi

do’eheo Oeë Ala, io bimba koa anoe do’eheo, naahi. Sine dokitao Oeë

Ala nahi komba mopoeteno aroani Kai wee ira Oeë Ala, sine ndiomo

koa gaoe; anoeni Abeli iwee ira mopoeteno aroano. Kodeiomo aroani

Kai ndi oeaino, onaemo ko dokoeahakono Oeë Ala i Kai, dopotae:
Tembio Kai, ka imosa’o aroamoe? Sekonopo roepamoe mosa’o ka oeda-

loeo mbo’oe oeaimoe. Peteao mosa’ono aroamoe, ka koe’eheo koa pe-
sombamoe. Ba oepe’inongakono tekoedaakono oeaimoe, ka nahoe

tadio mosa’ono aroamoe, asalakono tehalako te’oepoea. Nahi pe’ala-
alao i Kai paoedo Oeë Ala; kotehi-tehineno, komosa-mosa’ono aroano.

Kontongaano andio ipoboiomo i Kai oeaino i Abeli ka dolako a ntoboe;

ikitao nami hina mia soesoea, iloeloekoeomo oeaino ka ipepateo.
Oemariomo ipepateo oeaino, doitoomo aroani Kai, nde dokoeaha-

konomo Oeë Ala, dosikenoo: Kai, isoeaomo oeaimoe? Soemangki i

Kai: Hoemba’i, nahi koeto’orio, nahi komba koepete’iao oeaikoe.

Mesikeno ira mbo’oe Oeë Ala: Hapamo wineweoemoe? Toeoemo wita

soemosoo reano oeaimoe, meboo-booli ndi ongkoeë. Omoeë moko-

mosa’oo wita, nami moiko oepelereario. Lakomo! simo po’ia-ia indi’ai.

Soemangki i Kai: Langkai ntoe’oe halakoe, nami ta te’onini. Akoe

molai doito akoe, nde ba domehawe akoe mia, iramo mpepate akoe.

Soemangki ira Oeë Ala: Nabi koe’ebeakomoe, ongkoeë mekariako;
a lakoamoe ongkoeë toemo’orio, nahi ta kina mombaloakono oeaimoe.

Insono ira’ai loemakoomo i Kai, olai ntoe’oe ilako. Tehine mo’ia-

iaomo, me’ana, me’inia; sine anano nabi silolonga, kana koa amano,

nami petako aroado ndi ondae Oeë Ala.

4, Wawo ntolino ilolowio cewoi.

Insono mate i Abeli, me’anaomo mbo’oe i Hawa, tama anano, inee-
akono i Seti. Mia atoeoe moiko aroano, moroso pe’inino ndi ondae Oeë

Ala. Langkaiomo i Seti, me’anaomo; loewoeno anano ka ana oeëno

moleo aroado ndi ondae Oeë Ala. Asa ana oeëno i Heno neeno, nahi
mate. Langkai tekewoino ndi ondae Oeë Ala, onaemo ka do’alao Oeë
Ala da kontongaano toewoe, ka dowoeatakono i Soeroega. Loewoeno
inoeleno moleo aroado. Tehine ntepoto’ori iramo inoeleno i Heno anoe

moleo aroano, ka inoeleno i Kai anoe melongkoe aroano, mpekokombia
iramo, mpe’ana iramo, mpesalo iramo mia anoe moleo aroano, ka anoe

nahi moleo aroano. Loewoeno anado ka ana oeëdo nami dope’ala-ala
ira Oeë Ala. Insono ira’ai tetitiangiomo mosa’ono aroado mia, nami

domebehe mpesomba ndi ondae Oeë Ala. Boetoe asa mia, i Noho neeno,
onae anoe moroso pe’inino ndi ondae Oeë Ala. Onaemo ka dopotaeakono
Oeë Ala: Lakomo powala bangka langkai, ira’ai pe’oelaa mioe, kombi-

amoe ka anamoe tama: i Semoe, i Kamoe, i Japeti, saroe kombiado.
Oela ira mbo’oe pinotoewoe, asa roepa asa lakino ka waino. Nde koe-
kitao lansaraomo lahi mosa’odo mia i wawo ntolino, dompeboengkoei
akoemo. Laloeopo akoe loemoearakono oewoi inso i larono wita; loe-
woeno bangano ta boeketio oewoi. Akoe moko’oesao patopoeloe wongi
patopoeloe oleo, ka imowo korono, ka ipesawi oewoi, ka isawi a ntoroe-

koeno. Loewoeno toroekoeno anoe ondaoe ta sampoe; nami ta hina

mtoe’iano, loewoeno anoe menaa ta mo’opo. Boetoe mia ka pinotoewoe
anoe a larono bangka, anoe ta toewoe.

Ipe’ala-alaomo ntoe’oe i Noho paoedo Oeë Ala. Bangka iweweoeo
kana anoe nineedo Oeë Ala. Loewoeno walino domempasinggirio. A,
dompotae, si pe’ala-alao paoedo Oeë Ala, nahi ta lolowi, nahi ira memo-

’opo mia; omami nahi kimpompe’ala-ala. Nahi penaa-naa i Noho patoe-
doeki ira mia atoeoedo, sine nahina toedoeno, tedoa motea aroado.

Sekonopo pe’etoeno nahi dompe’ala-alao i Noho. Tehine, oemariomo

bangka anoe wineweoedo, tedoa ntoe’oe langkai, apano pitoepoeloe
ka olima ropa, ra’ino hopoeloe ka otoloe ropa, malangano haloe ropa.
Da kongkono a motoe’iano ipo’ia. I’e’emaomo i Noho io pinotoewoe,
mehawe iramo, asa roepa asa lakino ka asa waino; anoe mo’ila, anoe

monea, anoe melele, loewoeno manoe-manoe, mehaweako ira liodo,
nde dopopoto’oriako iramo Oeë Ala i larodo. Oemari iramo mpe’oela
a bangka, mpe’oela iramo mbo’oe i Noho, oaloe ira, ka do’amba toemo-

ndoo Oeë Ala io pewowa. Insono ira’ai tiiomo oesa kana siriki marombo-

no, kana oewoi anoe inoewoe. Patopoeloe wongi patopoeloe oleo nahi

tompa; loewoeno oewoi anoe i larono wita meloearakoomo loewoe,
sampoeomo toroekoeno, nami hina motoe’iano, memate iramo loewoe

anoe mpenaa. Boetoemo koa anoe a laro bangka da mentoewoe, me-

lonto-lonto i wawono oewoi.

Tampoelaomo patopoeloe wongi, tompaomo oesa. Insono ira’ai

tenonoomo oewoi; tehine mengkaaomo nte’o’asa toroekoeno. Kotehi-
tehineno kosaba-sabanomo toroekoeno. Tehine tedei tesandaomo

bangkado a ntoroekoeno, toroekoeno Arara neeno. Itoengkaomo i
Noho tondono doensi, ka i’alao paapaa, ka ipotolao. Meneeomo paapaa,

nahi pohawe petopaano, sine nami pekoele. Ka i’amba motolao mbo’oe

poete’a; meneeomo mbo’oe nada, sine da mekoele, nde nahi pohawe
pedongkoano anoe moiko. Insono ira’ai i’e’emao i Noho ipitoe, ka

i’amba motolao mbo’oe poete’a atoeoe. Olaiomo peneeano poete’a,
ngkiniwia ka i’amba mekoele montandoea lewe ngkeoe anoe momata.

Onaemo ka ito’orio i Noho langkaiomo motoe’iano. Pitoe wongi mbo’oe

i’e’emao, ka i’amba motolao poete’a atoeoe, kolakonomo, nami pekoele.
Ipotae i Noho: A, mohaweomo pedongkoano poete’a andio. I’oengkahio
doensino bangka, ikitao koloa-loanenomo oewoi. Motoe’iomo ntoe’oe

wita, ka do’amba Oeë Ala paoeakono i Noho: Impeloearakomo omioe
ka pinotoewoe, ka interawo mbo’oe i wawo wita.

Oemari iramo mpeloearako inso a bangka, i’alaomo i Noho mehano

pinotoewoe, ka isoembeleo pesombano ndi ondae Oeë Ala, mawongkono
aroano, nde dopehohawaomo Oeë Ala. Dopotae Oeë Ala: Ndio komioemo
niia anoe da toewoe i wawo ntolino, si mpenaa-naa mengkekewoi akoe.
Ndiomo toro’oeë anoe koenaao tondonino mopoeteno aroakoe a mia i
tolino. Ba imengkitaomo tamo moleo i laro mioe, nine nami akoe

mokololowio wawo ntolino andio. Ndiomo pompebobawakoe a mia:

mompoe’oe kanandio-andio me’eoe-eoe oloti ka oesa, mia mompabo
ka mia soemowi, ranta ka ibawe pokotompaano wawo ntolino.

5. Raha ondaoe i Babeli.

Inoeleno i Nobo hadioomo ntoe’oe. Songkado Oeë Ala, mia atoeoe

ira nterawo ka itikoe wawo ntolino. Sine aroado mia ira mpe’asa koa,
potaeno aroado ira mpoweweoe inia anoe langkai, ka itelele koa needo.

Mpoweweoe iramo ntoe’oe inia langkai. Oemari atoeoe domewangoeomo
mbo’oe raha ondaoe i tongano inia atoeoe; tedoa ondaoe, potaedo
ka ibawe i langi mboemboengeno. Nabi do’ebeo Oeë Ala gaoedo mia

atoeoe; pompelangka-langkaidomo koa domeweweoeo, nami dope-
wowolo ira Oeë Ala. Onaemo ka dopotae Oeë Ala: Akoe mosibalio pa-
oedo mia atoeoe, kasimo dontepoto’ori ba dompepaoe, ka donterawo

koa i wawo ntolino andio. Onaemo ka doposibalio Oeë Ala paoedo,
nami dontepoto’ori mpepaoe, mpe’oe’oea iramo, mpepaoeki iramo,
nami pengkena aroado. Insono ira’ai mpo’ariako iramo meweweoeo

raha ondaoe atoeoe; maoepo hadio apiomo ondaoeno, nahi dompoko-
’oemario, nde teposisinggeomo paoedo. Io wineweoedo atoeoe, nahi

komba motae pompelangkaido Oeë Ala, boetoe koa melangkaio koroido.

Nterawo iramo mia kana songkado Oeë Ala. Anoe me’asa paoedo
asa lakoado anoe, teposisingge paoedo teposisingge lakoado. Onaemo

ka itikoe mia anoe mo’iangario wawo ntolino andio, nde songkado Oeë

Ala asalakono gagi.

6. Toetoeloeni Boerahima.

Asa ana oeëni Noho, i Boerahima neeno. Mia atoeoe dotenao Oeë

Ala ka ibintao witano mia mota’oeno, ka ilako i wita Kana’a. Dopotae
Oeë Ala: Pakaleo sangkamoe, poempoeo miamoe ka pinotoewoemoe,
binta ira pe’etoemoe, lakomo i wita anoe koetisoakomoe, nde omoeë

kogagi mia langkai ira’ai, inoelemoe ta hadio, kana one i wiwi ntahi,
kana anano woela i langi.

Ipe’ala-alaomo i Boerahima paoedo Oeë Ala, maoepo mapari irongeo
binta ira pe’etoeno ka witano. Tehine dompelempa, hadio tetoroado,
nde mia atoeoedo mehadio ira: i Boerahima ka kombiano i Sara, laki-

’anano i Lo’oti, ka miano ira ntetoloe’etoe. Pinotoewoeno mbo’oe hadio,
nde i Boerahima mia mompoli toewoeno. Tehine, mehawe iramo ira’ai,

mpelere ira, ka dompekaria ira pinotoewoedo.
Kontongaano andio mpe’oe’oea iramo poeoe mpompakambino i

Boerahima ka i Lo’oti, nde nahi sompo pada kaangado pinotoewoedo
anoe tedoa hadio. Da’iaopo irongeo i Boerahima pe’oe’oeado miano ka

miano i Lo’oti, ipepepoboiomo i Boerahima i Lo’oti, ipotae: Koeronge-
omo motae mpe’oe’oea ira miato, nahi koepemoikoo; laloeopo topensoe-
amo. Kitao, wita andio tedoa langkai, nahi komba motae nahi ta sompo
ba tompo’iangario; sine kasi dompe’oe’oea miato, onae anoe nahi

koe’eheo. Pobinikimo po’ehemoe: mekoanako, ongkoeë akoe memanggali,
memanggaliko, ongkoeë mekoana. Ipensiroiomo i Lo’oti wita anoe

langkai atoeoe, ikitaomo wita i wiwi ngkorono Jarade mewalo ewo ka

pinopaho, onaemo ka ipotae: Ongkoeë i sabaano oleo lakoakoe. Soe-

mangki i Boerahima: Hoembee, omami i sookano oleo lakoa mami.

Kanandiomo pensoeado mia atoeoe. Ba kana ka imoleo koa sangkino
i Lo’oti, asalakono ta koa motae: Nahi komba ta ongkoeë, maama,

anoe mobiniki, tendeano omioe koa anoe mosongkapiakita. Nde nahi

sangkino, se’eloeno irongeo moiko, lemboeino irongeo maparino.
Insono melimba i Lo’oti, moia-iaomo i inia Sodomo. Wita atoeoe

moiko ntoe’oe, sine to Sodomo nahi dompe’ala-ala ira Oeë Ala. Tehine-

omo ipo’ia i Lo’oti ira’ai, mpe’iwali iramo to Sodomo, domengkadoe-
doei ira pe’etoedo to Goemora, sine nahi domponangi a iwalido, nte-

nangi ira. Hadio to Sodomo ka to Goemora pinepatedo iwali, i Lo’oti

domentawao ondae asa mpinoe’oe, ka sangkado dompomoeroeo. Me-
loeloeomo asa mia ndi Boerahima, lako paoeakono motae, laki’anano
domentawaomo iwali. Da’iaopo irongeo i Boerabima lele atoeoe, ipoe-
mpoe iramo miano, torea toloe etoe, ka domeloeloe ira iwalido to Sodomo
ka to Goemora, domenangi ira, dompotolaomo i Lo’oti. Sangkani
Lo’oti anoe pinomoeroedo iwali, dompokoeleo loewoe. Mpekoele iramo
mia atoeoe i Sodomo, dopokowali ira i Boerabima. Mebawe iramo i
Sodomo, mawongkoomo aroano mokoledo to Sodomo, ipaoeakono i
Boerahima: A, ndiomo koebaweomo miakoe ka sangkakoe, sine sa-

ngkakoe andio simo koepo’ala, laloeopo omioemo anoe oemalao, nde
omioe koa anoe oemoengkeo. Soemangki i Boerabima: Naahi! alaomo
anoemoe, sangkakoe lano badio, anoe dowee akoe Oeë Ala, nabi komba
omoeë mokomompoli akoe.

Hinao mbo’oe asa mokole, i Melekisede neeno, sando mpesomba ndi
ondae Oeë Ala. Mia atoeoe loemako ndi Boerabima, ipaoeakono: Langkai
ntoe’oe pompehobawado Oeë Ala, dopokontenangi ira iwalito, pe’etoeto
anoe tinawa dopotola iramo; langkai pabawado, ondae oeëno wita ka
oewoi, ka oeëno penaato. Ka i’amba mekakaiakono i Boerabima loe-
woeno anoe moiko ndi ondae Oeë Ala.

Insono ira’ai mpensoea iramo mia atoeoe: i Boerahima mekoele a

mpo’iangano, i Lo’oti mo’ia-iaomo i Sodomo, nde iwalido ntenangi
iramo.

7. I Boerahima mekakaiako ira to Sodomo ndi ondae Oeë Ala.

Mo’ia-ia i Boerahima ka kombiano i Sara, mota’oe iramo, napi dope-
’ana. Mararoeomo ipewowoloo i Sara, ba kana’oempe koa songkado
Oeë Ala a ngkombiano i Boerabima io inoelemoe ta badio, kana doano
one i wiwi ntahi. Onaemo ka ipotaeakono i Sara i Boerabima: Ongkoeë
andio mota’oe akoemo, nabi koepe’ana, laloeopo kombiaomo i Hagari;
ba me’anaomo i Hagari, topotoewoeo io anano kana anato. Onaemo
ta oemoeleo ana’oeëto. Me’indoeomo i Boerabima; ikombiaomo i Hagari.
Tebine me’anaomo i Hagari, tama anano, ineeakono i Soemaila.

Langkaiomo i Soemaila, pobona mentoro i Boerabima i boloino ra-

bano, ikita iramo otoloe ira mia. Mawongko aroani Boerabima, ipoboi
ira ka dopewoeatako. Mpewoeatako ira mia otoloe ira atoeoe, ipona-
boeako ira i Sara. Kontongaado mpepaoe-paoe, ikita ira i Boerabima
mia atoeoedo Mala’ekade koa Oeë Ala. Soemangki anoe langkai a mia
anoe otoloe ira atoeoe: Tampoela asa nta’oe kanandio, tamo me’ana
kombiamoe, tama anano. Soemangki i Sara: A, ongkoeë andio mota’oe
akoemo, da akoe koa me’ana? Soemangki i Mala’eka: Ba kanandio
paoedo Oeë Ala, asalakono gagi, nabi moiko tohapoeo.

Oemari ira mpongkaa, melako iramo mia otoloe ira atoeoe, i Sodomo

ka Goemora lakoado, iporonto ira i Boerahima. Kontongaado mpe-
lempa, mepaoeomo Mala’eka anoe langkai, ipaoeakono i Boerahima:

Anoe kimelakoako i Sodomo, nahi komba hapa mbo’oe, tendeano lako

koemaleo iniado mia atoeoe. Nde to Sodomo ka to Goemora tedoa ira

ntehala, nami dompe’ala-ala ira Oeë Ala. Soemangki i Boerahima: Me-

ntee ninee mioe: To Sodomo ka to Goemora tedoa ira ntehala, tedoa

mosa’o pinogaoedo. Sine komioemo mongkena ira mia anoe mosa’o

gaoedo ka mia anoe moiko gaoedo, komioe mepate ira loewoe? Ba
hinao mia limapoeloe anoe moiko aroano, si komba ikaleo inia atoeoe.

Soemangki i Mala’eka: Nahi akoe koemaleo ba hinao koa mia anoe

moleo aroano telimapoeloe ira. Mesikeno mbo’oe i Boerahima: Kana’oe-

mpe ba boetoe patopoeloe? Soemangki i Mala’eka: Nahi komba akoe
mbo’oe koemaleo. Soemangki i Boerahima, ipotae: Si tekoedaakoene

ba koepekakai ndi omioe: Ba boetoe toloepoeloe, da komioe mehohawa

ira? Soemangki i Mala’eka: Da akoe koa mehohawa ira. Mekakai mbo-

’oe i Boerahima: Ba boetoe roeapoeloe, da komioe mehohawa ira? Soe-

mangki i Mala’eka: Da akoe koa mehohawa ira mbo’oe anoe roeapoeloe.

Napi penaa-naa i Boerahima mekakaiako ira to Sodomo ka to Goemora,
ipotae: Bara’oera komioemo toemekoedaakoene, to lino anoe metiwa
koa awoe toewoekoe, sine akoe mekakaiako ira mia atoeoedo: Maoepo
tebopoeloe ira anoe hinawe mioe, si koa ikaleo inia atoeoe. Soemangki
i Mala’eka: Maoepo tehopoeloemo koa mia anoe hinawekoe ira’ai anoe

moleo aroano, nabi akoe koemaleo iniado to Sodomo ka Goemora,
Insono ira’ai mpensoea iramo mia atoeoe; i Boerahima mekoele i

rahano, io Mala’eka otoloe ira mpotilalo iramo i Sodomo ka Goemora.

8. Tekaleno inia Sodomo ka Goemora.

Pelempado Mala’eka andio, nahi tehine hawe iramo i Sodomo. Dome-
haweo i Lo’oti, laki’anano i Boerahima, mentoro i asambalino bente a

mpoeoe mpewowa. Da’iaopo ikita ira i Lo’oti mia atoeoedo, mentade-
omo loemako toemotowo ira, ipotae: Ipewoeatakomo i rahakoe, nde

wongiomo. Soemangki i Mala’eka: Omami lano tompa koa indi’ai
kime’aiwa, Mewoeatako iramo mia atoeoe, domponahoeako ira, ka

dompongkaa. Oemari iramo mpongkaa, mesikeno i Lo’oti: Akoe mesi-
keno ndi omioe, babapa ime’aiwaako? Soemangki i Mala’eka: Anoe
kime’aiwaako tendeano aiwa oemoengkeko. In ia andio ira koemaleo
Oeë Ala, nde gaoedo mia indi’ai kanamo gaoedo boë. Onaemo ka kimpo-
taeakomoe: Paoeakono kombiamoe ka anamoe ka kombiano, ponimoe,
ka dompompakale ka ironga melako, nde inia andio ira koemaleo Oeë
Ala saroe ibino. Sangkadio melako komioe, onae koa ka da komioe
mentoewoe. Metiimako i Lo’oti loemako a mponino paoeako ira ka

dompolai, nde ira koemaleo Oeë Ala iniado. Sine nahi bebe ponino,
ipotae: Megaoepi, i maama, nabi kimpeala-alao, omami asa mpinoe’oe
nahi kami melako. Sakono mia i inia mosa’o koa mbo’oe paoedo ndi
Lo’oti, dompotae: Omoeë atoeoe nabi komba io oemboe raha, omoeë
io totoka koa. Isema anoe winawamoe i laro inia mami? Nahi kimebehe;
potii ira mia atoeoe, kami merako ira. Ikitaomo i Lo’oti mosa’ono
aroado mia atoeoe, mekoeleomo i rahano; ndio iramo to Sodomo meli-
mboeo rahano, ira merako ira Mala’eka. Tedeimo koa ka dompokompe-
woeatako, sine dotandeo i Mala’eka kaedo, dopokomorawoeo matado,
kasi domensoeëo ensano rahani Lo’oti. Tebine mengkendo iramo me-

’oengkeo ensa, mpekoele iramo i rahado.
Dotena iramo Mala’eka i Lo’oti ka kombiano ka anano, dopotae:

Imentoetoerako melako, kasi dopokomosa’o komioe Oeë Ala saroe

mia anoe melambaba andiodo. Sine nahi pe’ala-alao i Lo’oti, mingki
nahi behe loemako. Onaemo ka do’inio Mala’eka, ka dodiio, ka dome-
lako ka do’amba mebintao rabado. Mehawe iramo i asambalino bente
mia atoeoe, i Lo’oti, kombiano, ka anano oroea ira anoe beine, dopa-
toedoe iramo Mala’eka i Lo’oti, ipotae: Imentoetoerako mpelempa, si



ntetoro, si mpewoliwolili, nde nahi kami mengkaleo inia andio ba napi
mehawe i asa iniano. Inso ira’ai molioeomo Mala’eka, mpelempa iramo

i Lo’oti melako a ntoroekoeno. Nahi dontetoro, sekonopo mewolili

naahi. Boetoe kombiani Lo’oti mewolili, onaemo ka igagi watoe.

Meeneomo da’iaopo domehawe i poe’ oeno toroekoeno, mporake ira,

mpo’ia-ia ira ira’ai. Tiiomo api inso i langi, kana oesa marombono, mo-

’aiomo loewoe raha, si’e, ka mia ka pinotoewoe. Ranta kanandio-andio

wita atoeoe nahi moiko dompelereario. Kanatoeoemo tekaleno iniado

mia anoe melambaha, nde sekonopo tebopoeloe mia, anoe moleo aroano

i inia atoeoe, nahina. Onaemo ka nabi dopehohawa ira Mala’eka mia

i inia atoeoe. I inia oroea atoeoe ranta kanandio-andio mengkaa tahi i

tongano wita. Tahi atoeoe tedoa mopa’i, nahi toewoe booe itoe’ai,
sekono manoe-manoe nahi pokompepole ira’ai. Nde ba konaingosoo
lahono, maate. Onaemo ka inineeako tahi atoeoe: Tahi Mate.

13

9. Toetoeloeni Soemaila.

Nahi tehine inso ira’ai me’anaomo i Sara, kombiani Boerahima, tama
anano, ineeakono i Saki. Nde lano kanandio dopotae Oeë Ala: Nahi
komba i Soemaila, anani Hagari, anoe ta oemoeleo ana’oeëmoe, asala-
kono anani Sara. Langkaiomo tedei i Saki, ikitao i Sara, nami pompero-
rongeako i Hagari ndi onae, nde io anano, i Soemaila, aka-aka, i Saki
oea-oeai. Onaemo ka dope’oe’oea mia oroea ira atoeoe. Mosa’oomo
aroani Boerahima, ipoboiomo i Hagari, ipotae: Nahi mentee, Hagari,
ba oepe’oe’oeaakono oeëmoe. Ipolaimo omioe me’o’ana, nami akoe
mekaria komioe. Ipakaleomo i Hagari kaangado, loemako iramo saroe

anano. Tehine dopelempa, nami hina oewoido, nami pokompeteao i
Soemaila mokorangano, tebangkoeomo, ipotae tamo mate. Marasaiomo
irongeo i Hagari, inaao anano a mpoeoe ngkeoe, ka ibintao, nde nahi
behe koemitao ba imate. Mebee i Hagari, dorongeomo Oeë Ala pebeeno,
mewolili i Hagari, ikitao oewoi anoe doposabao Oeë Ala. Mawongko
aroano, nde ito’orio tamo toewoe anano. Mo’alaomo oewoi atoeoe, ka
iwawaakono anano, ka i’inoeo, morosoomo irongeo. Ka dolako mbo’oe.
nahi tehine mohawe iramo inia.

Mo’ia-ia iramo i Hagari ka anano, ka ipesikenoakono anano ia ana

beine, nahi tehine mekombiaomo i Soemaila. Tehine me’anaomo ranta-
ka ipe’ana’oeë; hinaomo inoeleno, ondaemo To Ara.

10. Moleono aroani Boerahima ndi ondae Oeë Ala.

,

Mo ia-ia i Saki ka ineno saroe amano. Langkaiomo, mompokopo-
ahaomo keoe montondoe. Haweomo songkado Oeë Ala ndi Boerahima,

kanandio: Alao anamoe, i Saki, wawao a ntoroekoeno Moria, soembe-
leakoene itahai, onaemo pesombamoe ndi ongkoeë. Kohali-hali ntoe’oe
i Boerahima, mansano roemongeo paoedo Oeë Ala kanatoeoe: potaeno
aroano: Ndiomo anakoe tedoa koepehohawao, tehine ka i’amba hina,
dotena akoemo da’a ka koesoembeleo. Montondoe ntoe’oe aroani Boera-
hima, sine nahi pehapoe. Oempeda meene mewangoeomo, ka iwangoeo
atano oroea ira, ipotae: Pakaleakita io kaanga, oewoi, ka keoe, posawio a

ngara, nde ontae andio kita mpelempa. Nahi paoeakono i Sara lakodo
andio, mpelempa iramo mia opaa atoeoe. Roea wongi a nsala ka do’amba
mehawe i tikono toroekoeno. Motaeomo i Boerahima, ipaoeakono atano:

Ipo ia-iamo ari indi’ai, omami oroea kami kami morake, ka ki’amba
mekoele mbo oe. Ipo’ahaomo i Saki keoe, i Boerahima mowawa api
ka piso ponsoembele, morake iramo mia oroea ira atoeoe. Kontongaado
melempa mesikeno i Saki: Hapa, Ama, ba ipesombaako ndi ondae Oeë
Ala? Nde ndiomo keoe, api, piso, sine nahi koepongkita bembe.

Soemangki i Boerahima: Si salalaroakono, ana, ba bembe koa, ondae
koa Oeë Ala toemo’orio; toporakemo koa.

Sawi iramo i toroekoeno, iroeroeomo i Boerahima watoe; ipo’apio ka
inaao keoe i wawono, ka i’amba roemakoo anano, ka, ipongoeo karoeno

ka kaeno, ka ipomboleo i wawono keoe. Oemari atoeoe i’alao pisono,
itandeomo kaeno ta toemoboo anano, ta motii piso, irongeomo nganga-
do Oeë Ala inso i wawo langi, dopotae: Oo Boerahima! si pepateo ana-

moe, koeldtaomo mopoeteno aroamoe ndi ongkoeë, nde anamoe anoe

pinehohawamoe koe’emao, naboe ontoo. Bobotoli aroamoe ndi ongkoeë,
nde songkakoe anoe montondoe oetondao koa. Onaemo ka koepoko-
langkaiko, inoelemoe ta kana one i wiwi ntahi, langkai ntoe’oe teleleno
neemoe te’oepoea. Mentee ntoe’oe paoedo Oeë Ala, nde inoeleno i Boera-
hima ondaemo to Isaraeli, ka inoeleno mokoledo to Isaraeli, ondaemo i
Oeë Isa.

Da’iaopo irongeo i Boerahima paoedo Oeë Ala, ikaleomo pongoeno
anano, ka ipewolili, ikitao asa bembe, tekai tandoeno a haro. I’alaomo
ka isoembeleo eoeno koroino anano. Oemari atoeoe montindoeloe iramo

i Boerabima ka i Saki, mekoele i iniado. Porakedo bieno montondoe
aroano, nabi pepaoe, pontindoeloedo andio monongkoomo aroano.

Ipaoeakonomo anano i Saki loewoeno paoedo Oeë Ala inso a pompoe-
’oeano bawe a tompaano.

11. Pekombiani Saki.

Langkaiomo i Saki, mateomo io ineno, i Sara, tedoaomo mota’oe
i Boerabima, i Saki napi pekombia. Onaemo ka ipoboio i Boerabima
asa miano, i Eliese neeno, mia anoe tedoa moleo aroano, onae mota-
’oeomo mbo’oe. Mosongka i Boerabima, ipaoeakono i Eliese: Ongkoeë
andio mota’oe akoemo, langkaiomo anakoe i Saki, napi ranta mekombia.
Salalaro akoe moposamborao a mia i wita andio, nde mia mpelahoe-
moa, nabi dompe’ala-ala ira Oeë Ala. Onaemo ka koepaoeakomoe: Alao

ngara, alao sangka beine, woelaa ka salaka, wawao mbo’oe sawoe anoe

inebedo beine, ka oe’amba loemako a mpe’etoekoe i Sabaano oleo,
po’oengkeakono anakoe kombiano anoe moiko aroano. Soemangki i
Eliese: Loewoeno paoe mioe koetondao loewoe, nabina anoe tinadikoe;
ongkoeë akoe loemako a mpe’etoe mioe, mo’oengkeakono i Saki
kombiano. Tendeano anoe akoe paoeakomioe, ba nabi hina beine oemebe
aiwa toemonda akoe, kasi koa koesoesoeroeo. Soemangki i Boerabima:
Nabi komba kosoemoesoeroeo, tendeano lakomo tisomo, temoi-moiko
a nsala, ondae Oeë Ala mokowaliko.

Mompakaleomo i Eliese, hopoeloe ngara winawano, sangkano i popo-
tembiakono ngara, ka ipompoboi mia walino ba ira nte’opia, mpelempa
iramo. Tehine dompelempa, ka do’amba mebawe a mpe’etoeni Boera-
hima. Oempeda iramo, domengldtaomo inia, potaedo tamo tompa
ira’ai pelempado. Mebawe ira a oewoi, ntetoro ira. Nanta-nanta aroano

mewinso i laro inia, nde napi to’orio aroado oemboe raba; ta paoeako
ira; nine mpepe’etoe kita, sine moro nabi ira mpe’ala-alao. Nanta-nantano
aroano andio, mekakaiomo ndi ondae Oeë Ala, ipotae: 00, Oeë, anoe

nditabane! mopoete aroa mioe ndi ongkoeë, nde ipokowali akoemo a

mpelempaakoe, ranta ka koehawe a tompaano pelempaakoe. Nalnta-
nanta aroakoe mo’oengkeakono anado oeëkoe kombiano, nde napi
koeto’orio aroado mia atoeoe. Sangkadio ba omioe anoe montisoakoene
ka i’amba moleo aroakoe. Te’ingka ira me’aiwa ana beine mpo’ala
oewoi, ka ipompetondoniakoene kanandio: akoe mo’ema oewoi, akoe
mo’inoe; ba binao anoe soemangki: Ndiomo oewoi, ipo’inoe, ba oemari
komioemo mo’inoe, akoe mo’alaako ira mbo’oe ngara mioe oewoi inoe-
ado, onaemo ta kombiaano anado oeëkoe.

Oemarino mekakai i Eliese, ikitao, ndiomo asa ana beine aiwa mo’ala

•oewoi, i Ribeka neeno, moiko peleloeno, tekosi roepano. Tii i oewoi,

mo’ala oewoi, oemari atoeoe, ipo’ahaomo ahino ta mekoele, mo’ema
oewoi i Eliese, ta mo’inoe. Soemangki i Ribeka: Ndiomo oewoi, ipo-
’inoemo. Oemari mo’inoe i Eliese, motaeomo i Ribeka: Siipo, akoe mopo-
’inoeako ira mbo’oe ngara mioe io oewoi. Montawaomo oewoi a mpo-
’inoeado ngara, boekeomo ka i’amba mo’ariako. Metoetoe i Eliese,

ipotae: Moleoomo aroakoe, 00, Oeë anoe nditabane, motae insomo ndi

omioe, ka koebawe i inia andio, tepohaweakono ana beine anoe ta kino-
mbiano anado oeëkoe. Koe’oende-oendeo ntoe’oe mopoeteno aroa mioe

ndi oeëkoe i Boerahima ka ndi anado, i Saki, ka ndi ongkoeë mbo’oe,
nde hawe akoemo a tompaano pelempakoe; nde ino’aroakoe koe-
baweomo.

Oemariomo mekakai kanandio, i’alaomo i Eliese bomboni, mala-mala

woelaa, ka iweeo i Ribeka, ka i’amba soemikenoo: Anani sema omoeë?

Soemangki i Ribeka: Ongkoeë ana’oeëno i Boerabima, nde io oeaido

onaemo oeëkoe ntoe ’oe. Soemangki i Eiliese: Lakomo ari i inia paoeako
ira inemoe ka amamoe, motae, hinao tinenado oeëmoe i Boerabima.
Loemakoomo ntoe’oe i Ribeka, ipaoeako ira ineno ka amano loewoeno

paoeni Eliese. Da’iaopo domerongeo mia atoeoe loewoeno anoe pinaoeni



Ribeka, metiiomo akani Ribeka tama, i Laba neeno, lako moboio

i Eliese, ka ipewinso i inia. Me’indoe i Eliese, itondaomo i Laba, me-

woeatako i rahado mia atoeoe, ngarado i Laba anoe pakao. Dompona-
hoeakono oemboe raha i Eliese; motahaomo, dompoboiomo ka ilako

mongkaa, soemangki i Eliese: Akoe mongkaa, sine montondoe aroakoe,
sangkadio ba koepaoeomo paoe pinelempaakokoe andio, ka koe’amba

mongkaa. Mesangki ira oemboe raha: Ba kanatoeoe, paoeomo. Ipotae
i Eliese: Bara’oerainehe mioemerongeo paoekoe, ba naahi; sine akoemo

paoeo, nde imentena akoemo, akoemo paoeo ka iraoe i laro mioe. Nde

pelempakoe andio dopokomoleoomo Oeë Ala, ranta ka koehawe indi’ai.

Insono ira’ ai ipaoeako iramo ineni Ribeka ka amano pekakaino ndi

ondae Oeë Ala, mepetondonio anoe ta kinombiano i Saki. Oemariomo

paoeo i Eliese, soemangki iramo ineno ka amani Ribeka: Loewoeno

paoemoe kirongeomo. Moleo mbo’oe i laro mami, motae insoomo ndi

ondae Oeë Ala petondoni atoeoe. Hapamo ta pinaoe mami? Ba omami

koa ineno ka amano, tepakosiomo. Tendeano kami soemikenoo aroano

ana mami. Mansado soemikenoo i Ribeka, kana koa sangkino ineno ka

amano.

Tepakosiomo paoe, i’alaomo i Eliese sangka beine, woelaa ka salaka,
tole-tole, mala-mala, langko, sinsi, ka lipa mperoepa-roepa, ka iweeo i

Ribeka ka ineno ka amano, ka pepaekompono, mawongkoomo aroado

mia atoeoedo. Ka do’amba mpongkaa i Eliese ka walino, nde mono-

ngkoomo aroado. Wongiomo mpotoeri iramo; meeneomo mompakaleomo
i Eliese ta mekoele, ipotae: Ba ime’ebeakono akoemo wawao i Ribeka.
Ira me’ontoo pe’etoeno tepoeloe’apo, sine motae i Eliese: Akoe montoe-

toerako, nde inehedo oeëkoe moronge paoe. Soemangki ineni Ribeka

ka amano: Hoembee ntoe’oe, maoepo tedoa kimengkekewoio ana

mami, sine moleoomo paoe, nahi kami poko’ontoo. Insono ira’ai dopa-
toedoeomo anado, ka i’amba wawao i Eliese. Nahi tehine dompelempa,
oempeda iramo. Tenggoli ondaloomo oleo, oempeda iramo i rahado i

Boerahima. Ikitao i Ribeka, ramaimo asa tama; motaeomo i Eliese:

Kombiamoemo anoe a ntonga mpada atoeoe, ramai ta mingki mekakai

ndi ondae Oeë Ala. Da’iaopo irongeo i Ribeka motae onae anoe ta koe-

mombiao, mekoekoemboe ka ipetii inso a ntoewoe ngara, nde mo’o-

’anoeno koemikitao anoe ta koemombiao. Tepohawe iramo i Saki ka i

Ribeka, i’inio kaeno ka dopewoeatako i raha. Ikombiaomo i Saki,
moiko ntoe’oe pekombiado, nde mombehohawa ira.

18

12. I Saki ka anano.

Mekombia iramo i Saki ka i Ribeka, nahi tehine mateomo i Boerahima.
Mo’ia-ia ira mia oroea ira atoeoe, tehine me’ana ira, indoea, pada tama

anado. Anoe meloearako se’eloe i Esaoe neeno, ka i’amba meloearako
oeaino i Jako. Langkai iramo mia oroea ira andio, teposisala ntoe’oe
toewoedo. I Esaoe moroso woekoeno, mewoeloe koroino, magasi mo-

wemba. I Jako moiko aroano, onae mompekaria pinotoewoe. Pohona
mekoeleomo i Esaoe inso mowemba, tedoa mokendo, tedoa moko-

ninggo, nde nahina anoe pinongko’alano. Haweomo a oeaino i Jako,
ihaweo tekonai monahoe. Mesikeno i Esaoe: Hapake ninahoemoe
atoeoe? Soemangki i Jako: Woea inahoe. Mo’emaomo i Esaoe, nde
tedoa mokoninggo. Soemangki i Jako: Sangkadio ba ongkoeëmo akoe
aka, ka koe’amba moweeko. Onaemo ka isangki i Esaoe: A, po’ineeomo,
akoemo mate, nahina toedoeno ba koe’aka, omoeëmo aka-aka, sine

paka akoemo. Ipakaomo i Jako akano, sine inso ira’ai, nami pe’akao
i Jako i Esaoe, nde i’asaomo te’akano, io olino woea inahoe. Ka ikanandio
wineweoeni Jako, nde irongeomo inso a ineno songkado Oeë Ala, motae:
Ba dolangkaimo anamoe, anoe oeai ta me’oeaio akano. Nahi e’emao i
Jako tempono ka dopokogagio Oeë Ala anoe pinaoedo atoeoe. Onaemo
ka igaoepio akano, nanta-nanta aroano, bara’oera nahi ta gagi songkado
Oeë Ala atoeoe.

Pohonapo igaoepio i Jako akano I Esaoe. Mota’oeomo io amado, i
Saki, morawoeomo, irongeo tamo ronga pingko penaano. Onaemo ka

ipoboio anano i Esaoe, ipotae: Lakomo powembaakoene, ba hinao
rinakono dahoemoe, nahoeakoene temoiko ka koekaano, ka imoiko koa

aroakoe, ka koe’oliwiakomoe oliwi anoe moiko. Da’iaopo irongeo i
Esaoe paoeno amano, loemakoomo mowemba. Tepoesaomo i Esaoe,
ipoboiomo ineno i Jako, ipotae: Pepateo anano bembe, ka koe’amba
noemahoeo temo’abi, ba motahaomo ka oe’amba wawaakono amamoe.

Pokonao sangkani Esaoe, ba iwoowooko amamoe, nabi ta boemalao
wooni Esaoe. Koelino bembe potakoo a we’oemoe ka a ngkaemoe, nde
ba i’anggako amamoe, asalakono ta motae i Esaoe koa andio.

Itondaomo i Jako paoeno ineno, ipepateo anano bembe, ka i’amba
noemahoeo ineno. I’alao i Jako sangkani Esaoe, koelino bembe ipotakoo
a we’oeno ka a ngkaeno, ka i’amba loemako wawaakono amano bembe
ninahoe atoeoe. Mesikeno i Saki: Omoeë ke isema? Soemangki i Jako:

Ongkoeë ana mioe, i Esaoe, da’iaopo koepekoele te’inso mowemba.
Ndiomo baoe anoe ipotae ka koepo’oengkeakomioe. Soemangki i Saki:

Koerongeo ngangamoe, ngangano koa i Jako, koe’anggao koroimoe,
kana koa koroini Esaoe. Perangkoehako, naao baoe atoeoe i arokoe,
ka koekaano, ka koe’amba paoeakomoe oliwi anoe moiko. Iwawaomo
i Jako baoe ninahoe, ka ikaano amano, ka i’amba menggolontoe i Jako-
i arono amano, ka i’amba doemampoo i Saki toro’oeloeni Jako, ka ipotae:

Omoeë, anakoe, ira weeko Oeë Ala oleo ka oesa, ka igagi paemoe, ka
imoiko pewoeano pinopahomoe. Omoeëmo oeëno pepaekompomoe,
inoeleno ta me’oeë a ana’oeëmoe. Anoe sintoewoeakomoe, moiko toe-

woeno, anoe me’iwaliakomoe, mosa’o toewoeno.

Oemariomo me’oliwi i Saki, mentadeomo i Jako, ka ilako. Da’iaopo
itepoesa, haweomo i Bsaoe inso mowemba. Ka iponakoe, motahaomo

ka i’amba loemako wawaakono amano, ipotae: Ndiomo, nde ama,
baoe mioe, ikaano ka i’amba paoeakoene oliwi mioe. Tededengke i

Saki, ipotae: Omoeë isema? Soemangki i Esaoe: Ongkoeë ana mioe

anoe aka-aka, i Esaoe. Kohali-hali i Saki, ipotae: Isemake nae, anoe

aiwa mowawaakoene baoe kinaakoe andio hieno? Oemariomo koe-

paoeakono oliwi anoe moiko. Mansano roemongeo i Esaoe, mebeeomo,
ipotae: Moleoomo i larokoe asalakono i Jako. Kompendoeanomo andio

igaoepi akoe. Moro napi sompo onaemo anoe te’aka, ka irontoeo mbo’oe

andio oliwi anoe moiko. Sine moro da hinao oliwi mioe anoe moiko ba

ipompaoeakoene? Soemangki i Saki: Oemariomo koe’oliwiakono onae

oeëmoe, inoelemoe ta me’oeë a inoeleno; paeno ka pinotoewoeno ta

hadio. Sine da hinao anoe akoe oemoliwiakomoe. Penggolontoe i arokoe

ka koe’anggao toro’oeloemoe. Menggolontoeomo i Esaoe, ka idampoo i
Saki toro’oeloeno, ka ipotae: Omoeë i wita motoe’i ba oepo’ia, olai inso

a wita mewalo. Nahi ta menaa-naa mata mponai a inoelemoe. Oemari-
omo me’oliwi i Saki, mekoeleomo i Esaoe a mpo’iangano, nde nami behe

tepokitaakono i Jako. Ipotae: Ba mateomo i Ama, ka koe’amba mepa-
teo i Jako.

13. Pelempani Jako loemako i wita Samoe.

Da’iaopo irongeo i Ribeka paoeni Esaoe atoeoe, ipoboiomo i Jako,
ipotae: Omoeë i’oengkeko i Esaoe, ipotae ta mepateko ba mateomo

amamoe te’oepoea. Onae ka koepotaeakomoe: Lakomo i wita Samoe,
lako a mpepaekompokoe ira’ai, po’ia-iamo ira’ai. Po’oengkemo beine

kombiamoe, sine kasi koa mia anoe melahoemoa ba oepongkombia.
Lakomo paoeakono amamoe, ka koe’amba moliwoakomoe. Itondaomo
i Jako paoeno ineno, loemakoomo metompa ndi amano, ka i’amba

mompakale, ka ilako i sabaano oleo.

Melempaomo i Jako, tehine wongiomo, sine nahi pohawe inia. Boetoe
a ntonga mpada ipotoeri, watoe koa io pa’oeloeano. Ipotoeri andio,
mo’ipiomo i Jako, ikitao i laro ipi, hinao pansoe anoe tedoa ondaoe

doengkoe i langi, pansoeno tedoa hadio. Mala’eka anoe mpesoele-soe-
leako a mpansoe atoeoe mpewoeatako ira, ka dompetiimako a mpansoe
atoeoe. Ka i’amba roemongeo i Jako ngangado Oeë Ala paoeakono,
motae: Ongkoeë Oeë Ala, oeëno oeëmoe i Boerahima ka amamoe i

Saki, ka oeëmoe mbo’oe, nabi koepenaa-naa mokowaliko. Wita potoeri-
amoe andio, akoe weeko saroe ana’oeëmoe. Inoelemoe ta hadio kana

awoe i wawo wita, tikoe po’iangado i Sabaano oleo, i Sookano oleo,
ka i apano langi mompombali. Insono ira’ai mewangoeomo i Jako, ipo-
tae: Da’iaopo andio moleoomo aroakoe motae, nahi dobinta akoe Oeë

Ala. Halakoe goemaoepio amakoe ka pepaekompokoe do’oniniomo,
dopehohawa akoemo. Onaemo ka koepotae: nahi akoe mesomba a

lahoemoa soesoea, boetoemo koa udi ondae Oeë Ala pesombaakoe.
Ipahoomo i Jako watoe pepa’oeloeano hieno atoeoe, ka i’amba soe-

misiwoeiakono mina-mina i wawono, ka ipotae: Watoe andio pompe-
tondoniado anakoe ka ana’oeëkoe menteeno paoedo Oeë Ala. Wita

atoeoe ineeakono i Jako: Beteli, pengkonaano‘. Po’iangado Oeë Ala.
Oemari atoeoe loemakoomo i Jako. Tehine ipelempa, haweomo a

iniado pe’etoeno, tetoro a ntonga mpada nahi olai inso i inia. Hinao

aasa tinamboe anoe langkai rinereako watoe larono, ka i’amba tinondo-
ako mbo’oe watoe anoe tedoa langkai, kasi hina wita anoe tedonta i
larono. Hinao mia anoe mompekaria pinotoewoeno; oempedaomo i

Jako, mesikenoomo, ipotae: Omioe mia inso isoea? Mesangki ira mia

anoe mpompekaria pinotoewoe: Omami to Samoe. Mesikeno mbo’oe

i Jako: Ba imento’orio maamakoe i Laba? Mesangki ira mia atoeoe:

Kimento’orio, kitao ndiomo ramai anano beine, i Raheli, aiwa mowawa

bembeno amano ka bimbano a ntinamboe. Sine napi ta lioe mopo-
’inoeakono oewoi, nde napi sompo mia anoe bintio tondono tinamboe

atoeoe, nde tedoa mobea. Soemangki i Jako: Ba onae koa atoeoe ime-

’e’emao, maoepo asa-asakoemo koa oemoengkahio. Loemakoomo i
Jako a ntinamboe ka itandeo tondono, ka i’amba paoeako ira mia
anoe mpompakambi: Ime’aiwamo mempopo’inoe ira pinotoewoe mioe.

Kontongaano andio haweomo i Raheli a ntinamboe. Ipaoeakono i
Jako potehano i Raheli: Ontae andio mepoteha kita, nde amamoe ka
inekoe mepaekompo ira. Ka i’amba mo’alaakono i Raheli oewoi inoeano

pinotoewoeno. Oemari atoeoe mekoeleomo i Raheli paoeako ira ineno
ka amano haweno i Jako. Da’iaopo irongeo i Laba haweno laki’anano
i Jako, loemakoomo a ntinamboe; ihaweo i Jako, ipoboio ka dolako
i raha, ipotae: Omoeë anano pepaekompokoe i Ribeka, po’ia-iamo i

rahakoe, nde ontae mepe’etoe kita. Mewoeatakoomo i Jako, domemawo-

ngkoakono ntoe’oe io haweno, dompetotokao, moikoomo ipo’ia ira’ai.

14. Po’ia-iani Jako i wita Samoe.

Asa woelamo po’ia-iani Jako ndi maamano, ikitaomo maamano

mokoeano mompekaria pinotoewoe, ka pandeno mompekaria anano

bimba ka anano bembe. Onaemo ka ipaoeakono i Jako: Omoeë maoepo
koepelaki’anako, asalakono akoe koa moweeko tambomoe, nde koeki-
taomo pandemoe mompekariaakita pinotoewoe, ka mosiamoe soe-

maari ira singa ka beroea anoe me’aiwa wongi ka meene mpongkaa
pinotoewoeto. Paoeakoene, bahapa ba koepoweeko ? Soemangki i
Jako: Maoepo nahi tambo akoe, maama, asalakono akoe koa mekariao

pinotoewoe mioe; nde bapamo koa boeano ipekaria akoe? Mpaanako,
nami akoe soemoeloo mopoeteno aroa mioe ndi ongkoeë? Sine nde

ipaoeomo komioe mowee akoe tambokoe, akoemo paoeo po’ebeno aroakoe:
ana mioe anoe oeai, onae anoe ta inemakoe, akoe koemombiao, onaemo

tambokoe mompekariaakomioe pinotoewoe mioe i larono pitoe nta’oe.

Soemangki i Laba: Hoembee, laloeopo ba omoeë koemombiao anakoe,
sakono ba koewee ira mia, nde ndiokomo pe’etoeno. Gagi moikoomo

dompepaoe mia atoeoe.

Sompoomo pitoe nta’oe po’ia-iani Jako ndi Laba, mosongkapiomo
i Laba tamotoemao ira anano ka i Jako. Anani Laba anoe beine oroea

ira, anoe aka i Lea, anoe oeai i Raheli. Anoe oeai atoeoe anoe tedoa
ineheno i Jako, nahi komba marasaino oeme’emao pekombiaado anoe

pitoe nta’oepo, langkaino aroano ndi Raheli. Gaoedo mia atoeoe, ba

dompetao, ba winawaomo tama a beine, beine atoeoe mesooe, ka

ipewoeni a bolongko, nahi peloearako. Haweakoomo petaoado, tepoempoe
iramo pe’etoedo anoe oempe-oempeda, domewawaomo i Jako a ngko-
mbiano. Oemari atoeoe, mpongkaa iramo mia; oemari ira mpongkaa,
mpepali-palindo ira; i Jako loemakoomo a ngkombiano. Mansano

meene ikitao i Lea koa, nabi komba i Raheli.
Loemakoomo i Jako ndi maamano, mosa’o aroano, ipotae: Tembio

ka igaoe-gaoepi-akoe, maama? Nde nabi moiko koepekariaakomioe
pinotoewoe mioe i larono pitoe nta’oe? Moro nabi sompo pitoe nta’oe
koe’e’emao tambokoe? Soemangki i Laba: Nabi komba kanandio

omami gaoe mami; nahi moiko ba ipinopokombia anoe oeai, tewala

napi pekombia io akano. Soemangki i Jako: Sine pinewowolokoe akoe

koemombiao i Raheli, nde onae kinitano aroakoe. Soemangki i Laba;

Po’ia-iamo mbo’oe ndi omami pitoe nta’oe, ka koe’amba weeko i Raheli.
Me’indoe i Jako. Tampoela pitoe nta’oe ikombiaomo i Raheli. Mo’ia-ia

ira mia atoeoe, moiko dopo’ia.
Pekombiado i Lea ka i Jako, me’anaomo i Lea, hadio anano, oaloe

ira tama, asa beine. Needo anoe tama: i Roebe, i Simo, i Lewi, i Joeda
i Gati, i Asere, i Sakari, i Seboelo; anoe beine i Dina neeno. Hadioomo

anani Lea, ka i’amba me’ana i Raheli, otoloe ira anano tama: I Joe-

soepoe, i Daa, i Natali.
Tehine tekewoiomo i Jako ndi ineno ka ndi amano. Onaemo ka ipaoe-

akono maamano i Laba: Ongkoeë andio, maama, akoemo mekoele ndi

inekoe ka ndi amakoe, nde toreaomo poeloe nta’oe ka opaa koepo’ia
ndi omioe, mekombia akoemo, me’ana akoemo, hadioomo pinotoewoe-
koe, gagi akoemo binta komioe ari. Soemangki i Laba: A, siipo ari,
ndiomo tedoa hadio pinotoewoeto, nabi akoe mokompekaria ira, sa-

ngkadio ba omoeë io walikoe, Soemangki i Jako: Hoembee, sine omami
mehadio kamimo; hapamo kimpongkaa? Mesikeno i Laba: Hapa ba

oepo’ema tambomoe? Soemangki i Jako: Ndiomo bimba ka bembe

topetia iramo. Loewoeno anoe motaha ka anoe meloba onae tiakoe,
anoe nahi meloba ka anoe nabi motaba, onae tia mioe. Inebenomo i
Laba paoeno ponino, i’alaomo i Jako pinotoewoe anoe motaba ka anoe

meloba, mpelimba iramo kombiano ka anano. Itoloemo dompelempa
ka do’amba ntetoro mperaba. Pelimbado andio, ikitaomo i Laba anano

pinotoewoeno boetoe anoe motaba ka anoe meloba. Nde i’alaomo i
Jako keoe motaha ka keoe anoe momata, anoe i’oniniomo mebano

koelino, inggorio, gagi keoe atoeoe motaha mehano, meloba mehano.

Onaemo inaao a mpo’inoeado bimba oewoi, ka domengkitao sompo
oleo. Tebine mpe’ana iramo bimba ka bembe, boetoe anoe motaba ka

anoe meloba. Gagi hadioomo tiani Jako, tiani Laba dei-dei. Mosa-

’oomo aroani Laba, onaemo ka i paoeakono i Jako: A, topetobosi, anoe-

koe anoe motaha ka anoe meloba, anoe nabi motaba ka meloba onaemo

tiamoe. I’indoeo i Jako paoeno ponino, onaemo ka i’oninio keoe anoe

a mpo’inoeado pinotoewoe oewoi. Insono ira’ai mpe’ana iramo mbo’oe

bimba ka bembe, tedeimo koa anano anoe meloba ka anoe motaha,
hadioomo anoe naahi. Mansano koemitao i Laba anoeni Jako hadioomo,
onaemo ka iwali toemobosio mbo’oe, anoe hadio onae anoe inebeno,
nabi eheakono i Jako ba ime’oera. Sine ba soesoeaomo paoeni Laba,
soesoeaomo mbo’oe pe’anado pinotoewoe, nahi gagi akalani Laba, nde
asalakono i Jako anoe me’oera.

Irongeo i Jako motae i’akalao ponino, onaemo ka ipompakale, loe-
makoomo saroe anano, saroe kombiano, saroe miano, saroe pinotoe-
woeno, nahi ranta paoeakono i Laba. Da’iaopo irongeo i Laba polaino
i Jako, itonda iramo, pitoe wongi a nsala ka i’amba hoemawe ira, ka
ipokontetoro ira, ka ipotae: Tebalako oelako binta akoe, nahoe ranta

paoeakoene; liapa io halakoe? Soemangki i Jako: Nahi koepokompo’ia-
ia ndi omioe, nde nabi penaa-naa weweoensa’o akoe, ba pempoeloemo
ipokoeleo paoe mioe, kodeiomo aroakoe, onae koa ka koepolaiakomi-
oemo. Ikitao ba hinao anoe mioe anöe winawa mami, ba nabi ia anoe

mami loewoe. Mo’o’anoenomo i Laba, ipotae: Osi’i, ta mansa nahi
tomesintoewoe kita, ondae Oeë Ala mensiroi kita. Moiko iramo,

mpongkaa iramo, morosoomo mbo’oe sintoewoedo. Oemari atoeoe

mekoeleomo i Laba i wita Samoe, melempaomo mbo’oe i Jako loe-

mako a mpo’iangado amano ka ineno i wita Kana’a.

15. Tepohawedo i Jako ka i Esaoe.

Pelempano i Jako andio, nami olai inso a mia mota’oeno, onaemo

ka ipontena miano loemako ndi Esaoe, nde oempedaomo po’iangano.
Kanandio i’oliwi ira mia tinenano: Imelakomo a mpepaekompokoe i

Esaoe, paoeko iramo: Bamai iramo oeai mioe, tehineomo dopo’ia-ia
a maamado i wita Samoe, mekombia iramo, me’ana iramo, hadioomo

mbo’oe pinotoewoedo. Ba moikoomo aroa mioe tepohaweako ira oeai

mioe, onae anoe kime’aiwaako andio.
Loemako iramo tinenani Jako, nahi tehine mekoele iramo, domempa-

oeakono i Jako: Kimebawe iramo aka mioe, kipaoeako iramo loewoeno

paoe mioe, meramai iramo aiwa toemotowo komioe, pato’etoe ira

walido. Doito ntoe’oe i Jako, ipotae: Bara’oera nami kita meatoewoe,
nde ramaiomo i Esaoe saroe walino, anoe moroso loewoe sangkado.
Maoepo itehinemo kipensoea, sine napi ta moiko aroano ndi ongkoee.
Onaemo ka itiao i Jako pinotoewoeno, roea’etoe ka roeapoeloe io bembe,
roea’etoe ka roeapoeloe io bimba, toloepoeloe onta wai saroe anano,

limapoeloe sapi, toloepoeloe kalide, onaemo tiano Esaoe. Ka i’amba

paoeako ira miano, ipotae: Impese’eloengakomo omioe wawa ira pino-
toewoe andiodo, asa roepa asa bowoe, asa roepa asa howoe, gagi lima

howoemo. Anoe amba tepohaweako ira akakoe, anoe onae paoeako
ira akakoe: Ndiomo oliwido Oeë mami, ondae asa mpinoe’oe, ondae da

meramai ira lemboei. Ba inebedomo akakoe, ka i’amba mbo’oe wawao

anoe koroea howoeno, ranta ka ihaweo ko’olimano. Lakodo mia atoeoe,
mekakaiomo i Jako ndi ondae Oeë Ala, ipotae: 00, Oeë, anoe mokowali

akoe, si binta akoe, kasi pepate kami akakoe, Lakokoe i wita Samoe

indi’oepoea, boetoe toeko a ngkaekoe, kanandio-andio mompoli akoemo,
hinaomo anakoe, pinotoewoekoe, ka sangka mperoepa-roepa, boetoe

mopoeteno aroa mioe ndi ongkoeë. Ipokomopoeteomo aroano akakoe

kasi weweoensa’o kami.
Oemariomo mekakai morosoomo aroano, melempaomo hawe a korono

Jabo, itena iramo miano ka domensakiako ira pinotoewoc; oemariomo

sinakiako pinotoewoe, ka i’amba mesakiako i Jako saroe anano. Mansado

mehawe i asatowa, wongiomo, mpotoeri iramo itoe’ai. Boetoe i Jako

nahi pokompotoeri, mewangoe ka ipelempa-lempa entonga wongi,
mansa hawe asa mia, ipotae ka dopeloeloekoe. Merorako iramo mia

atoeoe, tedoa ira meloeloekoe, ranta meene nahi dopo’ariako. Tebine

nami pokompeteao i Jako, tepohalaomo woekoe lompeno, monggesaomo

ipelempa. Oempeda meeneomo motaeomo peloeloekoeni Jako: Akoemo
loemako. Soemangki i Jako: Nahi akoe motola komioe, ba nahi paoe-
akoene oliwi anoe moiko. Soemangki mia atoeoe: Ongkoeë andio tine-
nado Oeë Ala, ndiomo omoeë peloeloekoekoe, koerongeomo mokoramoe,

koekitaomo moleono aroamoe ka mopoeteno aroamoe a mia. Akoemo
oemeoeo neemoe, i Isaraeli, pengkonaano: Mokole i arodo Oeë Ala.
Oemariomo mepaoe kanandio, loemakoomo i Mala’eka.

Meeneomo, melempaomo mbo’oe i Jako; nahi tehine tepohawe iramo
i Esaoe. Moikoomo aroani Esaoe, nde inehenomo oemalao oliwino i
Jako. Tepohawedo atoeoe, mekopoe-kopoei ira mia mepopaekompo
atoeoe ka dopebee, nde tehineomo dopensoea. Ikohali-baliakono i
Esaoe pinotoewoeni Jako, ipotae: Moleoomo i aroakoe omoeë dope-
kariako Oeë Ala. Ka do’amba ntepohawe i Esaoe ka kombiani Jako
ka anano, imawongkoako ira. Tehine dompepaoe-paoe mia. atoeoe, ka
do’amba mpensoea.

Nahi tehine pelempadi Jako, mpenaa-naa iramo mbo’oe, nde kombi-
ano i Raheli tamo me’ana. Pe’anano andio, tama anano, ineeakono i

Benami. Toewoe koa anano, sine ineno maate. Ifcanoo i Jako kombiano

a wiwi nsala ka iponaaakono tondonino. Insono ira’ai mpelempa iramo

mbo’oe i Jako, nahi tehine mehawe iramo a mpo’iangano amano.

Ihaweo amano da toewoe, sine ineno mateomo. Nahi tehine inso

ira’ai mateomo mbo’oe i Saki, onaemo ka dotanoo i Jako ka i Esaoe.

16. I Joesoepoe dome’asao akano.

Arino bina i Benami, sompoomo anani Jako anoe tama hopoeloe
ira ka oroea: I Roebe, i Simo, i Lewi, i Joeda, i Daa, i Natali, i Gati,
i Asere, i Sakari, i Seboelo, i Joesoepoe, i Benami.

Anoe tedoa pinehohawano amano, onaemo i Joesoepoe. Onaemo ka

ikodei aroado pepaekompono, nde domengkitao oeaido anoe tedoa

pinehohawano amano, ka ipoweeo lemba anoe tekosi. Ba ikitao i Joe-

soepoe bahapa anoe wineweoedo pepaekompono anoe mosa’o, lioe-lioe

iposebe ira i Joesoepoe ndi amano. Onaemo ka itetitiangi mosa’ono
aroado pepaekompono ndi Joesoepoe. Pohona mo’ipi i Joesoepoe;
ikitao i laro ipino, onae soemowi saroe pepaekompono. Ka domente’oeo
paedo ka dompontoroo, anoe i tongano onae tine’oeni Joesoepoe, do-
mentikoeo tine’oedo akano. Gagi ntebangkoe iramo tine’oedo akano,
boetoe tine’oeno i Joesoepoe anoe taka. Mansano paoeo i Joesoepoe
mo’ipino andio, mosa’o aroado akano, dompotae: Moro kita mpe’oe-
ëario oeaito atoeoe? Si tomebebe; mompelangka-langkai nana’ote
atoeoe, tekosinomo lembano onaemo ka nami behe me’aka kita.

Pobonapo imo’ipi i Joesoepoe: Ikita ira oleo ka woela ka anano woela
hopoeloe ira ka aasa, bawe mpesomba ndi onae. Mansano paoeo mo-

’ipino, ntekoeda ira akano, sekonopo amano nabi behe roemongeo,
ipotae: Sekonopo inemoe ka ongkoeë amamoe, mesomba kami a mo-

’ipimoe. Tedoako mompelangka-langkai.
Gagi itena iramo i Jako anano melako mpompekaria pinotoewoe.

Tehineomo domelako nami hori roemongeo amado ba kana’oempe
baehado. Onaemo ka itenao anano i Joesoepoe loemako koemita-kita
ira akano. Tehine ipelempa i Joesoepoe, ka i’amba hoemawe ira. Da
ola-olai i Joesoepoe, domengkitaomo akano. Mpepaoe-paoe iramo mia
atoeoe kanandio: A, ramaiomo i maramo’ipi, tomerakoomo ari, ka
tompepateo, ka tomengkitao menteeno mo’ipino. Soemangki i Koebe,
anoe aka ntoe’oe: Nabi koe’eheakono ba impepateo; laloeopo tome-
dontaio a ngkineke alooe, sine kasi mate. Potaeno aroano i Roebe, ta
woeatakono ba nami domengkitao pepaekompono, ka i’amba toemenao
ka ipekoele ndi amano.

Oempedaomo i Joesoepoe, domerakoo, ka domeloboeo lembano anoe

tekosi, ka domensoembeleo asa bembe, ka domereakiakono lembani

Joesoepoe, ka dome’oliwiakono amado, dompotae: Ndiomo lembani
Joesoepoe kimebaweo a nsala, bara’oera irakoomo singa ana mioe. Sine
domedontaio i Joesoepoe i larono kineke; tiino a ngkineke andio nahi
komba tembio, nde nabi komba ondalo kekeno, ka nabi komba bina

oewoi, ndiomo koa nabi pokompeloearako, ka nabi pongkaa. Oemari-
omo domedontaio, mpentoro iramo, ira mpongkaa.

Kontongaado mpongkaa, mebawe iramo padangka, io to Ara, inoeleni
Soemaila; dompoboi ira ka dome’aiwa. Ntepobawe iramo, mpesikeno
iramo akani Joesoepoe: Moro komioe mpo’oli mia? Mesangki ira pa-
dangka: Kami koa mpo’oli ba binao koa toedoeno ba kimpe’atao.
Soemangki akani Joesoepoe: Hinao aasa mangalitaoe a larono kineke,
kami me’asao. Dompesikenaokono padangka ba opia olino; mesangki
ira akani Joesoepoe: Roeapoeloe koa ringgi. Inebedomo padangka,
dowee iramo olino, ka do’amba mewoeatakono, ka domewawao i wita
Masiri.

Da’iaopo ikitao i Jako lembani Joesoepoe merea ka iteberi, tedoaomo
mahaki aroano, mewowoloo anano, ipotae ba mateomo, onaemo ka

ipebeekio. Pebeeno andio ipotae: A, mateomo tokoa anakoe, nami

tehine ka koemate mbo’oe. Domengkohoomo anano, ira mentareroo

aroano, sine nahi behe merorongeako ira, mo’ia-iaomo asa-asano me-

beekio anano, ipotae: Ranta ka koemate nahi akoe menaa-naa mewo-

woloo anakoe.

17. I Joesoepoe i wita Masiri.

Padangka anoe oemolio i Joesoepoe, tehine koa dompelempa ka

do’amba mehawe i wita Masiri. Mehawe iramo ira’ai, dowalimo mbo’oe

me’asao i Joesoepoe ndi Bonto Potipa, saroe ngkaroedo Datoe i wita

Masiri.
Nahi tehine ipo’ia-ia i Joesoepoe i rahado mia atoeoe, ikitaomo

oeëno i Joesoepoe mia moleo aroano, nahi pegaoe-gaoepi. Onaemo ka

ipehohawao oeëno i Joesoepoe, onaemo ka ipotoroo gagi kapalado
atano. Ba loemakoomo oeëno, i Joesoepoe anoe pinerorohino, anoe

mekariao oeëno beine ka ata, nahi komba da oeëno anoe toemo’orio

i Joesoepoe, gagiomo mangalitaoe anoe montama. Onaemo ka ilangkai
aroano kombiano Potipa ndi onae, ka ipotaeakono: Aiwa, kita mentoro-

toro a oempeokoe. Nahi behe i Joesoepoe, ipaoeakono beine atoeoe:

Ongkoeë andio dope’ala-ala akoe oeëkoe, ongkoeëmo toemo’orio ihino

raha, ongkoeëmo mekaria ira ata. Sine ka koepaoeakomioe nahi koe-
boekoe tehala a oeëkoe, tamoako tehala- ndi ondae Oeë Ala.

Kanandiomo sangkini Joesoepoe, sine nahi pe’ala-alao beine atoeoe.

Gagi pohona mo’anggaomo i Joesoepoe i laro raha, nami hina mia

anoe soesoea, boetoemo koa oeëno beine. I’iniomo beine atoeoe hawoeni

Joesoepoe, ipotae: Pentoro a oempeokoe. Ilohoeomo i Joesoepoe io

hawoeno, ka ibintao a ngkaeno beine atoeoe, ka ipolai loemako i boe-

ngkoe raha, sine nahina pe’etoeno i wita Masiri ta pewoeatakoano, asa

mbo’oe, ata toewoeno. Onaemo ka i’e’emao haweano oeëno; haweomo

ntoe’oe, iposebeomo beine atoeoe i Joesoepoe, ipotae: Tedeipo ipo-
kobebe akoe atamoe alooe, ndiomo hawoeno ibintao, nde doitoomo
koetekoeda. Ipe’ala-alaomo i Potipa paoeno kombiano, lioe-lioe ipepe-
toroengkoeo, nami hadio paoe anoe pinesikenoakono.

18. I Joesoepoe a larono toroengkoe.

Po’ia-iani Joesoepoe a larono toroengkoe, ikitaomo mia anoe mompe-
karia toroengkoe motae nahi lambaha. Onaemo ka ipaoeakono i Joe-

soepoe: Omoeë koekitako, nahi komba mia lambaha; gagi ba mentee

omoeë mia anoe nahi lambaha, nami akoe toemoroengkoeko, akoe
motoroko mo’iangako toroengkoe, boetoemo koa ongkoeë i wawomoe.

Moikoomo toewoeni Joesoepoe, ndiomo koa nahi hori meloearako
inso a ntoroengkoe, onae koa ka nahi pokompekoele a mia mota’oeno
ka a mpe’etoeno.

Kontongaano andio hinaomo oroea mia anoe winawa a ntoroengkoe,
ka iwinso ira i Joesoepoe a bolongko kinoensi. Mesikeno i Joesoepoe:
Hapake hala mioe? Soemangki asa mia: Ongkoeë poeoe ponsarido
Datoe. Ongkoeë domemposebe akoe mia lambaha, onaemo ka dote-
koedaakoene oeëkoe. Ka i’amba mbo’oe motae asa mia: Ongkoeë
poeoe mponahoedo Datoe. Nahina halakoe, boetoe lambahado mia,
onae koa ka koetinoroengkoemo andio. Soemangki i Joesoepoe: Hoe-
mbee, koerongeomo paoe mioe, ba mentee ba naahi, sangkadio dopo-
komengkaao Öeë Ala, ka to’amba toemo’orio menteeano.

Loemakoomo i Joesoepoe; bapia wongi koa olono, loemakoomo
mbo’oe koemita-kita ira mia atoeoe. Ikita ira nami moiko roepado,
toeroe’o ira, ka dopetoembo-toembo ase. Mesikeno i Joesoepoe: Hapake
itoeroe’oako ? Soemangki poeoe ponsari: Ongkoeë hinao mo’ipikoe,

ba inehemoe akoe paoeakomoe. Soemangki i Joesoepoe: Paoeomo
nde’e. Mapaoeomo poeoe ponsari: Koekitao a mo’ipikoe asa mpoe’oe
konaoe, otoloe doano. Loewoeno doa atoeoe koerombio, ka koe’amba
toemimboo. Ka koe’amba soemario, otoloe woeata anoe boeke, onaemo

koewawaako ira i Datoe, ka do’inoeo. Boetoe onae mo’ipikoe, sine nabi
koeto’orio babapa pengkonaano; ba oero’orio pengkonaano, si woenia-
koene. Soemangki i Joesoepoe: Da’iaopo koerongeo mo’ipimoe atoeoe,
koeto’oriomo pengkonaano, nde lano inso koa ndi ondae Oeë Ala. Doa
anoe otoloe atoeoe, onaemo wongi otoloe. Nde tampoela anoe itoloe,
iramo loemoearakomoe i Datoe inso a ntoroengkoe, ka dopotoroko
mbo’oe poeoe ponsari. Irongeo poeoe ponsari moiko pengkonaano
mo’ipino, mawongko aroano, ka ipotae: A, inebekoe ntoe’oe paoemoe
atoeoe. Soemangki i Joesoepoe: Tendeano anoe akoe paoeakomoe, ba
bawekomo ndi Datoe, paoeako ira: Hinao asa mia a ntoroengkoe, i

Joesoepoe neeno, anoe nabina balano, tebineomo ipo’ia a ntoroengkoe.
Da’iaopo irongeo poeoe mponaboemoiko pengkonaano mo ’ipino walino,

mepaoeomo mbo’oe nada. A mo’ipikoe, ipotae, koekitao nine motaba
akoemo monaboe, ka koenaao kinaa a ntaroe, otoloe taroe koepotoedao,
ka koesoe’oeo ka koelako wawaako ira Datoe. Nabi ranta baweako ndi
Datoe koewawao, nde domentoengkoeo manoe-manoe ibino taroe anoe

sinoe’oekoe atoeoe. Soemangki i Joesoepoe: Mo’ipimoe atoeoe, asala-
kono inso koa mbo’oe ndi ondae Oeë Ala. Kanandio pengkonaano:
Taroe anoe otoloe atoeoe, onaemo wongi otoloe, nde itoloepo kanandio
iramo loemoearakomoe Datoe ka oe’amba inonggo, nde mengkaaomo
balamoe.

Gagiomo ntoe’oe kana paoeni Joesoepoe, nde itoloepo insono ira’ai,
mekoeleomo i poeoe ponsari, i poeoe mponahoe inonggo. Pekoeleno i

poeoe ponsari ndi Datoe, nami pewowoloo i Joesoepoe, nde tedoa

mawongko aroano, ikoloepeomo pe’oliwino i Joesoepoe, nami paoeakono
Datoe. Onae koa ka da ipo’ia-ia i Joesoepoe i larono toroengkoe.

19. I Joesoepoe dopepe’alao Datoe i Masiri.

Insono ira’ai roea nta’oemo, pohona mo’ipiomo Datoe i Masiri. I
larono mo’ipido, mentade a wiwi ngkorono anoe langkai, koro Nili
neeno. Onaemo ka dokita ira ambaoe opitoe ira mpewoeatako inso a

oewoi, pada ira loewoe memewalo, melembo loewoe toroboengkoedo;
mawongkoomo aroado Datoe koemitao. Ka do’amba mbo’oe mpe-
loearako opitoe ira ambaoe anoe moroengkoe, laansi woekoe ntoroe-

koeno, dokobali-haliakono Datoe koemita ira. Mpeboende ira ambaoe

moroengkoe atoeoe, ka domelako a ambaoe anoe mewalo, ka dome-
ntele ira. Oemarino toemeleo ambaoe mewalo atoeoe, nahi komba

maboenti kompodo, kana koa mpiha. Insono ira’ai mekaangakoomo i
Datoe. Nahi tehine motoeriomo mbo’oe i Datoe, ka domo’ipi mbo’oe.
Dokitaomo mbo’oe a mo’ipido pae pitoe ngkeoe, tedoa mewalo, ka
tedoa me’ihi. I horino pae atoeoe, hinao mbo’oe pitoe ngkeoe pae mo-

roengkoe, biita woeano, mo’apa. Onaemo ka iteleo pae moroengkoe
atoeoe pae anoe mewalo, sine nabi bali roepano. Insono ira’ai mewangoe-
omo i Datoe, meeneomo. Pewangoeno andio, dopoboi iramo loewoe
mia anoe mempande, mia mota’oe, mokole, ka dopaoeako ira mo’ipido,
sine nahina anoe toemo’orio pengkonaano.

Insono ira’ai ipewowoloomo i poeoe ponsari po’ia-iano a ntoroengkoe
indi’oepoea, mo’ipino ito’orio i Joesoepoe pengkonaano. Onaemo ka
ihina paoeno ndi Datoe, kanandio: Ongkoeë, oeë, indi’oepoea koepo’ia
i laro toroengkoe saroe i poeoe mponahoe anoe mateomo. Ira’ai kihaweo
asa mia anoe monto’ori mompaoe pengkonaano mo’ipi. Nde omami i

poeoe mponahoe mo’ipi kami, mentee ntoe’oe anoe pinaoeno. Soema-

ngki i Datoe: Ba kanatoeoe, lako, alaakoene mia atoeoe. Melako iramo
mia tinena; mehawe iramo a ntoroengkoe, ka dome’alao i Joesoepoe,
ka domegontio ari woeoeno, ka ipedolo, ka ipesangkapi, ka i’amba
winawa i arodo Datoe. Mesikeno i Datoe: Moro monto’oriko mompaoe
pengkonaano mo’ipido mia? Soemangki i Joesoepoe: Sangkadio ba

dopopoto’oriakoene Oeë Ala, ka koe’amba toemo’orio pengkonaano.
Soemangki i Datoe: Ba kanatoeoe, akoemo paoeakomoe. Dopaoeomo
i Datoe mo’ipido; oemariomo dopaoeo, komino. Mompewowolo i Joe-

soepoe, tehine ka i’amba motae: Akoemo paoeakomioe, Oeë Datoe,
pengkonaano mo’ipi mioe, langkai ntoe’oe pengkonaano. Ba ipesike-
noakono pengkonaano mo’ipi mioe atoeoe, asa koa pengkonaano mo’ipi
mioe anoe oroea. Irongeo, nde lano inso koa ndi ondae Oeë Ala, ka ito-
’orio koa anoe ira mokogagio Oeë Ala te’oepoea. Mompoe’oe kanandio-
andio ta tewali ponta’oeano mia i larono pitoe nta’oe, ta mewalo pae,
ta mewalo mia ka pinotoewoe. Tampoelaomo pitoe nta’oe, tamo mo-

koninggo mia, nami ira mpohawe kaanga, ta moroengkoe mia ka pino-
toewoe. Onaemo pengkonaano mo’ipi mioe, ba ipe’ala-alao koa ke
naahi, sine oemariomo koepaoeakomioe.

Oemariomo mepaoe i Joesoepoe, kominoomo i Datoe, dorongeomo
menteeno paoeno i Joesoepoe. Teliine motaeomo: Nahi koehapoeo
paoemoe, koepementeeo ntoe’oe, sine kana’oempemo tompombio
ontae andio ? Ba hinao kinitano aroamoe, si woeniakami, nde koekitako,
mowawako Penaado Oeë Ala i laromoe, ka oeto’orio paoeo pengko-
naano mo’ipikoe. Soemangki i Joesoepoe: Ba ongkoeë Datoe, akoe

mowangoe si’e tehadio, ka koeporoeroe pae i larono pitoe nta’oe anoe

hinaano pae. Tampoelaomo pitoe nta’oe, haweakoomo ta’oe opitoe anoe

mokoninggo, boekeomo si’ekoe, akoemo wali oemasao paekoe a mia
anoe mokoninggo, gagi nahi ira memateako nginggo palilikoe, ranta ka

itampoela pitoe nta’oe anoe mokoninggo.



Da’iaopo dorongeo Datoe paoeni Joesoepoe andio, soemangki i

Datoe: Nabi akoe mobawe mia kana omoeë, anoe mowawa Penaado
Oeë Ala i laromoe. Omoeëmo koepotoroko gagi Bonto i wita Masiri

andio, boetoemo koa ongkoeë i wawomoe. Dopotaeakono i Datoe i

Joesoepoe ka i’oempedaako ira, ka dowinsoakono sinsido a ntonisono,

ka dopopo’enoe-enoeakono rante woelaa, ka dopopolembaakono lemba

tekosi, ka dopopodengkoo, ka dopoposawio a ngkareta ka dopopo-
lempao kareta atoeoe i tongano inia, ta toemisoako ira mia. ka domento-

’orio koa motae i Joesoepoe dopotoroomo Datoe gagi Bonto i wita

Masiri. Ka do’amba mopokombiao i Joesoepoe dopotoroomo Datoe

Masiri. Kado’amba mopokombiao i Joesoepoe a anano mokoledo pali-
lido, gagi langkaiomo ntoe’oe toewoeni Joesoepoe i wita Masiri.

Insono ira’ai mpelere iramo to Masiri, badio ntoe’oe pae binawedo.

Loemakoomo i Joesoepoe; ba isoea-soea pongkitaano mia soemowi,
ira’ai po’alaano pae. Pae anoe rinoeroeno andio, loewoeno ipepewawao
a nsi’edo Datoe. Nabi dompenaa-naa mia mpowangoe si’e, nde tedoa

badio pae anoe rinoeroeni Joesoepoe, nde ba lima nte’oe sinowido mia,

asa nte’oe tiado Datoe. Tampoela asa nta’oe, ka dompelere mbo’oe to

Masiri, kanandio koa mbo’oe; moroeroeomo mbo’oe i Joesoepoe, hadio
mbo’oe anoe rinoeroeno, loewoeno atoeoe inaao a nsi’edo Datoe. Ranta
ka itampoela pitoe nta’oe to Masiri soemowimo koa tino’orido, i Datoe
mesi emo koa wineweoedo, i Joesoepoe boetoemo koa meroeroe anoe

tino’orino.

Tampoelaomo pitoe nta’oe, mpelere iramo mbo’oe to Masiri, sine
nami gagi. Tedoa ira memokoninggo mia; mokoninggodo andio, dome-
asao doido, dompo’oliako pae. Pingkoomo doido, dome’asaomo sangkado

ka pinotoewoedo, pingkoomo atoeoe, dome’asaomo mbo’oe koroido,
gagiomo atado Datoe. I’oende-oendeomo Datoe i Joesoepoe, nde tedoa
pande, mopoempoe pae i tempono hadio; to Masiri mbo’oe dome-
’oende-oendeo koa mbo’oe i Joesoepoe, dompotae: Ba nahi ia onae,
nami kita mentoewoe, kitamo memateako oemolo.

20. Tepohawedo i Joesoepoe ka pepaekompono.

Nahi komba boetoe to Masiri anoe memokoninggo, sakonopo i wita
soesoea nahi tewali pae. Loewoeno mia anoe i sisingge iniaano, mehawe
iramo mpo oli pae a Datoedo to Masiri. Kontongaano andio, memo-

koninggo iramo i Jako saroe anano ka ana’oeëno. Onaemo ka ipaoeako
ira anano: Impo’ala ngara ka impompakale ka imelako i wita Masiri,
nde koerongeo boetoemo koa ira’ai po’iangano pae. Mpompakale iramo
akani Joesoepoe hopoeloe ira; anoe oeai nahi eheakono amano loemako.

Oemari iramo mpompakale, melako iramo mia atoeoedo; nahi tehine
mehawe iramo i wita Masiri. Dompesikenoakonomo ba isoea po’iangano
mia anoe mo’asa pae, onaemo ka dolako mewawa ira i rahani Joesoepoe.
Lioe-lioe ito’ori ira motae io akanomo, sine ipeteao tekewoino aroano.

Onaemo ka isikeno ira: Hapake ime’aiwaako? Mesangki ira akama:
Kami aiwa mpo’oli pae, dotena kami ama mami. Soemangki i Joesoe-
poe: A, nahi koepe’ala-ala komioe; ndi komioe koa me’aiwa mempa-
daso. Soemangki akano: Naahi ntoe’oe, Oeë, nahi kami mentaha goe-
maoepi komioe. Omami mia anoe mpepaekompo hopoeloe kami ka
oroea, sine aasa oeai mami nami raoe. Anoe oeai ntoe’oe nahi aiwa,
mo’ia-ia ndi ondae ama mami. Soemangki i Joesoepoe: A, omioe atoeoe
mia mpegaoepi, boetoe komioe me’onde-onde nine komioe me’aiwa
mpo’oli pae. Hinaano ndi komioe koa me’aiwa mempadasoo inia mami,
ka imoroeana koa ba ime’aiwa mensapoio te’oepoea. Laloeopo akoe
roemako komioe ari; tampoelaopo itoloe ka i’amba merongeo bakana-
’oempe songkakoe. Itena iramo i Joesoepoe atano, ka domerako ira
akano, ka dotoroengkoe ira.

Tampoelaomo itoloe ipotola iramo, ka ipotaeako ira: Ba mentee

ntoe’oe paoe mioe, impekoelemo ari me’alaakoene oeai mioe, anoe da

kongkono i raba mioe, ba koekitaomo, ka koe’amba me’ala-ala komioe

nine nabi komba ndi komioe me’aiwa mempadaso. Sine asa mia ndi

omioe akoe noemaao. Ba imengkekewoio koa pepaekompo mioe atoeoe,
komioe koa ronga mehawe saroe oeai mioe. Oemariomo mepaoe, i’alaö-

mo i Joesoepoe akano i Simo, ka ipongoeo, ka iwinsoo a ntoroengkoe.
Mansado mengkitao atoeoe, mpepaoe-paoe iramo akano: A, onaemo ka

koepotae ontaeandiohroempa kitamo soesa. Indi’oepoea tome’asao oeaito,
mebeeomo mepepehohawa, sine nahi tomebebe merongeo, kanandio-

andio tomebaweomo pombalono. Potaedo mia atoeoe nabi to’orio

Bonto paoedo, dompotae ba to Masiri koa ntoe’oe. Nde i Joesoepoe
boetoe koa paoedo to Masiri ipakeo, ipepelimbao a goeroe basano.

Mawongkoomo aroani Joesoepoe koemitao motae baliomo aroado

pepaekompono, nami kana indi’oepoea. Itena iramo i Joesoepoe atano

oemihiiako ira akano dompipido; doi po’olido pae dowali menaao a

wowano dompipido akano; oemari atoeoe, melako iramo akano.

Pelempado mia atoeoe, wongiomo, mperato iramo. Asa mia koemaleo

dompipino ta mo’ala inisa ta monaboe, ikitaomo doi po’olido pae a

inisa. Domengkaleomo loewoe dompipido, kanandio koa loewoe. Me-

doito iramo, dompotae: Nabi penaa-naa i Bonto weweoensa’o kita mo-

’oengkeakita halato. Bara’oera iloeloe kita te’ingka, ka ipotaeakita nine

napi tome’owahio pae inolito. Doitono aroado andio, da mo’oroe

ntoe’oe ka domelako. Nahi tehine lahi, mehawe iramo a amado, ka

domempaoeakono loewoeno teweweoedo anoe gagi. Marasaiomo irongeo
i Jako, ipotae: I Simo nami pekoele, i Joesoepoe mateomo, i Benami ipe-
pewawaomo mbo’oe Bonto, nabi koe’ebeakono, montondoe lahi aroakoe.

Ba nami pekoele mbo’oe oeai mioe, akoemo mateako tekewoi.

21. Ipokomengkaao i Joesoepoe a mpepaekompono,

nine onaemo i Joesoepoe.

Insodo mpekoele akani Joesoepoe, nami teliine lahi memokoninggo
iramo mbo’oe mia atoeoe. Onaemo ka itena iramo mbo’oe i Jako anano

ka domelako mpo’oli pae a Bontodo to Masiri. Soemangki i Joeda:

Nahi kami mentaha melako, ama, tewala nabi kimewawao oeai mami, nde

ïnoroso paoedo Bonto ba nabi kimewawao oeai mami, nahi ira me’ala-
ala kami. Asa mbo’oe, hapamo kimpotolaakono i Simo? Ba nahi kami

niewawao i Benami, kami merinako loewoe. Laloeopo iweeakoemo
oeaikoe i Benami, ongkoeëmo toemo’orio toewoeno ka mateno. Ba

nami koepokoeleakomioe oeaikoe, akoemo tebalaakono ndi omioe

ranta ka koemate, nami ta te’onini balakoe. Tebine, tenangiomo i Jako,

ipotae: Laloeopo akoemo mo’ineeo ka ilako, nde tedoa kita memo-

koninggo, nami hina toedoeno tomentoewoe. Wawaomo oeaimoe, ka

oewawao mbo’oe doi anoe mekoele indi’oepoea, ka doi po’olito mbo’oe

pae. Ndiomo mina-mina, sioe boani, anoe koe’oliwiakono Bonto. Ime-
ntoetoerako melako, ka ironga koa mpekoele; ondae Oeë Ala mokomo-

ikoo pelempa mioe.
Melako iramo mia bopoeloe ira atoeoe, nabi tebine mebawe iramo i

wita Masiri. Tepobawedo ka i Joesoepoe, mawongko ntoe’oe aroani

Joesoepoe koemitao oeaino i Benami, sine ipeteao tekewoino aroano,

ka ipotaeako ira: Da’iaopo andio koeto’oriomo nine omioe mia anoe

mentee, nde ndioomo oeai mioe. Ndiomo mbo’oe pepaekompo mioe i

Simo, koepotolaomo. Soemangki akano: Ndiomo oliwido ama mami.

Mesikeno i Joesoepoe: Nde da moi-moiko ira ama mioe? Soemangki
akano: Da moi-moiko ira, sine mota’oe iramo.

Loemakoomo sarai i Joesoepoe, mingki mebee koemitao oeaino i

Benami ka oliwino amano, nami pokompeteao tekewoino. Mewoeniomo

a bolongko, ka ipebee. Oemariomo mebee, mero’oe, ka ipeloearako
inso a bolongko, ka itena ira atano: Ponahoeako ira mia atoeoe. Dompo-
naboeako ira mpegioe-gioe kaanga; memotaha iramo, ka dopoweweoeako
ira. Ipontoro iramo i Joesoepoe akano kana potoedano domehina: I

Roebe se’eloe ka i’amba i Simo, ka i’amba i tompano ntoe’oe i Benami,
nde onae tompasoesoe. Mengkohali-hali iramo mia atoeoedo, mpepaoe-

paoe iramo: Kana’oempe ka doto’orio i Bonto potoedano toewoeto?

ka dopodede kitamo kanandio; potoedato nabi dobalao. Itena iramo i

Joesoepoe atano: Impokobadioo kinaa ka baoe, powee ira ka isompo.
Domengkitao tiani Benami badio, tatepelima anoedo. Oemari iramo

mpongkaa, mpoliwo iramo, doi po’olido pae inaao i Joesoepoe a dompi-
pido, itenao mbo’oe i Joesoepoe atano, ipotae: Winsoakono anoe oea-

oeai io tonde salakakoe a dompipino. Oemari iramo mpompakale akani

Joesoepoe, melako iramo bopoeloe ira ka aasa.

Napi olai domelako, itenaomo i Joesoepoe atano, ipotae: Loeloe-

akoene mia anoe melako bieno andiodo, sikeno ira ba nahi dome’alao

tonde salakakoe, paoeako ira ka domengkaleo dompipido. Nabi tehine

domebawe iramo ka dompesikenoakono tondedo oeëdo. Mesangki ira

pepaekomponi Joesoepoe: Nabi kime’alao, kitaomo koa anoe mami,
ba ndio kime’alao; nabi komba omamimo labi mia anoe maramponako.
Sekono doi a dompipi mami indi’oepoea, kiwali koa mpokoeleo. Do-

mengkaleomo mia atoeoe dompipido, raoeo koa ntoe’oe tonde a dompi-
pini Benami. Tedoa iramo memongkoko’ii mia atoeoedo, onaemo ka

dompekoele loewoe. Mebawe ira i aroni Joesoepoe, kadompesomba,
mpepepebohawa. Onaemo pengkonaano mo’ipini Joesoepoe, motae

mpesomba ira pepaekompono ndi onae.

Mepaoeomo i Joeda, ipotae: Kana’oempemo ba kimpotae, Oeë

Bonto? Mensala weweoe kamimo; ipe’ata kamimo loewoe mami, nde

hinaweomo tonde mioe a dompipino oeai mami. Soemangki i Joesoepoe.
Nahi komba akoe me’ata komioe loewoe, tendeano oeai mioe, nde

onae koa anoe tehala, boetoe koa onae koepe’atao; omioe po ineeomo

ka impekoele. Onaemo ka ibina paoeni Joeda, kanandio: A, Oeë, ba

moiko mioe, binao paoekoe, sine kasi tekoedaakoene. Indi oepoea

ipesikenoakono ndi omami ba da hinao ama mami. Mesangki kami. Da

toewoe ama mami, sine mota’oe iramo, da binao mbo oe oeai mami,

anoe tompa soesoe, tedoa dopehohawao ama mami. Onaemo ka ïpa-

oeakami: Wawaakoene ramai oeai mioe atoeoe ka koekitao. Mesangki
kami: Nabi ira oemebeakono ama mami, nabi ira mokopensoeaakono
anado. Soemangki komioe mbo’oe: Ba nabi mewawaakoene oeai mioe,

nahi akoe oemebe komioe. Onaemo ka kimempaoeako ira ama mami:

Iwee kamimo, ama, oeai mami ka kimewawao, nde moroso paoedo ndi

omami, nabi ira oemebe kami, sangkadio kimewawao oeai mami. Ka

do’amba wee kami ama mami kimewawao oeai mami, dopotae: Laloeopo

imewawao oeai mioe, sine ba nami mpokoeleakoene anakoe andio, asa-

lakono akoe mateako tekewoikoe. Soemangki akoe: Ongkoeë ama,

anoe toemo’orio, ba nami koepokoeleo oeaikoe ndi omioe, asalakono

nami ta te’onini balakoe ndi omioe. Onaemo ka koepaoeakomioe, Oeë

Bonto, kana’oempemo ba koepekoele ndi ama ba nami koewawao

oeaikoe andio? Nahi koesapa koemitao masoesano aroado 1 ama, nde

asalakono ira mate, inangi ira tekewoido. Laloeopo ongkoeëmo ipe ata

akoe sine kasi komba oeaikoe andio.

Mansano roemongeo paoeni Joeda andio, nami pokompeteao 1 Joe-

soepoe tekewoino aroano, mingkiomo mengese, koemitao pompehoha-
wani Joeda a oeaino. Onaemo ka ipaoeako ira to Masiri anoe 1 larono

rahano: Imelakomo loewoe ari; da binao paoe mami ka mia andiodo.

Da’iaopo dompetii loewoeno to Masiri, mengeseomo i Joesoepoe, tedoa

ntoe’oe mebee. Tehine mepaoeomo, ipaoeako ira pepaekompono:

Ongkoeëmo i Joesoepoe! da toewoe ira tokoa i ama! Mengkohali-hali
iramo mia atoeoedo, nami dompokosangki. Onaemo ka ïwali motae 1

Joesoepoe: Ongkoeëmo i Joesoepoe pepaekompo mioe anoe masa mioe

a mpadangka; si medoitoakoene, nde ongkoeë dopokolangkai akoemo

Oeë Ala, sine nabi koepompelangka-langkai i larokoe. Nde ongkoeëmo

anoe ninaado Oeë Ala i wita Masiri andio, motoewoeo mia mokoninggo;

ongkoeë dopehohawa akoe Oeë Ala, akoe koa mekohawa komioe mbo oe.

Imeramaiako ka koekopoei komioe. Mpekopoe-kopoei iramo mia atoe-

oedo. Tompaomo tedei tekewoino, motaeomo i Joesoepoe: imentoe-

toerako mpekoele, paoeako ira i ama: Kanandio paoeno ana mioe 1

Joesoepoe: Ongkoeë gagi akoemo Bonto i wita Masiri, nabi koepoko-

’aiwa ndi omioe; itoetoerako me’aiwa, ka impo’ia i wita andio, nde da

roea nta’oe mokoninggo anoe langkai andio anoe tampoela, lima nta oe-

po ka i’amba toewoe pae. Laloeopo ongkoeëmo motoewoe komioe loe-

woe i wita Masiri andio.

Mpekoele iramo akani Joesoepoe mpowawa pae, roti ka doi, peba-
koedo a nsala a pelempado loemako i wita Masiri; dopo’oliwiakono
mbo’oe i Datoe io kareta ka ngara pesawiano amani Joesoepoe saroe

pononi ka ana’oeëno anoe da mengkode-kodei. Magasi ntoe’oe dompe-
lempa, hawe iramo ndi amado, ka domempaoeakono loewoe paoeni
Joesoepoe. Se’e-se’eloeno nahi pompe’ala-ala, sine mansano koemitao
loewocno oliwini Joesoepoe ka kareta ka ngara anoe inoliwido Datoe,
moleoomo aroano, ipotae: Da toewoe tokoa i Joesoepoe, tekonaanomo

koerongeo, tendeano akoemo loemako, akoe koemitao; ba koekitaomo
anakoe, sompoomo tinoewoekoe.

22. Pelimbani Jako i wita Masiri,

Nami rodo aroani Jako; itena iramo anano ka ana’oeëno mempakaleo
sangkado ka pinotoewoedo, ka doronga koa ntelali i wita Masiri. Mpoliwo

iramo mia .atoeoedo, melako iramo mekaretaomo anoe mekareta, me-

lempaomo anoe melempa. Anoe magasi tese’eloe; i Joeda anoe hawe

se’eloe, tepobaweakono i Joesoepoe, paoeakono motae ramaiomo amano.

Loemakoomo i Joesoepoe toemotowoo amano, mekareta; ntepo’oempe-
da iramo, ipokontetoroomo karetano, ka ipetii ka ilako ndi amano,

onaemo ka dopekopoe-kopoei, ka dopebee. Soemangki i Jako: Wainto

anakoe, maoepo koematemo kanandio-andio, moikoomo, tasino koeki-

takomo! Soemangki i Joesoepoe: Omioe, ama, ipo’ia-iamo i wita Masiri

andio, nde onaemo witado Datoe, wita Gose neeno, i asatowano koro

Nili. Mewalo ewo indi’ai, moiko ba ipotoewoe ira pinotoewoe mioe.

Akoemo loemako ndi ondae Datoe paoeako ira motae bawe komioemo,
ka koe’amba mekoele oemala komioe, ka i’aiwa tepobaweako ira i Datoe.

Loemakoomo ntoe’oe i Joesoepoe tepobaweako ira Datoe. Mansano

paoeako ira Datoe haweno amano, soemangki Datoe: Wawao indi’ai

amamoe, ka koekitao. Loemakoomo i Joesoepoe oemalao amano, ka

iwawao a Datoe. Tepobawedo Datoe ka i Jako, moiko dopepaoe-paoe,
mesikeno Datoe: Pia nta’oemo ari mida tinoewoe mioe? Soemangki i

Jako: Ongkoeë nabi komba kana tinoewoedo oeëkoe ka amakoe tinoe-

woekoe, da asa’etoe ka toloepoeloe nta’oe. Motae mbo’oe Datoe: Omioe

akoe wee komioe wita Gose, nde koekita komioe mokoea komioe mompe-

karia pinotoewoe. Oemari iramo mepaoe, loemakoomo i Jako mo ia-ia

i wita Gose.

Tampoelaomo poèloe nta’oe ka opitoe ipo’ia i Jako i wita Gose,

irongeomo ta ronga mate. Ipoboi iramo loewoe i Jako io anano ka ana-

’oeëno, ka i’oliwi ira, asa mia asa roepa oliwino. Mebano moiko oliwido,

mebano nabi moiko labi. Anoe moiko ntoe’oe, oliwino ai Joeda, nde

kanandio ipotae i Jako: Inoelemoe ta mokoledo to Jaboedi, ana’oeëmoe

ta tadoelakodo to Isaraeli. Tehineano ira mokohinao Oeë Ala i tongano
inoelemoe Asa anoe moleo ntoe’oe, anoe bobotoli tekewoino aroano

ndi ondae Oeë Ala, anoe mehobawa ira mia i tolino.

Oemariomo me’oliwi, mebangkoehakoomo adasano, mateomo i

Jako. Tedoa ira mpebee anano ka ana’oeëno, sekonopo to Masiri mpe-

bee ira koa mbo’oe. Dome’oelaomo a nsoronga ka do’amba mewawao

a ngkoenepo Mapela, nde ira’ai domeninaa io oeëno, i Sara ka i Boera-

hima, ka io amano i Saki. Tampoelaomo inombodo, medoito iramo

akani Joesoepoe, potaeno aroado tamo mombalo i Joesoepoe. Sine

n.ahi komba kanandio aroano i Joesoepoe, moiko ipepaoe-paoeako ira

pepaekompono, ipotae: Si mensalalaro, nahi akoe menaa-naa motoewoe

komioe. Maoepo imeweweoensa’o akoe, sine dopokomoleoomo Oeë

Ala gaoe mioe anoe mosa’o, nde toedoeno hawekoe i wita andio mompo-

toewoe mia badio a mokoninggodo. Onaemo ka koepotaeakomioe:
Si medoito, nabi akoe menaa-naa mehohawa komioe.

ïtanta ka imate i Joesoepoe, moiko ntoe’oe dompo’ia pe’etoeno, nabi

dobori mpe’oe’oea.

23. Hinano i Nabi Moesa,

Mateomo i Joesoepoe, memate iramo mbo’oe pepaekompono, hadi-
oomo inoeledo, nde moiko ntoe’oe po’iado mia atoeoedo i wita Gose.
Mateomo mbo’oe Datoe anoe motoroo i Joesoepoe gagi Bonto, do’e-
oeomo asa Datoe anoe nabi to’orio i Joesoepoe, needo i Pirao.

Tehineomo dompo’ia, tetitiangiomo inoeleni Jako, nami teto’ori
doano, menineeako ira to Isaraeli, kana neeni Jako anoe ineeakono
Mala’eka, anoe ka dopeloeloekoe a wiwi ngkorono Jabo. Asa mbo’oe
domeneeakono: To Jaboedi, tinonda neeni Jahoeda ba i Joeda, asa io
akani Joesoepoe.

Dokitaomo i Pirao tedoa iramo mehadio to Isaraeli, onaemo ka donte-
riso saroe mia mota’oe, dopotae: Koekitaomo mia i wita Gose i riwoe-
nomo koa, nami ta tebine ka domenangi kita. Ba dome’aiwa io iwalito,

asalakono dotoeloengi ira. Ka do’amba mensaari kita oeëno wita andio
Unaemo ka koepotae: Tomeweweoensa’o iramo ntoe’oe mia atoeoedo
tompokohadioo sima’oeloedo, ka tompe’ata ira ntoe’oe. Dome’indoeomó

mia mota’oe paoeni Pirao. Insono ira’ai mosa’oomo toewoedo to Isa-

raeli i wita Masiri: Mempine’ata iramo, mentinena iramo mpelere,
mpongkeke wita, mpoweweoe raba, nahi domentinambo, sekonopo
kinaado nabi dopowee ira. Ba nabi sompo anoe wineweoedo, mensinepi
ira. Marasai ntoe’oe domerongeo to Jahoedi; ira me’ewa, nabi domensapa.

Sine maoepo domemarasai, nabi dokoloepe ira Oeë Ala, nde teti-

tiangi doado, maoepo doweweoensa’o ira to Masiri. Mosa’oomo aroado

i Pirao, dopotae: Kana’oempemo koa ari ka koenangi ira koa mia atoe-

oe? Dopoboi iramo i Pirao mia anoe mpongkita mia mpe’ana a nto

Isaraeli, oroea ira beine, dopaoeako ira mia atoeoe: Ba mpe’ana ira

kombiado to Isaraeli, tewala beine anado, potoewoeo, tewala tama,

pepateo. Nahi dope’ala-alao beine atoeoe paoedo i Pirao; maoepo do-

doitoako ira Datoedo to Masiri, sine dodoitoako ira labi Oeë Ala. Nde

doto’orio, nahi do’ebeo Oeë Ala mia anoe mompepate anano, nde

tedoa langkai balano.

Kontongaano andio, binaomo asa tamado to Isaraeli, neeno i Amara,
io neeno kombiano i Jokebe. Me’ana i Jokebe, tama anano. Doitoomo,
nde ira mpepateo to Masiri anano atoeoe, onaemo ka itakoo otoloe

woela. Langkaiomo tedei nana’ote atoeoe, nami pokowoenio. Onaemo

ka i’alao asa boeroea kodei, pinoeloe ngkoeme tepotowoano dopi, kasi

soopio oewoi, ka i’amba noemaao anano a larono boeroea atoeoe, ka

ilako molontoo a ngkorono Nili, i wawono sama’a. Oemari atoeoe,

itenaomo anano beine, i Meria neeno, loemako koemikitao oeaino.

Nabi tebine insono ira’ai baweomo anani Pirao, io beine, neeno i

Teremoeti, aiwa medolo saroe atano. Da’iaopo ipengkita, binaomo

boeroea kodei melonto-lonto i wawono oewoi, itenaomo atano ka ilako

oemalao. I’oengkabio i Teremoeti oelono, ikitaomo asa nana’ote tama,

mebee. Mongkokolaronomo i Teremoeti koemitao nana’ote atoeoe,

ipotae: A, tedoa momoiko nana’ote andio, asalakono anado to Isaraeli,
akoemo motoewoeo. Merangkoebakoomo i Meria ndi Teremoeti, ka

ipesikeno: Ba akoe mo’oengkeakomioe beinedo to Isaraeli anoe mo’oe-

oakomioe ana mioe andio? Soemangki i Teremoeti: Hoembee, toetoe-

rako lako po’oengke. Meloeloeomo i Meria ndi ineno, ipotae: Itoetoe-

rako, ine, nde do’alaomo anado Datoe i ede, ka do’amba toemena akoe

andio aiwa mo’oengkeako ira mia anoe mo’oeoo; ilakomo ka dowee

komioe ka ipo’oeoo. Mawongkoomo aroani Jokebe, ka ilako ndi Tere-

moeti, ipotae: Ba mo’oengke komioe mia anoe mo’oeoakomioe ana

mioe atoeoe, oeë, ongkoeëmo ngkoeë. Soemangki i Teremoeti: Hoembee,
moiko koa, wawaomo i rabamoe, ba langkaiomo wawaakoenemo, ka

koe’amba moweeko tambomoe.

Mekoeleomo i Jokebe ka iwawao anano; mawongko ntoe’oe aroano,

nde ikitao ta koa toewoe anano. Ineeakono i Teremoeti nana’ote atoeoe

i Moesa, pengkonaano: Inala inso a oewoi.

Langkaiomo i Moesa, iwawaomo ineno ndi Teremoeti ka ipotoewoeo;

gagi anado Datoe i Masiri pe’ineano i Moesa. Moiko pesikolani Moesa,
loewoeno tino’orido to Masiri ito’orio loewoe, mia loewoe anoe mempa-
nde io goeroeno. Sine ito’orio koa i Moesa, motae onae to Isaraeli. Ma-

oepo ipinotoewoe i rahado Datoe, sine nahi hori menaa-naa sintoewoe-
ako ira to Jaboedi. Mansano koemitao motae doweweoensa’o ira to
Masiri to Isaraeli, mosa’oomo aroano a nto Masiri, ipotae: Ba langkai
akoemo ntoe’oe, ka koe’amba loemoearako ira pe’etoekoe inso a Datoe
i Masiri.

Tehine insono ira’ai, langkaiomo i Moesa, morosoomo aroano. Poliona
ipelempa-lempa, ikitaomo asa mia to Isaraeli itoendoehio asa mia to
Masiri. Mosa’oomo aroani Moesa; mansano koemitao motae nami kina

mia anoe soesoea, onaemo ka itoeloengio to Isaraeli, ipepateo to Masiri,
ka itoetoerakono monglceke wita, ka dotanoo to Masiri atoeoe; oemari
atoeoe mekoeleomo i langkanae. Meeneomo mbo’oe, melempaomo
mbo’oe i Moesa, ikitaomo mbo’oe oroea ira to Isaraeli meloeloekoe ira,
metoetoendoehi ira.. I’oloti ira i Moesa, ipaoeakono anoe tehala: Tembio
ka oewombakio pe’etoemoe? Soemangki mia atoeoe: Isema toemenako

aiwa oemoloti kami? Ba komo mbo’oe mepate akoe kana to Masiri

anoe pinepatemoe indiawi? Mansano roemongeo i Moesa sangkino mia

atoeoe, doitoomo, ipotae: A, teleleomo tokoa wineweoekoe indiawi

andio, bara’oera dorongeomo Datoe. Nahi tehine dorongeomo ntoe’oe

i Pirao, onaemo ka do’oengkeo i Moesa ta mepateo. Irongeomo i Moesa,
na mi sapa mekoele i langkanae, onaemo ka ilako i wita Midea i sa-

baano oleo.
Tehine ipelempa, haweomo a ntinamboe a tonga mpada, tetoroomo

ira’ai. Tenggoli ondaloomo oleo, mehawe iramo beine opitoe ira, anani

Tero, sando mpesomba i wita Midea. Ira mpo’ala oewoi beine atoeoe-

do, ira mpopo’inoeakono pinotoewoedo oewoi; sine mehawe iramo

tama ba ira nte’opia, domensaari ira beine, dompotae: Omami mpo’ala
oewoi se’eloe, ba me’oemari kamimo, ka i’amba mpo’ala mida. Iki-

taomo i Moesa nahi silolonga gaoedo tama atoeoe, ka imongkokolaroako
ira mbo’oe beine atoeoe. Mentadeomo, ka itena ira tama atoeoedo ka

domelako, ka i’amba mo’alaako ira beine atoeoedo oewoi. Oemari

iramo mpo’inoe oewoi pinotoewoedo, mpekoele iramo beine atoeoe,

ka domempaoeakono amado loewoeno io teweweoedo anoe ka dompo’ia
a oewoi. Mesikeno amado: Boetoe imebintao mpena mia anoe mopoete
aroano kanatoeoe? Impekoele, imempaoeakono ka ipo’iamo i rahato!

Melako iramo mpoboio i Moesa, ka itonda ira i Moesa, mo’ia-iaomo ira-

’ai. Asa beine atoeoe kinombiano, i Sipora neeno.

24. I Nabi Moesa doboolio Oeë Ala.

Po’ia-iani Moesa i wita Midea, onaemo wela mompakambiakono
ponino pinotoewoeno a tonga mpada. Ntepopohona olai domelako

mpekikinaa pinotoewoe anoe pinakambino, onae koa ka intetetehine

ka i’amba mekoele i Moesa a mponino. Pohona ikitao a mpoe’oeno toroe-

koeno Sinai asa toboe kana anoe sinongko. Oempedaomo, ikitao binao

ntoe’oe api, melanga, sine toboe atoeoe nahi kaano api. Onaemo ka

ilako i Moesa koemita-kitao, oempedaomo irongeomo ngangado Oeë

Ala boolio neeno: Moesa! Moesa! Soemangki i Moesa: Ndi akoemo, Oeë.

Soemangki ira mbo’oe Oeë Ala: Si pedadasi; wita andio koepokowo-
’ohoeomo; lohoeo sapatoemoe, nahi moiko ba ilandakio mia anoe mesa-

patoe. Ongkoeë andio Oeë Ala, Oeëno oeëmoe i Boerahima, i Saki, ka

i Jako. Mansano roemongeo ngangado Oeë Ala andio, mekoekoemboe-

omo i Moesa, doitoomo. Mepaoe iramo mbo’oe Oeë Ala, dopotae: Koe-

rongeomo pebeedo to Isaraeli, dowombaki ira to Masiri, koekitaomo

motae doweweoensa’o ira to Masiri pe’etoemoe, koeto’oriomo mosa’ono

gaoedo to Masiri mepate ira anado to Isaraeli. Onaemo ka koepaoeako-
moe ka oelako ndi Pirao, paoeako ira: Po’ariakomo weweoensa’o ira



44

to Isaraeli, nahi do’eheo Oeë Ala, nde mia atoeoedo ira loemoearako
ira Oeë Ala inso a nte’ataado, ira noemaa ira i wita Kana’a.

Doito i Moesa loemako ndi Pirao, onaemo ka isangki: A, Oeë, nahi

koemarampaoe lahi, nahi moleo ngangakoe mepaoe. Laloeopo anoe

soesoea ipontena, sine kasi komba ongkoeë loemako. Soemangki ira
Oeë Ala: Moro oepotae nahi akoe mokomoleoakomoe paoemoe? Sine
ba onae oesalalaroako, akoe toemenao akamoe i Haroeni. Sine asalakono
ka oelako koa, nde omoeë akoe noemaako tadoelakodo to Isaraeli,
wawa ira i wita Kana’a, anoe lano koedandiako ira oeëmoe. Komi-
noomo i Moesa. Mekoeleomo a mpo’iangano ponino, ka i’amba loemako
i wita Masiri .Kontongaano a nsala, tepotowo iramo i Haroeni, meronga
iramo loemako i langkanaedo Datoe Pirao.

25. I Moesa ka i Haroeni i arodo Datoe Pirao.

Mansado koemita ira to Isaraeli i Moesa ka i Haroeni iramo loemako

mepaoe a Datoedo to Masiri, metompaako ira to Isaraeli ira melako

mpogawe i asatowano Tahi Motaha, mawongkoomo aroado, dompotae:
Onaemo salato ka tomentola inso a nte’ataato.

Mewoeatako iramo i Moesa ka i Haroeni i langkanae, mentade ira i
arodo Datoe Pirao. Mesikeno i Pirao: Hapake i’aiwaako? Soemangki i
Moesa: Kanandio songkado Oeë Ala: To Isaraeli asalakono ira melako

mpogawe i asatowano Tahi Motaha. Soemangki i Pirao: Nahi akoe
oemeheako ira, nahi koeto’ori ira Oeë Ala atoeoe, nahi koepe’ala-alao
songkado. Akoe mokomapario anggaado to Isaraeli, napi sompo dompo-
’angga, akoe toemena ira mpoweweoe raha, ta tedoa marasai inanggado.
Domerongeo to Isaraeli mosa’ oomo aroado i Pirao, nde nahi behe toe-
mondao paoeni Moesa ka i Haroeni; mosa’ono aroado a nto Isaraeli
andio, dotiangiako ira anggaado.

Kontongaano andio, dopotae i Moesa ka i Haroeni, ira mbo’oe loe-
mako tepohonapo ndi Datoe Pirao. Do’e’ema iramo i Datoe a wiwi
ngkorono Nili. Nahi tehine hawe iramo i Pirao, aiwa medolo. Napi tii a

oewoi, ndioomo i Moesa ka i Haroeni koemoeahako ira, dopotae: Nde nahi
eheako ira to Isaraeli mpeloearako inso i wita mioe, ira weweoensa’o
komioe Oeë Ala saroe mia mioe. Oemari ira mepaoe kanatoeoe, itandeo-
mo i Haroeni toekono i wawono oewoi, onaemo ka igagi loewoe rea io
oewoi a ngkorono Nili, oewoi a oembele, a limbosoe, sekonopo oewoi
anoe a ahi anoe inalado mia gagiomo rea. Maate booe, masapi, boeaea,
toempa, loewoeno anoe toewoe a oewoi, mate loewoe; nami dompo’inoe
oewoi mia, nami dompokompe’enge mewoono. Sine nahi dope’ala-alao
i Pirao, ndio koa motae: Maoepo omami, kami koa mponto’ori mpowe-
weoe anoe kanatoeoe. Nahi akoe oemeheako ira to Isaraeli ba domelako.



Insono ira’ai nami dopenaa-naa Oeë Ala weweoensa’o ira to Masiri.

Dopokohadioomo Oeë Ala kondehora anoe mahaki pesengoeno: to-

woea, meoa, hoani, dosengoe ira mia ka pinotowoe, nami dompokompe-
teao mia pesengoedo. Sine i wita Gose nahi komba bina. Asa mbo oe,

pinotoewoedo to Masiri memomaki, memelowe, niobela, hadio anoe

mate. Ngarado, sapi, bembe, ka bimba. Sine a mpinotoewoedo to Isa-

raeli nahina anoe mate. Nahi tebine melimbaomo a mia hakino pino-
toewoe atoeoe, nabi domentaka mia, nde badioomo kambado, sekonopo
i Pirao nami pokompewangoe. Mepepehohawaomo i Pirao ndi Moesa

ka i Haroeni, mekakaiomo i Moesa ndi oiïdae Oeë Ala, onaemo ka dopo-

kompenaa-naao Oeë Ala baki atoeoe, tompaomo bakido mia. Irongeo
i Pirao tompaomo koroido, nami eheako ira mbo’oe to Isaraeli ba dome-

lako. Onaemo ka doweweoensa’o ira mbo’oe Oeë Ala mia atoeoe. Mo-

’itoomo langi, tii berese, kinsa, roendoe, ka itii oesa watoe, badio mia

anoe mate ka pinotoewoe. Boetoe i wita Gose nabina oesa anoe kana-

ndio. Oemari atoeoe, badioomo kosoeme anoe koemaano leweno pino-

pabo ka ewo, onaemo ka ilonda, sekonopo leweno keoe ikaano loewoe.

45

Ka i amba mbo oe bina poweweoensa’odo Oeë Ala: wongiomo asa wawo
witado to Masiri, boetoe i wita Gose meene. Tedoa ntoe’oe wongi, mara-
sai domerongeo mia, nami bina meene. Onaemo ka dopotae i Pirao:
Imelakomo Moesa, Haroeni ka to Isaraeli, nde tedoaomo ntoe’oe mara-
sai toewoe mami.

26. Lakodo to Isaraeli inso i wita Masiri.

Da iaopo irongeo i Moesa paoedo i Pirao, loemakoomo a nto Isa-
raeli saroe akano i Haroeni, dopaoeako ira to Isaraeli: Impompakale,
ipatopo kanandio kitamo melako loewoe, melako i wiwino Tabi Motaba,
ka to’amba mpesakiako. Ba mensaki kitamo, ka to’amba mpotilalo i

wita Kana’a, a mpo’iangado mia mota’oeto indi’oepoea. Tampoe-
laomo itoloe, haweomo kopato wongino, impo’alamo anano bimba, asa

nsombori aasa. Bimba laki ba impo’ala, anoe nahina tisoano maoepo

tedei, nahi moiko ba ipinoedoe 'vyoekoeno. Reano bimba atoeoe ime-

hahiakono karoeno pewowa, nde wongi lakoato ira montena Oeë Ala

asa mala’eka anoe loemeleio rahado to Masiri. Ba isoea pongkitaano
mala’eka rea a ngkaroeno pewowa, onae ta linalono, ba isoea pongki-
taano nahina rea, ira’ai pewoeatakoano. Ba mewoeatakoomo i raha,
ta mate anano mia anoe aka-aka ka anano pinotoewoeno anoe aka-aka.

Anano bimba atoeoe imengkaa mpentadeo, morosoomo impetampio
ponai mioe ba owoe mioe, morosoomo pakaleno sangka mioe ka tinembi

mioe. Bimba atoeoe imengkaaakono roti,ka ime’emoakono anoe mopa’i.
Tampoelaomo itoloe, kopato wonginomo, domentondaomo to Isa-

raeli paoeni Moesa: dome’alaomo anano bimba ka domensoembeleo,
ka domengkaano kontade-tade, morosoomo sangkado saroe tinembido.

Oemari atoeoe iramo melako, da ira oemonto ira to Masiri ba nahi

dolioe weweoensa’o ira mbo’oe Oeë Ala, nde wongi atoeoe ileleiomo

mala’eka witado to Masiri. Telalono mala’eka i rahado to Masiri,
mateomo anano mia anoe aka-aka, ka anano pinotoewoeno anoe aka-

aka, mompoe’oe inso a Datoe, hawe a ata. Boetoe i witado to Isaraeli

anoe nahina anoe mate, nde ilaloo mala’eka raha anoe hinao tondonino.

Mpebee iramo to Masiri; tetalado mpebeekio anado anoe mate, onae koa

ka nami poko’onto ira i Datoe to Isaraeli domelako, nde onae mbo’oe

i’aloeo soesa, nde anano anoe aka-aka mateomo.

Melako iramo to Isaraeli wongi atoeoe, loewoeno anoe pinokowawado
domewawao. Mawongko ntoe’oe aroado mia atoeoe, nde dopehohawa
iramo Oeë Ala, nami komba da ata toewoedo, nde doloearako iramo

Oeë Ala inso a nte’ataado.

Pelempado to Isaraeli andio, meeneomo, napi dontetoro. Tenggo-
liomo oleo, mehawe iramo a wiwi nTahi Motaha, mpenaa-naa iramo

ira’ai. Da’iaopo dorongeo i Pirao lakodo to Isaraeli andio, pe’o’oleomo.
Onaemo ka dopoempoe ira i Pirao sorodadoedo, ka dompekareta
lako loemoeloe ira to Isaraeli, ira mokoele ira i wita Masiri. Dome-

rongeoxno to Isaraeli roeroendoeno karetado to Masiri toemond a boe-

ngkoe ira; tedoa iramo medoito, dompotae: A, kitamo memate te’ingka!
ndiomo tahi i aroto, ndiomo toroekoeno i koanato ka i manggalito,
kana’oempemo ba tompesakiako?

Kontongaano andio wongiomo, dotenaomo Oeë Ala i Moesa ka

itandeo kaeno a wawono oewoi. Insono ira’ai mepoeoeriomo oemangi
tedoa mokora, monsoeao oewoi atoeoe, langkaiomo motoe’iano. Mpe-
sakiako iramo to Isaraeli a motoe’iano atoeoe, i tongano tabi dompe-

lempa. Napi meene, mensaki iramo loewoe to Isaraeli, tama nomonso-

woe, beine ka nana’ote nahi teto’ori hadiono. Meeneomo, domengki-
taomo to Masiri motae, mensaki iramo to Isaraeli, onaemo ka domento-

ndao mbo’oe to Masiri salado to Isaraeli, potaeno aroado da ira boemawe

ira to Isaraeli i asatowa. Kontongaado i tongano tahi mo’are atoeoe

to Masiri, motae iramo Oeë Ala ndi Moesa: Tandeo mbo’oe kaemoe

i Tabi Motaha, ka domemo’opo to. Masiri. Itandeo ntoe’oe i Moesa

kaeno a ntahi, tompaomo angi, mepokoeleomo oewoi, wali iramo

tepotowo, ika’oewi iramo oewoi to Masiri ka karetado kaj ngarado,

memate iramo memo’opo i Datoe saroe miado. Insono ira’ai nami

kina to Masiri anoe loemoeloe ira to Isaraeli, nde mengkaaomo ntoe’oe

pabawado Oeë Ala mokowali ira to Isaraeli a nsalado, ka anoe loemoe-
arako ira inso a nte’ataado i wita Masiri.

27. Pelempado to Isaraeli i Pada One.

Insodo i asatowano ïalii Motaha to Isaraeli, mpelempa iramo a

ntonga mpada langkai, Pada One neeno, nde boetoe one, ewo ka poe-
’oeno keoe molaa po’iangano, nde nabi hadio oewoi, mokari ntoe’oe

wita atoeoe. Mata nsalado, onaemo seroe anoe se’eloeako ira. Seroe

atoeoe donaao Oeë Ala a nsalado, onae domentondao; tetoro seroe,

ntetoro ira mbo’oe mia, melempa seroe, melempa mia. Ba iwongi do-

mengkitao mia seroe atoeoe kana api, ka imengkaa koa salado.

Domentondaomo seroe atoeoe, itoloemo dompelempa, nabi dobori

mpohawe oewoi. Da’iaopo itampoela toloe wongi, domengkitaomo
limbosoe a wiwi nsala, mpo’inoe ira, sine mopa’i namino. Mosa oomo

aroado to Isaraeli, dompotaeakono i Moesa, motae monge-monge,

dompotae: Mia atoeoe ta wawa kita i witado i oeë Boerabima? Nahi

konde toemo’orio sala, nde ntetadi kitamo i Pada One andio, sekonopo
oewoi inoeato nahina. Mekakaiomo i Moesa ndi ondae Oeë Ala, ipo-
’emaako ira to Isaraeli oewoi inoeado. Dorongeomo Oeë Ala pekakaini
Moesa, onaemo ka dotisoakono keoe asampole; onaemo itendeakono

oewoi mopa’i atoeoe, moikoomo dome’inoeo. Mpo inoe iramo mia,

tompaomo mokorangado. Nabi tebine dontetoro ira ai, mpelempa
iramo mbo’oe, i Pada One koa dompelempa, i wita anoe motoe i. Molaa

po’iangano oewoi; ba isoea pobaweado oewoi, ira ai dontetoro.

Tebine pingkoomo kaanga anoe winawado inso i wita Masiri, memo-

koninggo iramo. Mokoninggodo andio, melako iramo ndi Moesa ka i

Haroeni, dompotae: Omami andio nami bina kaanga mami, laloeopo
kami mpekoele i wita Masiri; maoepo mapari toewoe mami ira ai, sine

memowobi kita, kaanga hadio. Soemangki i Moesa: Tembio ka impe-

woeresengiakoene anoe tinenado Oeë Ala wawa komioel Kanandio

paoedo Oeë Ala: Te’mgka ngkmiwia, ta hma pe mahoe mioe, tisomo

mo’oroe, ta bina kaanga mioe. Mengkomino iramo mia atoeoedo, mpe-

koele iramo a mpo’iangado, dome’e’emao hinano pe’inahoedo kana

pinaoedo Oeë Ala. Gagi ngkimwiaomo, tiiomo manoe-manoe, kana

woerokooe roepano, tedoa ntoe’oe hadio, anoe winawano angi, metii

a wita. Tiino a wita, mokendoomo, nami pokompenee. Mpentade iramo

to Isaraeli ka domporako manoe-manoe atoeoe, tama, beine, nana’ote,

hadio ntoe’oe pinongko’alado. Hinaomo pe’inaboedo mia atoeoe, kana

pinaoedo Oeë Ala.

Meeneomo, mpobawe iramo kaangado. Mansano meene, domengki-
tao mopoeteomo wita, domengko’aro-aroa ba tontoroe koa, sine onaemo

kaangado anoe dodontaiako ira Oeë Ala inso i langi. Roepano kana

bailo anoe rinawo a wita. Melako iramo tama, beine, nana ote, mpo-

roeroe kaangado, domeneeakono roti mana. Anoe inala mo oroe, boetoe

kinaa asa- oleo, nde ba binao anoe torea, asalakono ta mowai. Sine

nahi komba mapari, nde sompo oleo dompobawe kaanga anoe da sarai,

oempeda meene domengkitao wawo wita, hinaomo roti mana anoe da

wo’oboe. Boetoe i oleo Satoe mpo’ala ira to Isaraeli kaanga roea oleo,

nde i oleo Minggoe, nabi tii roti mana, nde anoe inalado oleo Satoe,

nabi mowai.

Mpelempa iramo mbo’oe to Isaraeli, nahi tebine mehawe iramo i

tikono toroekoeno langkai, toroekoeno Sinai neeno. Dopotae Oeë Ala

ka dontetoro ira’ai, tehine ba dontetoro. Oempeda iramo i poe’oeno
toroekoeno, memokoranga iramo mbo’oe mia, nde nabi dohori mpo-

hawe oewoi. Melako iramo ndi Moesa mia atoeoedo, dompotae: Powee

kami oewoi, tedoa kamimo memokoranga. Soemangki i Moesa: Tembio

ka impe’oe’oeaakoene? Moro nabi pe’ala-ala ira Oeë Ala anoe mompo-
kobinaakita oewoi? Mosa’o paoe mioe ndi ongkoeë! Mekakaiomo i

Moesa ndi ondae Ala, dotisoakono Oeë Ala watoe langkai i poe’oeno
toroekoeno Sinai, dotenao ka iwombakio watoe atoeoe. I’alaomo i

Moesa toekono ka iwombakio watoe atoeoe, meloearako oewoi, moi-
koomo aroado mia, nde mpo’inoe iramo oewoi.

Insoni ra’ai mebawe iramo to Amale, iwalido to Isaraeli, ira mingki
oemoloti ira to Isaraeli. Inaaomo i Moesa asa mia tadoelakodo to Isa-

raeli, i Josoea neeno. Me’iwali iramo i Josoea ka mokoledo to Amale i
Pada One. Ikitao i Moesa iramo ntenangi to Isaraeli, onaemo ka iporake
a pongkoeno wita, ka itandeo kaeno patimbali, ipotadeo kontabane i

langi, mekakai ndi ondae Oeë Ala. Kontongaano tetande kaeno, nte-

nangi ira iwali, ba tepotiiomo kaeno, ntenangi ira to Isaraeli. Tehine,
mokendoomo i Moesa. Onaemo ka ipoboi ira akano i Haroeni ka walino
asa mia, ka dotoemboo kaeni Moesa, gagi tetandeomo kaeno ranta

ka isoemoo oleo. Wongiomo, ntenangi iramo to Amale, mpolai iramo,
nami domentaha oemoloti ira to Isaraeli.



28. Songkado Oeë Ala anoe hopoeloe a nto Isaraeli.

Hawedo to Isaraeli i poe’oeno toroekoeno Sinai, motaeomo i Moesa:
Indi’ai ta tebine ba tompo’ia. Sine si mporake a ntoroekoeno andio,
nde do’ontoo Oeë Ala. Domewalao to Isaraeli toroekoeno atoeoe, ka
domento’orio koa mia, motae oepali ba domporake mia. Ka i’amba
motae i Moesa: Tampoelaomo roea wongi, ira metii Oeë Ala inso i
Wawono langi; imelomboo sangka mioe ka impedolo temorina, nde
ondae Oeë Ala ira metii i poensoeno toroekoeno Sinai, nabi moiko ba
ibina morake, sangkadio ongkoeë, ba dopoboi akoe Oeë Ala.

Tikoeomo wala i poe’oeno toroekoeno Sinai, domelomboomo to

Isaraeli sangkado, dome’e’emaomo kotoloe oleono. I kotoloe oleono,
domengkitao mokapaomo domoe i poensoeno toroekoeno Sinai, me-

kinsa, roeoendoe, medoito iramo mia. Leeloe wita. Oemari atoeoe mora-

keomo i Moesa i toroekoeno Sinai mentade i arodo Oeë Ala. Haweomo
i wawono toroekoeno atoeoe, irongeomo i Moesa ngangado Oeë Ala

mepaoe kanandio:

1. Ongkoeë andio Oeë Ala, Oeë mioe, anoe loemoearako komioe
inso a nte’ataa mioe i wita Masiri. Si mpesomba a lahoemoa soesoea.

2. Si mpontaba kana roepano mia, kana roepano pinotoewoe, kana

roepano manoe-manoe, ka impesombaario; si mpelaboemoao anoe

tinaba atoeoe, kasi mpe’ala-alao, nde Ongkoeë Oeë Ala Oeë mioe, anoe

langkai toewoekoe, nabina i wawokoe. Halado mia mota’oe anoe me-

oeroe-oeroe akoe, akoe oemoengkeo a anado, ka a ana’oeëdo, ranta ka
ïbawe kopato apino toemoewoe. Sine koepebobawa ira mia anoe koeme-
kewoi akoe ka metenoenoei akoe.

3. Si menenee mpenao needo Oeë Ala; ba isema anoe noemenee

inpenao, asalakono dopokontebalao.
4. Si mengkoloepeo oleo Minggoe, si mpotae: nabi koepe’ala-alao.

Nomo oleo moiko impo’angga anggaa mioe, sine oleo Minggoe oleodo
Oeë Ala, nabi moiko impo’angga, oleo penaa-naaano oemboe raba ka
anano ka atano saroe totokano, sekonopo pinotoewoeno ipokompe-
Qaa-naao. Nde nomo oleo koa doweweoeo Oeë Ala wita ka langi, tahi
ka ihino, kopitoe oleono menaa-naa iramo. Onaemo ka donaao Oeë Ala
oleo atoeoe oleo penaa-naaa ka oleo pesombaa ndi ondae.

5. Imelangkai ira ine mioe ka ama mioe, ka i’ondaoe penaa mioe i
Wita anoe dowee komioe Oeë Ala.

6. Si mpompepate.
7. Si mponsosabo.
8. Si mponako.
9. Si mpegaoe-gaoepi a wali mioe.

10. Si me’o’aroao sangkado wali mioe, ba kombiado, ba rahado, ba
ambaoedo, ba boëdo, loewoenomo koa anoedo wali mioe.

Domengkitao to Isaraeli kinsa ka roendoe, ka domengkitao mbo’oe

toroekoeno Sinai me’ahoeomo; mponsoeka iramo mia atoeoe, nabi

domentaha me’oempeda i poe’oeno toroekoeno Sinai, olai dompentade,
ka domempaoeakono i Moesa: Omioe koa komioe paoeakami paoedo
Oeë Ala ka kimerongeo; medoito kami me’oempeda a ntoroekoeno.

Soemangki i Moesa: Si medoito, nde ondae Oeë Ala mopoete aroado,
tendeano anoe imedoitoakono, hala mioe ndi ondae Oeë Ala.

Gagi mpo’ia-ia ira mia badio i olaiano, tendeano i Moesa anoe oempe-
da ndi ondae Oeë Ala.

29. Pesombado to Isaraeli a anano sapi woelaa.

Patopoeloe oleo patopoeloe wongi ipo’ia i Nabi Moesa i toroekoeno

Sinai. Potaedo to Isaraeli nahi ta tehine ka ipontindoeloe. Tampoelaomo
bapia wongi, memokendo iramo to Isaraeli me’e’emao i Moesa, onaemo

ka domempaoeakoni Haroeni: Bara’oera imateomo oeaimoe, nde

nabina mia anoe mokontepo’aroako ira Oeë Ala. Laloeopo poweweoea-
kamimo lahoemoa, kana anoe kinitato i wita Masiri. Soemangki i Ha-

roeni: Ba kanatoeoe, ime’alaomo loewoe anoe woelaa weweoeno, ka

imewawaakoene, ka koe’amba moweweoeakomioe laboemoa pesombaa
mioe. Ipoempoeomo i Haroeni loewoeno anoe winawado mia hadio,
ilinsoo, ka i’amba toemawao, gagiomo anano sapi woelaa. Oemariomo,
iwee iramo to Isaraeli; mawongko aroado mia atoeoe, dompotae:
Ndiomo lahoemoato, anoe wawa kita inso i wita Masiri. Domewangoe-
omo, ka do’amba mpontidaakono sapi, bembe, ka domponahoe; oemari

ira mponahoe ka dompongkaa; oemari ira mpongkaa, mpetingke iramo,
ka domelense, domelimboeo laboemoado atoeoe, maroa ntoe’oe.

Irongeomo i Moesa ngangado mia mpogawe, memawongkoakono
sapi woelaa. Montindoeloeomo i Moesa inso i wawono toroekoeno,
i’i’inio oroea dopi watoe boeriano songkado Oeë Ala anoe bopoeloe.
Oempedaomo i tikono toroekoeno, mengkaaomo ikita ira to Isaraeli

melilimboeo sapi woelaa. Motaeomo i Moesa i larono: A, memaranganga
ira labi mia alooedo! Napi tebine koebinta ira, mpesomba iramo a

nsapi woelaa. Tekoeda ntoe’oe i Moesa; tekoedano andio, ipetadiakono
watoe anoe ininino, tepeha.

Haweomo a mpo’iangado to Isaraeli, mesikeno: Hapa anoe kinitakoe

atoeoe? Nde nabi dopotae Oeë Ala: Si mpontaba anoe kana roepano
pinotoewoe, kasi mpelaboemoao anoe tinaba atoeoe? Tedoa komioe

ntebala ndi ondae Oeë Ala! Itenao i Moesa walino ka domempebao
sapi atoeoe, arido mempebao, dompolonoo a api; oemariomo ka do’amba

me’isao; oemariomo dome’isao, ka do’amba merawoo a oewoi, ka itena

ira to Isaraeli mpo’inoe oewoi atoeoe. Oemari atoeoe, dopepate iram



anoe tedoa melaboemoa. Domerongeomo to Isaraeli motae, nahi do’eheo

Oeë Ala ba itinaha roepado kana pinotoewoe, tendeano mia mekakai

ndi ondae Oeë Ala, ka itandeo aroano kontahane i langi, ka dotepo-
hawe ka ondae Oeë Ala; sine kasi totabao roepado Oeë Ala, nde tedoa

oepali.

30. Songkado Oeë Ala mehano a nto Isaraeli.

Oemariomo dopaoeako ira to Isaraeli songkado anoe hopoeloe i

Wawono toroekoeno Sinai, da hadio anoe dotiangio Oeë Ala, anoe ira

mentondao to Isaraeli. Ndiomo mehano songkado Oeë Ala, moiko

tompewowoloo, nde langkai toedoeno ndi ontae anoe ineheto toemonda
ira Oeë Ala, ka imoleo aroato i doenia akera.

Anoe nahi moiko ba ikinaa, tendeano anoe mateako onaeno, ba

tttota’oeomo, ba mahaki; sangkadio topepateo, ka i’amba moiko to-

kaano.

Si toweweoensa’oo pinotoewoe, si topokomontondoeo tinembino.
Nahi moiko toweweoensa’oo pinotoewoe, ba tedoa tosepio, ba nahi

topakao, ba nahi topopo’inoeakono oewoi, ba toweweoensa’oo mpena,
nahi moiko. Nde mia anoe mehohawao pinotoewoeno, onaemo mia
moleo aroa.

Si topasinggirio mia morawoe, ba mia mobongo, ba mia teloeka, si

topopo’oloeo modinggeno ba ipelempa, tamoako monaaakono tetidoeano,
ka iteroempa, oepali ntoe’oe. Mia monge-monge ka mia mekombe, si
toweweoensa’oo, nde mia atoeoe ondae koa mbo’oe Oeë Ala weweoeo.

Mia mahaki anoe mesaki hakino, kana haki anoe langkai, ba oeë-oeë,
asalakono pinesoesoea po’iangano, nahi moiko ba ipe’asaakono walino.
Mia atoeoe topekariao temoiko, sine ka isoesoea koa po’iangano.

Kasi tai mpe’ala-ala ira mia mota’oe; si topengingisii ira, si topopo-
’isi-isio paoedo, ba peleloedo, si topokomonge-monge ira. Tamoako ba
totisoo matado, oepali, ka topepaoeako ira mosa’o aroa, mosa’o. Ba

napi tomota’oe, asalakono topelangkai ira ntoe’oe mia mota’oeto,
nde ondae koa anoe i wawoto.

Kanandio koa mbo’oe a mia anoe mongkokolaro, si temosa’o gaoeto.
Si topokokodei ira, si temaramba topepaoeako ira, ka topehohawa ira
koa. Nde mia atoeoe lano mapari toewoedo, boetoe mekoko’oendoeako;
si totiangio marasaino toewoedo.

Ba hinao mia mepasoea ndi ontae, si totiangio pasoeano. Loewoeno
sala ka todontaio walito, sala inso ndi Mosa’o, nahi do’eheo Oeë Ala.

Mosa’o mbo’oe ba nahi mentee watoeno katito. Nde ba ito’orio oeëno,
motae nahi mentee katino, asalakono megaoepiomo.

Nahi moiko mbo’oe mo’ala sakosii, kasi paoeo anoe tino’orino anoe

mentee. Ba tokitao halano mia, ka dompesikenoakono mokole mentee-

ano, si topegaoepi, topaoeo menteeano, ka domento’orio mokole mebi-
tarao. Sine ba igaoepi ira sakosii mokole, asalakono motoengko bitaraano.

Si topesoei; si tope’ala-alao oe’oenino manoe-manoe. Nahi komba
manoe-manoe anoe toemo’orio anoe ta gagi, nahi komba manoe-manoe

anoe mokome’oera kita, boetoe koa ondae Oeë Ala anoe toemo’orio

bahapa anoe ta gagi i oleo lemboei. Si tompesomaako meboela, ba
mekontoewoe’a, nahi mentee.

Onaemo mehano songkado Oeë Ala anoe dopaoeakono i Moesa ka

ipaoeako ira to Isaraeli. Loewoeno atoeoe iboerio i Nabi Moesa a woenta-

no; onaemo anoe ninee: Woentani Nabi Moesa olima.

31. Raha mpesombaado to Isaraeli.

To Isaraeli hinao Rata mpesombaado ndi ondae Oeë Ala, onae anoe

wineweoedo mia atoeoedo i Pada One, nde hadio sangka anoe winawado

indi’oepoea te’inso i wita Masiri, onae domeweweoeo sangkano Raha

mpesombaa. Raha mpesombaa atoeoe a wita iwineweoe, nahi komba

hinoro. Rereno dopi pinaradaako woelaa, ka atono toloe api: Asa api
koelino bembe, asa api koelino bimba, asa api koelino sapi. Nde ba

ira mpelimba to Isaraeli, domelimbao mbo’oe Raha mpesombaa atoeoe,
ka do’amba mewangoeo mbo’oe a ntetoroado.

Raha mpesombaa atoeoe roea ntia, nde i larono hinao koelamboe

anoe tekosi, anoe oemolotio i tongano. Anoe i larono koelamboe atoeoe,
hinao boeroea aasa anoe tekosi, keoe weweoeno pinaradaako woelaa,
oelono woelaa koa mbo’oe, ipentorokio mala’eka woelaa oroea ira,
roepano kana mia metoeoendoe, panino ondaoe, ika’oewio oelono

boeroea atoeoe. I larono boeroea atoeoe ininaa oroea dopi watoe boe-

riano songkado Oeë Ala anoe hopoeloe. Tendeanomo boeroea atoeoe

anoe mo’ia i bolongko asa atoeoe. Neeno bolongko: Bolongko Mempori
ntoe’oe, nde nahi moiko ba dompewinso mia, sakono sando mpesomba,
nahi moiko ba dompewinso. Tendeano Sando mpesomba langkai,
onae koa anoe mewinso, asa nta’oe pohona. Onaemo ka inineeako

bolongko atoeoe: Bolongko Mempori ntoe’oe.
I bolongko anoe asa anoe langkai, hinao dasa keoe pinaradaako

woelaa, kana meda roepano, opaa karoeno. I wawono dasa atoeoe

hinao doela woelaa oroea, inihiiako roti nte’o’onoo asa doela, gagi
loewoeno hopoeloe ka oroea, kana tongkoedo to Isaraeli hopoeloe ka

oroea. Sompo oleo Minggoe roti atoeoe i’eoeo sando mpesomba, inaao

anoe da sarai, ikaano anoe tehineomo. Ka i’amba mbo’oe hina dasa

anoe ondaoe tedei, keoe koa mbo’oe pinarada woelaa. Dasa atoeoe

kana awoe, ponaapa doepa anoe tinoenoedo sando mpesomba. Anoe

ko’otoloe roepano i larono bolongko atoeoe, hoeloe langkai, woelaa

koa mbo’oe, pinontoro inso a wita, opitoe sampano, anoe i tongano
moleo lakono, onae pepoe’oeano sampano anoe onoo, otoloe i koana,
otoloe mbo’oe i manggali. I oentoeno sampa anoe opitoe atoeoe, hinao

sempe woelaa anoe kodei, ponaapa lana ka soemboeno. Hoeloe anoe

mesampa opitoe atoeoe wela tinoenoe ba iwongi, ka imewine larono

bolongko. Hoeloe atoeoe woelaa loewoe weweoeno, sekonopo sangkano
woelaa loewoe, io gonti pogonti soemboe, po’iangano lanano, ka anoe

soesoea. Bolongko po’iangano anoe toloe roepa atoeoe Bolongko Me-

mpori neeno, oepali ba dompewinso mia hadio, tendeano sando mpe-
somba anoe wela mpewinso ka meloearako sompo oleo.

Langkai mbo’oe poeoe Raha mpesombaa, rinereako sawoe, anoe

pinotako a ngkaroe wala anoe mekaroe mala. Karoe mala atoeoe pino-
toro a wita, ka i’amba wininso karoeno, keoe anoe moiko. Karoeno
Raha mpesombaa kanandio koa mbo’oe weweoeno, sine onae salaka

karoeno. I larono wala anoe toemikoeo poeoe Raha mpesombaa, hinao

oroea sangka; asa awoe anoe langkai, rereno mala ihino wita ka watoe,
ira’ai pontoenoea pinotoewoe anoe winawado mia pesombado ndi

ondae Oeë Ala. Ka i’amba hina batili mala tedoa langkai, ponaapa

oewoi. Domewo’ohio sando mpesomba ari karoedo ka kaedo a batili

atoeoe, ka do’amba mpesomba ndi ondae Oeë Ala.

Loewoeno atoeoe pinepeweweoeni Moesa a nto Isaraeli, Raha mpe-
sombaa ka sangkano. Ba mpelimba ira to Isaraeli, loewoeno sangkano
Raha mpesombaa sando mpesomba anoe mewawao. Ba mehawe iramo

a tompaano pelempaado, domewangoeomo Raha mpesombaa; ba iramo

mbo’oe melako, domentatakiomo mbo’oe. Kanatoeoemo teweweoedo

ranta ka domentowo i wita Kana’a, anoe ta po’iangado mia atoeoe.

32. Gaoeno ba dompesomba to Isaraeli ndi ondae Oeë Ala.

Songkado Oeë Ala a nto Isaraeli, ba hinao mia tehala, asalakono

mepepehohawa ndi ondae Oeë Ala, nde loewoeno kalato, hala ndi

ondae Oeë Ala. Mia anoe tehala a walino, tehala mbo’oe ndi ondae Oeë

Ala anoe weweoeo mia.; nde mosa’ono aroato a walito, onaemo ka tote-

hala ndi ondae Oeë Ala. Nahi komba kaeto anoe tehala, ba ngoesoeto,
ba karoeto, asalakono poe’oeno inso i aroato, nde mosa’ono aroato,

onaemo ka imosa’o kaeto, ngoesoeto, ka karoeto. Onaemo ka dopotae
Oeë Ala: Halano mia a walino, mia anoe oemoengkeo, halano mia ndi

ongkoeë, ongkoeë akoe oemoengkeo.
Ba hinao to Isaraeli anoe tehala ndi ondae Oeë Ala, loemako a sando

mpesomba mowawa sapi, ba bembe, ba bimba, anoe nahina tataano,
anoe nahina tegeroesino, maoepo tedei. Nde ba hinao hakino i larono

ba a ngkoroino, nahi moiko domewawaakono sando mpesomba, ka

ipesombaako ndi ondae Oeë Ala. Manoe-manoe moiko koa mbo’oe

dompowawa; ba mia anoe mongkokolaro, anoe nahina pinotoewoeno,
moiko koa ipowawa manoe-manoe. Ba haweomo a sando mpesomba
mia anoe mepesoembeleo pinotoewoeno, ipaeo pinotoewoe atoeoe i

larono Raha mpesombaa, morosoomo i’inio sando mpesomba pino-
toewoe atoeoe, ka i’amba noemaao oeëno kaeno a oeloeno pinotoewoe
ka i’amba soemoembeleo sando mpesomba, saroe ngkoroino oeëno.

Nde mia tehala ndi ondae Oeë Ala, menteeno ta pinepate, sine pompe-
hohawadomo koa Oeë Ala ka do’eheo koa pinotoewoe saroe ngkoroino.
Oemariomo isoembeleo sando mpesomba pinotoewoe atoeoe, tinia:

Ihino ka tabano mehano ipesombaako oeëno ndi ondae Oeë Ala, mehano

tiano sando mpesomba, mehano ikaano oeëno saroe kombiano ka anano.

Kanandio po’oninido to Isaraeli halado ndi ondae Oeë Ala.

Sando mpesombado to Isaraeli toloe roepa. Anoe hadio, sando mpe-
somba anoe monsoembele pinotoewoe, ba manoe-manoe anoe winawado

mia pesombado ndi ondae Oeë Ala. Mia atoeoedo mopoete sangkado,
lembado ondaoe, peboodo, saloearado, pasapoedo, mopoete loewoe.

Mehano goeroe, mehano pande mompakoeli mia mahaki, mehano mia

menani, mehano goeroe toelisi, mehano poeoe mpobitara. Hadio anoe

inanggado mia atoeoe. Mia atoeoe sando mpesomba kodei neeno poto-
rono.

Koroea roepano sando mpesomba neeno. Mia atoeoe i wawodo sando

mpesomba kodei, nde mia atoeoedo mpewinso ira a Raha mpesombaa
ka a Bolongko Mempori, sine a Bolongko Mempori ntoe’oe nahi dompe-
winso. Sando mpesomba atoeoedo, mopoete koa sangkado, sine pe-
boodo motaha. Mia atoeoedo mpo’angga i larono Raha mpesomba,
mpoweweoe hoeloe anoe mesampa opitoe, ka montoenoe doepa, ka

moweweoe roti anoe ninaa a Bolongko Mempori. Mehano mbo’oe kana

sando mpesomba anoe kodei: Poeoe mpenani, poeoe mpompakoeli,
goeroe, ka poeoe bitara.

Kotoloe roepano, onaemo anoe i wawono ntoe’oe, Sando mpesomba
langkai neeno. Anoe donaao Oeë Ala Sando mpesomba langkai, onaemo

i Haroeni, akani Moesa. Insono mate i Haroeni boetoemo koa anano

ka ana’oeëno anoe gagi Sando mpesomba langkai. Sangkano Sando

mpesomba langkai tedoa tekosi. Lembano ondaoe; i wawono lembano

anoe ondaoe hinao mbo’oe asa api anoe sinoelaako tabere, ka sinoelaa-

ko bana anoe mororontaha ka anoe maDgkilo. Tompano lembano

atoeoe, pinonaaako tiwoloe, ka domento’orio koa mia motae ramaiomo

Sando mpesomba. Hinao mbo’oe peboono anoe tedoa ondaoe ka tedoa

tekosi. Hinao mbo’oe sawoe megopa tinanggo a we’oeno, potakoano
watoe inta anoe hopoeloe ka oroea, pato nsala podedeno, otoloe asa

mpodede. Watoe inta atoeoe boeriano needo anani Jako anoe hopoeloe
ka oroea, kana i Roebe, i Simo, i Lewi. Pasapoeno Sando mpesomba
langkai mopoete; a ra’ino inapiiako woelaa. Anoe binoeri a woelaa

atoeoe: Mia anoe pinesoesoea tiado Oeë Ala.

33. Loewoeno gawedo to Isaraeli.

Oleo anoe dompo’oepaliakono to Isaraeli roea roepa. Asa roepa oleo

Minggoe, ntepipitoe oleo pohona. Dopotae Oeë Ala: Nomo oleo moiko

ba iwineweoe loewoeno anggaa, tampoela nomo oleo oleo Minggoemo.
Oleo atoeoe oleo pinesoesoea tiado Oeë Ala, ta tepoempoe mia i Raha

mpesombaa. Si topongkenao oleo Minggoe ka anoe nomo oleo, nde

onae oleo pesombaato ndi ondae Oeë Ala. Anggaato sompo oleo tome-

’ariakono ba oleo Minggoeomo.
Oleo anoe dompo’oepaliakono ntoe’oe to Isaraeli, onaemo Oleo Pepe-

pebohawaa ndi ondae Oeë Ala neeno, asa nta’oe pohona domeweweoeo.

I oleo atoeoe loewoedo to Isaraeli mewinso i poeoe Raha mpesombaa,
mepepehohawa ndi ondae Oeë Ala, kasi dokitao io halado. Mewinso i

Sando mpesomba langkai a Bolongko Mempori ntoe’oe, nahi komba
mokonao sangkano anoe tekosi sompo oleo, boetoe sangka anoe mo-

poete ipesangkaako, kana sando mpesomba. Anoe winawano a bo-

longko atoeoe, reano sapi anoe sinoembele, onaemo itawisiakono oelono
boeroea woelaa, po’iangano watoe boeriano songkado Oeë Ala anoe

hopoeloe. Oemari atoeoe, meloearakoomo inso i Raha mpesombaa, me-

ntade a mpoeoe Raha mpesombaa. I’alao bembe oroea, aasa isoembele-
ako ira Oeë Ala, pepepehohawado ndi ondae Oeë Ala, ka ite’oninimo
halado mia hadio; aasa domempotolao i Pada One, nde loewoeno halado
mia onaemo wawao, onaemo ka domensaario olai ntoe’oe.

Hinao mbo’oe gaweado to Isaraeli toloe roepa. Ba me’oemari iramo
mensowio pae anoe se’eloe, domenaako ira Oeë Ala anoe amba-amba
sinowido, domewawao a sando, ka domentoenoeo a awoe langkai.
Anano bembe laki domponsoembele, asa nsombori asa, domeraramio,
ka domensowokiakono anoe mopa’i. ka dompongkaa roti anoe nahi
te’ili. Nde kanandiomo anoe wineweoedo anoe ka dompolai inso i wita
Masiri indi’oepoea, gagi gawe atoeoe domeweweoeo nde dompewowoloo
peloearakodo inso i wita Masiri, ka do’oende-oende ira Oeë Ala, anoe

loemoearako ira inso a nte’ataado i wita Masiri. Gawe atoeoe Oleo
Pasa neeno.

Insono ira’ai limapoeloepo oleo, mpogawe iramo mbo’oe to Isaraeli,
donaako ira Oeë Ala pae anoe lemboei anoe amba-amba sinowido, ka
dompoweweoe roti. Onae mbo’oe winawa a sando, ka itinoenoe a awoe

langkai, ka do’amba mpongkaa roti wo’ohoe to Isaraeli. Oleo pogawea
atoeoe Oleo Mata mpae neeno.

Ka i’amba mbo’oe kina gawedo to Isaraeli, Gawe mpetangoa neeno.

A mpogawea atoeoe dompewowoloo to Isaraeli petongoado anoe ka

dompelempa i Pada One. I oleo atoeoe me’oemari iramo to Isaraeli
mpo’opoe woea anggoro, pebaroedo to Isaraeli sompo oleo. Woea

anggoro anoe amba-amba inalado, donaaako ira Oeë Ala, onae dowa-
waako ira sando mpesomba, ka domentoenoeo a awoe langkai.

34. Pelempado to Isaraeli melako i wita Kana’a.

Tehine ntoe’oe po’ia-iado to Isaraeli i poe’oeno toroekoeno Sinai,
mingkiomo asa nta’oe, ka do’amba mpelempa melako i wita Kana’a.
Pelempano koa seroe tinondado, nde onae donaao Oeë Ala mata nsalado.
Raha mpesombaa domentatakio sando mpesomba, loewoeno sangkano
domewawao. Ba tebine dontetoro to Isaraeli, asalakono dowali mewa-

ngoeo.
Itoloemo dompelempa, memokendo iramo to Isaraeli mpelempa i

Pada One, dompotae nami domebehe mpongkaa roti mana, anoe dowee

ira Oeë Ala sompo oleo. Hadio paoedo ndi Moesa, dompotae: Ipokoele
kamimo a nto Masiri, nde kimpewowoloo hadio baoe anoe kinaa mami

ira’ai, soempere, lasona, soeai, loewoeno anoe kinaa mami ira’ai, onae

anoe pinewowolo mami. Marasainomo i Moesa roemongeo paoedo to

Isaraeli, ipotae: Ongkoeëmo tokoa akoe mompokohinaakomioe baoe

ka inahoe? Mia anoe i riwoeno koa andio? Marasaino aroano andio,
mekakaiomo i Moesa ndi ondae Oeë Ala. Soemangki ira Oeë Ala: Ka

domengkitao mia atoeoe langkaino aroakoe, nahi komba boetoe asa

wongi, ba teroea wongi koepowee ira baoe, sine ka isompo asa woela,
ka donte’osa koa.

Nahi tehine, mepoeoeriomo angi anoe tedoa mokora, mowawa manoe-

manoe anoe tedoa hadio, nami pinokodoa hadiono, kana wakia roepano.
Mehawe ira a pepontoedo to Isaraeli, lioe-lioe ira ntetopa manoe-manoe

atoeoe, nami dompokompenee, memokendo iramo. Melako iramo to

Isaraeli roemoeroe ira manoe-manoe atoeoedo, hadio ntoe’oe inalado;
maoepo asa woela domengkaano, sompoomo. Sine mehano mia, napi
konde motaha lahi, ikaanomo, onaemo ka domemahaki ranta ka dome-

mate, nde nahi dompokompeteao mingkido mpongkaa, kanamo kao

pongkaado dahoe. Dotano iramo walido mia anoe memate atoeoedo,
hadioomo ntoe’oe kaboeroedo mia mate. Onaemo ka domeneeakono wita

atoeoe: „Kaboeroedo mia memate modoko.”

35. Mia hopoeloe ira ka oroea tinenano i Moesa

lako mempadaso.

Lakodo to Isaraeli inso a „Ngkaboeroedo mia memate modoko”,
tehine me’oempeda iramo i wita Kana’a. Potaeno i Moesa: Kanandio-

andio me’oempeda kitamo i wita ta po’iangato, laloeopo ka ibina koa

mia tehopoeloe ka oroea anoe lako padaso, kana doano tongkoedo to

Isaraeli. Ibinikiomo i Moesa asa tongkoe asa mia, asa tongkoe asa mia,
pada mokole, itena ira morake a ntoroekoeno, ka domengkitao wita

anoe i asambalino toroekoeno, ka domengkitao hadio iniano ke naahi,
ke hadio mia, ke memokora, ke mia memosisia ke naahi, ka dompo-
wawa mbo’oe woea ngkeoe anoe inso i wita Kana’a, ka domengkitao
to Isaraeli moikono.

Melako iramo mia anoe hopoeloe ira ka oroea atoeoe, mporake ira

a ntoroekoeno, dompensiroiomo wita; moiko ntoe’oe, mewalo wita, hadio

oewoi, pae ka woea ngkeoe. Mpotindoeloe ira mia atoeoedo melako

mempadasoo inia. Domengkitao bentedo tedoa moroso, hadio api,
mia domengkitao memosisia ira, memokora ira roepano. Oemariomo

domengkitao atoeoe, melako iramo memparesao leredo. Dome’alao

pae ka woea ngkeoe anoe langkai, domendoëo a ngkeoe, ka domempo-
’ahao. Oemari atoeoe mpekoele iramo, patopoeloe’a insodo melako,
ka do’amba mebawe ndi Moesa ka to Isaraeli.

Pekoeledo andio mesikeno i Moesa: Nd iomo mehawe komioemo;
kana’oempe imengkitao wita i asambalino toroekoeno? Mesangki ira
mia atoeoedo: Ba wita ipesikenoakono, onae tedoa ntoe’oe moiko,
pinopaho moiko toewoeno, oewoi hadio, ka pinotoewoe mbo’oe hadio.
Wita atoeoe napi kimpongkitaakono pengkenano, ikitaomo koa pae ka
woea ngkeoe pino’aha mami andio. Mesikeno i Moesa: Kana’oempe
ikita ira mia? Mesangki ira mia anoe hopoeloe: Onaemo mosa’ono,
oemboe raba tedoa ira mehadio, memosia ira, moroso koroido, medoito
kami. Kana pongkita mami, nahi kita moko’ewa ira, tedoa ira me-

’ondaoe, omami ndi ira koa mpensinsiroi kami. Kimerongeo, omami
kanamo koa rengkono wita, anoe ira melandakio. Soemangki mia anoe

oroea ira, anoe napi dopepaoe: Si kanatoeoe paoe mioe, mokodoitoo
aroado mia. Nabi kihapoeo ninee mioe motae tedoa ondaoe koroido ka
tedoa ira memosia, sine kibapoeo ninee mioe motae nabi kita mpoko’ewa

morosodo ka mosiado, ba dopaoeomo Oëe Ala, motae kita mpe’oeëo
iniado, witado, oewoido, pinopahodo, ka pinotoewoedo, asalakono kita

noemangi ira. Nde nabi mpe’ala-alao paoedo Oeë Ala, ka ikanatoeoe

paoe mioe. Needo mia anoe oroea ira atoeoe i Josoea ka i Kalebi.

Da’iaopo irongeo i Moesa paoedo atoeoe, ipementeeo, sine mia hadio

dompementeeo paoedo mia anoe bopoeloe ira, nde mewinsoomo doito

i larodo, roemongeo motae tedoa ira memosia mia anoe mpo’ia i wita

Kana’a. Mpepaoeki iramo mia badio, mosa’o paoedo ndi ondae i Moesa

ka i Haroeni, dompotae: Nami kimpe’ala-ala komioe, nde iwela goema-

oepi kami sompo oleo, potae mioe komioe wawa kami i wita Kana’a.

Me’oempeda kitamo andio, kitamo memate ba dompe’iwaliakita mia

memosia, nabi kimebebe. Iwali wawa kami i wita Masiri; ba nabi boekoe,

kami mepate komioe.

Mewinsoomo i Moesa i Raha mpesombaa mekakai ndi ondae Oeë

Ala, marasaino roemongeo paoedo mia atoeoedo, ito’orio motae ira

tekoedaako ira Oeë Ala mia hadio, nde mosa’o paoedo. Soemangki
ira Oeë Ala, dopotaeakono i Moesa: Ba nalii oepekakaiako ira mia

anoe memosa’o atoeoedo, asalakono akoemo mepate ira loewoe. Kanandi-

o-andio nahi akoe mepate ira, sine nalii koe’eheako ira ba dompewinso
i wita Kana’a. Impekoelemo loewoe i Pada One; tampoelaomo pato-
poeloe nta’oe, ba memate iramo loewoe mia anoe langkaiomo kanandio-

andio, boetoemo koa anado ka ana’oeëdo anoe ira mpewinso i wita

Kana’a, amado ka inedo nami ira mpewinso. Tendeano i Josoea ka i

Kalebi, nde mia atoeoe moleo aroado me’ala-ala akoe, onae koa ka

imoleo paoedo. Boetoe ondae anoe ira mewinso i wita anoe koedandia-

komioe loewoe, mia hadio naahi. Mia anoe hopoeloe ira anoe moko-

doito ira mia hadio, ondae anoe ira memate se’eloe

Mansado merongeo paoedo Oeë Ala, medoito iramo mia hadio, mpe-

koele iramo i laikado. Meeneomo, melako iramo ndi Moesa, dompotae-
akono: Mpe’o’ole kamimo kimpepaoe kana indiawi; laloeopo tomela-

komo mpe’iwaliako ira to Kana’a i asambalino toroekoeno. Ba mopoete
aroado Oeë Ala, kita koa noemangi ira, ka tosaari ira melako i wita

soesoea. Soemangki i Moesa: Si melako; nami mento’orio paoedo Oeë

Ala, motae ka tompekoele mbo’oe i Pada One? Nahi dompe’ala-alao
mia atoeoedo paoeni Moesa, melako iramo mporake a ntoroekoeno,
mehadio ira, dompe’iwaliako ira to Kana’a, sine ntenangi ira, hadio

anoe mate. Anoe toewoe mpolai ira, mehawe ira ndi Moesa, tedoaomo

mo’o’anoedo.

61



62

36. Pompe’oeroe-oeroedo i Kora, i Data, ka i Abira.

Mpekoele iramo ntoe’oe to Isaraeli i Pada One, kana pinaoedo Oeë
Ala. Ntepopobona mpo’ia-ia ira, ntepopohona mpelempa ira, kana
wineweoeno seroe, nde nabi do’ebeako ira Oeë Ala mpewinso i wita
Kana’a. Mosa’oomo mbo’oe aroado to Isaraeli mehano, dopokontehalao
i Moesa, dompotae: Salaomo iwawa kita i Moesa andio, tedoa mompe-
langka-langkai, simo tompe’ala-alao. Anoe mepaoe kanatoeoe otoloe
ira: i Kora, i Data, ka i Abira. Sine mia koa atoeoe anoe mompelangka-
langkai, nde inehedo ka dopongkena iramo mia hadio ka i Moesa.
Soemangki i Moesa: Ongkoeë nabi koepompelangka-langkai, nabi
komba po’ebekoe, ka koegagi tadoelako mioe andio, sine po’ehedo koa
Oeë Ala. Sine topopoto’oriako ira Oeë Ala, tompentade i arodo. Ba
nabi ia ondae Oeë Ala anoe mokolangkaio toewoekoe, menteeomo

ongkoeë mia mompelangka-langkai, sine ba mentee koa ondae noe-

maa akoe tadoelako, asalakono ira memate mia araoe saroe walido.
Dome’indoeomo to Isaraeli paoeni Moesa. Gagi meeneomo ntepoempoe

iramo mia hadio i arono Raba mpesombaa. Mekakaiomo i Moesa ndi
ondae Oeë Ala, ka dotisoo anoe tehala ka anoe nabi tebala, ka domengki-
tao loewoeno mia. Insono ira’ai tebansiomo wita a pepontoedo i Kora,
i Data ka i Abira, tedonta iramo mia otoloe ira andio ka walido. Waliomo
mbo’oe mepokomoe wita, nami domengkinita mia atoeoedo.

Medoito iramo to Isaraeli mengkitao anoe gagi atoeoe. Sine mehano
ntekoeda ira, nde memate ira pe’etoedo. Onaemo ka dompotaeakono
i Moesa: Pe’etoe mami ipepate ira. Mosa’ono paoedo andio, dotekoe-
daako iramo Oeë Ala, mpompoe’oe iramo memabaki, hadioomo anoe

mate. Mongkoko’oendoenomo i Moesa koemita ira mia anoe memate
atoeoedo. Nde tedoa langkai aroani Moesa a nto Isaraeli. Maoepo mara-

roe dowela mpepaoekiakono, asalakono ipekakaiako ira i Moesa to
Isaraeli ndi ondae Oeë Ala, ipotae: Si pombaloakono halado mia atoeoe
ndi ongkoeë, ipehohawa ira koa ana mioe to Isaraeli! Nde tamo ma-

wongko aroado to Masiri ba domemerongeo hadio kamimo anoe memate,
ira mpotae: Ba nahi domebintao to Isaraeli witato, nahi ira memate.
Ira wawa ira Oeë Ala i wita Kana’a, sine ndi ira koa meropoe i Pada One.

Pekakaini Moesa andio dorongeomo Oeë Ala, onaemo ka dopo-
kompenaa-naao haki, nami bina mia anoe mate.

37. Oewoi pinosabano i Nabi Meesa inso a watoe.

Mpoliwo iramo mbo’oe to Isaraeli, ka dompelempa i Pada One. Nahi
tehine dompelempa. nami dopohawe oewoi. Mpe’asengi iramo mbo’oe
mia atoeoedo ndi Moesa, dompotae: Laloeopo ldmemate indi’oepoea

saroe wali mami i Kora, i Data ka i Abira, nde kanandio-andio ira me-

mate mpena mia ka pinotoewoe. Mekakaiomo mbo’oe i Moesa ndi

ondae Oeë Ala, soemangki ira Oeë Ala: Lakomo a watoe langkai i

tongano Pada One, paoeakono watoe atoeoe ka ipenganga, ka ipeloe-
arako oewoi inso i larono. Loemakoomo ntoe’oe i Moesa a watoe langkai
atoeoe ka ipotaeako ira to Isaraeli: Napi mpe’ala-ala akoe? Akoe mompo-
sabaakomioe oewoi a watoe andio? Imengkitao! Kontongaano me-

paoe kanandio, iwombakiomo i Moesa watoe atoeoe, meloearakoomo

oewoi, kana siriki langkai, mpo’inoe iramo oewoi io mia ka pinotoewoe,
moikoomo mbo’oe aroado. Pe’asengido to Isaraeli ndi Moesa, nde
nahina oewoi, onaemo ka inineeako oewoi atoeoe: Oewoi mpe’asengi.

Oemari atoeoe dokoeahakonomo Oeë Ala i Moesa, dopotae: Nahi

mentee wineweoemoe, nde koepaoeakomoe ka oekoeahakono watoe

atoeoe ka ipenganga, ka domengkitao mia, motae paoekoe koa anoe

mokohinao oewoi atoeoe. Sine ndio koa oewombakio watoe atoeoe,
kanamo anoe omoeë anoe mokohinao oewoi atoeoe, hinaano ongkoeë
koa, komba omoeë. Onaemo ka nahi koe’eheakomoe ba oewawa ira to

Isaraeli mpewinso i wita Kana’a. Akamoe anoe ta mate se’eloe i Pada

One, ka i’amba omoeë, ka i’amba moleo pelempado to Isaraeli melako

i wita Kana’a.

38. Oele mala winangoeno i Nabi Moesa.

Mpelempa iramo mbo’oe to Isaraeli, me’oempeda iramo i wita Kana’a,
sine ira melaloo witado to Edomi, nahi do’eheako ira mia atoeoedo

mpepole. Do’oloti ira to Isaraeli a ntida wita, dotena ira ka dompekoele,
ka domentanggolilio witado to Edomi. Mosa’o aroado to Isaraeli,
dompepaoeakono i Moesa: Moloesa aroa mami mpelempa mpena,
nahi kita hori mehawe i wita Kana’a. Io kaanga mami boetoemo koa
roti mana, mo’ahi lahi, nami kimengkakahanio. Paoedo anoe kana-

toeoe, ndiomo koa toematao kaanga anoe dowee ira Oeë Ala. Onaemo
ka dopokohinao Oeë Ala oele anoe hadio, anoe inso a ntotono watoe,
anoe inso a aano wita, anoe inso a olono keoe, dotoengkoe ira to Isaraeli,
hadio anoe mate. Nde petoengkoedo oele atoeoe mosa’o, tedoa me’ipo.

Gagi mekakaiomo i Moesa ndi ondae Oeë Ala, ka do’ariakonomo
haki atoeoe, kasi ropoe mia. Soemangki ira Oeë Ala: Poweweoe oele

mala, ka oewangoeo a ngkeoe anoe ondaoe i tongado mia hadio. Ba

hinao anoe tinoengkoeno oele, onaemo ta pinentomboeino, asalakono
ta tompa. Idadoesiomo i Moesa wangoeo oele mala i tongado mia hadio,
ka domengkitao loewoeno mia. Gagi ba hinao anoe tinoengkoeno oele,
onae ipentomboeio, ka i’amba tompa. Nahi komba oele atoeoe anoe

mokotompao mia, sine tondonino koa inso ndi ondae Oeë Ala. Anoe

me’ala-ala ira Oeë Ala, onae anoe mentomboeio petondonido atoeoe,
onaemo ka itompa. Anoe nabi pompe’ala-ala, onae nabi pentomboe,
onaemo ka nabi tompa.

Onaemo ka dopotae Oeë Isa teroeansowoe nta’oe i lemboei: Kanamo

ipowangoe oele mala i Moesa i Pada One, kanatoeoemo mbo’oe ngkoeda
ba domewangoe akoe mia a ngkeoe anoe pinotamba. Ba binao mia

anoe masoesa aroano mewowoloo balano ndi ondae Oeë Ala, tamo

mentomboei akoe, ka itompa mabakino aroano, ka i’amba te’onini
balano.

39. Toetoeloeni Bila.

Oemariomo domentanggolilio to Isaraeli witado to Edomi, ntetoro

iramo i tida witado to Amori ka to Moabi. Montenaomo i Moesa ka

ihina mia loemako masima a mokoledo mia atoeoedo, ba ira koa wee

ira ba dompepole i witado, kanandio ipotae: Nabi kami mengkaa ira

pae mioe, nabi kami mpongkoekoeti inaboe mioe, nabi ta bina anoe

inala mami, sangkadio ba kime’olio. Nahi eheako ira mokoledo to Amori

ba dompelempa i witado. Onaemo ka dope’iwaliako ira to Isaraeli to

Amori atoeoedo, donangi ira, dome’alao witado, ka dompo’iangario.
Irongeomo mokoledo to Moabi, i Bala neeno, nine ntenangi iramo

to Amori, tedoa ntoe’oe doito, ipotae: Akoe oemoloti ira mia atoeoedo,
nahi koesapa, nde tedoa ira mehadio; akoe oemehe ira ka dompepole
i witaicoe, nahi koebehe. Laloeopo akoe mepe’alao i Bila, poeoe mponto-
tonaa, akoe mepeweweoensa’o ira to Isaraeli, nde i Bila atoeoe hadio

ponsosa’ori anoe tino’orino.

Montenaomo i Bala lako moboio i Bila i witano. Mansado mehawe,
mesikeno i Bila: Hapa ke ime’aiwaako? Mesangki ira mia atoeoedo:

Omami tinenado i Mokole Bala aiwa moboiko, ka oelako montoetoe-

rako; nde doito ira i Mokole domehawe to Isaraeli, ira mpepole i witado.

Nahi do’ehe ira Mokole, sine doito ira oemewai ira, nde tedoa ira meha-

dio. Onaemo ka dopepe’alako ka oesosa’ori ira to Isaraeli, nde omoeë

hadio ponsosa’ori tino’orimoe. Soemangki i Bila: Impotoerimo ari,
nde wongiomo; tisomopo ka koe’amba paoeakomioe ke kana’oempe
sangkikoe. Nde to Isaraeli dopokowali ira Oeë Ala, onae ka koepotae:
Sangkadio do’eheakoene Oeë Ala, ka koe’amba aiwa. Kontongaano
wongi dopokomo’ipiomo Oeë Ala i Bila, dopotaeakono: Si lako ndi

Mokole Bala, nde ipepe’alako ka oetotonaa ira to Isaraeli, sine nahi

koe’eheakomoe.

Meeneomo mpompakale iramo, ka dompoboio i Bila ka ilako, sine nahi

behe, ipotae: Paoeako ira Mokole, ba aroakoe koa, akoe koa aiwa,
sine nahi do’eheakoene Oeë Ala. Mpekoele iramo tinena atoeoe, do-

mempaoeakonomo i Mokole sangkini Bila. Nahi behe i Mokole, onaemo

ka ipontena mbo’oe, pada mokole, anoe lako oemalao i Bila. Da’iaopo
do’eheakonomo Oeë Ala i Bila, sine do’oliwio ari i Bila, kanandio:

Kanandio-andio koepo’ineekomo ka oelako. Ba hawekomo a Mokole,
ta toemenako ka oetotonaa ira to Isaraeli, sine nahi koe’eheakomoe.

Boetoe anoe koenaakomoe i laromoe, onae koa ba oepepaoeako.
Meeneomo loemaköomo i Bila ndi Mokole, mesawi a ngkalide. Konto-

ngaano melempa, melonso kalide pansia. Tekoeda i Bila, isepio kalideno,
sine nami boekoe mekoele a nsala. Nahi penaa-naa i Bila soemepio
kalideno, nahi tehine meloengkoeomo, nami behe mewangoe. Nde ikitao

kalide atoeoe Mala’ekado Oeë Ala oemolotio a nsala, nahi kitao i Bila.

Kotekoe-tekoedanomo i Bila, isepio kalideno. Onaemo ka dopokompe-
paoeo Oeë Ala kalide atoeoe, ipaoeakono i Bila: Nde tembio ka oewomba-

ki akoe? Oeto’orio koa pompe’ala-alakoe, gagi ba pansia akoe, asala-

kono hinao anoe kinitakoe. Ka i’amba koemitao i Bila Mala’eka anoe

kinitano kalide atoeoe. Soemangki Mala’eka: Temoiko, omoeë atoeoe!

kasi oepaoeako ira to Isaraeli paoe te’asampali anoe nahi donaakomoe

Oeë Ala i laromoe.

Motilaloomo i Bila ndi Mokole Bala. Motaeomo i Mokole: Aiwamo

ari, kita morake a ntoroekoeno, ka oepensiroi ira to Isaraeli, ka oeto-

tonaa ira, nde oeto’orio weweoeno. Soemangki i Bila: Akoe toemotonaa

ira mia anoe nahi dototonaa ira Oeë Ala? Akoe oemo’aliaako ira mia

anoe pinehohawado Oeë Ala? Mia anoe kana awoe hadiono, nahi topo-
kodoao hadiono? Mia anoe nahi ia mia melahoemoa, anoe boetoe koa
ondae anoe mento’orio sala mpesomba ndi ondae Oeë Ala?

Da’iaopo irongeo i Bala paoeni Bila, tekoedaomo, ipotae: Nahi
komba kanatoeoe ba oepepaoe; koepotae ka oetotonaa ira iwalikoe,
sine ndio koa oe’ala’alaako ira. Soemangki i Bila: Akoe paoeo paoe anoe

nahi ia onae donaakoene Oeë Ala i aroakoe? Toeoe iramo to Isaraeli,
do’onini ira Oeë Ala inso a nte’ataado i wita Masiri, nahina toedoeno
ba koetotonaa ira, nahi ta kaa. Moiko ta po’iangado to Jahoedi, tekosi
ta po’iangado to Isaraeli. Tehineano ta hina Anano Woela anoe saba
i tongano inoeleni Jako, ka ihina Mokole Langkai anoe meloearako
inso a ana’oeëni Boerahima.

Ikitao i Bala, nahina toedoeno pepeweweoensa’o ira to Isaraeli ndi

Bila, nde loewoeno paoe anoe moiko donaakono Oeë Ala i larono.
Onaemo ka ipokompekoeleo i Mokole i Bila a mpo’iangano.

40. Mateni Haroeni ka i Moesa.

Pelempado to Isaraeli andio, mebawe iramo i poe’oeno toroekoeno

Horoe, dotenaomo Oeë Ala i Haroeni ka iporake i toroekoeno saroe

oeaino i Moesa ka anano i Eleasa. Ilohoeomo i Haroeni sangkano ka

iwinsoakono anano i Eleasa, nde tamo onae anoe oemeoeo amano gagi
Sando mpesombado to Isaraeli anoe langkai. Oemari atoeoe, mateomo

i Haroeni i toroekoeno Horoe; montindoeloe iramo i Moesa ka i Eleasa.

Domensabangio to Isaraeli i Haroeni, nde tedoa domengkekewoio,
dompo’inomboakono toloepoeloe’a.

Ola-olai inso ira’ai po’iangano aasa toroekoeno, toroekoeno Nebo

neeno, ira’aimo ba imate i Nabi Moesa. Dopopoto’oriakonomo Oeë Ala
i Moesa, motae tamo mate a ntoroekoeno atoeoe. Napi komba morake
i Moesa i toroekoeno atoeoe, ipoempoe iramo to Isaraeli i poe’oeno
toroekoeno atoeoe. Tepoempoe iramo loewoe, i’alaomo i Moesa i Jo-

soea, itisoako ira loewoeno mia, nine onaemo eoeno. Onae ta wawa ira
to Isaraeli soemaki a ngkorono Jarade, ka dompewinso i wita Kana’a

anoe lano dodandiako ira Oeë Ala. Ka i’amba paoeakono i Josoea:
Omoeë andio eoekoe, temoroso aroamoe, ondae Oeë Ala walimoe. Sipe-
’ala-alao laboemoa soesoea, si lako ariakono sala mpesomba ndi ondae
Oeë Ala anoe koetisoakomoe.

Ka i’amba patoedoe ira i Moesa to Isaraeli, iwali paoeako ira loe-

woeno songkado Oeë Ala, ipopoto’oriako ira mopoeteno aroado Oeë

Ala, anoe loemoearako ira inso i wita Masiri, ka anoe paka ira i Pada

One, anoe mokontenangi ira iwali, ka anoe toemisoako ira sala mpe-
somba anoe moiko. Onae loewoe anoe ipopoto’oriako ira mia hadio.
Poko’ariano paoeno ipotae: Ongkoeë andio, akoe morake a ntoroekoeno
Nebo andio, akoemo mate itabai. Ba impeboengkoei ira Oeë Ala, ba
nami mebehe mpesomba ndi ondae, asalakono ira toemadi komioe,
gagi mosa’o toewoe mioe. Sine ba mopoete aroa mioe toemondao loe-
woeno songkado, ka impesomba ndi ondae, ka ibobotoli aroa mioe
mehohawa ira Oeë Ala, asalakono dopebobawa komioe, ta moiko toe-

woe mioe i doenia akera. Ongkoeë andio, akoemo mate, sine nahi ta

tebine ka dopokobinaakomioe Oeë Ala Nabi anoe langkai toewoeno,
onae imperorongeakono.

Oemariomo mepaoe kanandio, morakeomo i Nabi Moesa i toroekoeno
Nebo, sine boetoe asa-asano. Maoepo itedoa mota’oe, sine da molino

niatano, da moroso woekoeno. Haweomo i wawono toroekoeno, ipensi-
roiomo loewoeno wita Kana’a, ka ito’orio koa po’iangado pe’etoeno.
Oemariomo ipensiroio, mateomo i Nabi Moesa, nami domebaweo mia

koroino, nde dotanoomo Oeë Ala.
Tedoa ira mponsabangi to Isaraeli, mensabangio i Nabi Moesa, do-

nipo’inomboakono mbo’oe toloepoeloe’a. Insono mate i Moesa, nami
kina nabido to Isaraeli anoe kana i Moesa, anoe doweeakono Oeë Ala

pabawa langkai, anoe moiko aroano ka ondalo pompewowolono, ka
anoe mekakai i arodo Oeë Ala, kana nana’ote mekakai a amano.

41. Oroea mia anoe loemako padaso i inia Jeriko.

Eoeni Nabi Moesa i Josoea, anoe lako padaso ka i Kalebi ka mia anoe

hopoeloe ira. Mia atoeoe mosia me’iwali, metako aroano ndi ondae Oeë
Ala, itondao ntoe’oe songkado. Onaemo ka dompe’ala-alao mbo’oe mia
i Josoea.

Oemariomo dompo’inomboakono i Moesa, mosongkapiomo i Josoea,
ipaoeako ira to Isaraeli: Kanandio-andio itoloepo kitamo mensakió
korono Jarade, ka to amba mensapoio mia Jeriko. Sine akoe montena
mia ari te oroea ira anoe magasi, anoe lako padasoo inia atoeoe, ka
tomento’orio koa roepano.

Onaemo ka dolako oroea ira mia, soemaki ira a ngkorono Jarade;
iramo mansado saki hawe iramo i inia Jeriko. Dokitao inia atoeoe
tedoa moroso, benteno watoe koa. I wawono bente watoe atoeoe hinao
asa raha kodei, po iangano asa beine, i Rahaboe neeno. Masima ira ira
mewoeatako, nde dokitao ondaoe po’iangani Rahaboe, moiko ba do-
pensiroio ihino inia.

Asa wongi dopo’ia ira’ai. Meeneomo irongeomo mokoledo to Jeriko,
motae: Hinao mia i rahano i Rahaboe oroea ira, da indiawi dopewoe-
atako, nahi kimento’orio ke mia lambaha, ke mia aiwa padaso. Onaemo
ka ipontena Mokole, ipotae: Ilakomo ari i rahani Rahaboe, ipoboia-
koene mia anoe oroea ira atoeoe.

Loemako iramo mia tinena atoeoe, hawe iramo ndi Rahaboe, dopesi-
kenoako ira mia anoe oroea ira atoeoe. Soemangki i Rahaboe: I’oengke
iramo ari, ba komioe hoemawe ira. Hinaano tokoa ndio koa iwoeni ira
i Rahaboe, onae koa ka nahi dohawe ira mia anoe tinena. Tepoesa
iramo mia atoeoe, iloearako iramo i Rahaboe totokano, ipotae: Ba
wongiomo, ipekoelemo, nde memaka’ali iramo mia i inia andio. Tendea-
no anoe akoe paoeakomioe: Ongkoeë anoe paka komioe, woeni komioe,
nahi koe eheakomioe ba dopepate komioe Mokole, gagi ba me’aiwa
komioe mensapoio inia mami, kasi komba ipepate akoe ka inekoe saroe

amakoe; ipotoewoe kami, nde omioe kipotoewoe komioe koa. Soemangki
ira mia atoeoe: Asalakono kimpotoewoe komioe, omioe anoe asa mpi-
noe oe; sme tondoniakami koa rahamoe andio, poweroakono sawoe anoe
motaha a pentangoano raha mioe, ka domento’orio koa walikoe, motae
omoeë anoe motoewoe kami.

Wongiomo, loemako iramo mia atoeoe, iwero ira i Rahaboe a mpe-
ntangoa. Tii iramo i wita, loemako iramo a mpo’iangado walido. Koha-
wedo loemako ndi Josoea, ka dopaoeakono: Kikitaomo iniado to Jeriko,

tedoa ira ntoe’oe medoitoakita, nde domerongeomo, motae dopekaria
kita Oeë Ala. Onaemo ka isangki i Josoea: Ba kanatoeoe, tomelakomo
loewoe tisomo.

42. Tekaleno inia Jeriko.

Meeneomo, mpoliwo iramo to Isaraeli, mebawe iramo i wiwi ngkoro
Jarade. Mesawi oewoi a ngkorono, medoito ira to Isaraeli mensaki.

Soemangki i Josoea: Si medoito, nde kanandio dopotae Oeë Ala: Sando

mpesomba, ondae anoe melako se’eloe, mewawao boeroea po’iangano
dopi watoe. Gagi mansado medanggiakono karoedo korono Jarade
andio, teboentoomo oewoi: waaomo anoe i totono, anoe i wawono te-

boentoomo. Nahi tehine mo’areomo oewoi anoe waa atoeoe, mengkaaomo
one, sine anoe i wawono teboento. Mensaki iramo loewoe to Isaraeli;

mansado mensaki loewoe, waaomo mbo’oe oewoi kana waano mpika.
Nahi tehine mehawe iramo to Isaraeli i Jeriko, domengkitao bentedo

bente watoe tikoe, tedoa ondaoe. Onaemo ka inanta-nanta aroado,

dompotae: Nahi ta tekale inia andio. Soemangki i Josoea: Kanandio

dopotae Oeë Ala: Nomo oleo tomentanggolilio bente andio, tikoeomo

asa mpali tompekoelemo a ntangoato. Kopitoe oleono pepintoe tome-

ntanggolilio, sando mpesomba mpompoeoeri tawoewoea. Tikoeomo

kopitoe mpalino, tomengkora, ka iterawoako onaeno bente, ka to’amba

mpewinso. Topepate ira loewoe to Jeriko, sakono pinotoewoedo tope-
pate ira. Sangka anoe pinomoeroeto, si komba tome’alao tiato, sine

tomenaao i Raha mpesombaa, tonaako ira Oeë Ala.

Domentondaomo to Isaraeli paoedoe Oeë Ala, anoe pinaoeno i Josoea.

Nomo oleo domentanggolilio inia Jeriko, asa oleo pohona, asa oleo

pohona, kopitoe oleono pitoe mpali. Kopitoe mpalinomo itikoe dompe-
lempa, domempoeoeriomo sando mpesomba tawoewoeado. Mansado

merongeo mia hadio oenino tawoewoea, mengkora iramo, terawoomo

bente watoe, tekaleomo bentedo to Jeriko. Mpewinso iramo loewoe to

Isaraeli, mpetea ira ka to Jeriko, dopepate ira loewoe to Jeriko, sako-

nopo pinotoewoedo nahi dopotoewoe ira. Sangkado mia atoeoe dopo-
moeroe ira loewoe, sine nahi komba dome’alao tiado, sine domenaao

a Raha mpesombaa. Boetoe i Rahaboe domempotoewoeo, kana anoe

pinaoedo mia anoe lako padaso indi’oepoea.

43. Tekaleno inia Ai.

Oemariomo tekale inia Jeriko, iramo rnbo’oe mensapoio to Isaraeli

inia Ai. Montenaomo i Josoea mia lako padaso. Mekoele iramo mia

atoeoe, dopaoeakono i Josoea: Maoepo nahi tomelako loewoe, nde

inia atoeoe nahi komba langkai, laloeopo mehano itena ira, mehano

mpo’ia-ia. Melako iramo mia mensapoi, sine dotolahi ira to Ai, nte-

roensoe ira to Isaraeli, memate ira mehano, anoe hadio mpolai ira.

Mansano koemitao i Josoea motae nteroensoe ira to Isaraeli, ipotae:
Asalakono dotekoedaakita Oeë Ala, nde ntenangi kitamo. Kana-

’oempemo ka tomponangi a inia i wita andio, ba nami dopokowali kita

Oeë Ala? Tome’oengkeomo ba isema anoe tehala. Medoito iramo mia

hadio, dome’oengkeomo ntoe’oe anoe tehala atoeoe, domehaweomo

ntoe’oe asa mia, i Akani neeno, nahi naao i Raha mpesombaa anoe

pinomoeroeno, ndio koa i’alao tiano. Mia atoeoe domewawao i aroni

Josoea; mesikeno i Josoea: Hapa halamoe? Soemangki i Akani: Momoe-

roe akoe i Jeriko, koekitao lipa anoe sinoela ka ringgi roea’etoe, ka

mehano sangka woelaa; tedoa koe’ineheakono, onaemo ka koe’alao,
koewoenio a ntangoa. Da’iaopo irongeo i Josoea paoeni Akani, onaemo

ka ipontena mia lako paresao anoe tinakono i Akani a ntangoano.
Domehaweo ntoe’oe, onaemo ka domewawaakono i Josoea. Moleoomo

i aroani Josoea motae, onaemo ntoe’oe itehalaako i Akani ndi ondae

Oeë Ala, ka donteroensoe mia anoe lako me’iwaliako ira to Ai. Onaemo

ka ipotae i Josoea: Tehalako, nahoe pe’ala-alao songkado Oeë Ala,
laloeopo kami mpepateko. Metenaomo i Josoea ka domewoenoakono

watoe i Akani saroe mia pe’asarabano, memate iramo. Domehowoeia-
kono watoe mia anoe mate atoeoe, ka domento’orio koa mia ba kana-

’oempe gagiano mia anoe nahi mentee”aroano me’ini ndi ondae Oeë Ala.

Insoni ra’ai melako iramo to Isaraeli, me’iwaliako ira mbo’oe to Ai.
Itia oroea ira i Josoea mia anoe ira melako. Asa ntia melako ira poro-

ntongawongi, ka domehawe i asambalino bentedo to Ai, ka dompo-
mpora. Meeneomo asa ntiapo anoe binawaano i Josoea lioe ira ntetoetoe

a bentedo to Ai domelako. Mpeloearako iramo to Ai, domebintao iniado,
ira toemotowo ira to Isaraeli. Mpetea ira sarai, ka do’amba mpolai to

Isaraeli, doloeloe ira to Ai. Me’olai iramo oemboe raha, moaomo iniado,

mentola iramo mia anoe mpompora, mpewinso ira a bente, domesongkoo
inia, nde nami hina mia anoe ta oemewa. Mansano koemitao i Josoea api
tensilaomo, mpewolili iramo ka dotaroi ira mbo’oe to Ai, nteroensoe
iramo to Ai, nde domengkitao iniado mo’aiomo, moloesaomo woekoedo.

Doloeloe iramo to Isaraeli to Ai, ira mpkoele mbo’oe a bentedo, sine

bobaeha, nde nami hina lakoado, dompepate iramo loewoe to Isaraeli.

44. Po’oeragado To Gibeo.

Tekaleno inia Ai, medoito iramo to Kana’a anoe me’oempeda, dompo-
tae: Asalakono ira koa mbo’oe me’aiwa ndi ontae to Isaraeli araoedo,
sine nahi kita mpokompe’iwaliako ira. Sine nahi sintoewoe aroado mia

atoeoedo; olima mokole anoe inehedo me’iwaliako ira to Isaraeli, sine

to Gibeo nahi domensapa, onaemo ka dompo’oengke oeraga. Potaeno

aroado: Ba domento’orio to Isaraeli motae ontae to Kana’a, asalakono

nahi ira mempotoewoe kita, asalakono dopepate kita. Laloeopo topa-
oeako ira, motae ontae andio olai po’iangato nahi ia to Kana’a. Sangkado
anoe moiko dome’eoeakono anoe mosa’o ka anoe teberi. Tahoe nsa-

loeara koa, tahoe hawoe, tahoe mpasapoe, dompipi ponaapado inisa

ntebebetaomo, inisado me’oesoeomo. Hawedo ndi Josoea ndi iramo koa

mpe’ara-arai dompelempa, kanamo mia anoe tedoa mokendo, sine ndi

iramo koa mpe’inoe-inoengako nde nahi komba olai iniado mia atoeoedo.

Tepohawedo ka i Josoea, dompotae: Omami andio olaiomo pelempa
mami aiwa oemoengke komioe. Ikitaomo koa karoe mami merege,

sangka mami anoe da wo’ohoe inso i raha mami, kanandio-andio memo-

sosa’oomo. Ndiomo kaanga mami anoe da’iaopo kime’isao indi’oepoea,
kanandio-andio me’oesoeomo. Ka anoe kime’aiwaako andio, aiwa

oemoengke komioe, nde kimerongeomo nine omioe dopokowali komioe

Oeë Ala insi wita Masiri, ka nahi domensapa to Kana’a me’ewa. Onaemo

ka kipaoeakomioe: Tomesintoewoe, kasi komba tompe’iwali, tompoko-
morosoo pesintoewoeto. Mansano roemongeo i Josoea paoedo mia

atoeoedo, nami hadio sangkino, nde iko’aro-aroa mentee koa paoedo
mia atoeoedo, i’indoeomo. Mpe’asa iramo dompongkaa mokoledo to

Isaraeli ka tinenado to Gibeo. Oemari atoeoe mpekoele iramo to Gibeo

i iniado.

Tampoelaomo itoloe mpoliwo iramo mbo’oe to Isaraeli, ira me’iwa-

liako ira to Kana’a. Nahi tehine mehawe iramo i iniado mia, dompe-
sikenoakono oeëno inia, onaemo ka domesangki: Onaemo iniado to

Gibeo. Soemangki i Josoea: A, mpegaoepi ira tokoa to Gibeo andiodo,

dompotae nahi komba to Kana’a, olai po’iangado, hinaano tokoa me-

’oempeda ira koa! Onaemo ka ipepaoeako ira i Josoea to Gibeo atoeoedo,

ipotae: Mosa’o ntoe’oe i’oeraga kami, sine ndiomo oemari kitamo

mpereapi, nami moiko tobapoeo. Nahi kami mepate komioe, sine kami

mpe’ata komioe loewoe. Komioe mpekeoeakami, komioe mpo’alaakami
oewoi, toewoe asa api toewoe asa api asalakono ata mami. Nahi dompe-

hapoe to Gibeo nde onaemo ihiino halado oemoeraga ira to Isaraeli.

Mpekoele iramo to Isaraeli a mpo’iangado. Nahi tehine domero-

ngeomo mokoledo to Kana’a anoe olima ira pereapido to Isaraeli ka to

Gibeo. Mosa’oomo aroado, dompotae: Kana’oempe ka domesintoewoe
mia atoeoedo ka iwalito? Laloeopo tosapoi ira. Mpoliwo iramo mokole
anoe olima ira kadolako soemapoi ira to Gibeo. Marasaiomo domero-

ngeo to Gibeo; kontongaado memapari andio mpontena iramo mia anoe

lako ndi Josoea, mesikeno: Ba napi rongeo omami, ata mioe, dosapoi
kamimo mokole to Kana’a anoe olima ira? Soemangki i Josoea: Ba

kanatoeoe, laloe koa kami toemoeloengi komioe, soemaari ira mokole
olima atoeoe. Moliwoomo ntoe’oe i Josoea ka to Isaraeli, melako iramo

porontonga wongi, meeneomo doboengka iramo to Kana’a. Tede-

dengke iramo mia atoeoedo, nami dompokoewa, ntenangi iramo. Olai
ntoe’oe dompolai, doloeloe ira to Isaraeli; ndio mbo’oe oesa watoe tii
oemaloe ira to Kana’a, hadio anoe mate.

Napi pingko domemate iwalido, tamo soemoo oleo, onaemo ka ite-
nao i Josoea oleo ka itetoro, ipotae; Tetoromo oleo i Gibeo, pesikori
woela i lembono Ajalo. Tetoroomo ntoe’oe oleo ka woela, ranta ka isoe-

moo oleo, ka do’amba mpenaa-naa to Isaraeli loemoeloe ira iwalido.
Mokole anoe olima atoeoe mpolai ira, mpewoeni a larono aa. Dome-
ntondoo to Isaraeli wowano aa, domponaakono watoe. Oemariomo

dopepate ira to Kana’a dome’oniniomo mbo’oe watoe i wowano aa,
ka domengkitao da raoe ira mokole anoe olima ira. Doloearako ira,
ka dopepate ira, oemari iramo mate, ka do’amba mbo’oe doemontai
ira a larono aa, ka do’amba mentondoakono mbo’oe watoe.

45. Mateni Josoea.

Oemari iramo mate mokoledo to Kana’a anoe olima ira, ntepoempoe
iramo mbo’oe mokoledo to Kana’a ba te’opia, ira me’iwaliako ira to

Isaraeli. Mia atoeoedo inangi ira loewoe i Josoea. Oemari atoeoe itiaomo
i Josoea witado to Kana’a, itiaako ira to Isaraeli anoe hopoeloe ka oroea

tongkoe. Toloe tongkoe anoe mo’ia i asatowano korono Jarade: To

Roebe, to Gati, to Manase. Anoe i asambalino langi i manggali, to

Eperai anoe hadio, i koana to Joeda anoe hadio ntoe’oe. Boeroea woelaa

po’iangano songkado Oeë Ala inaao i Josoea i inia Silo, ira’aimo iwi-

Qangoe Raha mpesombaa, anoe winawado to Isaraeli inso i Pada One.
Oemari atoeoe irongeomo i Josoea motae tamo pingko penaano.

Onaemo ka ipepe’ala ira mokoledo to Isaraeli. Ntepoempoe iramo,
ïpaoeako iramo mia atoeoedo: Ongkoeë andio akoemo mate, tedoa
akoemo mota’oe. Si koloepe ira Oeë Ala anoe mokowali kita inso i
wita Masiri hawe i wita andio, anoe mokontenangi kita to Kana’a, ranta
ka tompo’iamo i witado kanandio-andio. Tendeanomo towelamo koa

mpesomba ndi ondae Oeë Ala; omioe nahi koeto’orio aroa mioe sine
tendeano anoe tino’orikoe: Ongkoeë andio ka pe’etoekoe boetoemo koa
ndi ondae Oeë Ala pesombaa mami. Mesangki ira mokole: Omami
mbo’oe nahi komba ta isema pesombaa mami, tendeanomo ndi ondae
Oeë Ala, kana pe’oliwido i Nabi Moesa ka pe’oliwi mioe, onae ta inini
mami, nahi kami mentadio.

Oemari mepaoe kanatoeoe, mpekoele iramo mokole atoeoedo a mpo-
iangado. Insoni ra’ai mateomo i Josoea, tedoaomo mota’oe.

46. I Tadoelako Debora.

Mateomo i Josoea, tedoa moiko pesombado to Isaraeli ndi ondae
Oeë Ala, kana paoedo mokole ndi Josoea. Pingkoomo mbo’oe domemate
mokole anoe meindoeo oliwini Josoea, mentoewoe iramo mia anoe asa

api anoe nami mentee pesombado ndi ondae Oeë Ala. Mansado mengki-
tao mia atoeoedo pesombado to Kana’a a laboemoa, domentondaomo.
Tamoako mehano anoe mongkombia to Kana’a, ipeboengkoei iramo
Oeë Ala, boetoemo koa pelahoemoano wineweoeno. Onaemo ka nami
dompokompe iwaliako ira to Kana’a, nde nami moroso pe’inido ndi
ondae Oeë Ala. Mpe’oeë iramo to Isaraeli a nto Kana’a, marasai dome-
rongeo. Kontongaano domemapari andio, wali iramo mpe’o’ole, onaemo
ka dowali mpekakai ndi ondae Oeë Ala. Pekakaido andio asalakono
dorongeo Oeë Ala, nde dopokomolinoakono Oeë Ala aroano mia anoe
mosia ka do’amba mpokompe’iwaliako ira to Kana’a. Mpo’ariako
iramo mpeki oeë a mia atoeoedo, donangi ira, gagiomo to Isaraeli
peki’oeëado to Kana’a. Mararoe ikanandio donteweweoe.

Pentoloemo dompe’oeë to Isaraeli a nto Kana’a, pentoloemo mbo’oe
dopotola ira tadoelakodo to Isaraeli ka dompo’ariakomo mpe’oeë.
Kopepantono roea poeloe nta’oe dompe’oeë a nto Kana’a. Marasai
domerongeo, onaemo ka dompekakai, domentadio loewoe laboemoado
to Kana’a, dompokomoleoo ntoe’oe aroado ndi ondae Oeë Ala. Dopeho-
bawa iramo Oeë Ala, onaemo ka aolikeakono asa mia aroano, i Debora
neeno, io beine, gagi tadoelakodo to Isaraeli. Nde beine onae, onae koa
ka nahi pokowawa ira to Isaraeli a mpe’iwalia; onaemo ka ipotoroo
asa mia anoe mosia, i Baraki neeno, gagi tadoelako wawa ira mia a

mpeteaa. I Debora andio mo’ia-ia a mpoe’oeno keoe langkai a pongkoe-
no wita, i Baraki saroe ngkaroeno lako moboi ira mokole ka palilino.

Ntepoempoe iramo to Isaraeli, mpoliwo iramo mbo’oe to Kana’a,
tadoelakodo i Sisera. Tepobawe iramo to Kana’a ka to Isaraeli i Lembo-
no Megido, mpetea iramo. Peteado andio nahi domponangi to Kana’a,
mpolai ira, doloeloe ira to Isaraeli, hadio anoe mate.

Ikitao i Sisera ntenangi iramo walino, molaiomo mbo’oe. Tebine,

mokendoomo, ikitao laika wita, ipotae ta mewoeni ira’ai. Mewinso,
ikitao oemboe raha, asa mia koa, io beine, i Jaeli neeno. Mepepehohawa
i Sisera ndi Jaeli, ipotae: Woeni akoe. Soemangki i Jaeli: Hoembee,
toetoerako pewinso i larono koekoemboe andio, nahi komba ira mengki-
tako mia. Mokoranga i Sisera, mo’ema oewoi ndi Jaeli, soemangki i
Jaeli: Maoepo oewoi oepo’ema, sine ndiomo oewoi oeono sapi, onaemo

inoeo. Oemariomo mo’inoe i Sisera, mewinsoomo mbo’oe i larono koe-

koemboe, i Jaeli mentoro i horino doemagaio. Ipotae i Sisera: Ba hinao

mia aiwa mesikenoakoene, si komba paoe akoe. Soemangki i Jaeli:
Nahi komba akoe paoeko.

Nahi tehine motoeriomo i Sisera, nde tedoa ntoe’oe mokendo. Mansa-
no koemitao i Jaeli motae tedoamo rodo i Sisera, onaemo ka ipepateo,
ka i’amba meloearako mongkikita mia, ba hinao anoe aiwa oemoengkeo
i Sisera. Nahi tehine ramaiomo ntoe’oe i Baraki, loemoeloe ira iwalino,
ikitao laikani Jaeli, onaemo ka ipesikenoakono i Sisera. Soemangki i
Jaeli: Ba onae ipesikenoakono, ipewinsomo a laikakoe ka ikitao. Ito-
ndaomo i Baraki i Jaeli, ikitao raoeomo ntoe’oe i Sisera, mateomo,
ipepateo beine mia anoe mosia atoeoe.

Insoni ra’ai mpo’ariako iramo to Isaraeli mpeki’oeë a nto Kana’a,
nde ntenangi iramo mia atoeoedo; beine tadoelakodo to Isaraeli, i

Debora, beine koa mbo’oe mepateo i Sisera, i Jaeli.

47. I Tadoelako Gideo.

Nahi tehine insoni ra’ai, baliomo mbo’oe aroado to Isaraeli, nami
moleo aroado mpesomba ndi ondae Oeë Ala, nami dompenaa-naa mpe-
somba a lahoemoa. Nde domebinta iramo Oeë Ala, onaemo ka dobinta
ira mbo’oe Oeë Ala, nde mebawe iramo to Midea i witadó to Isaraeli,
oemalaki ira paedo, pinotoewoedo, koemiwoe ira, oemopoe ira woeano

pinopabodo. Tehine nami dompokompeteao to Isaraeli, mpekakai
iramo mbo’oe ndi ondae Oeë Ala, onaemo ka dowali mehohawa ira
Oeë Ala to Isaraeli, onaemo ka dolikeakono i Gideo aroano, asa mia

anoe mosia.
Pohona oemari iramo mensowi to Isaraeli, onaemo ka ipotae i Gideo:

Asalakono ira me’aiwa to Midea, ba domerongeo motae me’oemari
kitamo mensowi, ira me’alao paeto, kitamo memokoninggo. Onaemo
ka domensesao paedo, nde ba gagiomo inii, moroeanaomo domentakoo.

Kontongaano monsesa i Gideo, ikitaomo asa mala’eka mentade i arono.

Doito i Gideo, onaemo ka isangki mala’eka: Si doito, ongkoeë andio
tinenado Oeë Ala, aiwa paoeakomoe, motae kogagi tadoelakodo to

Isaraeli me’iwaliako ira to Midea, nde dorongeomo Oeë Ala pekakaido
to Isaraeli, dokitaomo marasaido to Isaraeli doweweoensa’o ira to

Midea. Onaemo ka isangki i Gideo: Wainto, Oeë, ongkoeë andio mia

mongkokolaro, nahi hadio pe’etoekoe, nahi ta hadio mia anoe toe-

monda akoe. Soemangki mala’eka: Nahi komba mia anoe toemenako,

paoedo Oeë Ala onae anoe pinaoekoe andio; ba dopokowaliko Oeë Ala,
asalakono konoemangi ira to Midea. Sine ka imengkaa moleono aroamoe

ndi ondae Oeë Ala, lakomo toeëhio loewoe keoe asa ntoboe araoe,

po’iangano pesombaado oemboe inia a lahoemoado. Io pesombaado
rago-ragoo, ka dompo’ariakomo mpesomba a lahoemoa. Oemari mepaoe

kanatoeoe, molioeomo mala’eka.

Doitoomo i Gideo roemago-ragoo pesombaado pe’asa iniano, ka toe-

moeëhio keoe anoe asa ntoboe atoeoe, sine mopoete aroano toemondao

songkado Oeë Ala. Onaemo ka ipoboi ira walino hopoeloe ira, dompo-

kowongio ka do’amba melako. Wongiomo itoeëhiomo ntoe oei Gideo

keoe atoeoe, ka domerago-ragoo pesombaado. Oemari atoeoe, mpekoe-
le iramo mpotoeri i rahado. Meeneomo domengkitao mia i inia, motae

rinago-ragoomo pesombaado ka keoe mentinoeëhiomo. Dompesike-
noakono: Wineweoeni sema atoeoe? Mesangki ira mia: Wineweoeni

Gideo. Dontekoedaakonomo pe’asa iniano i Gideo, soemangki i Gideo:

Ka koerongkao pesombaa mioe ka koetoeëhio keoe nde nahi do’eheo

Oeë Ala pelahoemoa mioe; ongkoeëmo donaa akoe tadoelako mioe

soemaari ira to Midea anoe aiwa weweoensa’o kita. Ba lano mentee

lahoemoa mioe ta koa tekoedaakoene, maoepo nahi mengkoeahako
akoe. Mengkomino iramo mia araoedo, mpo’ariako iramo mentekoe-

daakono i Gideo.

Mekakai i Gideo ndi ondae Oeë Ala, ipotae: Ndiomo koeli bembe

akoe wileo a wita te’ingka, ba koekitao tisomo motoe’i wita ka koeli

andio mobaho, menteeomo ntoe’oe motae ongkoeëmo anoe pinotoro
mioe gagi tadoelako to Isaraeli. Wongiomo iwileomo i Gideo koeli

bembe a wita; meeneomo ikitao mobahoomo ntoe’oe koeli bembe

atoeoe, ipoero’io oewoino, boekeomo asa sempe oewoino. Sine io wita

nahina ngoloe, mokari wawono wita. Onaemo ka ipotae mbo’oe i Gideo:

Te’ingka wongi pohonapo koewileo koeli andio, tisomo akoe koemitao:

Wawo wita ta mobaho, sine koeli andio mokari. Meeneomo gagiomo
ntoe’oe kana pekakaini Gideo, nde mobahoomo wawo wita, sine koeli

bembe mokari. Ipe’ala-alaomo ntoe’oe i Gideo songkado Oeë Ala, mo-

tae onaemo ntoe’oe tadoelakodo to Isaraeli.

48. Pe’iwalido i Gideo ka to Midea.

Mansano koemitao i Gideo motae hadioomo mia anoe toemondao,

ipoeoeriomo ntoea-ntoeangi, ntepoempoe iramo loewoeno mia memo-

sia, tedoa ira mehadio. Idoao hadiono, toloe riwoe ka roea nsowoe.

Dopotae Oeë Ala: Hadio lahi mia atoeoe, paoeako ira ba isema anoe

doito, ka anoe oroea aroano, ipekoelemo i rahano, kasi mpotae te’oe-

poea: Hadioto koa ka tonangi ira iwali. Ipaoeomo i Gideo paoedo Oeë
Ala atoeoe, mpekoele iramo roea riwoe ka roea nsowoe, asa riwoemo
koa anoe mo’ia-ia. Motae iramo mbo’oe Oeë Ala: Da tedoa komioe lahi
mehadio. Wawa ira mia asa riwoe atoeoe a oewoi, paoeako ira ka dompo-
’inoe oewoi. Anoe kinitamoe me’odo montamboe oewoi ka ipo’inoe,
onae anoe ta mekoele, tendeano anoe me’odo monsoso oewoi kana

daboe, onaemo walimoe me’iwaliako ira to Midea. Iwawa iramo i Gi-
deo mia atoeoedo a oewoi, mansano koemitao, toloe etoe koa anoe

monsoso oewoi kana dahoe, sio nsowoe ka pitoe etoe anoe mekoele.
Melako iramo i Gideo ka walino atoeoedo, ngkiniwia domelako, nabi

tebine me’oempeda iramo a mpo’iangado to Midea. A lembono po-
’iangado to Midea, tedoa ira ntoe’oe mehadio; i Gideo ka walino a nto-

roekoeno dompo’ia. Ipaoeakono i Gideo asa walino: Tolako padaso,
nde mia alooedo tedoa ira mehadio, ontae medei-dei kita. Melempa
iramo me’ara-arai ira mia oroea ira atoeoe. Oempeda iramo a iwali,
doronge iramo mia oroea ira mepaoe-paoe. Mepaoeomo anoe asa mia,
ipaoeakono walino: Hinao anoe koemaka’aliakono, mo’ipi akoe hieno

wongi. Soemangki walino: Paoeakitamo ari. Soemangki anoe mepaoe
se’eloe: Anoe kinitakoe, hinao kinaa asa ntongo, teloendi inso a nto-

roekoeno, tii i lembono po’iangato andio, ikonao karoeno rahato andio,
lioe-lioe tebangkoe, tewangoensoele, mboemboengeno ngoko-ngokoloane
i wita. Soemangki walino: Mosa’o mo’ipimoe atoeoe, asalakono tamo

aiwa i Gideo saroe to Isaraeli inso i toeroekoeno, nami kita mentoe

woe, nde mia atoeoedo dopokowali ira Oeë Ala.

Da’iaopo irongeo i Gideo paoedo mia atoeoedo, morosoomo aroano,

mekoeleomo oemoengke ira walino, ipotae: Impewangoe, imentoetoe-

rako, dopopolioekitamo Oeë Ala salato ka tonangi ira mia atoeoedo.
Ka i’amba toemiaako ira mia asa mia asa tawoewoea, asa koero, ka
asa mpole hoeloe. I’oliwi ira walino: Tompetia toloe ntia, asa ntia

tese’eloe saroe ongkoeë, roea ntia ntelemboei. Imengkikita akoe, ba

koepoeoeriomo ntoea-ntoeangi, ipopangkoe iramo koero mioe ka itepeha,
hoeloe mioe iwela me’itoeo ka i’amba mengkora, kanandio impotae:
Ponaido Oeë Ala a ngkaeno i Gideo! Oemari mosongka kanandio, loe-
makoomo se’eloe saroe walino asa etoe ira; me’oempeda iramo a iwali,
domempopopasi iramo koerodo, dome’itoeo hoeloedo, domempoeoerio
tawoewoeado, ka do’amba mengkora, dompotae: Ponaido Oeë Ala
a ngkaeno i Gideo! Domentondaomo mbo’oe walini Gideo anoe roea

etoe ira wineweoeni Gideo atoeoe, ntededengke ira iwali, domeboetao

ponaido, walido koa dompotae iwalimo, domebobatoeomo, ndi iramo
to Isaraeli mpohohoi, dome’itoeo hoeloedo, mokoboelalingoo aroado
iwali. Meeneomo, mpolai iramo loewoe iwali, domeloeloe ira to Isaraeli,
mokoledo oroea ira dopepate ira, ntedei iramo koa to Midea anoe nahi
domemate. Mpo’ariako iramo to Isaraeli mpe’oeë a nto Midea.

49. I Tadoelako Simeso.

Tehineomo mateni Dideo, baliomo mbo’oe aroado to Isaraeli, mpo-
’ariako iramo mpesomba ndi ondae Oeë Ala, ndi iramo koa mpesomba
a lahoemoa. Onaemo ka dopeboengkoei ira Oeë Ala, nami moroso

aroado to Isaraeli, mpe’oeë iramo mbo’oe a nto Pelisiti. Marasai koa

mbo’oe gaoedo to Pelisiti, nahi dompenaa-naa meweweoensa’o ira to

Isaraeli. Kontongaano andio, mpekakai iramo mbo’oe to Isaraeli ndi

ondae Oeë Ala, nde nami dompokompeteao marasaino. Dopehohawa
iramo mbo’oe Oeë Ala mia atoeoedo, onaemo ka dopokohinaako ira

asa tadoelako anoe wo’ohoe, anoe moroso ka mosia, i Simeso neeno.

Da kode-kodei i Simeso, dopopoto’oriako iramo Oeë Ala io ineno

motae, onaemo gagi tadoelakodo to Isaraeli, ta soemaari to Pelisiti

anoe wela weweoensa’o ira. Pe’oliwido Oeë Ala a ineno ka amani Si-

meso: Ana mioe andio ipotoewoeo temoiko; ranta ka ilangkai hawe

a mateano, si po’inoe baroe ka ara, ka woeoeno kasi kineroe. Kotehi-

tehineno kolangka-langkainomo nana’ote andio, tedoa ntoe’oe te’ili

moroso woekoeno, mosia aroano.

Langkaiomo ntoe’oe, ipaoeako iramo ineno motae ta mekombia.

Mesikeno ineno ka amano: Ba lano hinao kinitamoe, si lako woeniakami.

Soemangki i Simeso: Hinao koa ntoe’oe, sine beinedo koa to Pelisiti.

Soemangki ineno ka amano: A, osi’i wainto, ana, nahi moiko ba oepo-

ngkombia mia anoe melahoemoa; moro nahina pe’etoeto anoe moiko

ba oepongkombia? Soemangki i Simeso: A, komba isema mbo’oe koe-

kombiao, anoemo nineekoe, onaemo, nde onaemo kinitano aroakoe.

Laloeopo tomelakomo, ka ipesikenoakoeDe a ineno ka amano. Soe-

mangki ineno ka amano: Ba kanandio momaloeno aroamoe, omami

nahi kito’orio moikono ke mosa’ono, tendeano tomelakomo mpesi-
kenoakomoe.

Mentee i Simeso mia mosia aroano ka moroso woekoeno, sine moroso-

no aroa anoe mentee nabina ndi onae. Nde nahi poko’ontoo aroano;

ba hinao anoe ineheno aroano, lai-lainomo, nahi pewowoloo mosa’ono

ka moikono. Songkado Oeë Ala ka patoedoedo ineno nahi tondao,

po’eheno koa onaeno onae koa itondao. Gagi loewoeno morosono woe-

koeno ka mosiano nahina toedoeno ndi onae ka a nto Isaraeli.

Melako iramo mia otoloe ira atoeoe mpesikenpakono i Simeso a

beine anoe ta kinombiano. Tebine dompelempa, oempedaomo inia

lakoado, mehawe iramo a ntonga ewo, pansiaomo i Simeso, itepoto-
woakonomo singa ta koemaano. Irongeo i Simeso haweakoomo moro-

sono aroano, lioe loemako a nsinga atoeoe ka i’inio a woeloe aseno, ka

isopao aseno. Mateomo singa, ibintaomo i Simeso, sine nahi paoeako
ira ineno ka amano.

Oemari atoeoe mpelempa iramo mbo’oe, tehine mentowo iramo i

iniado beine. Mpepaoe iramo ineno ka amano saroe ineno ka amano

beine. Oemari iramo mpepaoe, tepakosiomo, domedandiomo oleo

petaoado.
Tampoelaomo dandi, rneiako iramo mpetao, mentaoo i Simeso.

Haweomo a mpepontoeno singa pinepateno indi’oepoea, tetoroomo i
Simeso koemita-kitao singa atoeoe. Ikitao da kongkono sine mobooomo,
ka hinao hoani anoe me’inena i larono. I’alaomo i Simeso sioeno hoani
atoeoe ka ipongkaa, ka i’amba mowee ira ineno ka amano, sine nabi
paoeako ira ba isoea ipo’ala.

Insoni ra’ai mehawe iramo i iniado beine. Hawedo andio, domewa-
i Simeso a ngkombiano; mpogawe iramo ipitoe ka i’amba tampoe-

la; hadio ntoe’oe totoka. Gaoedo mia atoeoedo ba dompepali-palindo
a mpogawea, mpesisinggoeroe ira. Mpesikeno iramo totoka ndi Simeso:
Ba hinao mbo’oe singgoeroemoe, paoeakami ka kimegoeroeo. Soe-

Qiangki i Simeso: Hinao koa, sine nahi komioe mpokogoeroeo. Mesangki
ira totoka: Hapa ba oepowee kami tewala kimpokogoeroeo ? Soemangki
i Simeso: Lemba toloe poeloe, saloeara toloe poeloe, ka hawoe toloe
poeloe, sine ba nahi mpokogoeroeo, omioe komioe mpowe’akoe anoe

kana nineekoe andio. Dome’indoeomo totoka. Soemangki i Simeso,
ipotae:

Rongeo ka koepaoeo
O singgoeroekoe andio.
Anoemo mongkaa mia

onaemo paka akoe.

Ndiomo mbo’oe somboeno

Singgoeroekoe koetinao.
Anoe mosa’o aroa,

Mo’ahino koehaweo.

Tebine ntoe’oe dome’oengkeo mia goeroeno singgoeroe atoeoe, nahi
domehaweo. Tampoelaomo inomo, melako iramo a ngkombiani Simeso,
dompotae: Paoeakami goeroeno singgoeroeno kombiamoe, kasi ki-

memongkoko’ii. Onaemo ka ipesikenoakono beine atoeoe a ngkombiano,
soemangki i Simeso: Sekonopo inekoe ka amakoe nahi koepaoeako
ira, tamo omoeë! Mebeeomo beine atoeoe, ipotae: Asalakono namoe

pehohawa akoe, ontae da’iaopo topekombia, nahoe paoeakoene goe-
roeno singgoeroemoe atoeoe. Moloesaomo aroano i Simeso, onaemo ka

ipaoeakono anoe ka ipompepate singa, ka anoe ka ipohawe hoani i
larono singa atoeoe. Insoni ra’ai, meloeloeomo kombiano ka ilako a

ntotoka paoeako ira kana anoe pinaoeni Simeso. Onaemo ka domelako
mia atoeoedo ndi Simeso; mesikenoomo i Simeso: Ba imehaweomo

goeroeno singgoeroekoe? Mesangki ira totoka, dompotae:

Oemari kime’oengkeo,
Gagi kimehaweomo.
Anoe mosa’o aroa

Singa anoe hinawemoe.

Kami paoeakomioe
Goeroeno singgoeroe mioe:
Anoe mo’ahi namino

Io sioeno hoani.

Onaemo ka isangki i Simeso:

O bangkakoe a ngkorono,
Wainto melonto-lonto.
Ba nahi imensaroeo

Nahi komioe mensaki.

Sine nde imegoeroeomo singgoeroekoe, asalakono akoe mo’oengkea-
komioe tambo mioe. Loemakoomo i Simeso, ipepate ira to Pelisiti
toloe poeloe ira, ka i’amba oemala ira sangkado, ka iweeako ira totoka,
ipotae: Ndiomo tambo mioe.

Tampoelaomo gawe, loemakoomo i Simeso nde mosa’ono i’akalao
kombiano, goeroeno singgoeroeno ipaoeako ira mia. Tehina ka i’amba
mekoele mbo’oe, hawe i raha, ipesikenoakono kombiano. Soemangki
ponino: Koeko’aro-aroa oetadiomo, nde namoe wela hawe, onaemo ka
koewali mopokombiao ka mia soesoea. Sine ndiomo oeaino, onaemo

oemeoeo akano, ba inehemoe. Soemangki i Simeso, ipowadiakono
ponino:

Ke ohapamo toedoeno
Perontoeno mia asa?
B’emao saraipo
Ka imporonge baeha.

Loemakoomo i Simeso morako dahoe toloe etoe, nte’o’oroea dahoe
iposomboe ira io ikiro, ka i’amba mo’ala balo anoe oemari pineha, ka
iponaaakono i olono ikino dahoe atoeoe, ka i’amba wawa ira a ntonga-
leredo to Pelisiti, ka itoenoeo balo anoe i olono ikino dahoe atoeoe, ka
i’amba motola ira. Meloeloeomo dahoe a olono paedo to Pelisiti, onaemo

ka imo’ai pae. Mpombalo ira to Pelisiti, sine nahi dome’aloeo i Simeso,
onaemo ka domesongkoo rahano ponino. Ka do’amba melako a nto

Isaraeli anoe oempeda ndi Simeso po’iangado, dompotae: Imerakoa-
kami i Simeso; ba nahi mebehe, kami mpe’iwaliakomioe. Mesangki
ira mia atoeoedo: Hoembee, kami koa mpe’arahakono merakoo.

Mpoliwo iramo to Isaraeli toloe nsowoe ira, mehawe ira ndi Simeso,
mpotae iramo: Omami doweweoensa’o kamimo to Pelisiti, mensoesoe-

roeo halamoe soemongkoo paedo. Sangkadio kimerakoko, ka do’amba
mpo’ariako. Onaemo ka kime’aiwa merakoko andio, wee kami kaemoe,
kami mempongoeo, kami mewawako a nto Pelisiti. Soemangki i Si-
meso: Hoembee, moiko, polomo koa kasi mpepate akoe. Mesangki ira
to Isaraeli: Naahi. Itasiako iramo i Simeso kaeno ka domempongoeo,
ka domewawao a nto Pelisiti. Mengkora iramo to Pelisiti, nde dome-
ngkitaomo i Simeso, morosoomo pongoeno. Domerangkoehiomo i
Simeso, ira mempaeo, sine haweakoomo morosoni Simeso, ibiteo po-
ngoeno kaeno ka ipo’oengke potoendoehino, ihaweomo aseno ngara,
onaemo itoendoehiako ira to Pelisiti, ranta ka domemate mia anoe asa

nsowoe.

50. Mateno i Simeso.

a-
Pohona mbo’oe loemakoomo i Simeso i witado to Pelisiti i inia Kasa,

iti asa wongi ipo’ia ira’ai. Da’iaopo domerongeo to Pelisiti, motae ndioo

:a,
1 ®^meso i iniado, domentondoomo pewowano bentedo, dompotae:
Oempeda meene te’ingka tompomporaakonomo, asalakono kitamo

mpepateo. Bentedo atoeoe walalomba watoe, pewowano moroso, ka-

roeno wata anoe langkai, tondono dopi anoe mokapa linansoako laboe.

Kontongaano wongi, irongeomo i Simeso nine dome’akalao to Kasa,
onaemo ka ipewangoe, metii inso a raha po’iangano, ikitao loewoeno

tondo linansoako laboe. Mansano koemitao atoeoe, haweakoomo mbo’oe

morosono, i’oniniomo tondono, iboetao karoeno, ipo’ahao saroe dopi,
olai iwawao i wawono toroekoeno ilako noemaao ka i’amba bintao.

Meeneomo domengkitao to Kasa nami hina tondono ka karoeno bente,
dome’oengkeomo, domehaweomo i wawono toroekoeno ipo’ia. Tedoa

domengkohali-haliakono ntoe’oe, nahi doranta mpoko’alao i Simeso.

Insori ra’ai ikombiaomo mbo’oe i Simeso beinedo to Pelisiti, i Delila

neeno. Mawongkoomo aroado mokoledo mia atoeoe, melako iramo ndi

Delila, dompotae: Ndio kamimo olima kami, kami mpoweeko ringgi
telimansowoe, ka oepesikenoakono a ngkombiamoe, bahapa ipino-
ngoeako kasi pokobiteo mbo’oe. I’indoeomo beine atoeoe, potaeno
aroano: Maoepo imararoe koepesikeno, sine ba tehineomo, asalakono

ta koa paoeo. Ka i’amba paoeako ira mokoledo to Pelisiti: Impewoe-
nimo i rahakoe, ka imerongeo omioe-mioe sangkino i Simeso.

Mepaoe-paoe iramo i Simeso ka kombiano, mesikeno i Delila: Omoeë

atoeoe tedoako mokora, hapamo ari topongoeakomoe kasi oetola mbo-

’oe? Soemangki i Simeso: Ba onae oepesikenoakono, io tembi rinoensoe

po’ala te’opitoe, onae pongoeakoene, asalakono nami akoe mokobiteo,
akoemo kana mia sompo oleo. Kontongaana motoeri i Simeso, mo’alao-

mo tembi rinoensoe i Delila opitoe, anoe da momata, ka ipongoeakono
i Simeso; oemariomo ipongoeo ka i’amba wangoeo, ipotae: Simeso,
meramai iramo to Pelisiti! Mewangoe i Simeso ka ibiteo pongoeno,
kana koa mia mobite tembi anoe motopoe, nde tedoa moroso kaeno.

Pohona hinaomo mbo’oe to Pelisiti anoe mewoeni i rahani Delila,
mesikenoomo mbo’oe i Delila a ngkombiano, ipotae: Ba mokora ha-

pamo ari mokoramoe atoeoe? Nahi iko paoeakoene anoe pinesikenoa-
kokoe indi’oepoea? Nde indi’oepoea ndiko koa mepe’oendeakoene. Soe-

mangki i Simeso: Po’alamo koloro anoe wo’ohoe, te’opitoe, ba onaemo

oepongoeakoene, nami akoe mokobiteo. I’alaomo i Delila opitoe koloro

anoe da sarai ikinoloro, ka i’amba pongoeakono kombiano, ka i’amba

motae: Simeso, meramai iramo to Pelisiti! Mewangoe i Simeso, ibiteo

pongoeno kaeno, kana koa mobite koloro anoe motopoe.
Sine nahi penaa-naa i Delila mesikeno sompo oleo, nde doi anoe ira

meweeo mokole, onaemo koa i’o’aroao. Soemangki i Simeso: A, mara-

roeomo lahi oesikeno akoe, hadio laki pinesikenoakomoe! Rongeo ka

koepaoeo: Ndiomo woeoekoe tedoa ondaoe ka imarombo mbo’oe,
tinia pitoe ntia, ohoakono sawoe ka oepasoo a rere, asalakono nami

akoe mokoboetao. I’e’emaomo i Delila ba ipotoeri i Simeso, nahi tehine

motoeriomo, ikitao nine rodoomo ipotoeri, ipetanggoakonomo woeoeno

a ngkeoe ka i’amba pasoo a wita. Oemari atoeoe, iwangoeomo i Simeso,

ipotae: Simeso, meramai iramo to Pelisiti! Mewangoe i Simeso ka
iboetao keoe atoeoe, nahi ranta roemongeo, nde tedoa moroso, onae koa.

Insono ira’ai mebeeomo i Delila, nami moiko paoeno a ngkombiano,
ipotae: Megaoepiko labi, pentoloemo koesikenoko bahapa anoe ta

Doemangio morosomoe, sine ndio koa oegaoe-gaoepi akoe. Moloesaomo
aroani Simeso, nde mararoeomo labi isikenoo kombiano, onaemo ka

ipotae: Öngkoeë andio napi koehori kineroe te’inso da koekode-kodei,
nde kanandio potaedo Oeë Ala a inekoe ka amakoe. Ba kineroe akoe,
asalakono ta pingko morosokoe ka mokorakoe, akoemo kana mia

sompo oleo. Irongeo i Delila mentee nineeno andio, onaemo ka ipoboi
ira mokoledo to Pelisiti olima ira, ipotae: Ipompoboimo mia anoe ta

pongoeo i Simeso, asa mia anoe ta koemeroeo, asalakono tamo pingko
morosono. Ipokontoeriomo kombiano i Simeso, ipopopa’oeloeao a

mpa’ano, rodoomo ipotoeri, ipoboi iramo mia anoe mongkeroe, oemario-
mo ikeroeo, iwangoeomo i Simeso, ipotae: Simeso, meramai iramo to

Pelisiti! Mewangoe i Simeso, mendi iramo iwalino ira merakoo, ta

oemewa, sine nabi poko’ewa, nami hina ntoe’oe morosono, nde nami
pe’ala-alao songkado Oeë Ala, kombiano koa ipe’ala-alao. Domempo-
ngoeakonomo to Pelisiti i Simeso rante mala, ka domegogoakono ibi
matano, gagi biloomo, domewawaomo i inia Kasa, ka dompe’atao
ira’ai, domentenao sompo oleo ka ipo’isaako ira.

Tehineomo ipo’ia itoe’aii Simeso, mosongkapiomo mokoledo to Pelisiti
ta mogawe, mawongkoakono nde rinakoomo i Simeso. Langkai ntoe’oe
lobodo to Kasa; haweakoomo oleo pogawea, boekeomo mia anoe mpepali-
palindo mpongkaa, mpenani, ka loemense. Haweakoomo matanomo
ntoe’oe gawe, domempoboiomo i Simeso ka ipepali-palindo ka dome-

ngkitao morosono. Ondaoeomo mbo’oe tedei woeoeni Simeso, irongeo
moro-morosoomo mbo’oe, onaemo ka itenao nana’ote oeminio, ipotae:
Wawa akoe a ngkaroe mpetoewoeno lobo, akoe menaa-naa ari, mokendo
akoemo mepali-palindo. Mebondaomo i Simeso, irongeo oroea karoeno
lobo anoe tepo’oempeda, onaemo ka ipentade i olono, ka i’amba mekakai
ndi ondae Oeë Ala, ipotae: 0 Oeë, maoepo tepobonamo koa andio, sine
ka iwe’akoe mbo’oe ari morosokoe kana indi’oepoea, nde ndi iramo to

Pelisiti nabi dompenaa-naa mpepe’oendeakoene, dompotae: Mia atoeoe
dobintaomo Oeë Ala. Oemariomo mepaoe, ikopoeio karoeno lobo anoe

oroea atoeoe, kai pompetea, ka ipoedoeo karoeno lobo atoeoe, tebangkoe
lobo, mia anoe i larono lobo memate ira loewoe, saroe i Simeso.

51. Toetoeloeni Roeti.

Kontongaado mpe’iwali to Isaraeli ka to Kana’a, hinaomo mia meko-
kombia, neeno tama i Elimele, io neeno beine i Naomi. Mia atoeoe

mokoninggo ira, nahi toewoe paedo. Onaemo ka dopelimba i witado to

Moabi, mpelere ira ira’ai. Nahi tehine dompo’ia ira’ai, mateomo i Eli-

mele, ipotoewoe iramo i Naomi oroea ira anano tama. Langkaiomo
anano atoeoe, ipopokombia iramo ineno a ana beinedo to Moabi, dope-
lereako ira kombiado ka inedo. Nahi tehine dompekombia, mateomo

anani Naomi oroea ira, gagi boetoemo koa i Naomi ka ponino oroea

ira beine.

Tampoelaomo hopoeloe nta’oe insono melimba i witado to Moabi,
irongeomo i Naomi motae nami dome’oemolo mia i iniano. Onaemo

ka ipaoeako ira ponino: Akoemo mekoele i iniado mia mota’oekoe,
tekewoi akoemo, nde koerongeo tewaliomo pae ira’ai. Soemangki ira

ponino: Ba kanatoeoe, kami aiwa toemonda komioe. Mpelempa iramo

beine otoloe ira atoeoe; oempedaomo i witado to Isaraeli, ipatoedoe
iramo i Naomi ponino anoe oroea ira, ipotae: Ipekoelemo, ana, nde

ongkoeë andio mota’oe akoemo, akoemo koa mo’ia a mpe’etoekoe,
omioe mbo’oe ipo’ia-iamo a mpe’etoe mioe. Soemangki ponino anoe

aka, i Oropa neeno: Ba kanandio paoe mioe, ine, akoemo mekoele.



85

Mekopoe-kopoei iramo beine oroea ira atoeoe, ka domambepengesei
ka do’amba mensoea. Boetoe ponino anoe oeai, i Roeti neeno, onae

oahi bebe mekoele saroe i Oropa, ipaoeakono ponino: Nahi akoe me-

koele ongkoeë, ine, ba isoea lakoa mioe ira’ai lakoakoe, pe’etoe mioe

koepepe’etoeako ira mbo’oe, ba isoea po’ianga mioe, ira’ai koepo’ia;
Oeë Ala koepe’oeëari ira mbo’oe; ira’ai matea mioe, ira’ai mbo’oe
mateakoe. Mansano koemitao i Naomi moleono aroani Roeti, mawo-

ngkoomo aroano. Melempa iramo beine oroea ira atoeoe, nahi tebine
bawe iramo i Beteleme, mo’ia-ia iramo ira’ai.

Hawedo i Naomi ka i Roeti i Beteleme, konsowiado mia. Onaemo
ka itenao i Naomi ponino i Roeti, ipotae: Lakomo, ana, a mia mensowi,
pobinikiakita anoe binintado mia mensowi. Nde kanandio gaoedo to

Isaraeli, ba binao pae anoe tedonta, nabi moiko ba domebinio mia
mansowi, onaemo tiado mia anoe memongkokolaro. Loemakoomo

ntoe’oe i Roeti, hawe a lereno mia mompoli, i Boasi neeno. Da’iaopo
ikitao i Boasi, motae hinao mia anoe mobiniki awoe mpae a ntongale-
reno, onaemo ka ipesikenoakono neeno. Mesangki ira mia mensowi:

Onaemo i Roeti, ponino i Naomi, da’iaopo dopekoele inso i wita Moabi.

Soemangki i Boasi: Ba kanatoeoe, io pe’etoekoe tokoa. Ka i’amba

paoeakono i Roeti: Simo lako pobiniki awoe mpae a leredo mia soesoea,
nde oemariomo koepaoeako ira mia kasi dome’ontoko ba oepobiniki
awoe mpae a lerekoe. Pokomokoeao aroamoe ka ihadio koa anoe binini-
kimoe. Ba mpongkaa rnamo mia, ta koa hina tiamoe moeda. Mawongkoo-
mo aroani Roeti roemongeo paoeni Boasi; sompo oleo nahi bintao
lereni Boasi, me’oemari iramo mia mensowi, ka i’amba mo’ariako
mobiniki awoe mpae, hadio ntoe’oe hinaweno.

Kontongaano andio, mompewowoloomo i Boasi, ipaoeako ira mia
mota’oe i Beteleme: Ongkoeë andio mia anoe mompoli, ndiomo pe-
’etoekoe i Naomi mongkokolaro. Lakono indi’oepoea, i’asaomo witano,
sine lano witado mia mota’oe mami; gagi koepewowoloo, akoe wali
oemoliakono, ka ihina koa pelereano, ka ihina koa itoewoeako. Asa
mbo’oe: Koekitaomo mopoeteno aroani Roeti a mponino, nde ibintao

wita Moabi ka itondao ponino, nahi boekoe bintao ponino anoe mota-

’oeomo, nde motaeomo: Ira’ai po’ianga mioe, ira’ai koepo’ia, pe’etoe
mioe, asalakono pe’etoekoe, Oeë Ala koepesombaario koa mbo’oe. Onae-
mo ka koepotae: akoemo koemombiao i Roeti, nde mopoete aroano

a mpe’etoekoe, ka metako aroano ndi ondae Oeë Ala.

Mesangki ira mia mota’oe: Moleo paoemoe, inehe mami koa loewoe.
Oliakonomo i Naomi witano, kombiaomo i Roeti, lano kanandiomo
mia mompekaria pe’etoeno, nahi bintao ba imokoninggo, nahi pe-

boengkoeio ba imongkokolaro.
Mekombia iramo i Boasi ka i Roeti. Tehine me’anaomo, me’ana

oeë. Anano ana oeëdo, onaemo i mokole Daoedi, inoeleni Daoedi, onae-

mo ondae Oeë Isa.

52. I Eli ka i Semoeëli.

Toewoe iramo mia mekokombia i iniado to Isaraeli; neeno tama i

Elikana, neeno beine i Hana. Tehineomo dopekombia, nabi dope’ana,
onaemo imasoesa aroaako i Hana, nde ineheno ntoe’oe me’ana, sine
nahi dopeweeo Oeë Ala. Gaoedo mia atoeoe sompo asa nta’oe lako ira

mesomba i Raha mpesombaa i inia Silo. Pohona hawe iramo ira mesomba,
mowawa ira sapi, dosoembeleako ira Oeë Ala, asa ntia dotoenoeo a

awoe a Raha mpesombaa, asa ntia do’alao koemaano. Mongkaa ira
mia atoeoe, sine tedei koa ipongkaa i Hana, nde mebee, masoesa aroano

nde nahi pe’ana. Mesikeno i Elikana: Nde tembioke ka nahoe pongkaa?
Hapa oepebeeako? Si masoesaakono taino hina anamoe; maoepo na-

hina anamoe, sine ndi akoemo kombiamoe, kanamo nana’ote anoe

hopoeloe ira. Mentade i Hana lako i Raha mpesombaa ta mekakai ndi

ondae Oeë Ala. Pewinsono a mpoeoe Raba mpesombaa, ildtaomo
Sando mpesomba anoe langkai, i Eli neeno, mota’oeomo, nami magasi,
mentoro a mpewowa. Menggolontoe i Hana ka ipepoesoe, ka ipekakai
ndi ondae Oeë Ala, ipotae: Oo Oeë, ba mopoete aroa mioe mensiroi akoe,
ka ipowee akoe anakoe, ba tama anakoe, akoe mepepagoeroeo a nSando

mpesomba langkai, ka ito’orio koa sala mpesomba ndi omioe, ka imo-

leo koa aroano ndi omioe.
Ikitaomo i Eli wineweoeni Hana atoeoe, nabi rongeo ipepaoe, boeboe

wiwino momoeti-moeti. Onaemo ka ipotae i aroano: Asalakono mo-

langoe i Hana araoe. Onaemo ka ikoeahakono, ipotae: A, nahi moiko
wineweoemoe! Tadio molangoemoe atoeoe, oepali mia molangoe ba

ipewinso i Raha mpesombaa. Soemangki i Hana: Nahi komba ndi
akoe molangoe, sine ndi akoe koa mekakai ndi ondae Oeë Ala, masoesa

aroakoe, nde nabina anakoe. Soemangki i Eli: Ba kanandio, pekoe-
lemo, nde dorongeomo Oeë Ala pekakaimoe, asalakono ira moweeko
anamoe.

Mekoeleomo i Hana, monongkoomo aroano, nami masoesa aroano,

mongkaaomo. Meene, mekoeleomo i Hana ka kombiaDO a mpo’iangado.
Insoni ra’ai mentiaomo i Hana, me’ana, tama anano, ineeakono i Se-
moeëli. Moiko ipotoewoeo anano atoeoe, langka-langkaiomo, iwawa-
akonomo Sando mpesomba langkai i Eli, anoe mo’ia i inia Silo, ipaoea-
kono i Eli, ipotae: Ongkoeëmo andio beine anoe bawei Raha mpe-
sombaa indi’oepoea, anoe ninee mioe motae molangoe. Menteeomo
kana anoe ipaoeakoene; dopehohawa akoemo Oeë Ala, nde me’ana

akoemo, tama, ndiomo koewawaakomioe, nde kanandio pekakaikop
indi’oepoea: Ba me’ana akoemo, ba tama anakoe, akoe noemaao a

Sando mpesomba langkai, ka ipotoewoeo, ka itisoakono sala mpesomba
ndi ondae Oeë Ala. Soemangki i Eli: Mentee nineemoe atoeoe, naa-

koenemo anamoe atoeoe, ka koepotoewoeo.
Mekoeleomo i Hana, anano inaaomo ndi Eli. I Eli atoeoe tedoaomo

mota’oe, i Semoeëlimo koa iwela toemenao. Hinao koa anani Eli oroea

ira, sine mia tedoa mosa’o, nabi dope’ala-ala ira Oeë Ala, nabi doperoro-
ngeakono patoedoeno amado. Dokitao amado mota’oeomo, nami dope-
woliliio, ndiomo koa dopo’ineeakono i Semoeëli ka ipekariao.

Pobona wongiomo, motoeriomo i Semoeëli a bolongkono i borino

bolongkoni Eli. Irongeo i Semoeëli kana ngangano mia mebooli: 00,
Semoeëli! Mewangoe ka ilako ndi Eli, ipotae: Ndi akoemo. Soemangki
i Eli: Nabi komba koepoboiko, pekoelemo ka oelako motoeri! Motoe-
riomo mbo’oe i Semoeëli, nabi tehine irongeomo mbo’oe ngangano
mia kana ibieno mebooli: Semoeëli! Loemakoomo mbo’oe i Semoeëli
ndi Eli, ipotae: Ndi akoemo. Soemangki i Eli: Nabi komba ongkoeë
moboiko, lakomo potoeri! Mekoeleomo mbo’oe i Semoeëli motoeri, ka
i’amba mbo’oe roemongeo nganga mebooli: Oo Semoeëli! Loemakoomo
mbo’oe ndi Eli kopentoloenomo, soemangkiomo i Eli: Manasaomo i

aroakoe ondae Oeë Ala booliko; ba oerongeo mbo’oe te’ingka nganga
anoe mebooli, kanandio ba oesangki: Ipepaoemo, Oeë, ndi akoemo

akoe roemongeo. Mekoele i Semoeëli ka ipotoeri, irongeomo mbo’oe

nganga anoe mebooli, mewangoeomo i Semoeëli, ka ipotae: Ipepaoemo,
Oeë, ndi akoemo akoe roemongeo. Dopotae Oeë Ala: Koekitaomo

pinogaoedo anani Eli, mosa’ono ka melongkoeno, nahi mentee paoedo,
nahi moleo wineweoedo, koetadi iramo mia atoeoe, koetadiomo mbo’oe

i Eli, nde ito’orio koa nine mosa’o wineweoedo anano, sine nahi ranta

patoedoe ira, ndio koa ipo’ineeki ira. Onaemo ka koepotae: Nami ta

tebine tamo mate i Eli saroe anano, asa koa oleo mateado, nde dope-
boengkoei akoemo, loewoeno songkakoe nahi dope’ala-alao.

Oemariomo roemongeo paoedo Oeë Ala, motoeriomo i Semoeëli,
meeneomo, ipaoeakonomo i Eli loewoeno io paoedo Oeë Ala ndi onae.

Mansano roemongeo i Eli paoeni Semoeëli, metoeoendoeomo, ka ipo-
tae: Hoembee, ba kanatoeoemo paoedo Oeë Ala, ka ikanatoeoemo.

53. Boeroeado Oeë Ala domempomoeroeo to Pelisiti.

Langkaiomo i Semoeëli, tedoaomo ntoe’oe mota’oe i Eli, hinaomo

pe’iwaliado to Isaraeli ka to Pelisiti. Kontongaado mpe’iwali andio,
ntenangi iramo to Isaraeli, mpolai ira, hadio anoe mate. Nteriso iramo

tadoelakodo to Isaraeli, dompotae: Kana’oempe kitamo? Kita mpeki-
’oeë a nto Pelisiti, nahi kita mebehe; laloeopo si tompenaa-naa mpe-
’iwaliako ira mia atoeoedo. Kasi tomansa mentenangi, laloe koa tome-

wawao boeroeado Oeë Ala a mpe’iwalia. Mpontena iramo mia anoe loe-

mako i Silo oemalao boeroeado Oeë Ala i Raha mpesombaa, ka dome-

wawao a mpe’iwalia. Da’iaopo domengkitao mia badio boeroea woelaa

baweomo, mengkora iramo, ka dompesangka, ka domelako mpe’iwa-
liako ira to Pelisiti. Boeroea woelaa atoeoe anani Eli oroea ira anoe

po’ahao. Peteado to Isaraeli ka to Pelisiti andio, ntenangi ira to Isaraeli,

mpolai ira, badio anoe mate, badio mbo’oe anoe molai, anani Eli anoe

oroea ira dopepate ira, ka boeroeado Oeë Ala dompomoeroeo.
Kontongaano andio, meloeloeomo asa mia loemako i inia Silo, tetoe-

toe i aroni Eli. Mesikeno i Eli: Lele bapa anoe winawamoe? Soemangki
mia atoeoe: Nahi moiko lele mami, nde ontae andio ntenangi kitamo,
hadio anoe molai, hadio anoe mate; ana mioe oroea ira mate iramo, ka

boeroeado Oeë Ala dompomoeroeomo to Pelisiti.

Da’iaopo irongeo i Eli lele atoeoe, tededengke, lioe-lioe tedonta inso

a ngkaderano, ka imate, nde tedoaomo mota’oe. Kanatoeoemo gagiano
paoedo Oeë Ala anoe dopoporongeakono i Semoeëli: i Eli ka anano

oroea ira asa koa oleo mateado, nde anano tedoa mosa’o gaoedo, sine

ndio koa ipo’inee ira i Eli, nahi onto ira.

Boeroeado Oeë Ala domewawaomo to Pelisiti i inia Asido, domenaao
i lobo; ira’ai po’iangano mia-mia, lahoemoado to Pelisiti, i Dagoni neeno.

I Dagoni atoeoe, anoe kontahane a oeloeno kana weweoeno mia, anoe

ngkoloane a ngkaroeno kana roepano booe, io watoe tinaha. Meeneomo,
loemakoomo sando i lobo, ikitao i Dagoni andio tebangkoeomo, ko’opo-
opoomo i arono boeroeado Oeë Ala. Iwangoeomo sando atoeoe i Dagoni,
ka ipontoroo. Meeneomo mbo’oe ka ikitao, tebangkoeomo mbo’oe i Da-

goni, tepehaomo oeloeno ka kaeno tepoedoe. Medoito iramo mia atoeoedo,
dompotae: Nahi pokontepo’aroakono i Dagoni tokoa boeroeado Oeë

Ala, laloeopo tomelimbao boeroeado Oeë Ala andio. Hadio mbo’oe mia
mahaki i Asido, mengkamba, mengkoembi, io tehoe tedoa hadio anoe

mengkaano paedo, nami dompokompeteao to Asido. Onaemo ka do-

mewawao to Asido boeroea atoeoe i inia soesoeaano. Sine kanandio koa

mbo’oe, hadio mia mahaki, hadio mbo’oe tehoe anoe koemaano paedo.
Ira melimbao mbo’oe mia atoeoedo boeroeado Oeë Ala i inia soesoeaano,
sine nahi domebehe mia, dompotae: Kitamo koa mpo’ineeo hakiiiniato?

Kontongaano andio, nteriso iramo olima ira ka sando, mpesikeno
ira: Kana’oempe kitamo, nahi kita mpokompekariao boeroeado Oeë
Ala i witato andio, hadio mia mahaki, kaanga piingko. Mesangki ira
sando: Laloe koa tompokoeleomo boeroeado Oeë Ala andio, nde ontae

andio ntehala kita mpompomoeroe, laloeopo tompesoeroe. Tompowe-
wcoe kamba woelaa te’olima, ka tehoe woelaa te’olima, onae tomendoëo

a boeroea woelaa atoeoe. Ka to’amba me’oelao boeroea atoeoe a ngka-
reta, ka ipaeo sapi te’oroea, onae ta wawao boeroea atoeoe i witado to

Isaraeli. Domentondaomo mokole olima atoeoe patoedoedo sando

atoeoedo, pesoeroedo domempakaleomo, boeroea woelaa dome’oe-

laomo a ngkareta, ohono domentanggoo a nsapi, ka do’amba mendoëo

pesoeroedo i horino boeroea. Melempaomo sapi, sala loemako i witado
to Isaraeli itondao, nde lano dopopoto’oriakonomo Oeë Ala; mokoledo

to Pelisiti anoe olima ira domentondao sapi, ira mengkikitao ba kana-

’oempe ba ipelempa. Hawe iramo a ntida witado ka to Isaraeli, mpe-
koele iramo, nde lano domento’orio insomo ndi ondae Oeë Ala, ka
ito’orio sapi atoeoe sala anoe moleo.

Pelempano sapi atoeoe, lioe-lioe i witado to Isaraeli, nahi tehine hawe-
omo a leredo mia, kontongaado mensowi i lembono. Mpentomboe ira

mia atoeoedo, domengkitao ramaiomo kareta ipaeo sapi, boeroeado Oeë
Ala anoe inoelano, saroe pesoeroedo to Pelisiti. Mawongkoomo aroado
mia atoeoedo, nde boeroeado Oeë Ala mekoeleako onaeno. Dome’alaomo
boeroeado Oeë Ala ka domenaao a wita, ka dosoembeleako ira Oeë
Ala sapi atoeoe, ka domentoenoeo, kareta domempekeoeako. Oemari

atoeoe, dome’oengkahiomo boeroeado Oeë Ala, onaemo ka dotekoe-
daako ira Oeë Ala, nde dome’oengkahio boeroea atoeoe, hadio mia anoe

mate. Medoito iramo, onaemo ka domelimbao boeroeado Oeë Ala i

inia soesoea, ira’aimo po’iangano.



Insoni ra’ai, ipoempoe iramo i Semoeëli to Isaraeli, ntepoempoe
iramo, mepaoeomo i Semoeëli: Ndiomo boeroeado Oeë Ala mekoeleomo
ndi ontae, laloeopo imentadiomo laboemoa mioe, impo’ariakomo mpe-
sombaario, boetoemo koa ndi ondae Oeë Ala tompesomba. Mesangki
ira to Isaraeli: Mpo’ariako kamino ntoe’oe mpelahoemoa, ndi ondaemo
koa Oeë Ala pesombaa mami. Insoni ra’ai mpe’iwali iramo mbo’oe to

Pelisiti, ka to Isaraeli, mpoponangi iramo to Isaraeli, mpo’ariako iramo
mpeki’oeë a nto Pelisiti.

54. I Mokole Saoeloe.

Tendentinoewoeomo i Semoeëli, nami pokoparenta ira to Isaraeli,
onaemo ka dompotae to Isaraeli: Omioe andio, mota’oe komioemo,
nami pokoparenta kami, laloeopo iponaa saroe ngkoroi mioe. Ipowee-
kamimo mokole, tadoelako mami a mpe’iwalia, anoe mokolesoo kara-
kara mami. Soemangki i Semoeëli: Moro napi sompo imerongeo ba
öndae Oeë Ala oemini komioe? Ondae molroleto ntoe’oe; tembio ka
komioe mbo’oe mpo’ema mokole? Mesangki ira to Isaraeli: Onae ka
kimpo’ema mokole, kimengkita ira ondae to Kana’a binao loewoe
mokoledo, omami ka ihina koa mbo’oe mokole mami. Mekakaiomo i
Semoeëli, ipaoeako ira Oeë Ala loewoeno paoedo to Isaraeli; onaemo
ka dosangki Oeë Ala: Tena iramo ari ka domelako loewoe, nde sala
paoedo, mpo’ema ka ihina mokoledo, nde ongkoeë mokoledo ntoe’oe;
sine nde inebedo ba ihina mokoledo, laloeopo ka koe’ambapo toemisoa-
komoe anoe gagi mokoledo to Isaraeli. Onaemo ka itena ira i Semoeëli
to Isaraeli ka domelako loewoe, ipotae: Anoe tinisodo i Oeë te’oepoea,
onaemo mokole mioe.

Kontongaano andio, hinaomo asa mia anoe tetadi kalideno, i Kisi
neeno. Oriaemo ka itenao anano i Saoeloe, ipotae: Lakomo saroe wali-
moe asa mia, kaoelako oemoengkeakita kalideto anoe tetadi. Loema-
koomo i Saoeloe ka walino, oemoengkeo kalidedo anoe tetadi, nahi
dohaweo. Olaiomo dolako, nahi dohori hoemaweo kalide anoe tetadi
andio, onaemo ka ipotaeakono i Saoeloe io walino: Topokoelemo, tehine
kitamo lahi, moro komba da kalide ino’aroado i Ama, moro ontaemo
koa anoe pinorerengkodo. Soemangki walino: Ontae andio oempeda
kitamo i inia Rama, topotilalo ka topo’ia te’asa wongi ira’ai, nde ira’ai
po iangano i Nabi Semoeëli, bara’oera onae anoe ta toemo’orisoakita
ba isoea po iangano kalideto. Soemangki i Saoeloe: Mentee koa ntoe’oe,
tolakomo.

Hawe iramo i inia Rama, tepohawe iramo i Saoeloe ka i Semoeëli.
mesikeno i Saoeloe: Bara’oera ito’orio po’iangano kalide mami? Soe-
mangki i Semoeëli: Si komba onae oemasoesaako, kalide atoeoe

ihaweomo amamoe, boetoemo koa omoeë anoe pinorerengkono. Laloeopo
potoerimo te’asa wongi i rahakoe, tisomopo ka oe’amba loemako.
Itondaomo i Saoeloe paoeni Semoeëli, mo’iaomo motoeri, meene ka
i’amba loemako, iporontoomo i Semoeëli, ndio ola-olai tedei ka do’amba

tetoro. Ipotae i Semoeëli: Indi’aimo topensoea, sine liinao songkado
Oeë Ala hawe ndi omoeë, akoe paoeakomoe, rongeo: Omoeë dopo-
torokomo Oeë Ala gagi mokoledo to Isaraeli; nami ta tehine ka donte-

potowö to Isaraeli, ira’ai ka koe’amba paoeo motae omoeëmo mokoledo.

Oemariomo mepaoe i Semoeëli, i’alaomo mina-mina ka isisiwoeiakono i
Saoeloe a ntoro’oeloeno, tondonino motae gagiomo mokole. Ka do’amba
mensoea i Saoeloe ka i Semoeëli. Mekoele i Saoeloe ndi amano, sine nahi

popoto’oriako ira mia paoeni Semoeëli ndi onae.

Insoni ra’ai nahi tehine ntepotowo iramo to Isaraeli, nde tamo toe-

misoo i Semoeëli anoe ta gagi mokoledo. Mepaoeomo i Semoeëli, ipotae:
Kanandio dopotae Oeë Ala: Koeloearako komioemo inso a nte’ataa mioe
i wita Masiri, koepotola komioe anoe ka domeloeloe komioe to Masiri,
koepokowali komioe soemaari ira to Kana’a i witado, koepotae: Ongkoe-
ëmo mokole mioe, sine impotae: Wali mioe te’asa koepompotoro gagi

mokble mioe. Ndio komioemo loewoe hopoeloe ka oroea tongkoe, a

tongkoeno i Benami, onae impo’ala mokole mioe. Loemakoomo i Se-
moeëli a nto Benami, mesikeno: Isoeaomo i Saoeloe? Mesangki ira
walino: Nahi aiwa. Soemangki i Semoeëli: Ime’oengkeo i Saoeloe, nde
onaemo donaao Oeë Ala, gagi mokoleto. Melako iramo mia tinenani

Semoeëli, domebaweomo kontongaano mewoeni, mo’o’anoeno ba

ipinotoro mokole, nde da mongoera. Da’iaopo domehaweo, domewa-

waomö i tongado mia badio, ndio koa dompetomboeio mia, nde ondaoe,
tompa koa a oweano ondaoedo mia. Mansado mengkitao to Isaraeli
ondaoeno ka morosono woekoeno ka tekosino roepano, mengkora
iramo loewoe, dompotae: Ka itoewoemo mokoleto!

55. Tedontano i Saoeloe.

Oemari iramo nteriso, mekoeleomo i Saoeloe i iniano ka ipelere, nahi
to’orio melangkaio mokoleno. Nahi tehine haweomo tinenado to Jabesi,
mowawa lele motae iniado domensapoio to Kana’a. Potaedo to Jabesi
ira mpeki’oeë, onaemo ka dosikeno ira mia anoe mensapoi: Hapa kimpo-
wee komioe, ka imelako koa? Mesangki ira mia mensapoi: Loewoe-
loewoe mioe kami medoeboeo mata mioe anoe i koana, ka ki’amba
melako. Sine nabi domebebe to Jabesi, onaemo ka dompontena lako
ndi mokole Saoeloe. Domehaweo mia atoeoedo i Saoeloe kontongaano
mopadeko i tongalereno, domempaoeakonomo paoedo to Kana’a. Da-

’iaopo irongeo i Saoeloe paoe atoeoe, lioe-lioe haweako mosiano aroano,
iboetao owoeno, ka itidao sapi paeo padekono, ka ibatoeo, ka i’amba
oemoliwio a tongkoedo to Isaraeli hopoeloe ka oroea, ipotae: Kanandio

ipotae i Saoeloe: Ime’aiwamo mentonda akoe, kita melako mentoe-

loengi ira to Jabesi; ba isema nabi boekoe, akoe soemampao sapino
kana sapikoe andio. Medoito iramo to Isaraeli, domentondao i Saoeloe,
mebadio iramo ntepoempoe; ka do’amba melako i inia Jabesi, dosaari
ira iwali, hadio pinepatedo.

Ntenangi iramo to Kana’a, sine nabi penaa-naa i Saoeloe me’iwaliako
ira to Kana’a, nde mararoe labi doweweoensa’o ira to Isaraeli. Onaemo
ka ipotaeakono i Semoeëli i Saoeloe: Ba komo loemako mbo’oe a nto

Kana’a, pepate ira loewoe, sekonopo pinotoewoedo pepate ira loewoe,
ka ipingkomo pe’iwalia. Me’indoe i Saoeloe, loemakoomo me’iwaliako
ira to Kana’a, inangi ira, badio mia pinepateno, boetoe mokoledo ipo-
toewoeo, io pinotoewoedo mbo’oe nahi komba ipepate ira loewoe, nde
anoe mewalo, i’alao wawao i rahano saroe mokoledo mia atoeoe.

Pekoeleni Saoeloe ka to Isaraeli, loemakoomo i Semoeëli toemotowoo

i Saoeloe inso a mpe’iwalia. Da’iaopo dotepohawe, motaeomo i Saoeloe:
Ndi’akoemo mekoele akoemo, dopehohawa akoemo Oeë Ala, nde

koetondaomo loewoe patoedoedo. Mesikeno i Semoeëli: Hapa ke anoe

rinongekoe, kana ngangano bimba ka sapi? Oepotoewoe ira tokoa pino-
toewoedo to Kana’a? Soemangki i Saoeloe: Boetoe anoe mosa’o ka

anoe moroengkoe koepepate ira; anoe mewalo, onae koewawao, pe-
sombakoe ndi ondae Oeë Ala. Soemangki i Semoeëli: Ira oemeheo Oeë
Ala pesombamoe, ba nahoe tondao patoedoedo? Pesomba ndi ondae

Oeë Ala anoe mentee: Moleono koa aroato toemondao songkado, ka

mopoeteno aroato merorongeakono paoedo. Soemangki i Saoeloe:

Tehala akoe ntoe’oe, nde nahi koetondao paoedo Oeë Ala, po’ehekoe
koa onae koa koetondao. Topepepehohawa ndi ondae, bara’oera da

dopehohawa akoe koa. Soemangki i Semoeëli: Wawaakoene mokoledo

to Kana’a anoe tinawamoe. Iwawao, i’alao i Semoeëli ponai ka ipepa-
teo, nde ito’orio i Semoeëli pompelangka-langkaino koa i Saoeloe ka

ipotoewoeo mokole atoeoe. Mateomo mokole atoeoe, mewolili i Semoeëli

ta loemako, nahi eheakono i Saoeloe, onaemo ka i’iniakono a hawoeno,
lioe-lioe teberi. Ipotae i Saoeloe: Si lako! Soemangki i Semoeëli: Dobe-

riomo Oeë Ala mokolemoe, kanamo teberino hawoekoe andio, ira

oemoninio inso ndi omoeë, ka doweeakono mia soesoea anoe moleo

aroano toemondao songkado.
Insono ira’ai mensoea iramo i Semoeëli ka i Saoeloe, ranta ka domate

nami dohori teposoeë, tepo’olaiomo po’iangado.

56. I Daoedi ipotoroo i Semoeëli.

Nabi tebine insoni ra’ai, dotenaomo Oeë Ala i Semoeëli ka ilako ndi

Sai i inia Beteleme. Mia atoeoe oaloe ira anano, pada tama, memo-

kora ira ka mokoea mpelere ka mpompakambi. I Sai andio ana oeëni

Boasi kombiani Roeti, to Moabi anoe toemondao ponino indi’oepoea
loemako i Beteleme. Dopotae Oeë Ala: Paoeakono i Sai ka ipopoki-
taakomoe loewoeno anano, ka koe’amba mopoto’oriakomoe i laromoe

ba isema anoe ta pinotoromoe gagi mokoledo to Isaraeli te’oepoea.
Loemakoomo ntoe’oe i Semoeëli i inia Beteleme; hawe i rahani Sai,

tetoroomo ira’ai. Mpongkaa iramo, motaeomo i Semoeëli: Poboi ira

anamoe, akoe koemita ira. Ipoboi iramo amano, haweomo anoe aka-

aka, tama anoe ondaoe ka moroso woekoeno, potaeno aroani Semoeëli:

Bara’oera onaemo koepotoroo. Dopotae Oeë Ala i laroni Semoeëli:

Si pe’ala-alao lahi ondaoeno, ba morosono, nde mia, boetoe anoe mengkaa
i matano, onae anoe tino’orino, sine ondae Oeë Ala doto’orio hawe i

laroto.
Telaloomo mbo’oe anoe oeaino, sine napi komba mbo’oe onae anoe

ta pinotorono; kanandio koa mbo’oe anoe ko’otoloe, haweomo anoe

ko’opitoe. Mesikeno i Semoeëli: Tendeanomo anamoe andio? Soemangki

i Sai: Da binao asapo, i Daoedi neeno, sine onae lako mompakambi,
onae anoe tompasoesoe. Soemangki i Semoeëli: Poboio ka i’aiwa. Ipo-
boiomo, haweomo, da mangalitaoe, montama, mentade i aroni Semoeëli.
Dopopoto oriakonomo Oeë Ala i Semoeëli, motae onaemo ipotoroo.
Onaemo ka i’alao i Semoeëli mina-mina, isisiwoeiakono oeloeni Daoedi,
ipotoroo gagi mokoledo to Isaraeli eoeni Saoeloe, sine nabi to’orio i
Saoeloe.

I Saoeloe, nami moleo aroano, nde dobintaomo Oeë Ala. Nabi moiko
ipepaoeako ira mia, iwela toemekoedaako ira mpena, ba baweako
mosa’ono aroano, nami hina tino’orino, kanamo mia anoe mekombe
gaoeno. Kontongaano andio, mo’oengkeomo mia anoe pande mesiloli,
anoe palindoo mosa’ono aroano. Gagi dompo’oengke andio, boetoe
koa i Daoedi anoe hinawedo, boetoe onae anoe pande mesiloli. Irongeo
i Saoeloe pesilolini Daoedi, ine’ebeno, gagi moikoomo aroano, kanaomo
mpiba aroano. Mo’ia-iaomo ari i Daoedi i rabano mokole, tebine ikitao
tompamo, onaemo ka ipekoele i rabano amano.

57. I Golia ipepateo i Daoedi.

Pekoeleni Daoedi i Beteleme, mpe’iwali iramo mbo’oe to Isaraeli
ka to Pelisiti; loemako ira mbo’oe akani Daoedi otoloe ira, toemondao
i Saoeloe. Tehineomo domelako, tekewoiomo aroano amano, onaemo

ka itenao amano i Daoedi ka ilako koemita-kita ira akano, ke kana-
’oempe lakodo. Loemakoomo i Daoedi, haweno a akano, ka iwee ira
oliwino amano, ka isikeno ira ba kana’oempe toewoedo sompo oleo.
Mesangki ira akano: Omami andio, nabi komba mosa’o toewoe mami

sompo oleo, sine onaemo koa mosa’oano, binao asa mia a nto Pelisiti,
tedoa langkai, ka i’ondaoe, nabi komba kana melolangkaido mia anoe

melolangkai sompo oleo; ponaino, kansaino, kantano langkai labi ka
montondoe, sekonopo omami nabi kami mpokobintio. Mia atoeoe
aiwa sompo oleo wela meroeroengkoebi kami, mompoboi te’asa mia
pebobatoeno; ba onae tenangi, kami mpe’ata ira to Pelisiti, ba omami
ntenangi, ira mpe’ata kita to Isaraeli. Sine omami medoito kami loe-
woe; motae iramo mokole: Ba binao mia anoe mokompepateo mia atoe-

oe, ira weeo anado ka ikombiao. Sine nahina sapa. Mesikeno i Daoedi:
Isoea po’iangano? Soemangki akano: Ko koa koemitao te’ingka ba
ipesabaako; i Golia neeno. Kontongaado mpepaoe-paoe mia atoeoe,
haweomo i Golia, ka ipepaoekiako ira to Isaraeli, ipotae: A, koemosa-
oakomioe, to Isaraeli, ba hinao ndi omioe anoe mosia, ka i’aiwa pebo-
batoekoe. Ongkoeë andio to Pelisiti koa toewoekoe, omioe anoe

mpomperorohi a Oeë Ala, nabina anoe sapa oemewai akoe.

Da’iaopo irongeo i Daoedi paoeni Golia, ipotae: A, mosa’o labi pe-

paoeno mia araoe, sekono ondae Oeë Ala ipokokodei ira, nahi ta boentoa-
kono ke paoeno araoe? Ontae si tomedoito, ba tope’ala-ala ira Oeë

Ala, nabi ta moko’ewa mia atoeoe, lansaraomo labi paoeno. Mansado roe-

mongeo paoeno oeaido araoe, tekoeda iramo akani Daoedi, dompotae:
Omoeëmo ta pebobatoeno? Soemangki i Daoedi: Maoepo koekode-kodei,
ba ondae Oeë Ala walikoe, nabi akoe me’ala-alao mia atoeoe, maoepo

ilangkai: Maoepo imombio-mbio mosiano, sine asalakono ta sala ntadea,
nde ipokokodei ira Oeë Ala.

Domempaoeakonomo Mokole, motae i Daoedi anoe sapa; onaemo

ka ipoboio Mokole i Daoedi, ka isikenoo: Mentee oepotae, omoeë ta

pebobatoeni Golia? Ko koa sapa? Soemangki i Daoedi: Anoe ka koe-

pakambio bimbado amakoe, pobona binao asa singa anoe roemakoo

asa anano bimbakoe, koeloeloeo, koepepateo singa, bimba koe’alao

koemasola, nde dopekaria akoe Oeë Ala. Soemangki i Saoeloe: Mentee,
omoeë dopekariako Oeë Ala, lakomo peteaakono i Golia, ndiomo ponai-
da kongkono toewoe. Kanandio koa mbo’oe beroea pinepatekoe, nabi

koe, kantakoe, kansaikoe, oeloe-oeloekoe, lemba rantekoe pokonaomo
loewoe. Ipokonaomo i Daoedi, ka ipe’arahakono melempa, nahi poko-
lako, montondoe lahi, onaemo ka ipaoeakono i Saoeloe: Siimo, Oeë,
koepesangkaako andio, nde montondoe lahi, nahi koeleleongakono.
Maoepo boetoe toekokoe ka pekembikoe, nde onae anoe koeleleonga-
kono. Soemangki i Mokole: Hoembee, lohoeomo ka oelako, Oeë Ala
walimoe.

Loemakoomo i Daoedi a ngkorono, ka ipobini watoe molori olima;
opaa inaao a ngkadoeno, asa inaao a mpekembino, ka ilako ta meteaa-
kono i Golia. Da’iaopo ikitao i Golia, mepaoekiomo, ipotae: Nana-
’otemo atoeoe aiwa mowawa toekono ta mepateakoene! Moro ipotae
dahoe akoe? Aiwamo akoe pakaakono dahoe koroimoe atoeoe. Soe-
mangki i Daoedi: Omoeë hadio sangka winawamoe, ongkoeë Oeë Ala
walikoe. Tehalakomo mokokodeio needo Oeë Ala, nahi kotoewoe.
Idadoesiomo i Daoedi mekembi, kona ra’ino i Golia, telompa woekoe

oeloeno, mewinsoomo watoe i larono oeloeno. Nami taka i Golia, lioe-
lioe tebangkoe a wita. Da’iaopo ikitao i Daoedi motae tebangkoeomo
i Golia, lioe-lioe loemako boetao ponaino ka i’impahio, mateomo i Golia,
ponaino koa onaeno mepateo. I’alao i Daoedi oeloeno ka i’inio a woe-

oeno, ka ilako wawaakoni Saoeloe. Mansado mengkitao to Isaraeli
mateni Golia, ka do’amba memosia, onaemo ka domengkora, ka doloe-
loe ira to Pelisiti, mpolai iramo iwali, nami dompoko’ewa.

Ipoboiomo i Saoeloe i Daoedi, ipotae: Omoeë koekitako mia mosia,
simo pekoele i rahado amamoe, po’ia-iamo ndi ongkoeë. Ndio mbo’oe
anani Saoeloe, i Jonata neeno, mesambe’e ira moiko ka i Daoedi, ipo-
weeakono i Daoedi kansai, ponai, pidi ka lemba ranteno. Ponaino i
Golia anoe pinomoeroeno i Daoedi, ndinoë a Raha mpesombaa.

58. I Daoedi iloeloeo i Saoeloe.

Po’ia-iani Daoedi i rahani mokole Saoeloe, onaemo donaao mokole
gagi tadoelakodo sorodadoe, mararoe itenao Mokole lako me’iwaliako
ira to Pelisiti. Nahi domensapario to Pelisiti i Daoedi, asalakono nte-

nangi ira. Da’iaopo ipekoele inso me’iwali i Daoedi, domentotowoomo
beine i asambalino bente, mpenani-nani, kanandio potaeno penanido:

Teto’oriomo loewoe

Engkedo mia oroea:

Ai Saoeloe sowoeno,
Ai Daoedi riwoeno.



Mosa’onomo i Saoeloe roemongeo penanido beine atoeoe, onaemo ka
isangki:

Rongeo ka koepaoeo:
Nani mioe sala paha.
Daoedi nahi manasa,
Mia koa mondeeno.

Insoni ra’ai mo’oengkeomo akala i Saoeloe, ka imate koa i Daoedi,
Mararoeomo mbo’oe ihaweako mosa’ono aroano, onaemo ka itenao i
Daoedi mesiloliakono. Pohona mesiloli i Daoedi, lioe-lioe haweako mosa-

ono aroano i Saoeloe, i’alao kansaino, iwoenoakono i Daoedi. Da’iaopo
ikitao i Daoedi, mesomboelako, molai, tamo kona kansai, sine mepahe,
magasinomo koa ka da itoewoe. Loemakoomo i Daoedi, sine baliomo
aroani Saoeloe, onaemo ka ipepepoboio i Daoedi, ka ipepaoeakono
moiko, ipotae: Omoeë atoeoe, Daoedi, akoemo weeko anakoe beine ka
oekombiao, nde oepepateomo i Golia indi’oepoea. Sine ontae andio
mapari, nde dompe’iwaliakita to Pelisiti, laloe koa ka koekitao mo-

poeteno aroamoe ka mosiamoe, lako pepateakoeno to Pelisiti te’asa-
etoe ira. I’indoeo i Daoedi, mawongkoomo aroani Saoeloe, ipotae: A,
nahi ta toewoe i Daoedi; asalakono dompepateo to Pelisiti. Hinaano
tokoa nahi mate i Daoedi; lakono a nto Pelisiti nahi komba boetoe
asa etoe pinepateno, sine roea etoe ira anoe pinepateno. Mansano
koemitao Mokole mosiani Daoedi, nami gaoepio, iweeakonomo anano i
Mikah, ka ikombiao.

Kontongaano andio, nahi penaa-naa i Daoedi lako ndi Mokole, nde
poninomo onae koa. Ba i’aloeomo mbo’oe i Mosa’o i Mokole, ipeho-
hawao i Daoedi, ka ipesiloliakono. Sine inangio mosa’ono aroano i
Mokole, onaemo ka i’alao kansaino ka iwoenoo i Daoedi. Molai i Daoedi,
nahi ranta kona, loemako i rahano ka ipaoeakono kombiano wineweoeno
amano. Soemangki i Mikali: A, koeto’orio aroado i Ama, tedoa ntoe’oe
naosa’o, nahi ira menaa-naa oemoengkeko. Simo lako i rahadi Ama,
po

! ia-iamo indi’ai, ka koewoeniko. Wongiomo, ikitao i Mikali hinao min,

a mpoeoe ensa, anoe tinenano Mokole momporaakono i Daoedi. Onaemo
ka ipaoeakono kombiano: Polaimo, hinao mia mompora a ensato, anoe
tinenado i Ama aiwa mepateko; ndiomo koloro, akoe weroko a mpenta-
ngoa. Ipe’ala-alaomo i Daoedi paoeno kombiano, ka ipewero tii i wita,
ka ipolai entonga wongi, hawe i inia Eama, po’iangano i Semoeëli,
nao’ia-iaomo ira’ai.

Meeneomo, mpewoeatako iramo sorodadoe, ira mpepateo i Daoedi.
Inaaomo i Mikali mia-mia a mpotoeriano, ka ihawoesio, onaemo dome-
ngkitao sorodadoe, ira lako mpepateo. Oempeda iramo, domengkitao
keoe koa mpena. Mosa’odomo mia atoeoedo, mpekoelo iramo a mpo’ia-
&gando, mo’o’anoedomo.

59. Pesambe’edo i Daoedi ka i Jonata.

Tehine po’ia-iano i Daoedi ndi Semoeëli, nde i’e’emao bara’oera da
bali koa aroani Saoeloe, ka ipokompekoele koa i rahano. Onaemo ka
ilako ndi Jonata, sambe’eno anoe tedoa moiko. Tepohawe iramo,
mesikeno i Daoedi: Hapamo ntoe’oe ari halakoe ndi ondae Amato ka
nahi dohori menaa-naa oemoengke akoe? Omoeë paresao aroado i

Ama, ke da akoe mokompekoele, ke naamo. Soemangki i Jonata: Ti-
somo ira merame-rame i Ama; sine omoeë si lako. Kontongaa mami

mperame-rame tisomo, akoe soemikenoo i Ama, ke da mosa’o aroado;
ba koeto’oriomo, akoe koa paoeakomoe. Pewoenimo a ntonga mpada
andio, ka koe’amba aiwa oemoengkeko ba tampoelaomo perame-ramea.
I’indoeomo i Daoedi paoeni Jonata, mensoea iramo.

Meeneomo, merame-rameomo i Mokole. Kontongaado mpongkaa,
mesikeno Mokole: Isoea i Daoedi? Soemangki i Jonata: Nahi aiwa,
oemariomo masima ndi ongkoeë ta lako i iniado mia mota’oeno. Te-
koedaomo i Mokole, ipotae: Tembio ka imasima ndi omoeë mia atoeoe?
Nahi komba omoeë anakoe anoe aka-aka, ta oemeoe akoe te’oepoea?
Sine omioe ka i Daoedi moroso pesambe’e mioe! Tedoako monge-monge,
nahoe to’orio, motae onae ta roemontoeo mokolemoe te’oepoea, lano
ino’aroano onae anoe ta gagi mokole. Kontongaano toewoe i Daoedi,
ba omoeë koa nahi ta hina mokolemoe! Lako alaakoene mia atoeoe akoe

mepateo! Soemangki i Jonata: Hapa halani Daoedi ka komioe mepa-
teo? Tedoaomo ntoe’oe mosa’o aroani Mokole, i’alao kansaino ka iwoe-
noakono i Jonata, magasinomo koa meloeloe ka nahi konao amano.

Ibinta iramo mia mperame-rame, ka ilako ndi Daoedi anoe konto-

ngaano mewoeni a ntonga mpada.
Da’iaopo ikitao i Daoedi motae ramaiomo i Jonata, onaemo ka ilako

toemotowoo, tepohawe iramo. Mepaoe i Jonata: Polaimo, manasaomo i
aroakoe motae do’oengkeko i Ama. Ka koeto’orio motae omoeëmo donaa-
ko Oeë Ala mokoledo to Isaraeli, oemeoeo Amato, nde dobinta iramo
i Ama Oeë Ala, nami dope’ala-ala ira ondae Oeë Ala. Onaemo koa koe-

paoeakomoe: Ba gagikomo mokole ka da toewoe akoe, si komba ntoe-

’oe binta akoe, pehohawa akoe ntoe’oe, si komba koloepeo pesambe’eto
andio. Ba nami koetoewoe, anakoemo koa pehohawa ira, kasi mansa

tepooele pesambe’eto ranta hawe a inoeleto. Soemangki i Daoedi:
Nahi akoe menaa-naa mehohawako ka loewoeno anamoe, nahi ta pingko
mopoeteno aroamoe ndi ongkoeë, ka ongkoeë nahi ta pingko mopoe-
teno aroakoe ndi omoeë. Tompaano moikono aroakoe ka koepehoha-
wako ka loewoeno inoelemoe.

Oemari iramo mepaoe kanatoeoe, mekopoe-kopoei iramo mia oroea

ira atoeoe, ka dopada mengese. Insoni ra’ai mensoea iramo, nami do-
hori tepohawe ka doranta mate.

60. Pompehohawani Daoedi ndi Saoeloe.

Polaino i Daoedi andio, nami penaa-naa i Saoeloe wela loemoeloeo.

Medoito iramo mbo’oe pe’etoeno i Daoedi ta mansa mepate ira i Saoe-

loe, onaemo ka domentondao i Daoedi, gagi mehadio iramo. Me’oli-

wiomo i Saoeloe a mpalilino, ba hinao mia anoe toemo’orio po’iangani
Daoedi, ka ipaoeakono koa.

Pohona haweomo asa mia paoeakono i Saoeloe: Kimento’oriomo po-
’iangani Daoedi, raoe mewoeni i larono aa a wiwi mpada, ipontoetoerako
lako oemoengkeo ka ihaweo koa. Moliwoomo i Saoeloe, toloensowoe

mia winawano; mpelempa iramo, tehine mehawe iramo a ntonga mpada
anoe tinisodo mia hieno. Tedoa ntoe’oe moko’oleo, mokendoomo i Sa-

oeloe ka walino, domengkitaomo aai sioeno pada atoeoe, potaedo ira

ntetoro ira’ai, mokomoloesao oleo. Mewinsoomo i Saoeloe, ka itanda-

pakono kansaino, ka ikaleo ponaino. Moriniomo irongeo, mekoekoemboe-

°öio; nahi tehine, rodoomo ipotoeri nde tedoa ntoe’oe mongkokotoeri.
I laronomo aa atoeoe po’iangado i Daoedi ka walino, sine nahi to’orio



i Saoeloe, nde wongi-wongi larono aa atoeoe, nahi aloeo oleo. Mpewoeni
iramo ntoe’oe i Daoedi, nadi dompohohoi. Da’iaopo domengkitao motae

rodoomo i Saoeloe ipotoeri, motaeomo asa mia, ipaoeakono i Daoedi:

Kitao, looemo iwalito rodo iramo dompotoeri, toetoerako ka tolako

mepate ira, kasi donte’aloe mpewangoe. Soemangki i Daoedi: A, nahi

moleo paoemoe, nahi koe’eheo. Maoepo dowela loemoeloe akoe, sine

nahi koepenaa-naa mehohawa ira, ondae amato, mia pinotorodo Oeë

Ala. Soemangki walino: Isema mompehohawa iwalino? Pendoeamo

iwoenoko, sine magasimoemo koa ka nahoe mate, kona woeno; po’inee
akoe, ka ongkoeë oemimpahio. Soemangki i Daoedi: Nahi koe’eheakono,
polai, ba tehala i Mokole ndi ongkoeë, ondae Oeë Ala mombaloakoene,
nahi komba ongkoeë akoe mombalo. Oemariomo mepaoe kanatoeoe,
loemakoomo i Daoedi ndi Mokole, iboetao ponaino ka iseseiakono

hawoedo Mokole. Iwawaomo anoe sineseino, ka ipewoeni saroe walino.

Mewangoeomo i Saoeloe, ka iwangoe ira walino, ka dompekoele. Nami

rongeo i Daoedi oenido mia atoeoedo, meloearakoomo inso a aa atoeoe,
ka intonda ira Mokole. Tii iramo i lembono mia atoeoedo, i Daoedi
da a ntoroekoeno, mebooliomo i Daoedi:

Omioe, Oeë mokole,
Pentomboe ka ikitao
Hawoe mioe asa mpole,
Koeseseo ipotoeri.

Mentomboeomo i Saoeloe, mebooliomo mbo’oe i Daoedi: 00, Mokole,
isema soemeseio hawoe mioe? Ikitao i Mokole, mentee koa ntoe’oe,
mosa’oomo hawoeno, ka i’amba mentomboe, ikitao berino a ngkaeni
Daoedi. Mesikeno i mokole: Tembio ka oeseseio hawoekoe? Soemangki
i Daoedi: Aa potoeria mioe hieno, onaemo po’ianga mami. Koehawe

komioe rodo komioemo ipotoeri i wowano, moroeana ntoe’oe ba koe-

pepate komioe, sine koepehohawa komioe, ka ito’orio koa mopoeteno
aroakoe ndi omioe. Sine ka ipo’ariakomo ntoe’oe merorongeakono
paoedo mia anoe wela mosebe akoe, nde ikitaomo mopoeteno aroakoe

ndi omioe, nahi koebehe mepate komioe.

Mansano roemongeo paoeni Daoedi andio, moloesaomo aroani Saoe-

loe, irongeo menteeno pinaoeni Daoedi, mengeseomo, ka i’amba mo-

tae; Moleo ntoe’oe aroamoe anakoe, nde koeloeloeko, nahina halamoe,
ka kanandio-andio oepehohawa akoemo mbo’oe, sekonopo mombalo

naahi. Akoemo ntoe’oe menaa-naa wela loemoeloeko, mo’o’anoekoemo,
nde inangi akoemo mopoeteno aroamoe. Kanandio-andio akoemo me-

koele i rakakoe, omoeë simo doito, nde wali kitamo moiko.

100

61. I Daoedi ka i Abigai.

Insodo mensoea i Daoedi ka i Saoeloe, nahi kömba loemamako i iniano
i Daoedi, ndio koa loemako ia tonga mpada langkai. Hinao mia anoe

mpompekaria pinotoewoeno mia anoe mompoli, i Naba neeno. Moiko

dompo’ia i Daoedi ka mia mpompakambi atoeoedo, nahi dohori mpe-
’oe’oea, maoepo tedei naahi. Kontongaano andio, mogaweomo i Naba,
melako iramo mpowawa pinotoewoe. Kontongaano mpogawe, monte-

naomo i Daoedi mia hopoeloe ira lako mowawa paoe anoe moiko a

oeëno gawe. Hawe iramo mia atoeoe, dapaoeakono i Naba: Omami
andio tinenani Daoedi, paoeakomoe: Pesikenomo a mpoeoe mpompa-
kambimoe, ba hinao pinotoewoemoe anoe tetadi, ba anoe kime’ala

mpenao. Moiko pesintoewoe mami ka poeoe pompakambimoe, ba imee-

ne, ba iwongi, asalakono kimengkitao koa pinotoewoemoe kasi hina
anoe inalano mia mosa’o, nahi kihori mpe’óe’oea ka poeoe pompakambi-
moe. Kanandio-andio kimerongeo nine mogaweko, onaemo ka ipesikeno
i Daoedi, ba hinao ba hapa anoe hina-hinawemoe, ka kimemawongkoa-
kono mbo’oe, ka imoroso pesambe’eto. Soemangki i Naba: A, isema i
Daoedi atoeoe? Nahi koeto’orio mia atoeoe! Nahi komba onae atado
Mokole anoe binta ira oeëno? Akoe oemalao inisakoe ka baoekoe, ka
koeweeakono mia anoe nahi koeranta toemo’orio? Hadioomo ata teso-

saelo kanandio-andio, akoe paka ira loewoe?
Mekoele iramo mia tinenano i Daoedi, ka domempaoeakono sangkini

Naba. Da’iaopo irongeo i Daoedi paoe anoe mosa’o atoeoe, mosa’oomo
ütoe’oe aroano, mentade ka ipotae: Impotakoo ponai mioe, pato’etoe
komioe walikoe, roea’etoe oemiangakono sangkato. Melako iramo i
Daoedi ka walino pato’etoe ira, ira melako mensapoi ira mia mpogawe,
soemocsoeroeo mosinado ka mosa’ono paoedo. Oempeda iramo a mia

mpogawe, ikitao i Daoedi ramaiomo asa beine, domentondao mia ba

te’opia ira, mowawa inisa, baoe, baroe, osole ka poenti. Tepohawe
iramo i Daoedi, tetoroomo beine atoeoe, ka ipetoeoendoe a wita, ka
i amba motae: Si tekoeda, ba moiko, akoe mepaoe tedei, nde omami
mia ntebala. Ongkoeë andio i Abigai, kombiani Naba, mia anoe tinena
mioe hieno nahi koeranta koemita ira; da’iaopo dompekoele, ka i’amba
bina mia aiwa paoeakoene mosa’ono paoeno kombiakoe i Naba, masoesa

aroakoe, nde nabi moiko isangki komioe, molehako tamo teroengkoe
aroa mioe roemongeo paoeno. Onaemo ka koepotae: Akoe wali moko-
moikoo mosa’ono paoeno kombiakoe, onaemo ka koe’aiwa andio wa-

ivaakomioe anoe hinawekoe, ka ito’orio koa mopoeteno aroakoe ndi
°mioe. Sine simo ipe’ala-alao paoeno kombiakoe anoe monge-monge, si

Ppmbaloakono ndi omami mosa’ono mia asa, mia araoe, nde omami nahi
mmpementeeo paoeno mia atoeoe, asa-asano koa anoe mepaoe kana-

jj°e°e. Soemangki i Daoedi: A, mentee pinaoemoe, moikono aiwako
mernotowo kami, nde ba nahi koerongeo paoemoe anoe moleo atoeoe,

asalakono' kipepate komioemo loewoe. Ka kanandio-andio moleo i

aroakoe, do’onto akoe Oeë Ala moweweoe anoe mosa’o. Pekoelemo,
anoe pinoweemoe koesangkaomo, moiko memoiko kitamo, omami

kamimo mbo’oe mpekoele.
Haweomo a ngkombiano i Abigai, ibaweo kontongaano mongkaa,

mo’inoe, nabi tehine molangoeomo, onaemo ka nabi ranta mompaoea-
kono kombiano. Meeneomo, moleoomo aroani Naba, ka i’amba paoea-

kono. Doitoomo i Naba, irongeomo balano. Tampoela poeloe’a mateomo

i Naba, ba bapa imateako, nabi teto’ori. Da’iaopo irongeo i Daoedi

mateni Naba, motaeomo: Moiko namia nabi koepombalo, nde kanandio-

andio mateomo i Naba.

Oemariomo waloe i Abigai, mesikenoomo i Daoedi ta koemombiao.

Ntepo’ehe iramo, mekombia iramo i Abigai ka i Daoedi, nde kombiano

indi’oepoea iposoea iramo i Saoeloe, ipopokombiaomo ka mia soesoea.

62. I Daoedi mehohawao mbo’oe i Saoeloe.

Tehine tedei insodo tepohawe i Saoeloe ka i Daoedi, waliomo mbo-

’oe mosa’o aroani Saoeloe, roemongeo paoedo mia anoe paoeakono
po’iangani Daoedi. Onaemo ka ipoempoeo i Saoeloe walino mehadio

ira, lako oemoengkeo i Daoedi. Irongeomo i Daoedi motae me aiwa

iramo mbo’oe i Saoeloe, onaemo ka dompokomoikoo ntoe’oe pewoe-

nido, kasi hawe ira i Saoeloe. Montena mbo’oe i Daoedi mia lako padaso,
ka domento’orio ba kana’oempe pelempani Saoeloe.

Gagi pobona irongeomo i Daoedi, motae mpo’ia ira i bangano i Saoeloe,
ka ondae i Daoedi mpo’ia ira a ntoroekoeno anoe loemimboeo bangano
atoeoe. Wongiomo, ipensiroi iramo i Daoedi, ikita iramo motae mpo-
toeri iramo loewoe, onaemo ka isikeno ira walino: Isema mosia walikoe,
lako koemitao po’iangado Mokole? Soemangki asa mia: Ongkoeë.
Montindoeloe iramo mia oroea ira atoeoe, oempeda iramo, ndi’iramo

koa meningka, dokita ira loewoeno mia mpotoeri iramo ntoe’oe, seko-

nopo anoe padaga, nahi molike. Dohaweo i Saoeloe motoeri i tongado
sorodadoeno, domelimboeo sorodadoe, sine merodo ira loewoe mpo-

toeri, nahirm anoe wileo matano. Kansaino i Saoeloe, itandapakono
i borino pa’oeloeano, ka tondeno mbo’oe. Motaeomo walini Daoedi:

Ba oe’eheakoene, akoemo toemoerasio i Mokole a hoeleno, ta lioe lompahi
tanda wita, nabi komba ta tependoea. Soemangki i Daoedi: A, osi’i,
nabi mentee nineemoe atoeoe, nabi koe’ebeakomoe; mia anoe pino-
torodo Oeë Ala kowoenoo ? oepali. Ba dompepate ira to Kana’a, ke ba

ondae Oeë Ala anoe oemalao penaado po’ineeomo, sine kasi komba

ontae mepate ira. Tencieano kansaido ka tondedo topomoeroeo, ka

dokitao koa mbo’oe te’ingka mopoeteno aroato motoewoe ira. Onaemo

ka i’alao i Daoedi kansai ka tondedo mokole, ka do’amba mekoele.

Olai iramo, tetoro iramo, oeme’emao meene; meeneomo, ibooliomo

tadoelakoni Saoeloe, ipotae: Nakoe pokodagaio oeëmoe ipotoeri? Po-

taekoe loewoe mioe medagaio oeë mioe, kinaano naaki, nde ndiomo

kansaido ka tondedo koewawaomo. Soemangki tadoelako: Isema

mebooli? Soemangki i Saoeloe: A, ngangani Daoedi koerongeo; naliia

omoeë anakoe'? Soemangki i Daoedi: Ongkoeë koa ntoe’oe, Oeë Mokole.

Napi to’orio mopoeteno aroakoe ndi omioe? Pendoeamo koepekokawa
komioe, sine naki penaa-naa loemoeloe akoe! Hapa ntoe’oe ari kalakoe,
ka iwela oemoengke akoe, kana mia anoe moloeloe torato a ntoboe ?

Soemangki i Saoeloe: Moleo aroamoe, anakoe, naki komba omoeë anoe

tekala, ongkoeë koa. Akoemo ntoe’oe menaa-naa wela kxmoeloeko.

Soemangki i Daoedi: Ipontenamo te’asa mia aiwa oemalaakomioe

kansai mioe ka tonde mioe. Itenaomo ntoe’oe i Saoeloe asa mia, ipo-
koeleomo Daoedi tonde ka kansaido mokole, mekoeleomo i Saoeloe,
i’ariakonomo ntoe’oe loemoeloeo i Daoedi.

63. Mateno i Saoeloe.

Naki teliine insono mekoele, irongeomo i Saoeloe motae ntepoempoe
iramo to Pelisiti, ira me’iwaliako ira. Ipoempoe iramo mbo’oe i Saoeloe

to Isaraeli anoe memosisia, ntepoempoe iramo, ira melako tepoliaweako
ira iwalido. Me’oempeda iramo a iwali, mpetangoa iramo to Isaraeli,

tepo’aro ka tangoado to Pelisiti. Mansano koemita ira i Saoeloe to Pe-

lisiti tedoa ira mekadio, doitoomo, onaemo ka ipekakai ndi ondae Oeë

Ala; nami dosangkio Oeë Ala. Potaeno aroani Saoeloe ta lako ndi

nabi Semoeëli, sine mateomo. Masoesaomo aroani Saoeloe, nde nami

kina pesikenoano ba kana’oempemo ba dompe’iwali ka to Pelisiti.

Kontongaano andio, irongeomo i Saoeloe motae hinao asa mia beine

i inia Endoro anoe pande mekoekoemboe, mompoboi onitoedo mia

mate, ka ipesikenoakono ke kana’oempe anoe ta gagi oleo lemboei.

Onaemo ka i’o’aroao i Saoeloe ta loemako ita’ai, tepokaweakono oni-

toeno i Semoeëli. Me’eoeomo i Saoeloe, ta mansa koemitao beine atoeoe

motae onaemo Mokole, ka ilako a beine atoeoe, oroea mia walino.

Wongiomo, mekawe iramo, mpewoeatako iramo i rakano beine atoeoe,

mesikeno beine atoeoe: Hapa ime’aiwaako 1 Soemangki i Saoeloe:

Omoeë koerongeo pandeko mompoboi onitoedo mia mate. Ongkoeë
andio kinao anoe ta pinesikenoakokoe, poboiakoene onitoeno i nabi

Semoeëli. I’indoeomo beine andio, iweweoeomo kana gaoeno, ka i’amba

moboio onitoeni Semoeëli. Mesikeno i Saoeloe: Isema kinitamoe? Soe-

mangki beine atoeoe: Koekitao onitoeno mia mota’oe mekolimboe.

Soemangki i Saoeloe: Onaemo i nabi Semoeëli. Mesikeno onitoeno i

Semoeëli: Tembio ka oetotala akoe, Saoeloe? Omoeëlano dobintakomo
Oeë Ala, nde nahoe pe’ala-alao paoedo. Soemangld i Saoeloe: Masoesa
akoe, nde mehawe iramo to Pelisiti kami mpetea tisomo, doito akoe
nde dobinta akoemo Oeë Ala. Soemangki i Semoeëli: Onaemo ka koe-
paoeakomoe, nahina toedoeno oetotala akoe mpena, nde kana anoe

pinaoedo Oeë Ala indi’oepoea, kanandiomo gagiano. Tisomo komate,
saroe anamoe otoloe ira, loewoedo to Isaraeli ira ntenangi, hadio ta

pinepatedo to Pelisiti. Oemarikomo mate, i Daoedi eoemoe. Oemario-
mo mepaoe kanatoeoe, molioeomo onitoeni Semoeëli, tededengkeomo
aroani Saoeloe, tebangkoeomo a horo, nami boekoe mewangoe. Tehine
domewangoeomo walino, monahoeomo oemboe raba, mongkaa tedei
i Saoeloe. Morosoomo mbo’oe aroano, mekoeleomo saroe walino. Napi
meene nsilolonga, hawe iramo a ntangoado.

Meeneomo mehawe iramo to Pelisiti meteaako ira to Isaraeli. Asa
oleo dompetea, nde to Pelisiti atoeoe inehedo ntoe’oe mpepateo i Mokole
Saoeloe. Mentade i Saoeloe ka anano otoloe ira, i Jonata ka oeaino,
meteaako ira to Pelisiti. Tehine dobinta iramo walido, hadio anoe mate,
anoe nahi mate, mpolai ira. I Jonata ka oeaino oroea ira dopepate
iramo. Ikitao i Saoeloe asa-asanomo koa meteaako ira to Pelisiti, nde
asa miamo koa walino anoe toewoe. Ipaoeakono walino: Pepate akoemo,
nahi koebehe ba dompepate akoe to Pelisiti. Nahi taha walino atoeoe,
onaemo ka iboetao ponaino ka ipetobo, mateomo me’oepoe. Mansano
koemitao walino motae me’oepoe Mokole, me’oepoe mbo’oe nada.

Ngldniwia, ntenangi iramo loewoe to Isaraeli. Meeneomo mehawe
iramo to Pelisiti, mpongkita anoe mate, domengkitao mateomo i Sa-
oeloe ka anano otoloe ira. Domentotopio oeloedo mia opaa ira atoeoe,
ka dome alao sangkado, ka domenaao a lobo saroe oeloe, koroido do-
mendoëo i asambalino bentedo. Da’iaopo domerongeo to Jabesi wine-
weoedo to Pelisiti atoeoe, melako iramo ba pia mia ira anoe mosia,
mpelempa wongi ira; dome’alao koroido mia opaa ira a bentedo to Pe-
lisiti atoeoe, ka domewawao i iniado, ka domentanoo. Kanandiomo
domensoeloo to Jabesi mopoeteno aroano mokole Saoeloe toemoe-

loengi ira, anoe ka dosapoi ira to Kana’a indi’oepoea.

64. I Daoedi mengesei ira i Saoeloe ka i Jonata.

Peteado to Pelisiti ka to Isaraeli, nahi raoe i Daoedi, nde nahi eheo
i Saoeloe. Onaemo ka nahi lioe toemo’orio i Daoedi matedo i Saoeloe
ka anano otoloe ira. Tampoela itoloe ka i’amba hawe mia paoeakono
motae mate iramo i Saoeloe ka i Jonata. Mapari irongeo i Daoedi lele
atoeoe, nde tedoa ipehohawa ira Mokole, tamoako i Jonata, sambe’eno

anoe tedoa moroso, tedoa ipebobawao. Onaemo ka ipengesei ira i Da-
oedi.

Oemariomo mate i Saoeloe mebawe iramo mebano to Isaraeli mempo-
toroo i Daoedi gagi mokoledo. Sine mebano nahi domebebe, onaemo

ka domempotoroo anani Saoeloe asa mia, i Sibose neeno. Me’iwali ira

i Daoedi ka ; Sibose, sine nabi ponangi i Sibose, nde i Daoedi ka wabno

memosisia ira, nde lano i Daoedi donaao Oeë Ala gagi mokoledo loe-
woeno to Isaraeb. Tampoela roea nta’oe mateomo i Sibose, dopepateo
mia anoe mo’ia i rabano oroea ira. Insoni ra’ai nami bina anoe oeme-

wao i Daoedi, inehedomo to Isaraeli anoe hopoeloe ka oroea tongkoe
ba i Daoedimo mokoledo.

65. I Daoedi mokoledo to Isaraeli.

Pitoe nta’oemo po’iani mokole Daoedi i inia Eberoni, mosongkapiomo
ta melimba i tongano wita, i inia Jeroesale. Oemariomo melimba ira’ai,
moweweoeomo raba po’iangano tedoa langkai, tekosi ntoe’oe loewoeno

sangkano, weweoeno kana ntoe’oe rahado mokole anoe nineeako la-

ngkanae. Moiko po’iano i langkanae, inangi iramo iwalino, molaaomo
domehawe to Kana’a, nde domento’orio mosiani Daoedi, ka pandeno
me’iwali. Nahi penaa-naa i Daoedi mesomba ndi ondae Oeë Ala, onaemo

ka dopekariao i Daoedi ba isoea-soea ilako.
Po’ia-iani Daoedi a langkanaeno, potaeno aroano: Ongkoeë andio,

mo’ia akoemo i raba anoe tekosi, sine boeroea woelaa, po’iangano dopi
watoe boeriano songkado Oeë Ala anoe hopoeloe, napi bina po’iangano
anoe moiko. Nde pekoeleno boeroeado Oeë Ala inso i witado to Pelisiti,
nami bina Raha mpesombaado to Isaraeli. Nde nabi dompenaa-naa
to Isaraeli wela mpe’iwali, onaemo ka nabi dolioe mpompokowangoe
Raba mpesombaa. Kontongaano andio, mosongkapiomo i Daoedi ira

mpompeteo keoe anoe moiko, ka sangkano anoe tekosi, ta pinepewe-
Weoe Raba mpesombaa ndi ondae Oeë Ala. Kontongaano andio, haweo-
mo i nabi Nata, paoeakono i mokole Daoedi: Kanandio songkado Oeë
Ala ndi omoeë: Nahi komba omoeë anoe mowangoeakoene raba po’ia-
ngano boeroea woelaa, nde Ongkoeëmo anoe mowangoeakomoe raha,
Ongkoeëmo anoe mokogagiko mokoledo to Isaraeb. Nabi komba ndiko

lano anano mokole, ka oemansa oemeoeo i mokole Saoeloe, sine Ongkoeë
koa motoroko, anoe lano poeoe mpompakambi, ka oemansa gagi
mokoledo to Isaraeli. Onaemo ka koepotae: Moiko oepoempoe ira to-

rokadoeno Raba mpesombaa, sine nabi koe’ebeakono ba omoeë wangoeo.
Anamoe anoe oemeoeko, onaepo mowangoe Raha mpesombaa i inia
Jeroesale andio, nde onae ta moiko ipo’ia-ia, nami ta me’iwali, omoeëmo

mokotampoelao loewoeno pe’iwalia.

Mansano roemongeo paoedo Oeë Ala i ngangano i nabi Nata, meso-

mbaomo i Daoedi ndi ondae Oeë Ala, ipotae: Menteeomo loewoe paoe
mioe, Oeë Ala, nde koeto’orio lano te’inso koa ndi omioe ka koegagi
mokoledo to Isaraeli. Langkai ntoe’oe pompehohawa mioe ndi ongkoeë
ka a inoelekoe, ka inaa akoe mo’ia-ia i inia andio, ka i raha andio, langkai
ntoe’oe pompehohawa mioe a ana mioe to Isaraeli, ka ipotola kamimo
inso a iwali mami, nami hina weweoensa’o kami. Onaemo ka koepaoea-
komioe: Nahi kami mpenaa-naa mesomba ndi omioe, ranta ka kimemate,
boetoe koa omioe Oeë mami, boetoe koa omioe pine’ala-ala mami.

Po’ia-iano i Jeroesale, ipewowoloomo mbo’oe i Daoedi dandido i

Jonata, nahi ta menaa-naa mehohawao inoeleno. Onaemo ka ipesikeno
i Daoedi: Ba da hinao anani Jonata, akoe mehohawao? Mesangki ira

mia: Da hinao asapo anano, tama, sine mongkokolaro toewoeno, nde
mateno amano indi’oepoea da kode-kodei, ibabao poeoe mpete’ia.
Mewolili irongeomo lele mateno i Jonata, tededengke, meloeloe, teberi

baba, tedonta nana’ote atoeoe, tepoedoe karoeno, ranta ka ilangkai
nahi tompa; onaemo ka iloeka ranta kanandio-andio. Soemangki i

Daoedi: Ba kanatoeoe, wawao ramai mia atoeoe, akoe koemitao roepano.
Melako iramo me’alao anani Jonata, i Mepibose neeno. Haweomo i
aroni Daoedi, mentoro, ka ipetoeoendoe, mepaoeomo i Daoedi, ipo-
taeakono mia atoeoe: Omoeëmo anani Jonata, sambe’ekoe anoe moroso,
onaemo ka koepaoeakomoe: Loewoeno sangkano oeëmoe i Saoeloe ka

amamoe i Jonata akoemo weeko loewoe, omoeëmo me’oeëo loewoeno

atoeoe, sine omoeë komo mo’ia-ia i langkanae, mongkaa saroe anakoe,
ongkoeëmo saroe ngkoroino amamoe, sambe’ekoe anoe moroso anoe

mateomo. Mawongkoomo aroani Mepibose, mo’ia-iaomo i langkanae,
ipotoewoeo i Daoedi saroe ana i koroino.

66. Tehalani Daoedi ndi ondae Oeë Ala.

Pohona itenaomo i Daoedi tadoelakono i Joabi lako soemapoio
iniado to Kana’a. Loemakoomo i Joabi saroe sorodadoe, sine i Daoedi
mo’ia-ia i Jeroesale. Po’ia-iano andio, pobona ikitao beine anoe tekosi,
ineheno koemombiao, sine nabina salano, nde beine atoeoe mekombiao-

mo. Ipesikenoakoni Daoedi neeno kombiano, mesangki ira mia: I

Oeria, tadoelako mioe asa mia, onaemo kombiano. Mansano roemongeo,
mo’oengkeomo akala ta mepateo i Oeria, ta koemombiao kombiano.
Onaemo ka ipontena i Daoedi lako moboio i Oeria. Nahi tehine baweomo

i Oeria, mesikeno i Daoedi: Kana’oempemo imensapoio iniado iwali?

Soemangki i Oeria: Moiko koa gagiano. Soemangki i Daoedi: Tisomo

pekoele, powawa woentakoe ndi tadoelako Joabi.

Mo’oroeomo ipeweengakonomo i mokole Daoedi woentano ndi Oeria

ka iwawaakono i Joabi. Potaeno woenta atoeoe: Ba mpetea komioemo

mbo’oe, i Oeria naao a mpepontoeno iwali anoe badio, ka dompepateo
koa iwali. Ba mateomo, ka oe’amba moleleakoene ka koeto’orio koa

Loemakoomo i Oeria wawao woentado Mokole, baweomo iweeakono i

Joabi ka ibasao. Nahi tebine mpetea iramo to Isaraeli ka to Kana’a.

Itenaomo i Joabi i Oeria se’eloe, tepo’aroako ira iwali anoe badio. Nabi

tebine, mpeloearako iramo iwali anoe hadio, nami domponangi i Oeria

ka walino, mateomo ka walino ba ira nte’opia.
Mateni Oeria andio, montenaomo i Joabi lako paoeakono Mokole,

motae mateomo i Oeria. Mansano roemongeo i Daoedi mateni Oeria,
i’e’emaomo tampoelaano momali, tampoelaomo iwaloe, ikombiaomo.

Nabi tebine te’inso ira’ai mentiaomo beine atoeoe, tebine me’ana, tama

anano.

Sine nabi do’eheo Oeë Ala wineweoeno Daoedi atoeoe. Onaemo ka

dotenao i nabi Nata loemako ndi Daoedi. Haweomo i Nabi ndi

Daoedi, motaeomo: Rongeo, Mokole, ka koepaoeakomoe anoe gagi i

iniato andio: Hinao mia mompoli, hadio pinotoewoeno, bimba, sapi.

tedoa hadio. Hinao mbo’oe asa mia anoe tedoa mongkokolaro, tendea-
nomo pinotoewoeno boetoe asa anano bimba, ipotoewoeo saroe anano,
itiaako ira kinaano, me’asa ira dopotoeri anano, igaoeo kana anano

ntoe’oe. Pohona, haweomo totokano mia anoe mompoli andio, ipesoe-
mosalao mo’ala pinotoewoeno, onaemo ka i’alao bimbano mia mongko-
kolaro andio, ka isoembeleakono totokano. Da’iaopo irongeo atoeoe,
tekoedaomo i Daoedi, ipotae: A, mosa’o lahi gaoeno mia mompoli
atoeoe, nahi koe’eheo, nahi moiko ba itoewoe, bimbano mia mongko-
kolaro i’eoeakono opitoe bimba, nde nahi pehohawao mia mongko-
kolaro atoeoe. Soemangki i nabi Nata: Omoeëmo mia anoe lambaha
atoeoe! Kanandio dopotae Oeë Ala: Hadio roepaomo koeweeko, lano
mia koa mompakambi toewoemoe, kanandio-andio koepotorokomo
gagi mokole, hadio pinotoewoemoe, sangkamoe hadio, mekombiako,
me’anako. Tembio ka oekombiao kombiado mia, ka oepepateo kombi-
ano?

Kanandio dopotae Oeë Ala: Kombiamoe atoeoe ta me’ana, sine nahi
ta toewoe. Ka nahi ta otoe mata mponai ndi omoeë ka a inoelemoe.

Irongeomo i Daoedi menteeno paoeni nabi Nata, onaemo ka ipotae:
Tehala akoemo ntoe’oe ndi ondae Oeë Ala, mobea aroakoe, nde halakoe
tedoa langkai. Mekakaiomo i Daoedi ndi ondae Oeë Ala kasi komba
dokitaakono halano. Dorongeomo ntoe’oe Oeë Ala pekakaino i Daoedi,
sine anano a ngkombiani Oeria mate da kode-kodei.

67. Pompe’oeroe-oeroeni Abisalo ndi amano i Daoedi.

Hadio ira anani Daoedi anoe tama, asa mia neeno i Abisalo. Mia
atoeoe tekosi roepano, tama anoe moroso ka i’ondaoe, marombo woe-

oeno, pande mbo’oe mepaoe-paoeako ira to Isaraeli. Ba hinao mia anoe

aiwa mekara-kara ndi amano, ba tampoelaomo, mesikeno koa i Abi-
salo: Kana’oempe paoeno amakoe, mokotampoelao kara-kara? Ba
soemangki mia atoeoe: Tampoelano kara-kara, ongkoeë dokiwoe akoe
amamoe, nde dopotae tehala akoe, mia anoe i asambalino, dopotae
moiko, asalakono soemangki i Abisalo: A, ba ongkoeë mokole, nahi
akoe koemiwoeko. Tembio ka nahi koeninaa mokole? Ba ongkoeë
mokole, akoe telele ntoe’oe!

Insoni ra’ai ipakale iramo i Abisalo kareta, ngara, sorodadoe, mompe-
langka-langkaiomo i arono amano; ba melempaomo, lima poeloe soro-

dadoe walino. Hadioomo mia anoe ine’eheakono, tekosino roepano ka
mo’ahino paoeno, dompotae: ba onae mokoleto, kita memawongkoa-
kono ntoe’oe. Irongeomo i Abisalo motae hadioomo mia anoe inehedo
ba igagi mokole, onaemo ka ipoempoe ira mia i inia Eberoni, ipotae:
Ongkoeë imempotoro akoe mokole mioe. Domempotoroomo ntoe’oe

mia badio, onaemo ka dompotae: Pesomba a mokoleto i Abisalo! ka

i’ondaoe penaado! Ikitao hadioomo mia anoe mepotonda ndi onae,

ipotae: Kita melako i Jeroesale, kita mensaario amakoe, ongkoeëmo
mokole, io eoeno.

Melako iramo ntoe’oe mia atoeoedo, magasi dompelempa, nahi

tebine oempeda iramo i Jeroesale. Nabi ronga toemo’orio i Daoedi

motae ramaiomo anano saroe mia hadio, onae koa ka nabi pokopoempoe
ira miano anoe ta oemewaio i Abisalo, nami poko’ontoo mia mompe-
langka-langkai atoeoe mewinso i Jeroesale. Nteriso iramo, ira me’ewa,
sine hala-hala nde me’oempeda iramo i Abisalo aiwa meteaakono amano.

Onaemo ka ipolai i Daoedi ka walino, montindoeloe ka domensald a

oewoi, mpelempa ira, tedoa mo’o’anoeno, mengese, mekoekoemboe,
napi bori tenangi a iwalino, kanandio-andio ananomo anoe noemangio.
Ka mapari mbo’oe ipewowoloo ba ipeteaakono anano, tamo koa mo-

’ineeo, sine nabi moiko, nde mia anoe mompelangka-langkai a mokoleno,
tamoako ia amano koroino.

Napi tebine itepoesa amano, mewinsoomo i Abisalo i laro inia, badio

mia anoe toemondao. Mogaweomo i Abisalo, badio roepa wineweoeno,
tedoaomo ntoe’oe mompelangka-langkai, ka domento’orio koa mia

motae onaemo anoe mokole, i Daoedi naamo. Ntetitiangiomo anoe

oemala-alaakono i Abisalo, mebano melako ira ndi Daoedi, sine anoe

badio ntoe’oe anoe toemondao i Abisalo. Onaemo ka iposongkapi i

Abisalo ta loemoeloeo amano, kasi aiwa mbo’oe amano soemapoio
ipo’ia i Jeroesale.

Irongeomo i Daoedi motae ta aiwa i Abisalo ka mia hadio meteaako

ira, onaemo ka iposongkapi i Daoedi ta meteaako ira mbo’oe, sine nahi

dome’eheakono tadoelakono, dompotae: Si komba saroe omioe, Oeë,
metea, nabi komioe monangi a ana mioe; ka asa mbo’oe, ba mate ko-

mioe, kamimo memo’o’anoe. Soemangki i Daoedi: Ba kanatoeoe paoe
mioe, moiko akoemo koa mo’ia-ia ongkoeë, sine onaemo koa koe’oli-

wiakomioe ka impehobawao koa anakoe i Abisalo. Melako iramo walini

Daoedi, mpeteaako ira walini Abisalo. Kontongaado mpetea, ntenangi
iramo walini Abisalo, maoepo domehadio, sine nabi domponangi a

walini Daoedi, nde i Abisalo nabi moiko wineweoeno, mompelangka-
langkai ndi amano anoe mokole. Molaiomo mbo’oe i Abisalo, mengara,

magasino ipeloeloe ngarano andio, tedonta pasapoeno, sansamboeoe-

omo. Meloeloe ngara, tompaano woekoeno, i larono oemopo, binao asa

mpoe’oe keoe anoe langkai, makild sampano. Nabi ranta menaa-naa

ngara, onaemo ka itewewesi woeoeni Abisalo a sampano keoe atoeoe,
oeloeno te’asiomo, mendoë-ndoëomo, ngarano motilaloomo meloeloe.
I kitaomo miani Daoedi i Abisalo mendoë-ndoëomo a ngkeoe, onaemo

ka ilako mopoto’oriakoni Joabi. Mesikeno i Joabi: Naboe impabio?
Soemangki mia atoeoe: Doito akoe, nde koerongeomo oliwido mokole,
motae: Pehohawao koa anakoe i Abisalo. Soemangki i Joabi: A,

po’ariako pepaoe, siipo ka ongkoeë loemako. I’alao i Joabi kansai otoloe,
ka itoboakono radani Abisalo, boe mate. Ka i’amba oemalao koroino ka

idontaio i larono aa ka ihowoeiakono watoe, oemari atoeoe mekoeleomo

a nsorodadoeno.

Mateni Abisalo ambo, montenaomo i Joabilako ndiDaoedi,kaito’orio
koa mateno anano. Mentangoomo i Daoedi mo’e’ema baeha. Ikitao,
ramaiomo asa mia anoe meloeloe, motaeomo i Daoedi: Koekitao kana

mia mowawa lele. Oempedaomo mia atoeoe, mesikeno i Daoedi: Lele

hapa winawamoe 1 Soemangki mia atoeoe: Moiko Oeë, langkai pompe-
bohawado Oeë Ala, nde mia anoe mompelangka-langkai, ntenangi
iramo. Mesikeno i Daoedi: Kana’oempemo i Abisalo? Soemangki mia

atoeoe: Loewoeno mia anoe oemewai komioe, ta gagi kana mia atoeoe.

Mansano roemongeo paoe atoeoe, ito’oriomo i Daoedi motae mateomo

i Abisalo; mewolibomo loemako i larono raha, ka iponsabangi, powoe-
koeno iponsabangi, ipotae: Waintoopo anakoe i Abisalo, wainto! laloe-

opo ongkoeë mate, sine kasi komba omoeë, wainto anakoe i Abisalo,
waintoopo anakoe!

68. To Isaraeli idoa ira i Daoedi.

Oemariomo mate i Abisalo, nterawo iramo walino, mekoeleomo i

Daoedi i Jeroesale. Kontongaano andio, mosongkaomo i Daoedi ta

doemoa ira miano, ka ito’orio koa doano ba ira nte’opia. Onaemo ka

itenao tadoelakono loemako loemeleio inia, doemoao tama anoe memo-

magasi. Nabi ebeo i Joabi songkano Mokole, onaemo ka isangki: Tembio

ka itena akoe, ka koedoao loewoeno mia mioe? Salalaro akoe, bara’oera

nabi do’eheo Oeë Ala songka mioe andio. Soemangki i Daoedi: Nahi

komba omoeë kosoemoesoeroeo; ba tekoeda ira Oeë Ala, asalakono

ongkoeë koa anoe soemoesoeroeo. Lakomo, doaakoene to Isaraeli.

Loemakoomo ntoe’oe tadoelako andio doemoa ira to Isaraeli, loewoeno

tama anoe magasi, asa’etoe ka toloe poeloe riwoe doano.

Sine nahi do’eheo Oeë Ala wineweoeni Daoedi, nde pompelangka-
langkaino koa ka iweweoeo kanandio. Onaemo ka dotenao Oeë Ala i

nabi Gadi lako ndi Daoedi, ipotae: Kanandio paoedo Oeë Ala: Tembio

ka oepompelangka-langkai, doemoa ira miamoe? Nabi koe’eheo pompe-

langka-langkaimoe atoeoe, asalakono akoe boemoekoeko. Pobinikimo

anoe otoloe andio: Ke komokoninggo saroe to Isaraeli pitoe nta’oe, ke

kotenangi a iwalimoe otoloe woela, ke ta bina baki langkai i witamoe

te’itoloe. Soemangki i Daoedi: Ba motae ira Oeë Ala ka koepobiniki
anoe otoloe atoeoe, akoe motae: Si domeweweoensa’o akoe mia, laloeopo
doweweoensa’o akoe Oeë Ala, nde ondae mopoete aroado. Onaemo ka

ibinikio i Daoedi baki langkai i larono anoe itoloe.

Mompoe’oeomo baki langkai melimba-limba a nto Isaraeli, tedoa

ntoe’oe marasai. Napi tampoela itoloe memate iramo to Isaraeli pitoe
riwoe. Haweomo i Jeroesale baki atoeoe, mekakaiomo i Daoedi ndi

ondae Oeë Ala, ipotae: Oo Oeë, ipepate akoemo, ka pe’etoekoe, nde

ongkoeë koa anoe tebala, sine bapamo balado mia badio anoe mate i

riwoeno? Onaemo ka dopokompenaa-naao Oeë Ala baki atoeoe, nami

konao ibino inia Jeroesale. Iwangoeomo i Daoedi raba-raba watoe

anoe langkai i toroekoeno Moria, nde ita’aimo po’ariakoano haki langkai,
ka i’amba soemoembeleako ira Oeë Ala bimba ka sapi, i’oende-oendeomo

mopoeteno aroado Oeë Ala, anoe mokotompao haki langkai atoeoe

ka anoe roemongeo pekakaino.

69. Mateno i mokole Daoedi.

Pitoepoeloe nta’oemo tinoewoeno i mokole Daoedi, irongeomo ta

ronga mate. Ipoboiomo anano i Solema, ka ipe’oliwi, ipotae: Ongkoeë
akoemo mate, gagi omoeëmo anoe oemeoe akoe, gagi mokoledo to Isa-

raeli. Ndiomo oliwikoe ndi omoeë: Pe’ini temoroso ndi ondae Oeë Ala,

si potola ira, si penaa-naa pesomba ndi ondae Oeëto anoe nditabane.
Lano aroakoe mowangoe Raba mpesombaa, sine nabi do’ebeakoene
Oeë Ala, nde ongkoeë poeoe mpe’iwali. Onae koa ka koepaoeakomoe,
omoeëmo anoe mowangoeako ira Oeë Ala Raha mpesombaa, lano oe-

mariomo koepoempoeo sangkano, woelaa, salaka, mala, laboe, watoe,
ka keoe anoe oemariomo tinahapi, ka oemariomo koetiao anoe ta gagi
poeoe mpesomba, roea riwoe ka patonsowoe; anoe menani ka anoe

mesiloli, mentoea-ntoeangi, mesantoe, metoeroepeta, meroepa-roepa
patonsowoe, anoe gagi goeroe mpesomba, ka anoe mobitara paoe, ka

anoe mo’ala sima’oeloe, nomonsowoe. Pokomoleoo aroamoe, tondaomo
kana pinaoekoe andio, wangoeo Raba mpesombaa i toroekoeno Moria,
nde ira’ai koepowangoe raba-raba watoe anoe ka koepekakai ka dopo-
kotompao Oeë Ala baki anoe langkai indi’oepoea.

Oemariomo me’oliwi kanandio, mateomo i mokole Daoedi, pitoe-
poeloe nta’oe tinoewoeno. Tebineno igagi mokole patopoeloe nta’oe.
Oemariomo tinano i Daoedi, domempotoroomo i Solema, eoeno amano,

mokoledo to Isaraeli i inia Jeroesale.

70. I Mokole Solema.

Napi tebine igagi mokole i Solema, loemakoomo i inia asaano mesomba
ndi ondae Oeë Ala, monsoembele bimba, sapi, mogaweomo ira’ai. Wo-

ngiomo, motoeriomo i Mokole, nahi tebine mo’ipiomo; dopepaoeako-
nomo Oeë Ala i laro ipi, kanandio dopotae: Oemariomo koepotoroko
mokole, sine napi sompo tinoewoemoe, da mongoerako, napi sompo
tino’orimoe. Paoeakoene ke hapa koepoweeko? Soemangki i Solema:

Mentee, Oeë, ninee mioe, napi sompo tino’orikoe, nde da kode-kodei
akoe. Onaemo ka koepo’ema ndi omioe: Ipokomoleoo aroakoe ka koe-

poko’ini ira koa to Isaraeli, ka imentee koa koepepaoe a nterisoa, ipo-
komoleoakoene aroakoe, kasi koemonge-monge, ba mepe’oe-pe’oende,
ba megaoepi, ka dompementeeo koa mia paoekoe. Soemangki ira Oeë
Ala: Moiko ntoe’oe sangkimoe, nde ba boetoe penaa ondaoe oepo’ema,
ba ka ihadio doimoe, ba oepotae ka oenangi iramo koa iwalimoe, nabi

langkai toedoeno ba nabi pande aroamoe. Onaemo ka koepaoeakomoe :

Menteeno sangkimoe ndi ongkoeë, akoe mokopandeo aroamoe, ka
oeto’orio koa mekaria ira to Isaraeli, ka imoleo paoemoe a nterisoa, ka

oepande mobitara, ka ilangkai tino’orimoe. Ka koeweeko mbo’oe penaa
ondaoe, ta melele wawo wita, loewoeno iwalimoe konoemangi ira, ta

gagi mompoli toewoemoe. Insoni ra’ai mewangoeomo i Solema, ito-
’oriomo mopoeteno aroado Oeë Ala ndi onae, nami montondoe aroano

mekaria ira to Isaraeli, nde ito’oriomo nine ondae Oeë Ala walino,
ondae anoe mokomoleoakono aroano.

Mekoeleomo i Solema i Jeroesale, nahi tehine mengkaaomo moleono
aroano. Pohona hawe iramo oroea ira beine, mekara-kara. Mepaoeomo
anoe asa mia: Omami andio, Oeë, asa koa raha po’ianga mami. Mentia
kami, tehine me’ana akoemo, tampoela itoloe ka i’amba me’ana walikoe.
Kipotoewoe iramo ana mami. Pohona motoeriomo walikoe, ka ipeli-
hio anano, nahi pokoto’orio idoensio anano, mansano mekaangako,
ikitao anano mateomo. Onaemo ka i’alao anakoe i’eoeakono anoe mate,
sine nahi koerongeo nde rodo akoe koepotoeri. Meeneomo, koekitao
nana’ote anoe mate i horikoe nahi koehalao anano koa, nahi komba
anakoe. Ipaoeakono walikoe ka ipokoeleakoene anakoe, nde ndio koa

iponakoo. Ihapoeo anoe asa mia, ipaoeakono Mokole: Nahi mentee,
Oeë, nineeno, si pe’ala-alao paoeno walikoe araoe, nahi komba mentee,
anano koa anoe mate, anakoe anoe toewoe. Soemangki i Mokole: Ba
kanandio, akoe toemiaakomioe nana’ote anoe toewoe andio; wawaa-

koene ramai ponai, akoe bansiakomioe. Soemangki beine anoe mega-
oepi: Hoembee, inehekoe. Sine ineno ntoe’oe nana’ote atoeoe nahi ehea-
kono anano, ipotae: Wainto, Oeë, anakoe ba imate, laloeopo iweeako-
nomo walikoe ka ipotoewoeo, sine kasi lako mepateo. Soemangki i
Mokole: Mentee omoeë koa ineno nana’ote andio, io walimoe ndio koa

megaoepi, nde i’eheakono koa ba ipinepate, mengkaaomo nahi komba
ia anano.

Insoni ra’ai, domento’oriomo mia moleono aroani mokole Solema;
nahi tehine teleleomo neeno, inehedomo mia merongeo paoeno. Sekono
mokole inso i petengi iniano, hawe koa i Jeroesale ta moronge paoe
moleo anoe pinaoeno i Solema.

71. Raha mpesombaa winangoe.

Iweweoeomo mbo’oe i Solema Raha mpesombaa anoe lano ipoe-
mpoeomo i Daoedi sangkano, keoe ka watoe. Langkai ntoe’oe Raha

mpesombaa atoeoe, nde pitoe nta’oe iwineweoe ka i’amba oemari.
Weweocno Raha mpesombaa atoeoe, inoenoeakono i Solema roepano
Raha mpesombaa anoe winawado to Isaraeli inso i Pada One indi-

oepoea. Hinao bolongko liwoengi, hinao mbo’oe bolongko anoe liwoengi
ntoe’oe. Horono ka rereno watoe, i larono linapiako keoe anoe tekosi,
atono ka doensino keoe koa mbo’oe anoe tekosi. Rere keoe ka horo
doensino linapiako woelaa, gagi ba ipentade mia i larono, ta koa motae

Woelaa loewoe anoe pore.

Sangkano anoe i bolongko liwoengi, dasa keoe linapiako woelaa,
ira’ai pontoenoea doepa. Ka i’amba dasa woelaa, po’iangano roti anoe

oepali, roti doninaako Oeë Ala, ka i’amba mbo’oe hina hoeloe woelaa

hopoeloe, olima i koana, olima i manggali. Anoe i larono bolongko

liwoengi ntoe’oe, tendeanomo boeroea woelaa, naapano dopi oroea, boe-

riano songkado Oeë Ala anoe hopoeloe. I’olono bolongko liwoengi ka

bolongko liwoengi ntoe’oe hinao koelamboe anoe mokapa, anoe tekosi

ntoe’oe horoeno. I poeoe Raha mpesombaa hinao asa dasa mala anoe

langkai ntoe’oe, ira’ai pontoenoea pinotoewoe anoe dosinoembeleako

Oeë Ala; hinao mbo’oe batili anoe langkai, mala koa mbo’oe, ponaapa
oewoi pewo’ohia.

Oemariomo Raha mpesombaa, mogaweomo i mokole Solema, maroa

ntoe’oe io gaweno. Me’aiwa iramo to Isaraeli sowoeno, ira mpogawea-
kono Raha mpesombaa anoe wo’ohoe. Pelempado mia atoeoedo melako

i Jeroesale, da me’ola-olai ira, domengkitaomo Raha mpesombaa i

toroekoeno Moria, ilalo ira loewoeno raha, mansa ngkanggidi-nggidi
ba ipansario oleo, nde tedoa ntoe’oe mangkilo. Mawongko ntoe’oe

aroado mia anoe hawe a mpogawea atoeoe. Boeroea po’iangano dopi
watoe boeriano songkado Oeë Ala anoe hopoeloe domewawao poeoe
mpesomba a bolongko anoe liwoengi ntoe’oe, ka i’amba monsoembele

i Solema bimba ka sapi tedoa ntoe’oe hadio. Oemariomo sinampa,
ninaaomo a dasa mala anoe langkai, ka i’amba mekakai iJSolemandi

ondae Oeë Ala, ipotae: Mopoete aroa mioe, oo Oeë Ala, ndi omami anoe

ntepoempoe indi’ai, nde iwee kamimo ka kimpokompoweweoeakomioe
Raha mpesombaa andio. Nahi komba raha ta po’ianga mioe, nde ndiomo

asa wawo ntolino, wita, tahi ka langi nahi awa ipo’iangario, tamoako
raha koa anoe asa, wineweoe mami andio. 00, Oeë mami, ipekariao
raha andio i oleo ka ba iwongi, nde nahina lahoemoa kana omioe, loe-
woeno lahoemoado mia nahina pabawado, boetoe omioe i wawono

moroso mioe, boetoe omioe anoe langkai ntoe’oe po’ia mioe. Si penaa-
naa mehohawa kami. Ba kimpekakai, ba kimemasoesa, ka irongeo koa

pekakai mami, ka ipehohawa kami. Ba ntehala kami ka kimpe’o’ole-
akonomo hala mami, simo ikitao hala mami atoeoe. Ba ta roemoempa
kami iwali, ke ta weweoensa’o kami, ipotola kami, si weweoensa’o
kami lahi. Nde omioe anoe motola kami inso a nte’ataa mami i wita

Masiri, iwawa kami i wita anoe moiko andio, gagi ipo’iamo i tonga mami,
si polaiakami.

Tampoelaomo mekakai i Solema, ndioomo api tii inso i langi, ikaano

sapi ka bimba anoe sinampa a dasa. Insoni ra’ai, moleoomo i aroado

mia, motae do’eheomo Oeë Ala Raha mpesombaa atoeoe, dorongeomo
pekakaini mokole Solema, mopoeteomo aroado a nto Isaraeli.

Tampoelaomo ipitoe, ntekale iramo mia, mpekoele iramo i iniado.
Pohona haweomo mokole beine inso i wita Seba, ineheno koemitao

raha ka langkanae anoe winangoeni mokole Solema, ka moronge paoeno
anoe moleo ka pandeno ka moleono aroano. Haweno i Jeroesale, iki-

taomo tekosino inia ka Raha mpesombaa, langkanae ka loewoeno raha,
hadiono mia anoe pinakano i mokole sompo oleo, ikitao woelaano,
salakano, ka sangkano, ka parewano. Ka do’amba metoro ka dopepaoe-
paoe, hadio ntoe’oe pinesikenoakono, loewoeno isangkio i mokole Sole-

ma, nde tedoa ntoe’oe pande. Tehineomo po’iano mokole beine i Jeroe-

sale, ipetotokao mokole Solema. Tehine mekoeleomo i witano, hadio

roepa i poweeo i Solema, sine loewoeno isoeloo koa i Solema. Pekoeleno
i witano, ipotae: Lano langkai teleleno i mokole Solema, dome’oende-
oendeo loewoe mia pandeno, pompolino, moikono toewoeno ka tekosino
iniano ka rahano, sine maoepo ilangkai teleleno, napi ia menteeano;
sine nde koekitaomo, ka koe’amba motae: Teleleno sompo oleo, napi
tia oroea menteeano.

72. Mateno i Mokole Solema.

Tedoa ntoe’oe langkai toewoeni Solema, ka hadio ntoe’oe sima’oeloe
anoe inemano a nto Isaraeli, nde hadio mia pinekariano, anoe mona-

hoeakono, anoe montembiakono, anoe mompakambi sapi, bimba,
ka ngara. Hadio mbo’oe woelaano, salakono, hadio mia mekariao.

Sorodadoeno hadio, sine nahi dompe’iwali, nde nami domensapa, to

Kana’a soemapoi ira to Isaraeli, nde inangi iramo i mokole Daoedi.

Sine tehi-tehine, tehala i Solema, nde mekombia hadio. Hinao ba

te’opia ira kombiano, sine loewoeno mia mpelahoemoa: anano mokole

i Masiri, anado mokoledo to Kana’a. Nahi komba domentadio kombiano

lahoemoado, tendeano domempoboio mbo’oe i Solema mesomba a

lahoemoado. Itondaomo i Solema paoedo kombiano, mesombaomo

a lahoemoa, nami bobotoli aroano ndi ondae Oeë Ala. Onaemo ka do-

paoeakono Oeë Ala i nabi Ahia: Lakomo a mia asa, i Jerobea neeno,

nde onae koeweeakono hopoeloe tongkoe inso a tongkoedo to Isaraeli

anoe hopoeloe ka oroea.

Loemakoomo i nabi Ahia ndi Jerobea, ka ipaoeakono: Rongeo paoedo
Oeë Ala, anoe akoe paoeakomoe. Ka i’amba oemalao i Ahia hawoeno,

ka iberio hopoeloe ka oroea beri, ka ipotae: Kanandio paoedo Oeë Ala.

Alaomo hopoeloe beri, nde koe’oniniomo hopoeloe tongkoedo to Isa-

raeli inso ndi Solema, nde nami moleo aroano me’ini ndi Ongkoeë.
Ba mateomo, ta oemeoeo anano, sine boetoe koa roea tongkoe pina-
rentano, omoeë hopoeloe tongkoe. Mawongkoomo aroano i Jerobea

roemongeo paoe atoeoe. Sine doito, ta mansa oemoengkeo i mokole

Solema, onaemo ka ipolai, loemako i wita Masiri, mo’iaiaomo ira’ai.

Patopoeloe nta’oemo igagi mokole i Solema a nto Isaraeli, mateomo,

i’eoeomo anano, i Rahabea neeno.

73. Pensoeado to Jahoedi ka to Isaraeli.

Oemariomo mate i Solema, anano, i Rehabea, ta pinotoro mokoledo

loewoedo to Isaraeli. Ntepoempoe iramo to Isaraeli hopoeloe ka oroea

tongkoe, kongko i Jerobea, nde irongeomo motae mateomo i Solema,

onaemo ka ipekoelemo inso i wita Masiri. Nteriso iramo, mepaoeomo

i Jerobea, kanandio: Omami andio Oeë, nahi komba motae nahi ki-

mebehe ba omioe mokole mami, sine kami mpo’ema ndi omioe, ka ipe-
hohawa kami. Nde hadio lahi sima’oeloe inalado ama mioe, mararoe

labi dotena kami weweoeako ira rabado, ba sangkado, ba bangkado,
montondoe labi dopopotembi kami. Onaemo ka kimempaoeakomioe.
ka ipokomonongkoo tinembi mami, ka ipokoerao sima oeloe mami,

si mararoe lahi itena kami mpoweweoe mperoepa-roepa. Soemangki i

Rehabea: Koerongeomo paoe mioe, sine akoe mewowoloo ari i larono

anoe itoloe, ba tampoelaomo dandi, ime’aiwamo, akoe soemangkio

paoe mioe.

Nterawo iramo mia hadio, nteriso iramo i Rehabea ka mia mota-

’oeno. Masangki ira mia mota’oe: Ba kami mempaoe po’ehe mami,
lano mentee koa ntoe’oe nineeni Jerobea, nami dompontehawe mia

hadio pompowee sima’oeloe anoe hadio, ka moweweoeakomioe mpe-

roepa-roepa, kana wineweoedo ndi ondae ama mioe. Ipokomonongkoomo
ntoe’oe tinembido anoe montondoe andio. Oemari iramo nteriso ka mia

mota’oe, mpepaoe-paoe iramo i Mokole ka mia anoe memongoera, ipo-
tae: Kanandio paoedo mia mota’oe, sine omioe, kana’oempe paoe
mioe? Mesangki ira mia mongoera atoeoe: A, si perorongeakono paoedo
mia hadio ka mia mota’oe atoeoe; omioe koa mokole langkai; ba motae

komioe ka ipinowee sima’oeloe, ba komioe montena mia hadio, mansa

koa omioe, ba hadio, ba tedei, omioe koa, nde tamo lioe mia hadio

paoeo po’eheno? Si eheako ira ba ihadio paoedo.
Tampoelaomo itoloe, nteriso iramo mbo’oe, ira merongeo sangkino

i Mokole. Mepaoeomo i Mokole, ipotae: Loewoeno paoe mioe indi’oepoea
koerongeomo, oemariomo koepewowoloo. Impotae ka koepokomono-
ngkoakomioe tinembi mioe anoe dopopotembiakomioe amakoe, sine

nahi koebehe. Maoepo kana’oempe montondoeno dopopotembiakomioe
amakoe, ongkoeë anoe montondoe lahi; omioe dosepiakomioe amakoe

laoero koa, sine ongkoeë ponsepikoe haro anoe meroei; maoepo dolangkai
amakoe, sine langkai akoe lahi. Imengkitao toniso ananokoe ndio, kana

langkaino pa’ado amakoe.

Da’iaopo domerongeo mia hadio paoeni mokole Rehabea, mosa’o

ntoe’oe aroado. Mpentade ira mpekoele, dompotae: Ba kanandio, nahi

kimebehe ba omioe mokole mami, nahi kami mempolio; ipekoeleomo
a mpo’ianga mioe, omami mbo’oe kamimo mpekoele a mpo’ianga mami,
ikita ira anoe mioe, omami mbo’oe kami koemitao anoe mami. Ikitaomo

i Mokole mosa’oomo aroado mia hadio, molaiomo loemako i Jeroesale,
ira’aimo igagi mokole. Boetoe roea tongkoe anoe mepotonda ndi Reha-

bea, onaemo nineeako to Jahoedi. Anoe hopoeloe tongkoe, onae da

nineeako to Isaraeli, nde onae anoe laloe hadio, i Jerobea mokoledo.

Insono ira’ai mosongkapi i Rehabea ta me’iwaliako ira i Jerobea.

Ntepoempoe iramo sorodadoeno, iramo melako, sine nahi do’eheako

ira Oeë Ala, nde dotenaomo asa nabi, lako paoeakono i Rehabea: Pekoe-

lemo a mpo’iangamoe; nahi do’eheakono Oeë Ala to Jahoedi me’iwa-

liakono pe’asanto-Jahoedino; maoepo teposisingge iramo mokoledo,
sine mpepe’etoe ira koa miamoe ka miani Jerobea. Ipe’ala-alaomo i

Rehabea paoedo Oeë Ala anoe pinaoeni Nabi, mekoeleomo i rahano,
nahi pe’iwaliakono i mokole Jerobea.

74. I Mokole Jerobea.

Mo’ia-iaomo i mokole Jerobea, hopoeloe tongkoe pinarentano. Mia

anoe hopoeloe tongkoe atoeoe, onaemo nineeako to Isaraeli, ka anoe

oroea tongkoe pinarentani Rehabea, onaemo to Jahoedi.

Ikitao i Jerobea hadio palilino anoe koemekewoio Raha mpesombaa
i Jeroesale. Ba mpogawe iramo to Jahoedi i Jeroesale, hadio to Isaraeli

loemako, mesomba ndi ondae Oeë Ala. Mosa’oomo aroani Jerobea, nde
hadio mia ikitao anoe wela mosoele i Jeroesale; onaemo ka ipompe-
peweweoe lahoemoa i inia Beteli, sapi woelaa anoe pinepetawano a

mpande woelaa, onaemo iwangoeo, ka ipaoeako ira to Isaraeli: Onaemo

andio roepado Oeë Ala, nahi komba i Jeroesale po’iangano Raha mpe-
sombaa anoe mentee, asalakono indi’ai koa, i Beteli. Monaa mbo’oe

poeoe mpesomba ira’ai, onaemo sandodo ba dompogawe. Nahi komba

motae to Lewi anoe mempande anoe ninaano Mokole, naahi, mondee-
nomo koa mia, ba isema ineheno, onaemo, ntepopohona. Mokolemo

anoe weweoeo gaoe.

Gagi pohona mentoroomo i Mokole i horino dasa pentoenoea pino-
toewoe, ta mesomba a nsapi woelaa i Beteli. Mewolili, ikitaomo asa

nabi inso i witado to Jahoedi, ipaoeakono i Jerobea paoedo Oeë Ala,
kanandio: Dasa pontoenoea pinotoewoe andio ta terawoako liono,
sapi ka bimba ta tedonta a wita. Da’iaopo ipaoeo nabi paoedo Oeë

Ala, terawoomo ntoe’oe dasa watoe pontoenoea pinotoewoe, loewoeno

anoe tinoenoe i wawono, ntedodonta i wita. Tedoaomo ntoe’oe tekoeda
i Jerobea, ipokomo’o’anoeo nabi, onaemo ka itandeo kaeno, toemisoo
nabi atoeoe, ka itenao walino, ipotae: Rakoo mia atoeoe! Lioe-lioe

irongeo kaeno tidoomo, nami pokoloekao mbo’oe, doitoomo, onaemo

ka ipopandeio nabi,-ipotae: A, ipepehohawaakoene ndi ondae Oeë Ala,
ka itompa kaekoe andio. Mekakaiomo ntoe’oe i nabi ndi ondae Oeë

Ala, ka i’amba tompa kaeno Mokole. Moikoomo dopepaoe-paoe ka i

nabi, ipoboiomo ka ipongkaa i rahano, nahi behe i nabi, loemakoomo,
mekoele i rahano.

75. I Nabi Elia.

Mateomo i Jerobea, i’eoeomo anano, maate mbo’oe, ka i’eoeo mbo’oe

asa mia; tebine ka i’amba hina mokoledo to Isaraeli, i Aha neeno. Mia

atoeoe tedoa ipe’oe’oeroe-oeroe ira Oeë Ala, poore ntoe’oe ka ipe’ala-
alao paoedo Oeë Ala anoe winawado nabi, nde kombiano i Sebeli io
to Kana’a, nahi to’ori ira Oeë Ala. Mia atoeoe boetoe pelahoemoano
wineweoeno. Itenao kombiano i Aha moweweoe raha mpesombaa a

lahoemoado to Kana’a. Itondaomo ntoe’oe i mokole Aha paoeno ko-

mbiano, mowangoeomo raha mpesombaa a lahoemoado to Kana’a i

inia Samaria, po’iangano mokoledo to Isaraeli.

Onaemo ka itedoa ntoe’oe mosa’odo Oeë Ala; onaemo ka dotenao i

nabi Elia : lako ndi mokole Aha. Tepohawe iramo ka mokole, motaeomo

i Elia: Kanandio paoedo Oeë Ala: Toloe nta’oe kanandio nami ta tii

oesa, sekonopo ngoloe nahi ta hina, sangkadio koepaoeakomoemo, ka

i’amba bina. Insoni ra’ai, motoe’iomo ntoe’oe wawo wita, sekono ngo-

loe nabina. Dotenaomo Oeë Ala i Elia ka ilako a ngkorono oewoi anoe

kodei, korono Keriti, i asatowano korono Jarade, onae napi komba

mo’are. Ira’aimo toewoeani Elia, iwela mowawaakono paapaa kaa-

ngano, ba mo’oroe kinaa, ba ngkiniwia io booe.

Tebine, mo’areomo oewoi atoeoe, onaemo ka dotenao Oeë Ala i Elia

ka ilako i inia Sarepati, inia kodei a nto Kana’a, ira’ai toewoeomo asa

mia anoe mongkokolaro, onae anoe ta motoewoeo. Loemakoomo ntoe’oe

i Elia, haweomo a mpoeoe bente, ikitaomo asa mia beine anoe mongko-
kolaro kontongaano mompoedoe keoe ka anano. Mo’emaomo kaanga
i Elia, soemangki beine andio: Ongkoeë tendeanomo inisa asa rakoe

ka lana tedei i rabakoe, onaemo ba kinaboeo ka anakoe; koepaoeako-
nomo anakoe ka kipompoedoe keoe, ka kironga koa monaboe; ba ki-

kaanomo, nami bina mbo’oe babapa, tendeanomo kami mateako

mokoninggo. Kana’oempemo ka akoe mokopaka komioe mbo’oe? Soe-

mangki i Elia: Nahoeakoenemo atoeoe, si doito, nde kanandio paoedo
Oeë Ala: Nabi ta benta inisa a ngkomboko ka lana a mpido, ranta ka

itii oesa. Ipe’ala-alaomo beine atoeoe paoeni nabi Elia; i’alaomo inisa

atoeoe ka inahoeo, ipetotokaakono i Elia, ka i’amba mbo’oe mo’ala
monaboe kaangado oroea ira, nde nabi benta inisa a ngkomboko. Ka-
nandiomo toewoedo mia atoeoe sompo oleo.

Kontongaano andio, mabakiomo anano mia mongkokolaro atoeoe,
nabi tebine mateomo. Itekoedaakonomo oemboe raha i Elia, ipotae:
Po’ia-ia mioepo i rabakoe, ka i’amba mate anakoe. Soemangki i Elia:
Wawao ramai nana’ote mate atoeoe. I’alaomo i Elia nana’ote atoeoe,
ka ipotoerio a mpotoeriano, ka ipekakai ndi ondae Oeë Ala, ipotae:
Oo Oeë, ipotoewoeakono ineno nana’ote andio. Dopebobawaomo ntoe-
’oe Oeë Ala mia mongkokolaro atoeoe, nahi tebine, irongeomo i Elia.

koroino nana’ote andio mokoelaomo, menaaomo. Onaemo ka iwawaa-
kono ineno, ipotae: Ndiomo anamoe, waliomo toewoe. Soemangki
beine atoeoe: Moleoomo i aroakoe motae, mentee omioemo nabi, anoe

toemo’orio paoedo Oeë Ala.

76, I Mokole Aha ka i Nabi Elia.

Tampoelaomo roea nta’oe, dotenaomo Oeë Ala i nabi Elia loemako
ndi mokole Aba i inia Samaria. Melempaomo i Elia, napi hawe i Samaria,
tepohawe iramo ka i Obada. Mesikeno i Obada: Isoea ilako? Moro nabi
to’orio mosa’ono aroado mokole ndi omioe? Roea nta’oemo dowela
oemoengke komioe, dopotae ba dobawe komioe, ira oemimpahi komioe.
Sine nabi komba boetoe omioe, loewoeno nabido Oeë Ala, mebano dope-
pate iramo, ka badio anoe ta mate; sine asa etoe anoe winoenikoe i
larono koenepo, koepaka ira sompo oleo, nde ba do to’orio mokole, asa-

lakono dopepate ira. Onaemo ka koepaoeakomioe: Siimo ilako, asala-
kono nabi komioe toewoe. Soemangki i Elia: Asalakono akoe loemako,
nde ba dotena akoe Oeë Ala, nabi akoe mebapoe.

Mensoea iramo mia atoeoe, i Elia motilaloomo i Samaria. Tepo-
hawedo ka mokole, mepaoeomo mokole, mosa’o paoeno: A, ndiokomo,
mia anoe lambaba, anoe mepateo wita andio! Soemangki i Elia: Nabi
komba ongkoeë, omoeë koa, nde nahoe penaa-naa mesomba a lahoe-
moado to Kana’a, songkado Oeë Ala naboe pe’ala-alao. Sine lakomo
i toroekoeno Karameli, wawa iramo sando mpelaboemoa anoe pino-
toewoemoe sompo oleo, ongkoeë akoe mbo’oe aiwa, ka tompesoma
ba isema anoe mentee, ba ondae Oeë Ala, ke laboemoado to Kana’a.
Soemangki i mokole Aba: Hoembee, moiko koa, tomelakomo.

Mebawe ira itahai, badioomo mia anoe tepoempoe, sando mpelaboe-
moa winawani Aba pato etoe ira ka lima poeloe, sine i nabi Elia asa-

asano, badio mbo’oe to Isaraeli anoe bawe koemitao petonaani nabi
Elia. Ntepoempoe iramo loewoe, mo’emaomo sapi i nabi Elia oroea,

ako ira lahoemoa mioe, ka inaao i wawono dasa pontoenoea pinotoewoe
atoeoe, ka i’amba mpekakai a lahoemoa mioe, ka itii api koemaano

sapi mioe. Dome’indoeo mia atoeoedo, domesampao sapido, ka dome-

naao a dasa watoe pontoenoea pinotoewoe. Ka do’amba mpekakai a

lahoemoado, dompotae: Oo lahoemoa, ironge kami koa, ndiomo sapi
mioe ka itoenoeo, ka ipodontai api inso i langi ka ikaano sapi andio.
Tedoa ira mompekakai, sine nahi tii api. Insono ira’ai melense iramo,me-
hano mpo’ala owoe, kansai, ka domenseseio koroido, ngka’iti-itiomo
rea inso a ngkoroido, sine nahina api. Tenggoliomo tedei oleo, hala-

hala, nahina. Mepasinggiriomo i Elia, ipotae: Hio, pebooli koa ntoe’oe

temerokoe, moro nahi rongeo lahoemoa mioe, moro motoeri, ba tepoesa
melakopi. Domempari-pariomo sando mpelahoemoa mpebooli, sine

hala-hala, nahi tii api, memaparo ira mpena.
Tenggoliomo ntoe’oe oleo, motaeomo i Elia: Impenaa-naamo, nahina

toedoeno, impotola akoemo ngkoeda. Iwangoeomo i Elia dasa watoe

pontoenoea pinotoewoe, montenaomo mia lako mo’ala oewoi, isoe-
mbeleomo sapi, ka isampao, ka inaao i wawono dasa watoe. Haweomo
mia lako mo’ala oewoi, motaeomo i Elia: Sisiwoeio dasakoe ka ihino,
kasi mpotae hinao api tinakokoe. Domensisiwoeiomo, lolomboomo, me-

kakaiomo i Elia ndi ondae Oeë Ala, ipotae: Oo Oeë Ala, ipokome-
ngkaao ndi omami, motae omioe koa anoe mentee io pesombaado mia.
Ndiomo sapi sinampakoe i wawono dasa, ka itoenoeomo. Oemariomo
mebooli i Elia, oe’oeroeomo api inso i wawono langi, tiiomo, ka ikaano

sapi, pingkoomo, sekonopo oewoi sisiwoeino mo’are. Da’iaopo dome-

ngkitao mia hadio anoe gagi atoeoe, mpeboo-booli iramo: Oeë Ala anoe

mentee, lahoemoa nahi mentee. Ka do’amba merako ira sando mpela-
hoemoa, ka dowawa ira i poe’oeno toroekoeno ka dopepate ira ira’ai.

Oemari iramo memate sando mpelahoemoa, motaeomo i nabi Elia
ndi mokole Aha: Pontoetoerako pekoele, ta marombo oesa te’ingka.
Mekoeleomo i Aha, i Elia mo’ia-ia i toroekoeno Karameli, oeme’emao

oesa ba itii. Itenaomo walino ka ilako koemitao ba hinaomo seroe a

pepontoeno tahi. Mekoele walino, ipotae: Napi hina seroe. Itenao mbo-

’oe, ipotae: Lako mbo’oe, kitao, ba hinaomo seroe. Mekoeleomo mbo’oe
mia atoeoe, ipaoeakoni Elia: Napi koepongkita seroe. Nahi penaa-naa
i Elia toemenao walino: mosoele-soele mia atoeoe, kopepintoeno ka

i’amba mongkita seroe, onaemo ka ipaoeakoni Elia: Hinaomo ntoe’oe

seroe, sine da tede-tedei, da kana pele ngkaeno mia. Soemangki i Elia:
Ba kanandio, tamo ronga oesa. Nahi tehine ntoe’oe, mo’itoomo langi,
tiiomo oesa, tedoa marombo; mawongkoomo aroano loewoeno mia,
koemitao pompehohawado Oeë Ala, motoewoeo mbo’oe mia.

121



122

77. I Nabi Elia i toroekoeno Sinai.

Da’iaopo irongeo i Sebeli, kombiani mokole Aha, motae memate

iramo sando mpelaboemoa, montenaomo mia lako paoeakoni nabi

Elia: Kanandio paoedo i mokole beine: Tisomo akoe weweoeko kana

wineweoedo mia badio a sando mpelaboemoa i toroekoeno Karameb.

Ito’oriomo i nabi Elia nine i’oengkeomo i Sebeli ta mepateo, onaemo

ka ipolai, olai ilako. Ba pia wongimo ilako, haweomo i toroekoeno

Sinai, mo’ia-iaomo ira’ai. Mo’oengkeomo po’iangano i Elia, tebine iha-

weomo aa, ira’aimo ipo’ia.
Po’ia-iano ira’ai, dokoeabakonomo Oeë Ala, dopotae: Tembio ka

oepo’ia indi’ai? Soemangki i Elia: Tedoa akoe ntoe’oe mokoea paoeako
ira to Isaraeli ka domentadio laboemoado, ka dompesomba koa ndi

omioe, nabi dompe’ala-alao paoekoe, nabi domentadio laboemoado,
nabido Oeë Ala pingkoomo dompepate ira, boetoemo koa ongkoeë
anoe toewoe, sine i’oengke akoemo mbo’oe i Sebeli, ta mepate akoe.

Soemangki ira Oeë Ala: Peloearako inso i larono aa, ka oerongeo tela-

lodo Oeë Ala.

Irongeomo i Elia oemangi langkai, ntedodonta watoe, nteboboka

koenepo, sine napi saroe ondae Oeë Ala. Ka i’amba roemongeo i Elia

leloe anoe tedoa mokora, meleloea wawo wita, kana tabi anoe mebomba;
doito i Elia, sine nabi dotelalo Oeë Ala, nde nabi komba a leloe po-
’iangado Oeë Ala. Oemari atoeoe, ikitao i Elia api langkai tedoa melanga,
sine napi komba saroe ondae Oeë Ala. Oemari atoeoe, ramaiomo angi
anoe moloesa-loesa pepoeoerino. Meloearako i Elia i wowano aa, ka

ipekoekoemboe, nde irongeo ondaemo Oeë Ala anoe telalo. Ka i’amba

roemongeo ngangado Oeë Ala, mesikeno: Tembio ka oepo’ia indi’ai,
Elia? Soemangki i Elia: Tebineomo koewela paoeako ira to Isaraeb

ka domebintao pelaboemoado, ka dompesomba koa ndi omioe, sine
nahi dompe’ala-ala akoe, walikoe, io nabi mioe, dopepate iramo, boe-

toemo koa ongkoeë anoe toewoe; sine i’oengke akoemo mbo’oe i Sebeli,
ta mepate akoe. Soemangki ira Oeë Ala: Nabi komba boetoe omoeë

anoe mesomba ndi ongkoeë, da binao to Isaraeli pitoensowoe ira, anoe

nahi domebebe mpelaboemoa, nabi dompenaa-naa mpesomba ndi

ongkoeë. Pekoelemo, lako ndi Elisa, onae oepotoroo, gagi nabi eoemoe.

Mansano roemongeo paoedo Oeë Ala atoeoe, morosoomo mbo’oe

aroani Elia, melempaomo. Tebine, haweomo i witado to Isaraeli, ka

i’oengkeo po’iangani Elisa, ihaweo mia atoeoe kontongaano mopadeko
a lereno. Ilohoeo i Elia hawoeno, ka ipokonaakono i Elisa. Ito’oriomo

i Elisa pengkonaano wineweoeni nabi Elia atoeoe, onaemo ka ipaoe-
akono i Elia: Ba ongkoeë wali mioe, anoe oemeoe komioe te’oepoea,
akoe loemako ari koemita ira inekoe ka amakoe. I’indoeomo i Elia;
loemakoomo i Elisa metompa a ineno ka amano; ka i’amba mekoele a

walino i tongalere. I’alao sapino anoe paeo padeko, ka itidao, ka isampao,

ka itiaako ira walino, padekono itotoo gagi ponahoeno, mpongkaa iramo

i Elisa ka walino. Oemari atoeoe, metompaomo mbo’oe i Elisa a walino,
ka i’amba mentade lako toemondao i Elia, nami dotepobinta, nde ira’ai

lakoani Elia, ira’ai koa mbo’oe lakoani Elisa.

78. I Nabo ipepateo i Mokole Aha.

Mo’ia-iaomo i mokole Aha i rahano anoe oempeda i Karameli. Hinao

asa lere anoe oempeda a mpoeoe rahano, io lereno i Nabo; metida ira

ka poeoe rahani mokole. Ineheno ntoe’oe i mokole oemalao lere atoeoe,
ta toemiangiakono poeoe rahano, kai langkai koa. Onaemo ka ipoboio
i Nabo, ka ipaoeakono: Wee akoemo leremoe, ka koe’eoeakono lere

anoe soesoea, ke akoe moweeko olino, omoeëmo koa mompewowolo.
Soemangki i Nabo: Nahi akoe mokowee komioe lerekoe, nde hinao

pinopahodo mia mota’oekoe anoe tedoa kinekewoikoe.

Mekoeleomo i Nabo, nahi gagi anoe ino’aroano mokole. Onaemo

ka itedoa mahald aroano, loemako i laro rahano ka ipotoeri-toeri a

dasa, nahi boekoe mongkaa. Kontongaano andio, haweomo kombiano,
soemikenoo: Hapa imosa’oako aroamoe, sako mongkaa nahoe behe?

Soemangki i Aha: Koepoboio i Nabo, ka koepaoeakono nine akoe

oemolio lereno anoe i horino poeoe rahato, sine nahi eheakono. Soe-

mangki i Sebeli: Nde nahia omoeë ke mokoleno wita andio 1 Pewangoe,
pokomorosoo aroamoe, pongkaa, ba onae koa anoe ino’aroamoe, ongkoe-
ëpo weeakomoe.

Insoni ra’ai, moboeriomo woenta i Sebeli, loemako a mokole i iniani

Nabo, potaeno woentano: Po’oengkemo mia anoe megaoepi, anoe

mosebeo i Nabo ndi omioe, motae: Kimerongeomo i Nabo mokokodei

ira Oeë Ala ka i mokole. Ba mehapoe i Nabo, si mpe’ala-alao, alaomo
ka impepateo. Da’iaopo domebasao woentani Sebeli, mpo’oengke iramo

mia anoe megaoepi oroea ira, onaemo anoe mosebeo i Nabo, motae:

Lansara lahi paoeno i Nabo, mokokodei ira Oeë Ala ka ondae mokole.

Onaemo ka domempoboio i Nabo, ka domensikenoo i Nabo ba mentee

ntoe’oe paoedo mia atoeoedo, ke naahi. Mehapoe i Nabo, sine nahi

dompe’ala-alao mokole, nde medoito ira a mokole beine. Onaemo ka

domerakoo i Nabo, domewoenoakono watoe, lioe mate. Domempaoea-
konomo mokole beine motae mateomo i Nabo. Da’iaopo irongeo i Se-

beli motae mateomo i Nabo, loemakoomo ndi Aha, ipotae: Mateomo
i Nabo, alaomo lereno, anoe nahi eheakono weeko. Da’iaopo irongeo
i Aha paoeno kombiano, mawongkoomo aroano, nde hinaomo lereno

anoe wo’ohoe, potaeno ta mompahoakono mperoeparoepa pinopaho.
Insoni ra’ai nami penaa-naa loemako a ntongalereno atoeoe. Onaemo
ka dotenao Oeë Ala i nabi Elia lako paoeakono i mokole Aha paoedo

Oeë Ala. Loemakoomo ntoe’oe i Elia, tepobawe ira a ntongalere anoe

wo’ohoe, mepaoeomo i nabi Elia: Kanandio paoedo Oeë Ala: Oepepa-
teomo mia ka oe’amba oemalao sangkano. I’itiomo reani Nabo, ka

isile’io daboe, kanatoeoe koa mbo’oe ba i’iti reamoe, ka isile’io mbo’oe

daboe. Soemangki i Aba: 00, mia lambaba, oehawe akoemo tokoa?

Soemangki i Elia: Hoe’oe. Ka i’amba loemako.

Mekoeleomo i mokolo Aba, nami mawongkoakono lereno anoe

wo’ohoe. Me’ara-arai ipelempa, nabi pepaoe, nde irongeomo balano.

Tehine, ka i’amba wali moiko aroano.

79. Mateno i Mokole Aha.

Insoni ra’ai mpe’iwali iramo to Isaraeli ka to Samoe. Mosongkaomo
mokoledo to Samoe ipaoeako ira tadoelakono: Si perio ira mia badio,
tendeano mokoledo to Isaraeli, onae ime’oengkeo ka impepateo. Iro-

ngeomo i mokole Aba paoeno mokole to Samoe, onaemo ka nahi pota-
koo sangka mokole, ndio koa mesangka mpalili, kasi domento’orio to

Samoe, motae onaemo mokole. Mpetea iramo to Isaraeli ka to Samoe,
mepidi asa mia to Samoe, lioe ikonao i mokole, mobelaomo. Meloeara-
koomo rea i’itiomo a ngkaretano, sine nabi penaa-naa i mokole metea,
nde tedoa mosia. Soemooomo oleo, mateomo i Aha, domewawaomo a

ngkaretano i inia Samaria, ka domentanoo ira’ai. Domewo’ohiomo mia
karetano mokole, bawe iramo daboe mensile’io reano mokole anoe

i’iti a ngkaretano. Kanandiomo gagiano paoedo Oeë Ala, anoe pinaoeno
i nabi Elia.

Mateomo i mokole Aba, i’eoeomo anano i Abasia, sine napi tebine

igagi mokole, tedontaomo inso a mpentaxigoa, mabaki. Kontongaano
mahaki andio, montenaomo mia anoe mesikeno a lahoemoa ke da ta

tompa ke naamo. Melako iramo mia tinenano, ntepohawe ira ka i nabi
Elia. Ipokoele iramo i nabi Elia mia atoeoe, ipotae: Paoeakono oeë

mioe i mokole, nami ta tompa, nde nami pekakai ndi ondae Oeë Ala,
a lahoemoamo koa pebooliano. Mekoele iramo mia atoeoe, ka dome-

mpaoeakono mokole paoedo Oeë Ala anoe pinaoeno i nabi Elia. Nami
tehine inso ira’ai, mateomo i mokole, i’eoeo oeaino i Jora, nde nami
bina anano anoe tama.

80. Pewoeatakono i Nabi Elia i Soeroega.

Mota’oeomo i nabi Blia, ito’oriomo motae nami ta tehine itoewoe i

wawontolino, itompa iramo anagoeroeno ka loewoeno mia anoe koeme-

kewoio, ka i’amba loemako i asatowano korono Jarade, boetoe i Elisa

walino. Kontongaado melempa mia oroea ira atoeoe, mepaoeomo i

Elia: Ongkoeë andio ,ana, ira oemala akoe Oeë Ala te’ingka; paoeakoene
babapa anoe akoe weeko, nde kita mensoea te’ingka. Soemangki i

Elisa: 00, ama, ipowee akoe penaa mioe, maoepo te’asa ntiamo koa,
ka imoroso koa aroakoe paoeako ira mia paoedo Oeë Ala. Soemangki
i Elia: Moiko ba ongkoeë koa oeëno penaakoe, sine ba ira moweeko Oeë
Ala, moiko. Ba oekita akoe koa te’ingka, ba koepewoeatako i soeroega,
manasa doweeko koa Oeë Ala anoe inemamoe bieno, sine ba nalioe kita

akoe, manasa nabi ira moweeko.

Kontongaado melempa, hawe iramo a ngkorono Jarade. Iloboeomo

i Elia hawoeno, ka ipewombaakono a oewoi, lioe-lioe mensoea oewoi,
motoe’iomo i tongano, soemaki iramo mia oroea ira atoeoe. Insono a

ngkorono da melempa ira mbo’oe i Elia ka i Elisa, lioe-lioe dorongeo
roendoe ka kinsa inso i wawo langi, ikitao i Elisa nami raoe i Elia.

Mentomboe i Elisa, ikitao tabaneomo i Elia me’oela a ngkareta ma-

ngkilo, ka ipaeo ngara mangkilo. Meboo-booli i Ebsa: Amakoe, amakoe,
tadoelakodo to Isaraeli! Molioeomo, tabaneomo i soeroega i Elia,

boetoemo koa hawoeno tedonta, ka i’alao i Elisa, ka iwowawao, nami

komba noemaanaao.

Mekoeleomo i Elisa, hawe i wiwi ngkoro Jarade, ka ipewombaakono
mbo’oe hawoeni Elia a oewoi, mensoeaomo mbo’oe oewoi, soemakiomo

i Elisa. Pekoeleno andio, ihawe iramo anagoeroeno i nabi Elia anoe

indi’oepoea; mpepagoeroe iramo ndi Elisa, nde domengkitao nami

pekoele i nabi Elia.

81. I Nabi Elisa.

Insono mate i nabi Elia, mengkaaomo penaano mo’iaomo ndi nabi

Elisa, nde moroso aroano paoeako ira mia paoedo Oeë Ala, ke a mokole,
ke a mia mongkokolaro, mengkena koa moleono aroano.

Pohona haweomo asa mia mongkokolaro ndi Elisa, ipaoeakono ma-

soesano aroano, kanandio: Mateomo kombiakoe, boetoemo koa ongkoeë
ka anakoe oroea ira tama, memongkokolaro kami; haweomo mia monsi-

nga, nde hinao pasoeano kombiakoe, nahi koepoko’owahio. Onaemo ka

ipotaeakoene, ba nahi koepoko’owahio, ta oemala ira anakoe, ta me-

’ata ira. Mesikeno i Elisa: Nahina bahapa i rahamoe 1 Soemangki beine

atoeoe: Tendeano anoe hinao io lana tedei a mpido. Soemangki i Elisa:

Po’emamo pido tehadio a walimoe, sempe, koesi, tompaano anoe moiko

to’ihiiakono lana. Itondaomo beine atoeoe pinaoeno i nabi Elisa: hadi-

oomo anoe pinoempoeno ponaapa lana, onaemo ka ipotae i nabi Elisa:

Tawaomo lana anoe i larono pidomoe, ihiiakono loewoe ponaapa lana

andiodo. Itawaomo beine atoeoe, boekeomo asa pido, sine nahi pingko
anoeno; nahi penaa-naa montawa, boekeomo loewoeno ponaapa lana,
ka i’amba mo’are lanano mia atoeoe. Motaeomo i nabi Elisa: Asaomo

lanamoe atoeoe, ka oe’owahiakono pasoeamoe.

A mpo’itoe-itoeani nabi Elisa mararoe itetoro i inia Soene, po’ia-
ngano mia mekokombia anoe mompoli; mopoete aroade metotokao i

Nabi Elisa, dopoweweoeakono bolongko a mpo’iangado. Mararoeomo

dopetotokao mia atoeoe, mesikenoomo i Elisa a oemboe raba: Hapa ba

koepowee komioe? Soemangki ira mia atoeoe: Nahi moiko ba kipo’ema
ndi omioe, hadio pe’etoe mami i inia andio, tendeano anoe nahina ndi

omami, nana’ote, nde omami andio nahi kipe’ana, toewoe oepoe kami.

Soemangki i nabi Elisa: Asa nta’oepo kanandio tamo hina ana mioe.

Tampoelaomo ntoe’oe asa nta’oe, me’anaomo beine atoeoe, tama

anano. Tedoa mawongko aroado ineno ka amano, dopotoewoeo moi-

moiko. Langkaiomo, onaemo ka ilako toemondao amano mongkita mia

mensowi, nahi tehine ipaoeakonomo amano: Mahaki oeloekoe; ka i’-

amba mekoele a ineno. Ipekariao ineno, ntonga oleo mateomo nana’ote

atoeoe. Ibintio ineno nana’ote anoe mate atoeoe, ka inaao a mpotoe-
riano i Elisa, ka i’amba loemako a ntoroekoeno Karameli, oemoengkeo

i nabi Ebsa. Da olai ikitaomo, oempedaomo isjkenoomo nabi: Hapa
oe’aiwaako ? Soemangki beine atoeoe: Ana mami, anoe iwee, kami ma-

teomo.

Mongkokolarono ntoe’oe i nabi Elisa roemongeo paoeno beine atoe-

oe, mentadeomo, ka itondao beine atoeoe loemako i rahano. Mewoeatako,
ka ipewinso a bolongkono, ikitaomo nana’ote anoe mate atoeoe a da-

sa potoeriano. Mekakaiomo i nabi Ebsa ndi ondae Oeë Ala, ka i’amba

motoeri i wawono nana’ote atoeoe: ngoesoeno ipopontoeakono ngoe-
soeno nana’ote, matano kanandio koa mbo’oe, mepontoe ira matado.

Irongeo mokoelaomo koroino nana’ote, nabi tebine waliomo toewoe,
atibo pepintoe, pekoeleno onitoeno. Ipoboiomo i Elisa ineno, ipotae:
Alaomo anamoe, waliomo toewoe.

82. I Tadoelako Na’ama.

Iwitado to Samoe toewoeomo asa mia tadoelakono mokoledo mia

atoeoe, i Na’ama neeno. Mia atoeoe telele neeno, mosia a mpe’iwalia,
sine melowe. I laro rahano hinao asa mia nana’ote beine nto Isaraeli,
anoe tinawado to Samoe, onaemo pinekariano kombiani Na’ama.

Pohona beine atoeoe ipaoeakono oeëno beine: Ba dolako i oeë ndi

nabi Elisa i inia Samaria, asalakono toompa hakido. Da’iaopo irongeo
i Na’ama paoeno beine atoeoe, metompaomo a mokole, ka i’amba loe-

mako i inia Samaria, ka ipesikenoakono po’iangano i nabi Elisa. Do-

mentisoakonomo mia, loemakoomo i Na’ama mekareta, badio walino,
hadio roepa winawado anoe ira meweeakono i nabi Elisa, ka imopoe-
te koa aroano mokotompao hakino i Na’ama.

Mehawe iramo i rabani nabi Elisa mia atoeoedo, domempoboiomo
wabni Elisa, i Dahasi neeno, ka ilako paoeakoni Elisa, motae mebawe

ira. Soemangki i nabi Elisa: Paoeakoni Na’ama ka ilako medolo a ngko-
rono Jarade, ka ipekoeoe pepintoe, oemari atoeoe tamo tompa koroino.

Da’iaopo irongeo i Na’ama paoeni Ebsa anoe pinaoeni Dabasi, mosa-

’oomo aroano, ipotae: A, nabi mentee nabi atoeoe; ongkoeë andio mia

anoe langkai toewoekoe bawe ndi onae, maoe konde toemotowo akoe

naabi, maoe mekakai ndi ondae Oeë Ala naabi, tendeano itena akoe

lako medolo a ngkorono Jarade, anoe nabi molino, nabi pengkena ka

oewoi mami i wita Samoe, anoe tedoa moiko molinono. Ke nahi akoe

tompa ba koepedolo a oewoi mami? Hapa koe’oengkeakono oewoido

to Isaraeli, nabi komba oewoido laboemoa! Mosa’ono aroano andio,

ipaoeako ira walino: Tomelako, tompekoelemo i witato, ndio koa

domegaoe-gaoepi akoe mia atoeoedo. Mesangki ira walino mebano:

Hapa imosa’oako aroa mioe? Ba itena komioe i Nabi bahapa ipowe-
weoe anoe tedoa mapari, ba badio ipomaliakono, nde nahi komioe

weweoeo? Tamoako anoe koa monongko ipaoeakomioe, tendeano lako
medolo a ngkorono Jarade, moroeana koa tope’arahakono. Itondaomo

ntoe’oe i Na’ama paoeno walino, loemakoomo ntoe’oe medolo a ngkorono
Jarade, mekoeoe, tampoelaomo pepintoe, ikitao tompaomo koroino,
moloriomo asa ngkoroi.

Tedoaomo ntoe’oe mawongkono aroano, ka ipekoele i inia Samaria,
i’oengkeo i Elisa. Tepobawe iramo, motaeomo: Ongkoeë andio tompa
akoemo, koetondaomo paoe mioe, sine hapa ba koepowee komioe?

Soemangki i Elisa: Siimo, nde nahi komba ongkoeë anoe mokotompako,
asalakono ondae koa Oeë Ala. Pe’ala-ala iramo Oeë Ala, tadi iramo

lahoemoamoe, nde dopehohawakomo Oeë Ala. Soemangki i Na’ama:
Ba nahi inehe mioe ntoe’oe mo’ala bahapa, akoemo loemako; akoe

mekoele i wita Samoe, nami akoe mesomba a lahoemoa, tendeanomo

koa ndi ondae Oeë Ala. Soemangki i Elisa: Hoembee, pekoelemo.
Melako iramo i Na’ama ka walino, mompewowoloomo i Dahasi:

A, tamo loemako i Na’ama, nahi dobehe oeëkoe mo’ala sangka anoe ta

wee ira i Na’ama. Ba ongkoeë, ta tehadio roepa ba koepo’ema. Laloe-

opo akoe loemoeloe ira mia atoeoedo, akoe mo’ema bahapa anoe ine-
hekoe. Meloeloe i Dahasi, nahi tehine ihawe iramo i Na’ama ka ipo-
kontetoro ira. Mesikeno i Na’ama: Hapa ke inoengkemoe? Soemangki
i Dahasi: Baliomo aroado oeëkoe, nde hieno haweomo oroea mia toto-

kado, sine nahina bahapa anoe dopetotokaako ira mia atoeoe. Soe-

mangki i Na’ama: Ndiomo, pobiniki, ke salaka, ke woelaa, ke sawoe,
omoeëmo koa. I’alao i Dahasi salaka roea ntongo ka sawoe roea ngkeoe,
ka i’amba mekoele, ka inaao i rahano, ka i’amba loemako ndi Elisa.
Mesikeno i nabi Elisa: Isoea oete’inso, Dahasi? Soemangki i Dahasi:

Nahina, nahi koehori loemako. Soemangki i Elisa: Potaeno aroamoe

nahi koeto’orio anoe ka oepeloeloe hieno lako mo’ema salaka ka sawoe

ndi Na’ama? Mohawekomo sawoe, mohawekomo doi po’olimoe pae ka

pinotoewoe, sine loweni Na’ama ta melimba ndi omoeë. Polaimo, me-

lowekomo!
Insono ira’ai loemakoomo i Dahasi, nde meloweomo asa ngkoroi.

83. I Nabi Elisa domempokowalio Mala’eka.

Insoni ra’ai mpe’iwali iramo mbo’oe to Samoe ka i mokole Jora, sine
nahi domponangi to Samoe, nde ira’ai pomporaado, ira’ai koa mbo’oe

dometinoengka. Mosa’oomo aroado mokoledo to Samoe, onaemo ka
donteriso saroe tadoelako, ipotae: Asalakono hinao anoe mosa’o gaoeno
ndi omioe, nde maoepo koepotae ba isoea tompompora, asalakono
domento’orio. Nde ta lioe toemo’orio i mokole Jora pomporaato, ba
nahina mia anoe mopoto’oriakono ? Soemangkiomo asa tadoelako: Si

toeloeri kami, oeë, nde omami mopoete loewoe aroa mami, sine hinao

a nto Isaraeli anoe toemo’orio loewoeno paoeto, i nabi Elisa neeno,

maoepo paoe kodei, ke paoe langkai, asalakono ito orio. Mesikeno i

mokole: Isoea po’iangano mia atoeoe? Soemangki tadoelako: I inia

Dota. Onaemo ka iposongka mokole: Tomensapoio, ka tomerakoo.

Mpoliwo iramo mia anoe lako mensapoi, tedoa ira mehadio, asa ntia

mesala wita, asa ntia mpekareta ira. Da wongi mehawe iramo i inia

Dota, ka domelimboeo, sine nahi domelangka. Meeneomo, ikitaomo i

nabi Elisa tikoeomo bente mia anoe mensapoi, tikoe-tikoe, domelimboeo

to Samoe bentedo to Dota, nami dompokompeloearako oemboe raha.

Itenao i Elisa asa mia walino, ipotae: Tolako! Soemangki mia atoeoe:

Ikitaopo, oeë, mia anoe loemimboe kita tedoa ira mehadio, nde kita

lioe mokolako? Soemangki i Elisa: Si doito, maoepo kana’oempe ha-

diodo mia anoe aiwa soemapoi kita, sine walito anoe tedoa ntoe’oe

mehadio. Mesikeno walino nabi: Isoea ira walito, mingki akoe koemita

ira! Onaemo ka ipekakai i nabi Elisa ndi ondae Oeë Ala, ipotae: Oo

Oeë, ipokomolinoo matano, ka ikita ira koa mala’eka mioe! Dopoko-
molinoomo Oeë Ala matano mia andio, ikita iramo mala eka anoe

tedoa mehadio toemikoeo, kareta kinsa ka ngara kinsa, nami doito,
itondaomo oeëno.

Hawe iramo a mia anoe soemapoi, mesikeno i Elisa: Isema inoengke
mioe? Mesangki ira mia anoe mensapoi: I nabi Elisa. Soemangki i nabi:

Ime’aiwamo ka koewawsdvomioe, ongkoeë anoe toemo’orio po’iangano.
Domentondaomo iwalino i nabi Elisa, nde dopokoboelalingoomo Oeë

Ala aroado, ka nami dompongkita sala. Hawe iramo i Samaria, po-

’iangano i mokole Jora, loemakoomo ndi mokole i nabi, ipotae: Kitao

koewawaakomoe iwalito. Mesikeno i mokole: Akoemo mepate ira, hel

Soemangki i nabi Elisa: Si komba pepata ira mia andiodo, paka ira,

petotoka ira temoiko, nami ira mensapa mpe’iwaliakita, tamo mo’o-

’anoedo. Da’iaopo andio domento’oriomo, motae ipokoboelalingo iramo

i nabi Elisa. Ipetotoka ira i mokole Jora mia atoeoedo, mpongkaa
iramo, memowohi iramo, ipoliwoako iramo i mokole, ipotae: Imelakomo

ndi oeë mioe, imempaoeakono ba kana’oempe pelempa mioe, nde hawe

mioe i Samaria da mentoewoe komioe. Mpetompa iramo mia atoeoedo,
ka dompekoele i iniado. Insoni ra’ai mpo’ariako iramo mpe’iwaliakono
i mokole Jora, nde mo’o’anoedomo.

84. I Mokole Jora.

Insoni ra’ai ba ta te’opia nta’oe, domensapoiomo mbo’oe to Samoe

inia Samaria, domelimboeo tikoe-tikoe, nami dompokompeloearako
io mia. Tedoa iramo memokoninggo mia, mondeenomo koa dompo-
ngkaa mia, anoemo hinawedo onaemo. Pohona melempa-lempa i Jora

i larono inia, ipepaoeakonomo beine, ipotae: Ikitaomo, oeë, marasai-

koe andio. Soemangki i mokole: Sekono ongkoeë, nami kina babapa
a nsi’ekoe, sekono a ngkamboko nami kina inisa; kapamo ba koepo-
weeko? Soemangki beine atoeoe: Irongeo ka koepaoeakomioe: Omami

ka asa mia wakkoe asa raka mami; mokoninggo kamimo, mepaoe
kamimo kami koemaa ira ana mami. Gagi kipepateomo ntoe’oe anakoe

indiawi, ka kisampao, ka kikaano; kanandio-andio kamimo mbo’oe

mepateo anano, nami ekeakono. Mengese i mokole irongeo paoeno
beine atoeoe, meloeloe ndi nabi Elisa, ipotae: Da kita koa me’ala-ala

ira Oeë Ala? Ikitao marasaino toewoeto, sekonopo beine ikaanomo

anano! Soemangki i nabi Elisa: Maoepo totedoa memokoninggo ka-

nandio-andio, sine tisomo kitamo memowoki loewoe, tamo masempo

kaanga anoe tedoa masoeli kanandio-andio. Soemangki asa mia tadoe-
lakodo mokole, pasinggirio paoeno nabi, ipotae: A, sangkadio ba mo-

weweoe iramo pewowa Oeë Ala i langi, ka dopodontaiakita pae, ka
i’amba gagi atoeoe. Soemangki i Elisa: Kokoa koemitao tisomo, sine

naki komongkaa.
I asambalino bente kinao mia melowe opaa ira, nami do’eke ira pe-

’etoedo mpo’ia i laro inia. Mia atoeoedo dowela paka ira pe’etoedo anoe

i larono bente, sine kanandio-andio naamo, nde mensinapoi ira. Onaemo
ka dompepaoepaoe: Ontae andio memakaki kita ka memokoninggo
kita, naki tompokolako a mpe’etoeto mpo’ema kaanga, laloeopo tome-

lako a iwali, ba ira mpepate kita, moiko, ba dopotoewoe kita, moiko.

Owowaomo oleo, melako iramo mia atoeoe, *mekawe ira a ntangoado
to Samoe, domengkitao moaomo, ngarado da mentinanggo, karetado

da kongkono a mpo’iangano, sangkado da kongkono, sine oeëno nami

kina. Mpo’ala iramo kinaa ka booe, ka dompongkaa, ka do’amba mpo-
’ala tompa inekedo, sawoe, woelaa, sangka, mekano dopokona ira,
mekano dotako ira. Mokendo iramo mpompomoeroe, mpepaoe-paoe ira-

mo mbo’oe: A, ontae andio naki moiko. Takoe iramo walito, memo-

koninggo i larono bente, ontae andio memowoki kitamo, da kadio

kaanga, naki topaoeako ira walito. Laloeopo tomelako koa paoeako
ira mokole, motae moaomo tangoado to Samoe.

Melako iramo mia atoeoedo, da wongi mekawe iramo i inia Samaria,
domempaoeakonomo mia daga motae, melako iramo to Samoe. Loe-

makoomo poeoe mpodaga paoeakono tadoelako, ka i’amba loemako

tadoelako paoeakono mokole. Iwangoeo i mokole; da’iaopo irongeo
lele anoe pinaoeno mia atoeoe, motaeomo mokole: Temoiko, naki

mentee atoeoe, asalakono dome’akala kita to Samoe, domempaani
kita, nde memokoninggo kita; kontongaato mpongkaa, ira meboengka
kita, ira mepate kita loewoe. Maoepo naki tokita ira to Samoe, asala-

kono raoe ira koa mpompora. Soemangki tadoelako asa mia: Maoepo
ipontenamo koa mia ba te’opia ira, lako koemitao tangoado mia atoeoe,
ba ira meboengka ira to Samoe te’ingka, sine lano nami kita mentoewoe

mokoninggoto i iniato andio. Onaemo ka ipontena i mokole Jora mia

mosia, lako paresao ke kana’oempe. Loemako iramo mia atoeoe, nahi
tehine mekoele iramo, dopotae: Omami nahina mia kinita mami, mpolai
iramo to Samoe, olai koa kimentondao salado, domentadio a nsala

sangkado, ka donte’ala koa mpolai.
Insoni ra’ai mpeloearako iramo to Samaria, mawongkoomo aroado,

nde nahi gagi sinapoi iniado, dome’alaomo kinaado iwali, ka dompo-
ngkaa, memowohi iramo; hadioomo kaanga anoe masoeli indiawi.

Sangkado iwali domempomoeroeo loewoe, nami marasai aroado, nde

mpolai iramo iwalido. Nde dopoporongeako ira Oeë Ala roendoeno
kareta ka mia hadio, dompotae meramai iramo sorodadoe anoe hadio

mepate ira mia atoeoedo. Doitodo andio mpolai iramo, nahi dokonde

mempanongkoo sangkado, nahi doranta mewawao sangkado, ngarado,
karetado, kaangado, loewoeno domebintao.

Peloearakodo to Samaria lako a ntangoado to Samoe andio, inaaomo
mokole tadoelako anoe pasinggirio paoeni nabi Elisa, doemagai ira

mia anoe mpeloearako ka anoe mewinso, kasi hina anoe mosa’o. Pe-
ntadeno tadoelako andio i tongado mia, nami komba da te’oela, ndi
iramo koa mpehihidi, tebangkoeomo tadoelako atoeoe, domelandao
mia, domedoensio, ranta ka imate.

Kanandiomo gagiano anoe pinaoedo Oeë Ala, anoe pinasinggirino
tadoelako atoeoe.

I mokole Jora mosa’o mateno, nde ipotoroomo i nabi Elisa asa mia
tadoelakodo sorodadoe gagi mokoledo to Isaraeli, sine nahi to’orio i
Jora. Tadoelako atoeoe i Jehoe neeno. Mo’ia-ia i mokole Jora ka ineno
i Sebeli; nahi tehine hinaomo mia aiwa paoeakono: Ramai iramo, oeë,
mia mpekareta, hadio ira. Mesikeno i Mokole: Isema? Soemangki mia
atoeoe: Nahi koeto’orio lahi, koekitao kana i tadoelako Jehoe, nde

magasi ipekareta. Soemangki mokole: Ba kanatoeoe, weweoeakoene
mbo’oe karetakoe, akoe lako toemotowoo. Domeweweoeakonomo kare-

tano, mekaretaomo ka ilako toemotowoo i Jehoe. Oempedaomo, mesi-
keno i Jora: Ba aiwako koa moiko, Jehoe? Soemangki i Jehoe: Hapa
moikono, nde nahi hori menaa-naa inemoe mokokodei ira Oeë Ala, ka
melahoemoa! Ikitaomo i Jora mosa’ono aroani Jehoe, iwolilio karetano
ta mekoele. I’alaomo Jehoe pidino ka ipidio i mokole, kona i wawono

ateno, lioe mate.

Motilaloomo i Jehoe i rahani Jora, tahoe koa mbo’oe ineni Jora, i
Sebeli. Telalono i Jehoe, mentangoomo i Sebeli, ka ipesikeno: Moiko

aiwamoe, Jehoe? Mentomboe i Jehoe, ipotae: Isema mosia doemontaio
mia atoeoe? Itoembalakonomo walino a mpetangoa, tedonta, telaloomo
karetani Jehoe, ilandaomo ngara, ka itelalo kareta i wawono, lioe mate.
Nahi tehine mehawe iramo dahoe mengkaano koroino, dome’oengkeomo
mia, ira mentanoo, sine nahi domehaweo, tendeanomo koa takoe oeloeno
ka pele ngkaroeno ka pele ngkaeno anoe nahi domengkaano dahoe.



85. Mateni Nabi Elisa. Tekaleno inia Samaria.

Mota’oeomo i nabi Elisa, mateomo i Jora, mateomo mbo’oe io eoeno

i Jeboe. Anoe mokoledo to Isaraeb, i Joasi, ana’oeëni Jeboe. Onaemo

loemako ndi Ebsa, nde marasai irongeo domeweweoe nsa’oo to Samoe.

Mengeseomo i mokole, potaeno pengeseno: Amakoe, amakoe, tadoela-

kodo to Isaraeb! Soemangki i Elisa: Mota’oe akoemo, akoemo ronga
mate, sine si doito, asalakono dopebobawako Oeë Ala. Alao pidimoe,
ponaakono matano, ka oepepidiako. Mepidiomo i mokole, olai ilako.

Soemangki i Ebsa: Kanatoeoemo ba oepidi ira to Samoe, ranta ka do-

meropoe. Ka i’amba paoeakono i mokole: Iniomo matano pana toreano

atoeoe, woenoakono boro. I’alaomo i Joasi matano pidi atoeoe, ka ipe-
woenoakono a boro, pentoloe koa, menaa-naaomo. Soemangki i Ebsa:

Gagi tokoa pentoloe koa ba oenangi ira to Samoe; koepotaeakomoe
temararoe ba oepewoenoakono matano pidimoe atoeoe ia boro. Ba

pebma ba penomo oepewoenoakono, asalakono koroemopoe ira to Samoe,
kanandio-andio kokoa noemangi ira, sine nabi ira meropoe.

Nahi tebine mateomo i nabi Ebsa. Mpe’iwab iramo i mokole Joasi

ka to Samoe, inangi ira pentoloe, sine nabi domeropoe, kana nineeno

i nabi i rabano.

Mateomo mokole atoeoe, ka i’amba oemeoeo anano, ka i’amba bina

ana’oeëno, ka i’amba bina olima ira mokole mpe’eoe-eoe. Anoe ko’oli-

mano i Hosea neeno. Onaemo anoe sinapoido to Asoeri i inia Samaria.

Tampoelaomo toloe nta’oe, tekaleomo inia Samaria, domentawa iramo

to Asoeri i mokole Hosea ka miano. To Isaraeli anoe tinawano, ilimbao

mokoledo to Asoeri i witado. Ka i’amba loemimba ira mbo’oe mebano

to Asoeri i witado to Isaraeli, mia anoe mpelaboemoa, nabi domento-

’orio mpesomba ndi ondae Oeë Ala.

Tehine domerongeo mia atoeoedo nahi moiko ba naliina goeroedo,
anoe toemisoako ira sala mpesomba ndi ondae Oeë Ala anoe mentee.

Mpo’oengke iramo mia atoeoedo to Isaraeli anoe ta gagi goeroedo.
Insono ira’ai mpompoe’oe iramo mia atoeoedo mpesomba ndi ondae

Oeë Ala, sine nahi bobotoli aroado, boetoe mesampa: Meronga koa

dompesomba ndi ondae Oeë Ala ka a laboemoa. Onaemo anoe nahi

moiko, nahi do’eheo ntoe’oe Oeë Ala, nde dopaoeo a songkado anoe

hopoeloe: Si mpesomba a laboemoa, ndi Ongkoeëmo koa ba impesomba.
Onaemo mbo’oe balado to Isaraeli, domporongao mesomba ndi ondae

Oeë Ala ka a lahoemoa, onaemo ka dopo’inee ira to Asoeri koemaleo

iniado ka witado, onaemo ka dopo’asa ira mokoledo to Asoeri, to Isa-

raeli ka palilino to Asoeri.
To Asoeri anoe oemeoe ira to Isaraeli i witado, onaemo anoe ira meni-

neeako to Samaria te’oepoea.

132

86. Toetoeloeni Nabi Jona.

Mo’ia-ia i Jona i witado to Isaraeli. Nabi tebine ipo’ia, baweomo
songkado Oeë Ala, dopotae: Lakomo, Jona, i witado to Asoeri, i inia
Niniwe. Paoeako ira mia atoeoe: Dokitaomo Oeë Ala loewoeno mosa’o
mioe, lambaba mioe, onaemo ka dotekoedaakomioe Oeë Ala, nami

dopokompo'inee komioe. Ba nabi mebalio aroa mioe, patopoeloe’amo
koa ka dokaleo Oeë Ala inia mioe.

Mansano roemongeo paoedo Oeë Ala andio, nabi bebe i Jona. Po-
taeno aroano: Akoe loemako mpombio i iniado mia atoeoedo, nabi
komba ia pe’etoekoe, bara’oera dompepate akoe mpena, nde mia atoe-
oedo tedoa ira melambaha. Onaemo ka ilako i Jona a wiwi ntabi, sine
nabi komba sala loemako i Niniwe tinondano, nde inia atoeoe pepo-
ntoeno sabaano oleo, sine wiwi ntabi lakoano i sookano oleo ipo’ia.
Haweomo a wiwi ntabi, ibaweomo kapala, me’oelaomo ira’ai. Domempa-
diiomo mia randano kapala, mensomba iramo. Napi tebine domensomba,
mebombaomo tabi, tedoa mokora oemangi. Monggolinggoliomo kapala
atoeoe, medoito iramo mia, dompotae ta tepeba te’ingka kapala atoe-

oe. Dome’oniniomo sangka a ngkapala ka imonongko koa, domenta-
diomo a ntabi, kasi tondoe kapala. Sine nabi penaa-naa angi ka bomba,
itendetendeo kapala, marasaiomo domerongeo mia. Kontongaano andio,
mpekakai iramo mia atoeoedo a laboemoado, boetoemo koa i Jona
naabi, rodoomo ipotoeri i larono kapala. Onaemo ka itekoedaakono
tadoelako i larono kapala atoeoe, iwangoeo, ipotae: A, loewoeno mia
a ngkapala andio boetoemo koa omoeë anoe naboe pekakai a laboemoa,
pewangoe, ka oepekakai a laboemoamoe, ka dotisoakita ba isema anoe

tebala, ka tontegaoemo kanandio. Soemangki i Jona: Ba onae pinesike-
noakomoe, ongkoeëmo andio anoe tebala, nde nabi koetondao songkado
Oeë Ala, dotena akoe loemako i sabaano oleo, ndi akoe koa loemako i
sookano oleo. Soemangki tadoelako: Ba kanatoeoe, kamimo mentadiko
i ndalango, nde nabi ta tompa angi, ba nabi Idmentadiko. Nabi pebapoe i
Jona; domerakoomo mia i larono kapala, ka domedontaio i ndalango. I-
nsono ira’ai tompaomo angi, nami mebomba tabi, moikoomo domensomba.

Tiino a ntabi andio, nabi komba mate i Jona, nde iteleo booe anoe

langkai, mo’ia-iaomo i Jona a laro kompono booe. Marasai irongeo i
Jona, onaemo ka ipekakai ndi ondae Oeë Ala, ka i’amba wawao booe
atoeoe i wiwi ntabi, ka iloeao ira’ai.

Haweomo a ntoewoe wita i Jona, nami ewao songkado Oeë Ala ta-
mo loemako i Niniwe. Melempaomo, tebine, baweomo i inia Niniwe.
Ikitao inia atoeoe tedoa ntoe’oe langkai, ba totondao, itoloe ka i’amba
oepoe. Melempa-lempaomo i Jona, ka ipaoeako ira to Niniwe: Imerongeo
loewoe, to Niniwe, paoedo Oeë Ala anoe akoe paoeakomioe, ba nabi
mebalio aroa mioe, ba nabi mpenaa-naa mpoweweoe anoe mosa’o,
patopoeloe’apo ka dokaleo Oeë Ala inia mioe.

Mansado merongeo paoedo Oeë Ala andio, ntededengke iramo loe-

woe mia. Domeloboeo sangkado anoe ntekokosi, nami domebebe

mpongkaa, dodoitoako iramo Oeë Ala. Sekonopo mokoledo mentoro-

toroomo a wita, nami bebe mongkaa. Mpo’ariako iramo mpoweweoe
anoe mosa’o, dope’ala-ala iramo Oeë Ala.

Kontongaano andio, dopehohawa iramo Oeë Ala; tampoelaomo
patopoeloe’a, nahi dokaleo Oeë Ala iniado. Iko’aro-aroa i Jona tamo

ronga tekale iniado, onaemo ka ilako moweweoe bansoele i boengkoe
bente, po’ia-iangano ta koemitao ba itekale inia atoeoe. I’e’emao, sine

nahi gagi. Mosa’oomo aroani Jona, ipotae: Mo’o’anoekoemo mpena;
asalakono iramo mpekota-kota akoe to Niniwe. Onaemo tokoa koepe-
lempa olaiako andio, akoemo mekoele mo’o’anoe, koepaoeako ira paoedo
Oeë Ala, nahi konde gagi.

Insono ira’ai hinaomo paoedo Oeë Ala kawe ndi Jona: Ba mentee

koa mosa’ono aroamoe andio? Nahoe mawongkoakono pompehohawa-
koe a inia langkai andio? Da motea aroani Jona, nahi komba mawo-

ngkoakono pompehohawado Oeë Ala a nto Niniwe. Onaemo ka dopo-
toewoeo Oeë Ala keoe i horino bansoeleni Jona, asa wongi koa ka ila-

ngkai. Mawongkoomo aroani Jona, me’engo-engo i totono keoe atoeoe,
nami pompemoko’oleo. Wongiomo, ikikiomo oele-oele hakano, moleo-

eomo leweno, mokariomo keoeno, ranta ka itebangkoe. Ondaoeomo oleo,
mompemoko’oleoomo i Jona, nami hina pe’engo-engoano, onaemo ka

ipotae: Wainto, keoe anoe tekosi atoeoe, asa oleo koa itoewoe, mateomo.

Onaemo ka ihina mbo’oe paoedo Oeë Ala, dopotae: Oepehohawaomo
tokoa keoe anoe asa oleo koa itoewoe? Nahi komehohawao inia langkai,
anoe i riwoeno koa miano; inehemoe ba itekale? Omoeë koepehohawako,
maoepo nahoe pe’ala-alao paoekoe, nahoe tondoe. Domentadiomo to

Niniwe mosa’odo, baliomo aroado, nahi akoe mehohawa ira tokoa?

Nahi komba kana omoeë, io keoe anoe asa oleo koa itoewoe oepeho-
hawao, to Niniwe anoe tedoa mehadio, anoe mentoewoe mia, nahoe

pehohawa ira.
Ka dopatoedoeo kanandio i Jona, nde pompehohawado Oeë Ala

anoe oemariomo irongeo i Jona, nahi konde soemoeloo a nto Niniwe.

Mpengkena ira to Niniwe ka i Jona, nahi dope’ala-ala ira Oeë Ala.

Dopehohawao Oeë Ala i Jona, nde dopotoewoeo Oeë Ala i laro kompono
booe, ka dotenao mbo’oe loemako i Niniwe, maoepo nahi behe indi-

’oepoea. Dompe’ala-alaomo to Niniwe paoedo Oeë Ala anoe pinaoeni
Jona, ka do’amba mehohawa ira Oeë Ala mia atoeoedo. Onaemo ka

imosa’o aroani Jona, ipaoeako ira: Mo’o’anoekoe, nde nahi kaleo inia

Niniwe.

Ba torongeo ntoe’oe motae tedoa dopehohawa kita Oeë Ala, tope-
hohawa iramo mbo’oe walito. Asa mbo’oe, ba dopehobawa ira Oeë Ala

walito, si kodei aroato, nde pada koa dope’ana kita Oeë Ala.

87. Toetoeloeni mokole Josapa.

Oemariomo tomebasao toetoeloeni Rehabea, anani mokole Solema.
Nde nahi behe mokomonongkoo sima’oeloe anoe inowahido mia. ndi
amano sompo ta’oe, nami domebehe mbo’oe mia mpemokoleo. Boetoe
anoe oroea tongkoe, onae koa mpepotonda ndi Rehabea, anoe hopoeloe
tongkoe ndi Jerobea.

Tomento’oriomo mbo’oe aroani mokole Rehabea, ineheno me’iwa-
liakono i Jerobea, sine nahi do’eheakono Oeë Ala. Nde to Isaraeli ka
to Jahoedi mpepe’etoe ira, maoepo teposisinggeomo mokole, sine asa

koa poe’oeno mia mota’oe: i Boerahima, i Saki, i Jako. Onaemo ka do-
’ontoo Oeë Ala i Rehabea me’iwaliako ira to Isaraeli.

Mateomo i Rehabea, i’eoeomo anano, mateomo mbo’oe, i’eoeomo
mbo’oe anano, kanandiomo loewoe mokoledo to Jahoedi, iwela oemeoeo

anano ba mateomo amano. Gagi loewoeno mokole atoeoedo ana’oeëni
mokole Daoedi, nahi komba kana mokoledo to Isaraeli, nde ntepopo-
bona mondeenomo koa mia, boetoe mosiano mepateo mokole, onaemo

ka i’eoeo, gagi mokole.
Mateomo ana oeëni Rehabea, i’eoeomo anano, i Josapa neeno, onaemo

mokoledo to Jahoedi anoe ko’opaa, insodo mpensoea to Isaraeli ka to
Jahoedi. Moleo aroano i Josapa mesomba ndi ondae Oeë Ala, kana
oeëno ka amano. Nahi penaa-naa mesomba ndi ondae Oeë Ala, boe-
toemo koa ondae Oeë Ala ipe’ala-ala ira, ba i moikoano toewoeno ba
marasaiano. Onaemo ka imoiko toewoeno, nahi domenangio iwalino,
nahi domensapa mokoledo to Kana’a meweweoensa’o ira.

Langkaiomo toewoeni Josapa, onaemo ka ipoboio mokoledo to Isa-
raeli, i Aha neeno, mokowali ira me’iwaliako ira to Samoe. Nahi pehapoe
i Josapa, nde mpepe’etoe ira: anani Aha, i Atalia neeno, ikombiao
anani Josapa. Moliwoomo i Josapa, loemako i Samaria; moliwoomo
mbo’oe i Aha, ta me’iwaliako ira to Samoe, saroe i Josapa. Mesikeno
i Josapa: Nahi kita mepe’ala ira nabido Oeë Ala, ka toto’orio koa,
ba tompetea ka to Samoe, ke kita ntenangi, ke kita mpoponangi?
Soemangki i mokole Aha: Hoembee, moiko, akoe moboi ira. Ntepoe-
rnpoe iramo nabi, mesikeno i Aha: Da kami mpeteaako ira to Samoe,
ke siimo? Kami noemangi ira, ke kami ntenangi? Mesangki ira nabi
atoeoedo: Imelakomo, oeë, asalakono komioe noemangi ira. Asa nabi
atoeoe, i Sakaria neeno, mia marampegaoepi; moweweoe tandoe sapi
io laboe, ka ipetandoe-tandoeako, ipotakoo a mpasapoeno, ka i’amba
toemandoe ira. walino, ipaoeakono i mokole Aha: Kanandio, oeë, ba
itandoe ira to Samoe, ranta ka domeropoe.

Sala laroomo i mokole Josapa, roemongeo paoedo nabi, tamoako
engkeni Sakaria anoe metandoe-tandoeako laboe, nahi pemoikoo.
Onaemo ka isikenoo i mokole Aha: Ba da hinao nabido Oeë Ala anoe

mentee, pesikenoato? Nde ongkoeë, boetoe nabido Oeë Ala koepe’alaalao.

nabi soesoea nahi koepe’ala-ala ira. Soemangki i Aha: Da hinao na-

bido Oeë Ala, asamo koa, i Mika neeno, sine nahi koepepe’alao, nde

nahi wela moikokoe ipepaoeakoene. Soemangki i Josapa: Sine ongkoeë
inehekoe roemongeo paoeno. Ipepepoboiomo i Aha i Mika, ipotae:
Paoeakoene ba kana’oempe ba kimpetea to Samoe, ke kami mpopo-

nangi, ke naahi? Soemangki i Mika: Koekita iramo to Isaraeli nterawo-

rawo iramo, kanamo bimba anoe nahina pakambio. Soemangki i Aha:

Kitaomo nde’e lano nahi moiko paoeno mia araoe ndi ongkoeë. Soe-

mangki i Mika: Loewoeno nabi atoeoedo mpegaoepi ira, dopaoeako-
mioe, motae komioe poponangi ba impetea; boetoe ongkoeë anoe paoeo

ntoe’oe paoedo Oeë Ala. Omioe, mokole, ta' mepate komioe iwali. Ko-

ntongaano mepaoe kanandio, ipedesiomo i Sakaria ngoesoeni Mika,

ipotae: Ongkoeë oepotae megaoepi akoe, hinaano omoeë koa! Soemangki
i Mika: Te’oepoea tamo mengkaa ba isema anoe mentee ka anoe me-

gaoepi. Nde omoeë iko mewoeni ia bolongkomoe, ba oerongeomo ma-

tedo mokole. Soemangki i Aha: Toroengkoeo i Mika atoeoe, poweea-

kono kinaa mowai ka oewoi mewoo, ranta ka koehawemo mbo’oe.

Soemangki i Mika: Ba da toewoe komioe ba ipekoele, mentee nine

megaoepi akoe, nahia paoedo Oeë Ala koepaoeakomioe.
Loemako iramo i Aha ka i Josapa. Peteado ka to Samoe andio, ma-

teomo i Aha, domempidio to Samoe. Boetoemo koa i Josapa anoe toe-

woe, mekoeleomo i Jeroesale; onae nahi domenangio to Samoe. Onaemo

koa’salano: anano, i Jora, ipopokombia ira ka i Atalia, anadi Aha ka

i Sebeli. Mia mosa’o ntoe’oe i Atalia atoeoe, nde lano inso koa a ineno

ka amano anoe nahi dopesomba ndi ondae Oeë Ala, boetoe lahoemoa

pine’ala-alado. Kanatoeoemo mbo’oe i Atalia, kombiani Jora, anani

Josapa. Rongeomo anoe wineweoeno mia mosa’o atoeoe.

88. Toetoeloeni Atalia.

Mateomo i Josapa, i’eoeomo anano, i Jora, kombiani Atalia, Gagiomo
mokole i Jora, itenaomo kombiano, i Atalia, ka ipepate ira oeaino tama

onoo ira, nde doito kasi domansa merontoeo mokoleno te’oepoea. Oema-

riomo ipepate ira oeaino, mawongkoomo aroano, nde ipotae, moikoo-

mo toewoeno, nami ta hina weweoensa’oo. Bara’oera i’o’aroao nabi

dokitao Oeë Ala wineweoeno atoeoe, nde lano nahi ipe’ala-ala ira Oeë

Ala. Sine nahi tehine do’oengkeomo Oeë Ala halano. Na’pi tehine igagi
mokole, hawe iramo iwalido, io to Ara ka to Pelisiti, nami poko’ewa i

mokole', nde dobintaomo Oeë Ala. Hadio anoe pinomoeroedo, sekono

inia Jeroesale dompewinsokio, hadioomo ntoe’oe inalado ; sangkado
i mokole pingkoomo, kombiano dompepateo saroe anano, boetoe anano

anoe tompa soesoe, onae dompotoewoeo. Mpekoele iramo iwali, ma-

haldomo i mokole, haro kompono mesabaako, ba pia nta’oemo imahaki,
nahi hori modoo, tehi-tehine, maate. Nahi komba domentanoo a mpe-
kaboeroeado mokole, nde lano da toewoeo nami domengkekewoio mia,
mateomo, nahi komba ndi ira mbo’oe mengkekewoio. Amano ka oe-

ëno metako aroado ndi ondae Oeë Ala, onae soesoea; ibinta ira Oeë

Ala, onaemo ka dobintao mbo’oe Oeë Ala.

Mateomo i Jora, i’eoeomo anano, i Ahasia. Mia atoeoe boetoe asa

nta’oe igagi mokole, dompepateomo mia, nde lano mosa’o gaoeno, da

inisino ndi amano ka ineno, i Atalia, nalii komba mbo’oe me’ala-ala ira

Oeë Ala. Loewoeno paoeno ineno itondao; ba i’oloeakono ineno mowe-

weoe anoe mosa’o, nabi komba mewowolo ira Oeë Ala, boetoe paoe
anoe mosa’o atoeoe itondao. Mateomo i Ahasia, ta oemeoeo anano, sine

nahi eheakono i Atalia, potaeno aroano ka onaemo mokole, simo ana-

’oeëno, anani Ahasia. Onaemo ka ipepate ira ana’oeëno, boetoe asa

anoe toewoe, sine da kode-kodei, i Joasi neeno, nde onaei’alao nainano,
i Joseba, oeaino amano anoe mateomo, nahi ranta koemitao i Atalia.

Potaeno i Atalia memate iramo loewoe ana’oeëno, gagiomo mokoledo

to Jahoedi asa-asano. Hinaano da toewoeo ana’oeëno, i Joasi, onae

dopotoewoeo nainano ka maamano, dowoenio. Maamano atoeoe Poeoe

mpesomba langkai, i Jojada neeno.

Insono ira’ai, pitoe nta’oemo, langkaiomo tedei i Joasi, ikitaomo

maamano, motae tekonaomo ba ipinotoro mokole, nde mapariomo
domerongeo to Jahoedi wineweoeni Atalia mesomba a lahoemoado to

Kana’a, memosa’o ira Oeë Ala. Onaemo ka ipalele ira i Jojada loewoeno

poeoe sanda mpesomba ka walido, ka dotepoempoe i Jeroesale, ira

mempotoroo i Joasi, ta gagi mokoledo to Jahoedi. Ntepoempoe iramo

loewoe mia atoeoedo, iposabaomo i Jojada i Joasi, ipokonaakono parewa
mokole, ka i’amba noemaao i tongado mia. Mengkora iramo poeoe
mpesomba, domesangkao mbo’oe mia hadio, dompotae: Pesomba a

mokoleto, i Joasi!

Da’iaopo irongeo i Atalia ngangado mia, meloearakoomo inso a

langkanae, loemako i Raha mpesombaa. Ikitaomo i Atalia i Jojada ka

mia hadio, melimboeo ana’oeëno, i Joasi, anoe da’iaopo ipinotoro mo-

kole, ikita ira mbo’oe poeoe mpesomba, mpo’i’ini ponai, ito’oriomo

nine oempedaomo mateano. Meboolikiomo i Atalia, ipotae: Kadoedoei

akoe, kadoedoei akoe! Montenaomo mia i Jojada ka domerakoo i Atalia,
domewawao i asambalino Raha mpesombaa, ka dompepateo ira’ai.

Mateomo oeëno, i Atalia, mokoleomo i Joasi. Da kode-kodei, napi
to’orio ba kana’oempe dompeparenta mokole, sine maamano anoe

pineroroMno patoedoeo, ka oemini ira palilino. Gagi moiko winewe-

oeni Joasi, moiko mbo’oe pesombano ndi ondae Oeë Ala, nde itondao

patoedoeno maamano, i Jojada.
Langkaiomo i Joasi, mateomo i Jojada. Insono ira’ai soesoeaomo



138

aroano i Joasi, nami mentee pesombano ndi ondae Oeë Ala, itondaomo

paoedo mia anoe montitisoakono, motae ka dompesomba a lahoe-

moado to Kana’a. Pogaoe-gaoeno kanandio, ipatoedoeomo i Sakaria,
anani Jojada, ipaoeakono: Si binta ira Oeë Ala, nde asalakono dobinta-

ko mbo’oe Oeë Ala. Mosa’oomo aroani Joasi, nde ipatoedoeo i Sakaria.

Onaemo ka ipontena mia ka dompepateo. Domerakoomo i Sakaria, ka

domewoenoakono watoe, maate, sine da menaa; onaemo ka ipaoeakono
mokole: Dokitaomo Oeë Ala wineweoemoe; asalakono ira oemoengkeo.

Nahi tehine insono ira’ai, domenangiomo iwalino i mokole Joasi, ta-

doelakono dompepateo, sangkano domempomoeroeo. Nahi poko’ewa
i Joasi, nde mahald. Mpekoele iramo iwali, me’aiwa iramo mbo’oe mia

anoe me’oengkeo mateni Sakaria, anani Jojada, lioe-lioe dompepateo
i mokole a mpotoeriano. Kanandiomo mateni mokole Joasi, anoe me-

pateo i Sakaria, anano maamano, anoe motoewoeo da ikode-kodei,
ranta ka igagi mokole.

89. I Mokole Sikia.

Mateomo i Joasi, i’eoeomo anano ka ana’oeëno, pato’api. Anoe ko-

’olima apino, i Sikia neeno, onae mokole anoe moleo ntoe’oe aroano ndi

ondae Oeë Ala. Mompoe’oeomo mokole, ipokomoikoomo Eaha mpe-

sombaa anoe mosa’o, itadi ira sangka mpelahoemoa i witado to Jahoedi;
oemari atoeoe, mogaweomo i mokole, hadio mia tepoempoe. Ma-

nsado mengkitao mia hadio, motae iwalimo mokomoikoo i Sikia Eaha

mpesombaa, mawongkoomo aroado, dome’oende-oende ira Oeë Ala

anoe loemikeo aroani mokole, ka iwali mokomoikoo Eaha mpesombaa.
Nahi tehine insono ira’ai me’iwali iramo i Sikia ka datoedo to Asoeri,

anoe tedoa ntoe’oe langkai toewoeno, hadioomo inia ninangino. Mia

atoeoe aiwa soemapoi Samaria; oemariomo inangio loewoe iniado to

Isaraeli, tamo soemapoio mbo’oe inia Jeroesale. Mpompakale iramo

sorodadoeni mokole Sikia lako oemiangakono bente, nahi tehine ha-

weomo tadoelakodo to Asoeri mowawa paoe. Soemangki tadoelakoni

Sikia: Moiko ipaoeakamimo paoedo oeë mioe. Insono ira’ai mpompoe’oe
iramo mempopaoeo mosiano datoedo, hadiono sorodadoeno, ka paba-
wano, dompotae: Imerongeo paoekoe, omioe to Jeroesale, simo impe-
’ala-alao paoeni Sikia, motae ka ipe’ala-ala ira Oeë Ala. Si mpe’ala-ala
ira Oeë Ala, ka i mokole Sikia. Ta lioe moko’ewa, ta lioe moko’onto

akoe ba akoe koemaleo iniano andio? Kitao iniado to Isaraeli, ba mpo-

nangi ira ndi ongkoeë? Koekaleomo inia. Samaria, koetawaomo moko-

ledo ka palilido, ira lioe moko’onto akoe Oeë Ala? Potaeno aroa mioe:

Datoe i Masiri ta toemoeloengi komioe? Si memonge-monge, mpetoe-
koako balo anoe motoe’i, ta tepoedoe ka imobela kae mioe. Imerongeo

paoedo oeëkoe, datoe langkai, datoedo to Asoeri: Paoeakono mokole

mioe, i Sikia, roeansowoe ngara koeweeo, ba ta koa mobawe mia anoe

mesawikio.

Mansado merongeo paoe anoe mosa’o atoeoe, marasai domerongeo
tadoelakoni Sikia, dopaoeako ira tadoelakodo to Asoeri: Si pepaoea-
kami kana paoedo to Jaboedi, mo’o’anoe mami, kasi domerongeo mia

i inia. Laloeopo paoe mioe, nde omami kimento’orio koa. Soemangki
tadoelakodo to Asoeri: Onaemo anoe inoengkekoe, ka domerongeo koa

loewoe mia i inia, ke laboemoa, ke Oeë Ala, nabina toedoeno ipompe-
rorobi, nabi komioe menangio i datoe nto Asoeri, nde ondae anoe i

wawono ntoe’oe, laboemoa, mokole, loewoeno mo’ia i totono.

Insono ira’ai mpepooera iramo tadoelakoni mokole Sikia, nami dompo-
korongeo paoedo to Asoeri atoeoe. Mehawe iramo ndi mokole Sikia,
domempaoeakonomo loewoeno paoedo to Asoeri, popaoe mosa’o ira

Oeë Ala ka i Sikia. Soemangki i Sikia: Oleo andio oleo mosa’o; marasai

tomerongeo, masoesa aroato, nahina anoe mokomonongkoakita. La-

loeopo lakomo ndi nabi Jesaja, paoeakono: Ba nabi dorongeo Oeë Ala

paoe mosa’o anoe pinaoedo to Asoeri? Ke nabi dorongeo motae dome-

ntata ira mia atoeoedo Oeë Ala ka inia Jeroesale, ka Raha mpesombaa,
ka mokole, ka loewoeno ibino inia? Pekakaimo ndi ondae Oeë Ala, ka
do’ontoo tadoelako mepaoe kanatoeoe, mokokodei ira Oeë Ala, meroe-

ngkoehi kita, ka mengingisiio mia anoe mepotonda ndi ondae Oeë Ala.

90. Mahakino i Mokole Sikia ka madoono.

Tenangido to Asoeri, mo’ia-iaomo i Sikia i Jeroesale. Kontongaano
mo’ia-ia andio, mahakiomo, mengkambolosa, irongeo kanaanoe tarao

ronga mate. Haweomo nabi Jesaja paoeakono mokole: Pe’oliwimo, ka

kimerongeo paoemoe, nde omoeë atoeoe komo mate. Mansano roe-

mongeo i mokole paoeni Jesaja, masoesa aroano. Kontongaano masoesa,
mekakaiomo i mokole ndi ondae Oeë Ala, ipotae: Ipehohawa akoemo,
Oeë, ipensiroi akoemo, ipoko’ondaoeo penaakoe, ka koepokolako koa

i Raha mpesombaa, oemoende-oendeo mopoeteno aroa mioe.

Dorongeomo Oeë Ala pekakaino i mokole, onaemo ka dotenao mbo’oe
i Jesaja loemako ndi mokole. Loemakoomo mbo’oe i Jesaja ndi mokole,
ipaoeakono: Kanandio paoedo Oeë Ala: Koerongeomo pekakaimoe, koe-

poko’ondaoeomo penaamoe, hopoeloepo ka olima nta’oe oetoewoe i wawo-

ntolino. Kanandio-andio itoloepo komo mokolako i Raha mpesombaa.
Ipe’ala-alaomo i mokole paoedo Oeë Ala, mawongkoomo aroano. I-

’alaomo i nabi woeano keoe anoe moiko topepakoeliako, ka itambaa-
kono kambolosano i mokole, itoloe koa tompaomo, loemakoomo i

Raba mpesombaa, oemoende-oendeo mopoeteno aroado Oeë Ala anoe

mokotompao hakino.

Irongeomo datoedo to Babeli mahakino i mokole ka madoono,
montenaomo mia lako koemita-kitao i Sikia. Mawongkoomo aroani
mokole Sikia, ipotae: Sakonopo datoe i Babeli montena koa mia aiwa
koemita-kita akoe. Langkaino aroano tamo mopokitaako ira sangkano
anoe hadio, iwawa iramo tinenano datoe i rabano, ka ipopokitaako ira

sangkano, woelaano, salakano, sawoeno, paeno, loewoeno sangkano
ipopokitaako ira.

Oemariomo domengkitao sangkano i mokole, mekoele iramo mia

atoeoe. Tepoesa iramo tinenano i datoe, haweomo i nabi Jesaja ndi
mokole Sikia, mesikeno: Hapa dome’aiwaako tinenano datoedo to

Babeli? Soemangki i mokole: Aiwa mengkita-kita akoe, nde madoo
akoemo. Mesikeno i nabi: Hapa anoe oepopokitaako ira mia atoeoe?

Soemangki mokole: Loewoeno sangkakoe, nabina anoe nabi koepopo-
kitaako ira. Soemangki i nabi: Pompelangka-langkaimoe atoeoe nabi

do’ebeo Oeë Ala. Tinena atoeoe iramo mempaoeakono oeëdo tompaano
anoe kinitado ndi omoeë. Onaemo ka ta aiwa te’oepoea i datoe i Babeli,
nde tedoa oebibiritio labi aiwa oemalao anoembe. Loewoeno anoe pi-
noempoemoe i rabamoe, ta oemala ira datoe ba matekomo.

Metoeoendoe i mokole, nde irongeo menteeno paoeni nabi Jesaja.
Tampoelaomo poeloe nta’oe ka olima insono tompa hakino, mateomo

i Sikia ka i’eoeo anano, i Manasa neeno.

91. I Mokole Manasa.

Anani mokole Sikia, i Manasa neeno, soesoea ntoe’oe aroano, nahi
kana amano. Nahi pe

!ala-ala ira Oeë Ala, a lahoemoa koa i pesomba.
Raha mpesombaa ipokomosa’oo, itena ira mia ka dompeboengkoei ira

Oeë Ala. Mompepeweweoeomo lahoemoa, onaemo ka ipowangoe i Je-

roesale ka i inia soesoea, sakonopo i larono Raha mpesombaa hinao.

Hadio mia pinepateno anoe nabina balano; ba hinao mia anoe mowe-

weoe babapa anoe nahi ebeo mokole, asalakono ipepateo. Sekono anano

itoenoe ira i arono laboemoano, potaeno ta weeo lahoemoa ka imoiko

koa aroano. Onaemo ka dotekoedaakono Oeë Ala i Manasa, mararoeo-

mo dopontena nabi ba poeoe mpesomba anoe patoedoeo, nahi pompe-
’ala-ala.

Tehine hawe iramo sorodadoedo to Asoeri, domerakoo i Manasa,
ka domewawao i inia Babeli. Haweno ira’aj, domentoroengkoeo, tedoa

marasai irongeo. Kontongaano i larono toroengkoe, mompewowoloomo
i Manasa, ipewowoloo toewoeno, irongeomo motaeinsomo ndiondae Oeë

Ala atoeoe. A, ipotae, mosa’o pinogaoekoe, meboengkoei ira Oeë Ala,



141

mesomba a lahoemoa, mepate ira mia nahina halado, ka mepate ira

anakoe; hadio lahi halakoe. Kontongaano andio mepepehohawaomo
i Manasa ndi ondae Oeë Ala, ipotae: Oo Oeë, ba da ipokoele akoe i

witakoe, i iniakoe Jeroesale, i rahakoe, akoemo ntoe’oe balio aroakoe,
akoemo oemariakono melahoemoa, ndi omioemo koa pekakaiakoe.

Dorongeomo ntoe’oe Oeë Ala pekakaini mokole Manasa, dobalio

aroano datoedo to Asoeri ka ipotolao i Manasa ka ipokoeleo i inia Je-

roesale. Insono ira’ai mo’ariakoomo ntoe’oe i Manasa mogaoeo pino-
gaoeno anoe mosa’o indi’oepoea, nde irongeomo pabawado Oeë Ala,
ipe’ala-alaomo.

Tehine mateomo i Manasa i’eoeo anano, mate mbo’oe ka i’eoeo

anano, i Josia. Mateno amano andio, da kodei i Josia, sine mepotonda
ntoe’oe ndi ondae Oeë Ala, nahi behe toemondao gaoeno oeëno, i Manasa.

92. I Mokole Josia.

Langkaiomo i Josia, ipokomosa’o iramo lahoemoa anoe pinepe-
wangoeno oeëno, i Manasa, itoenoeo, ka irawoo awoeno a ngkaboeroedo
mia mpelahoemoa, ka i’amba koemeke ira woekoedo sando mpelahoe-
moa, ka itoenoe ira, awoeno ipaneeo. Nahi komba boetoe i Jeroesale

anoe kanandio, loewoeno po’iangano pinarentano ilelei ira, ira’ai po-
haweano lahoemoa, itoenoeomo, awoeno ipaneeo. Oemariomo iliokio

witano, mekoeleomo i Josia i Jeroesale, ka ipoempoe ira mia hadio,
mokomoikoo Raha mpesombaa, anoe nami doweweoeo oeëno ka amano.

Keoe anoe mosa’oomo dome’eoeo, ka ato anoe mosa’o dome’eoeo

mbo’oe, loewoeno anoe mosa’o, onae dowali mpokomoikoo.
Kontongaado mpo’angga io mia, domehaweomo woentani nabi Moesa

anoe tetadiomo indi’oepoea, nde nami domehori mebasao mia. Melako
iramo mempopoto’oriakono i mokole Josia, motae domehaweomo mbo’oe
woentani nabi Moesa, mawongkoomo aroani mokole, ipotae: Basaa-
koene woenta atoeoe, nde nahi koeto’orio ihino. Iwileomo poeoe mpe-
somba woenta atoeoe, ka ibasaakono i mokole. Da’iaopo irongeo mo-

kole ihino woenta atoeoe, ipotae: A, ntehala kita ntoe’oe, ongkoeë
tehineomo koegagi mokole, napi koeto’orio ihino woentani nabi Moesa,
da’iaopo andio koerongeo. Mentadeomo i mokole, ka ipoempoe ira mia
i Jeroesale, itena ira ka domelako i Raha mpesombaa. Ntepoempoe
iramo loewoe, ipepebasaomo mbo’oe i mokole woenta atoeoe, ka dome-

rongeo loewoeno mia. Oemari atoeoe, mepaoeomo i mokole, ipotae:
Tomerongeomo anoe binoeri a woentani nabi Moesa, loewoeno songka-
do Oeë Ala, anoe domengkoloepeomo oeëto ka amato. Onaemo ka koe-

paoeakomioe: Mompoe’oe kanandio-andio, tompo’ariakomo mpesomba
a lahoemoa, simo tompontaha roepano mia, simo tomponaakono

kaangano ka inoeano, ba po’iangano, tompokomoleoo ntoe’oe aroato

ndi ondae Oeë Ala. Oemariomo mepaoe kanandio, metotonaaomo i

mokole Josia, ipotae, ranta ka imate nami ta motola ira Oeë Ala.

Insono ira’ai mosongkapiomo i mokole Josia ta mogawe, gawe Pasa

neeno anoe ta wineweoeno. Hadio mia anoe tepoempoe, molehako i

riwoeno, io bimba, bembe, ka sapi hadio anoe sinoembele, i nsowoeno

koa. Onaemo gawe langkai anoe wineweoeno i mokole Josia, tenangi
gawe mokole anoe mentoewoe se’eloe. Nde moleo ntoe’oe aroani mo-

kole Josia koemekewoi ira Oeë Ala, mokoea mbo’oe patoedoe ira mia

ka dompe’ini temoroso ndi ondae Oeë Ala, kasimo dompewoliliio la-

hoemoado.

Tampoelaomo pogawea, mo’ia-iaomo i mokole Josia i Jeroesale, te-

doa moiko posongkapino, ka imoiko wita, ka itoewoe mia. Tehine,
irongeomo i mokole, motae meramai iramo datoe inso i wita Masiri

ka sorodadoeno, ta me’iwaliakono datoedo to Asoeri. Onaemo ka ipompa-
kale i Josia, poempoeo loewoeno sorodadoeno, nde nahi eheako ira

to Masiri ba dontelalo i witado, lako me’iwaliako ira to Asoeri. Moli-

woomo i Josia, tepohawe ira ka i datoe nto Masiri. Montenaomo da-

toedo to Masiri lako ndi Josia, ipotae: Polaimo itoe’ai, nde nahi komba

omoeë inoengkekoe, asalakono datoedo to Asoeri. Soemangki i Josia:

Nahi koe’eheakomoe ba oetelalo i witakoe, laloeopo tompetea ari.

Gagi iramo ntoe’oe mpetea, kontongaado mpetea, ikonaomo matano

pidi i Josia, onaemo ka ipaoeakono walino: Wawa akoemo i Jeroesale,
tedoa akoe mompemahaki, ikona akoe mata mpidi. Iposawiomo a

ngka.rp.ta i mokole, ka domewawao i Jeroesale; haweno ira’ai, mateomo

i mokole Josia. Tedoa ira mpengese mia, mengkitao mokoledo mateomo,

domentaroo, ka do’amba mentanoo a mpekaboeroeado mokole.

93. Tekaleno inia Jeroesale.

Mateomo i mokole Josia, i’eoeomo anano, i Jojaki. Mia atoeoe nahi

komba kana amano, nde nahi pe’ala-ala ira Oeë Ala, hadio gaoeno anoe

mosa’o, anoe nahi dopemoikoo Oeë Ala. Onaemo ka ipatoedoeo i nabi

Jeremia, ipotae: Ba nahoe pokomoleoo aroamoe ndi ondae Oeë Ala,
ka nahoe pe’alao songkado anoe koepaoeakomoe, asalakono ira me’aiwa

iwalito, datoe i Babeli, ta soemapoio iniato, ta toemawao loewoeno mia,
nami ta hina ineheakono mekoele. Nde nahi pe’ala-alao mokole loewoeno

patoedoeni nabi, onaemo ka iboerioi nabi Jeremia loewoeno patoedoeno a

woenta, ka i’oliwiakono i mokole Jojaki. Mesikeno i mokole a ntadoe-

lakono: Hapa nineeno woenta winawamoe atoeoe? Soemangki tadoe-

lako: Woenta inso ndi nabi Jeremia, i’oliwiakomioe, ka irongeo patoe-
doeno, ke komioe me’ala-alao, ke ta bali aroa mioe, ke naahi.

Soemangki mobole: Basaakoene woenta atoeoe, ka koerongeo. Ibasaomo

tadoelako, irongeomo mokole patoedoeni nabi Jeremia, mosa’o aroano,

A, ipotae, nahina anoe inehekoe loewoeno patoedoe atoeoe, nabi komba
mia anoe kanatoeoe anoe ta patoedoe akoe! Mosa’ono aroano andio.
i’alao i mokole woenta inso a ngkaeno i tadoelako, ka iheaakono owoe,
ka iberi-berio, ka i’amba toemadio a api, nde kontongaano mengoeroe,
nde mokoseo. Onaemo ka imo’ai woenta boeriano paoedo Oeë Ala,
anoe binoerino i nabi Jeremia, i’oliwiakono i mokole. Nabi bebe ntoe’oe
i mokole moronge patoedoe ipe’inongakono mokomomaloeo aroano.

Onaemo ka dobintao mbo’oe Oeë Ala, nahi dompenaa-naa to Kana’a
ka to Samoe mpekiwoe, mperontoe, mponako, wawa ira mia i witado,
nabi poko’onto ira i mokole.

Mateni mokole Jojaki i’eoeomo anano. Mia atoeoe da otoloe woela

igagi mokole, domensapoiomo to Babeli mia Jeroesale. Ikitaomo i
mokole nabi ta monangi onaemo ka ipepotonda, domentawao iwali
saroe ineno ka kombiano ka sorodadoeno asariwoe ira. Loewoeno mia

poeoe ngkasi, pande woelaa, ka mia anoe binao potorono ka mia anoe

langkai toewoeno, loewoeno itawa ira. Datoedo to Babeli, iwawa ira
i witano, tendeano mia anoe mongkokolaro ka mia anoe nami mokora,
onaemo koa anoe da binentano. Ka i’amba motoroo i Sedekia, oeaino
i mokole Jojaki, gagi mokole i Jeroesale, sine asalakono palilino Datoe
i Babeli, sompo asa nta’oe mompowee sima’oeloe a oeëno. Tebine, nami
bebe i Sedekia me’oeë a datoe i Babeli, nami bebe mompowee sima’oeloe.
Onaemo ka ipatoedoeo i nabi Jeremia i mokole, ipotae: Si kanandio

pogaoemoe, si penaa-naa peki’oeë a datoe, nde asalakono ta bawe i
datoe inso Babeli soemapoi, asalakono nabi komoko’ewao. Mesikeno
i mokole Sedekia: Nami ira mebobawa kita Oeë Ala, ba isapoi kita
datoe i Babeli? Soemangki i Jeremia: Naabi, nde badio labi balamoe
ndi ondae Oeë Ala. Insono mate i mokole Josia nami bina anoe moleo

aroano, boetoe a laboemoado to Kana’a pesombaa mioe, omoeë ka
akamoe i Jojaki. Kanandio-andio ikomo mbo’oe me’oeroe-oeroeo datoe
i Babeli, nabi moiko. Weeakonomo i datoe sima’oeloe, po’ia-iamo te-

moiko, si pokomosa’oo wita. Ta me’ala-alao i mokole paoeni nabi,
sine inangio paoeno tadoelakono, motae: Si pe’ala-alao paoeno nabi

atoeoe, megaoepi, doitono koa aroano ka ipepaoe kanatoeoe, nde nabi sapa
ba itawao i datoe i Babeli. Asa mbo’oe, ba domerongeo palili paoeno
nabi, asalakono ta moloesa aroado, nami ira me’ewa ba domebawe to

Babeli soemapoi kita. Laloeopo itoroengkoeo i Jeremia, asalakono nami
ta mokompepaoe. Soemangki i mokole Sedekia: Ba ongkoeë koa,
komba akoe toemoroengkoeo, badionomo koa paoe mioe ka koe’indoeo,
boembee, toroengkoeomo. Onaemo ka dome’alao mia atoeoe i Jeremia,
ka domedontaio a ngkineke anoe tedoa ondalo. Onaemo koa ka nabi
mate i Jeremia, nde nabina oewoino kineke atoeoe. Sine merege kineke
atoeoe, onaemo ka soromboe koroini Jeremia, tedoa marasai irongeo.

Kontongaano andio, haweomo mbo’oe tadoelako asa mia ndi mokole

Sedekia, ipotae: A, wainto, oeë, i’indoeomo ka domentoroengkoeo
tadoelako i nabi Jeremia, sine ndio koa domedontaio a ngkineke anoe

ondalo, merege, soromboeomo koroino, marasai irongeo, nahi ta te-

hine ka imate. Ipebohawaomo i mokole Sedekia, ipotae: Engkao, nde

nabi komba kanatoeoe paoekoe, potaekoe ka itinoroengkoe, nde

inangi akoe paoedo tadoelako. Onaemo ka ilako tadoelako atoeoe a

ngkineke, ka ipowero koloro, ka iloerakono i Jeremia, ka ilimbao a

asa raba, ka itoroengkoeo, ka ipekariao moiko, onaemo koa nami ebea-

kono ba ipompaoe paoedo Oeë Ala, nde nabi domebehe mia merongeo.

Tebine, haweomo datoedo to Babeli, i Neboekanesa neeno, aiwa-

soemapoio inia Jeroesale. Asa nta’oe ka entonga domensapoio to Ba-

beli inia Jeroesale, ka i’amba tine’alaki. Bente watoe anoe loemimboeo

inia terawo, mpewinso iramo iwali. Nabi dompenaa-naa to Jaboedi

me’ewa, potaeno aroado ba da ira mokoloearako ira iwali inso i larono

inia. Tebine domerongeo nami domponangi. Wongiomo, molai i mokole

saroe tadoelakono, domeloeloe ira to Babeli, dobawe ira, ka dorako ira,
ka dowawaako ira datoe. I’ala ira Datoe anani Sedekia tama otoloe

ira, ka i’impabi ira i arono amado, ka matani Sedekia igogoo datoe,

gagi biloomo. Oemariomo weweoensa’oo kanandio, iwawaomo datoe i

inia Babeli, ka itoroengkoeo ira’ai. Tebine, mateomo i Sedekia i larono

toroengkoe.
Tekaleno inia Jeroesale dompokomosa’oomo loewoe to Babeli. Baba

mpesombaa, anoe wineweoeni mokole Solema, ka langkanaeni mokole

ka anano ka tadoelakono, loewoeno rabado mia domentoenoeo. Loe-

woeno sangkado mia do’ala ira, anoe woelaa, ba salaka, mala, laboe,

loewoeno domempomoeroeo. Sangka anoe i Raba mpesombaa, da-

toemo anoe oemalao, ka iwawaó i Babeli, inaao i langkanaeno.
Kanatoeoemo gagiano inia Jeroesale. Nabi dompe’ala-alao mia

paoedo Oeë Ala, patoedoe anoe pinaoeno i nabi Jeremia boetoe dome-

mpasinggirio, ka dompengingisiio, nabi dompe’ala-alao. Ondalo ntoe oe

pinewowolodo Oeë Ala, mararoe dotenao nabi anoe patoedoe ira, ka

domebalio aroado, sine nabi dompompe ala-ala. Tebine, dopo inee

iramo Oeë Ala iwalido to Jaboedi, gagi domengkaleomo inia Jeroesale,

i mokole Sedekia domegogoakono matano, anano dompepateo. Hadio

mbo’oe to Jaboedi anoe domelimbao i Babeli, ka dompo’ia ira’ai. Boe-

toe mia mongkokolaro, anoe nabina anoeno, onaemo dome ebeakono

mo’iangario witado mia mota’oedo, asa mia domenaao gagi mokoledo

mia atoeoe, sine asalakono me’oeë ndi datoe i Babeli, nde witado ga-

giomo witado datoe i Babeli.

Boetoe i nabi Jeremia anoe nabi pepateo i datoe. Itena iramo ta-

doelakono: Si meweweoensa’oo i nabi Jeremia, nde onae mia anoe

moleo aroa. Paoedo Oeë Ala ndi onae po’iangano. Sikenoomo ba kana-

’oempe inebeno: ke ta winawa i wita Babeli, ta moiko ntoe oe

toewoeno, nde akoe motoroo anoe mompaoeakoene paoedo Oeë Ala ; ke
ta mo’ia-ia i witano saroe mia mongkokolaro. Soemangki i nabi Jere-
mia: Asalakono i witado mia mota’oekoe ba koepo’ia, saroe mia mongko-
kolaro. Ke mongkokolaro toewoekoe, sine ka kimpe’asa pepaeko-
mpokoe, simo dopotoro akoe datoe.

Gagi mo’ia-iaomo i Jeremia i witado to Jahoedi saroe mia mongko-
kolaro, mekoeleomo i datoe i Babeli wawa ira tinawano saroe pino-
moeroeno, tedoa hadio.

94. Toetoeloeni Danieli.

A loewoeno mia anoe tinawano Datoe, hinao opaa mia anoe tedoa
moleo aroano koemekewoi ira Oeë Ala. Mia atoeoedo moroso woekoedo,
ka domemontama, asa mia i Danieli neeno. Po’ia-iado i Babeli, pohona
hinaomo tinenado datoe Neboekanesa, paoeako ira atoeoe: Omioe
dopoboi komioe datoe; dopotae komioe mpo’ia i langkanae, ira paka
komioe, nde ira pagoeroeakomioe hadio roepa, tompa tino’orido to

Babeli: moboeri, mobasa, mompewowolo anoe moiko, mompokomoleo
anoe melongkoe, mompokomoiko anoe mosa’o, komioe wela mewo-

waliako ira i datoe, ka ihina koa paoeako ira anoe napi doto’orio. Soe-
mangki i Danieli: Omami andio nahi kimehapoeo paoedo datoe. Boe-
toe onae kimasoesaakono: Ira paka kami datoe, onae nahi tewali,
nde asalakono ira pakaakami kinaado lahoemoa, onae kimpomalia-
kono. Soemangki mia anoe mowawa paoedo datoe: Asalakono ta ko-
dei aroado datoe, ba dorongeo, motae nahi behe mongkaa kinaado.
Soemangki i Danieli: Kanandio: omami kami mpongkaa kinaa mami,
tampoela poeloe’a ka dopongkena kami ka mia anoe pinakado datoe

sompo oleo; ba mewalo ira mia atoeoedo, nahi mentee pinaoe mami,
sine ba omami memewalo, laloe koa kinaa mamimo koa kimpongkaa.
I’indoeo mia atoeoe. Tampoelaomo poeloe’a, dompongkena iramo i
Danieli ka sambe’eno otoloe ira ka mia pinakani datoe ; ondae i Da-
nieli boetoe kinaado dompongkaa, sine memewalo ira lahi sakono mia
pinakani Datoe. Onaemo ka i’eheako ira datoe i Danieli ka walino
otoloe ira ka dompongkaa kinaado ondaedo, anoe nahi komba kinaado
lahoemoa.

Toloe nta’oemo po’ia-iado i langkanae, langkaiomo tino’orido,
pande iramo mobasa, moboeri, moleo pepaoedo, loewoeno anoe isike-
noako ira datoe moleo domesangkio, tamoako i Danieli pande ntoe’oe,
tenangi goeroeno. Ka nahi bintao i Danieli pesombano ndi ondae Oeë
Ala, maoepo i tongado mia mpelahoemoa, sine nahi tondao gaoedo,
boetoe ondae Oeë Ala tino’orino.

in

95. Pengkonaano mo’ipino i Datoe i Babeli ipaoeo i Danieli.

Kontongaano andio, pohona mo’ipiomo i datoe Neboekanesa. Mee-

neomo ipepepoboi iramo loewoe tompaano mia pande, sando, anoe

pande mongkita anano woela, boekeomo mia i langkanae. Tepoempoe
iramo loewoe, mepaoeomo i datoe: Anoe koepepepoboiakomioe, mia

anoe mempopande, tendeano: hino wongi mo’ipi akoe, tedoa ntoe oe

langkai mo’ipikoe, onaemo ka koepesikenoakono pengkonaano ndi

omioe, nde sala laro akoe. Soemangki asa mia: Ba kanandio, oeë, ke

kimento’orio ke naabi, asalakono kami mpe arabakono paoeakomioe
pengkonaano, gagi ipaoeakamimo ka kimento’orio. Soemangki i da-

toe: Onaemo mapariano, sekonopo paoeakomioe nami koeto orio, nde

koekoloepeomo. Sine ba mentee mempande komioe, ime’oengkeomo
mo’ipikoe, ke komioe mpesikeno a laboemoa, ke komioe mengkitao a

anano woela, omioemo koa, onaemo koa koepaoeakomioe: ba nabi

mento’orio mo’ipikoe, ka pengkonaano, asalakono akoe mepate komioe

loewoe. Mesangki ira sando: Ba kanatoeoe, oeë, lano kamimo memate

loewoe, nde nabina mia i tolino paoeo pengkonaano mo ipino walino,

ba nabi paoeo ari ba kana’oempe mo’ipino, sangkadio ba towali mo’ipi-
akono mbo’oe. Mansano roemongeo sangkido sando atoeoedo, tekoe-

daomo datoe, itena ira ka dompolai, ka i’amba toemena ira soroda-

doeno lako mepate ira mia anoe mempopande i inia, nde nabi dqmento-

’orio mempaoeo mo’ipino datoe anoe kinoloepeno.
;

Melako iramo sorodadoe saroe tadoelako, mebawe ira mbo oe ndi

Danieli. Mesikeno i Danieli: Hapa balakoe ka komioe mpepate akoe?

Nabi doranta mepepoboi akoe datoe, da’iaopo andio koerongeo poe’oeno
ka dotekoeda datoe. Wawa akoe a datoe, akoe mepaoeako ira temoiko.

Onaemo ka iwawao tadoelako i Danieli. Haweomo i arono datoe,

motaeomo i Danieli: Ba mopoete aroa mioe, oeë, sipo ilioe mepate ira

sando. Akoe mekakai ndi ondae Oeë Ala, ka dowali mopo’ipiakoene
mo’ipi mioe anoe oemariomo ikoloepeo. I’e’emao ari ka koebawe ndi

omioe, si komba ipepate ira mia anoe nabina balado. I’indoeo i datoe

paoeni Danieli, ka i’amba paoeakono tadoelakono, kasipo ilioe mepate
ira ari io sando.

f

Mekoeleomo i Danieli a mpo’iangano, tepobawe iramo ka sambe eno

otoloe ira. Mpekakai iramo mia opaa atoeoe, ka dowali mopo’ipiako ira

Oeë Ala mo’ipino datoe. Oemari atoeoe, wongiomo, mpotoeri iramo i

Danieli ka sambe’eno. Potoerido andio, mo’ipi ntoe’oe i Danieli. Mee-

neomo ka dompewangoe, ipaoeako ira sambe’eno: A, mopoete ntoe oe

aroado Oeë Ala ndi ongkoeë, dorongeomo pekakaito indiawi, nde koeto-

’oriomo mo’ipido datoe. Tome’oende-oendeomo ntoe oe pompeboba-
wado Oeë Ala ndi ontae anado, ka to’amba melako a datoe, ka dorongeo
mbo’oe pabawado Oeë Ala.

Melako iramo ndi datoe. Hawe iramo i arodo datoe, masima 1



Danieli ta mepaoe. Soemangki i datoe: Pepaoemo! Mepaoeomo i Danieli,
ipotae: Nahi komba mia anoe paoeakoene mo’ipi mioe, oeë Datoe, ka

koeto’orio. Asalakono ondae koa Oeë Ala anoe mopo’ipiakoene mo-

’ipi mioe indi’oepoea. Nde mpekakai kamimo anoe opaa kami andio,
ka dopopoto’oriakami mo’ipi mioe anoe kinoloepe mioe, ka ito’orio

koa pabawado Oeë Ala. Irongeo: A mo’ipi mioe, ikitao roepano mia-mia
tedoa langkai, moiko roepano, mangkilo. Oeloeno woelaa, radano ka
kaeno salaka, kompono mala, pa’ano ka witino laboe mesaio wita. Me-
wolili ramaiomo asa watoe, teloendi inso i wawono toroekoeno, iko-
naomo mia-mia atoeoe a ngkaroeno, lioe tebangkoe. Tebangkoeno andio,
terawoomo oeloeno, radano, kaeno, kompono, ka karoeno, ipoeoerio
angi, tepaneeomo, nami mengkaa po’iangano. Sine watoe anoe teloendi,
anoe mokonterawoo mia-mia atoeoe te’iliomo, gagiomo toroekoeno anoe

ondaoe, asa wawo ntolinomo po’iangano. Kanandiomo mo’ipi mioe,
oeë, anoe oemariomo ikoloepeo.

Akoe paoeo pengkonaano: Io oeloe woelaa atoeoe, omioemo, nde
omioe dowee komioemo Oeë Ala pabawa langkai, hadio palili mioe,
langkai wita mioe, hadio anoe mioe. Ba mate komioemo, tamo terawo

palili mioe, tamo oemeoe komioe datoedo to Parasi, onae kana salaka

toewoeno, nde i totono pabawa mioe ba ipeparenta. Tampoela atoeoe,
ta oemeoeo datoedo to Makedoni, onae ta oeminio palili mioe, sine kana
koa mala pabawono, nahi komba kana salaka ka woelaa, asalakono ta

mo’ia i totono, onae ka ipinongkena mala. Tampoelaomo peparentano
datoedo to Makedoni ta oemeoehako datoedo to Horna, onae mengkena
ka laboe sinaloako wita. Nde palilino nahi ira mesintoewoe ka oeëdo,
kana laboe nahi dopesalo ka wita, asalakono tepakosi laboe, tepakosi
wita, maoepo ipino’asa. Watoe anoe teloendi aiwa bangkoeo mia-mia

atoeoe, onaemo pabawado Oeë Ala. Nde kontongaano meparenta datoe
i Roma, ira mopokitao Oeë Ala pabawado a loewoeno mia, onae ta

bangkoeo parentano datoe i Roma, tehine ta langkai mengkaano pa-
bawado Oeë Ala, kotehi-tehineno, asa wawo ntolinomo po’iangano.

Mentee ntoe’oe paoeni Danieli atoeoe, kontongaano meparenta datoe
i Roma, hina iramo Oeë Isa i inia Beteleme. Ondae anoe langkai paba-
wado, nde pompehohawado i tolino tedoa langkai. Ba domento’oriomo
loewoe mia i tolino pompehohawado Oeë Isa ndi ondae, asalakono
dokekewoi ira, tamo inehedo ba ondaemo Oeë Isa oeminio toewoedo.

Da’iaopo irongeo datoedo to Babeli paoeni Danieli atoeoe, mebangkoe-
hako, ka i’amba motae: Mentee Oeë Ala anoe pinesombaimoe, Ondae

langkai ntoe’oe, nahina anoe i wawodo, nde Ondae anoe mosabao anoe

tewoeni, dopopoto’oriakomoe anoe napoe to’orio. Ka i’amba motoroo
i datoe i Danieli, ipetotoi ira loewoeno mia pande ka sando, i Danieli
anoe i wawono ntoe’oe.

147

96. Sambe’eni Danieli otoloe ira ipekaria ira Mala’eka a larono api.

Pobona haweako mompelangka-langkai i datoe i Babeli, onaemo ka

ipompepeweweoe mia-mia woelaa, tedoa ondaoe, torea poeloe ntinade

ondaoeno. Mia-mia woelaa atoeoe iwangoeo i lembono anoe langkai, da

olai tokitaomo. Oemariomo domewangoeo mia-mia woelaa atoeoe, ipalele
iramo i Datoe palilino, tadoelakono, ka loewoeno mia anoe binao poto-
rono, ipaoeako ira ka dontepoempoe i lembono po’iangano mia-mia woelaa

atoeoe. Ntepoempoe iramo loewoe, mepaoeomo i datoe: Imerongeo
paoekoe, omioe palilikoe: Ba imerongeomo te’ingka singkala, karantoe,
tawa-tawa, ntoea-ntoeangi, tawoewoea, tompaano anoe me’oeni,

impenggolontoemo ka impesomba a mia-mia anoe pinepewangoekoe
andio, nde ondaemo laboemoa mioe, ongkoeë ana’oeëdo, ondaemo

anoe mokolangkai akoe.
Oemariomo mepaoe kanandio, metenaomo datoe ka dompesingkala,

ka dompetawa-tawa, ka mpetawoewoea, tedoa ntoe’oe me’oeni. Da-

’iaopo domerongeo palili oenino singkala, mpenggolontoe iramo loe-

woe ka dompesomba a mia-mia woelaa, kana pinaoedo datoe; medoito

ira, nde ipotae datoe: Ba hinao anoe nabi bebe mesomba, asalakono

koemepateo.
I olodo palilido datoe anoe ira mpesomba a mia-mia atoeoe, raoe ira

mbo’oe sambe’eni Danieli otoloe ira, i Sadara, i Mesa, ka i Abe-Nedoe.

Maoepo dokita ira mia atoeoe loewoeno mia mpesomba ira, sine nabi

dobebe ondae mesomba a laboemoa atoeoe. Da’iaopo domengkitao
mia, motae nabi domebebe mpesomba mia otoloe ira atoeoe, lioe-lioe

dolako paoeako ira datoe: A loewoeno palili mioe boetoe otoloe ira to

Jaboedi anoe nahi domebebe mpesomba. Soemangki datoe: Wawa

ira ramai mia atoeoe! Domewawa iramo tepo’aroako ira i datoe. Mesi-

keno i datoe: Moro ipe’inongakono, ke nabi rongeo oenino singkala,
ka nabi bebe mesomba a laboemoa mioe? Ba nabi rongeo, akoe mepeti-
ngkoo mbo’oe tepobona, ka koekitao pesomba mioe ? Mesangld ira mia

otoloe ira atoeoe: Nabi kiwoeniakomioe, oeë, lano kimpe’inongakono;
nde omami nabi kimpesomba a laboemoa, boetoe ndi ondae Oeë Ala.

Maoepo itadi kami a api, ba lano dopotoewoe kami Oeë Ala, kami toe-

woe, ba naabi, naahi, sine andio kipaoeakomioe, ka ito’orio koa: Omami

nahi kami mebehe mpesomba a laboemoa.

Insono ira’ai tedoaomo tekoeda datoe. Onaemo ka ipontena mia

mompotoewoe api langkai pepintoe kana api anoe langkai sompo oleo.

Tedoaomo langkai api, tensila, oe’oeroe oenino langano, tedoa moka-

pa aboeno. Ka do’amba roemako ira mia otoloe atoeoe, ka dopinongoe,
ka do’amba tinadi a api. Tedoa ntoe’oe langkai api atoeoe, nde mia

anoe toemadi ira mia otoloe atoeoe, memate iramo. Nabi dompokora-
ngkoebio api atoeoe, olai dompo’ia mengkikitao. Domengkitao nabi

domemate mia otoloe ira atoeoe, ka domengkitao mbo’oe hinaomo

asa walido. Kohali-haliomo i datoe, onaemo ka ipesikeno: Nahi komba
otoloe ira mia anoe dinontai mioe a api? Tembio ka i’opaa iramo anoe

kinitakoe araoe? Anoe ko’opaano kana mala’eka koekitao. Doitoomo
i datoe, loemakoomo a api, ka ibooli ira mia i larono api, ipotae: Oo

Sadara, Mesa, Abe-Nedoe, ipeloearakomo ramai! Meloearako iramo
ntoe’oe mia otoloe ira atoeoe, iparesao datoe koroido, nahina kinaano

api, sekono woeoedo ka hawoedo nahi kaano api, sekono mana ahoe

api naahi. Soemangki i datoe: Koe’oende-oendeo pabawado Oeë Ala
anoe toemenao mala’ekado mekaria komioe, ka nahi pepate komioe

api langkai. Onaemo ka koepotae: Ba isema anoe me’oeroe-oeroe ira
Oeë Ala, anoe motoewoe ira mia otoloe andio a api langkai, asalakono

koepepateo, rahano koekaleo, nde nahina i wawodo Oeë Ala, Ondae

langkai pabawado.

97. Asa mbo’oe mo’ipino Datoe i Babeli.

Insono ira’ai da mo’ipi mbo’oe i datoe Neboekanesa i Babeli. A

mo’ipino ikitao keoe langkai, tedoa ondaoe, langkai sampano, asa wawo

wita inengomino, hawe i poe’oeno langi. Loewoeno pinotoewoe mehawe
ira mpe’engo-engo i totono keoe atoeoe, woeano hadio, domengkaano
mia, loewoeno manoe-manoe meseno a rangkano. Kontongaano andio,
irongeomo datoe ngangano asa mala’eka inso i wawono langi, motae:

Toeëbiomo keoe atoeoe, oninio rangkano, rawoo woeano, pelewekiomo.
Kasimo dompeseno manoe-manoe a sampano, kasimo dompe’oro-oro pino-
toewoe i totono. Hakanomo koa anoe i larono wita po’ineeomo koa,
ta inohoako rante laboe, ta pine’oesai, ta oemaloeo ngoloe, opitoe
woela ba i kanatoeoe. Tampoelaomo paoeno mala’eka, gagiomo ntoe’oe
kana pinaoeno.

Oemariomo mo’ipi i datoe, mewangoeomo, ka ipoboi ira mia anoe

mponto’ori, sando, sine nahi domento’orio pengkonaano mo’ipino.
Tebine ipepepoboiomo mbo’oe i Danieli, ipaoeakono mo’ipino, ka
i’amba motae: Paoeakoene pengkonaano mo’ipikoe, ke mosa’o, ke

moiko, nahi kosoemoesoeroeo, tendeano menteeanomo koa paoeakoene.
Soemangki i Danieli: Menteeano koa ba koepaoeakomioe, oeë, sine
nahi koewoeniakomioe, mo’ipi mioe atoeoe mosa’o. Keoe langkai atoeoe,
asalakono omioe, nde loewoeno mia ipekaria ira, wita i’inio, kana keoe

langkai oemengomio asa wawo ntolino. Sine ba mompetoewoe-toewoe
komioe, ka ipongkenao koroi mioe ka ondae Oeë Ala, asalakono do-

bangkoe komioe kana keoe tinoeëhi atoeoe, komioe mo’ia-ia a ntonga
mpada, ka i’aloe komioe oesa, ka ipokomobahoo ngoloe, ka i’inohoako

rante, kana pinotoewoe. Onae ka koepaoeakomioe: Si pompetoewoe-
toewoe, si naa ira i totono Oeë Ala, asalakono i naa ira i wawono, nde

patoedoe inso ndi ondae Oeë Ala: Ba mompelangka-langkai komioe,
asalakono kana pinotoewoe itegaoe.

Oemariomo mepaoe kanatoeoe, mekoeleomo i Danieli a mpo’iangano,
i datoe mo’ia-iaomo i langkanae. Kontongaano andio, ikoloepeomo
patoedoeni Danieli anoe ka ipaoeo pengkonaano mo’ipino. Pohona

melempaomo, lako koemitao wawono inia Babeli, tedoa langkai, raha

tedoa hadio, lobo, langkanae, po’iangano atano, rahano pinotoewoeno,
lereno, si’eno, tedoa ntoe’oe hadio, langkaiomo aroano ka i’oende-

oendeo pabaloeno. Onaemo ka ipotae: Isema ke anoe weweoeo inia

anoe tedoa langkai andio ba nahia ongkoeë? Da’iaopo ipepaoe kanandio,
baliomo aroano, nami pe’aroa mia, sine me’aroa mpinotoewoeomo,
pompelangka-langkaino itehalaako. Nami taka ipelempa, melempaomo
kana ambaoe, nami behe mongkaa kinaado mia, ewomo koa ka lewe

ngkeoe ipongkaa. Onaemo ka domewawao mia a ntonga mpada ka

domeranteakono laboe. Woeoeno ondaoeomo, koekoeno ondaoeomo,
kanamo koekoeno singko. Nami dompepaoeakono mia, nde nami ia

mia toewoeno. Pitoe woelamo, baliomo aroano datoe, irongeomo paba-
wado Oeë Ala, mo’ariakoomo mompetoewoe-toewoe, ipotae: Maoepo
kana’oempe langkaino toewoeno mia i wawo ntolino andio, asalakono

i totodo Oeë Ala, nde ondae Oeë Ala i wawono datoe ka mokole, nahina

pengkenado.

98 Tekaleno inia Babeli.

Mateomo i datoe Neboekanesa, i’eoeomo anano ka ana’oeëno, ranta

ka ihawe asa datoe, i Belisasa neeno. Mia atoeoe domensapoio datoedo

to Parasi, sine nahi marasai lahi domerongeo, ipotae datoe: iniakoe

langkai, bentekoe ondaoe, rniakoe hadio, kaangakoe hadio, nahi ta

tekale iniakoe.

Mosongkapiomo i datoe Belisasa ta mogawe, gagiomo ntoe’oe ga-
weno. Wongiomo, mongkaaomo datoe saroe tadoelakono, ka dompe-
pali-palindo. Kontongaado mpogawe, haweakoomo aroani datoe mo-

mpelangka-langkai. Ipoboio atano, ipotae: Alaakoene parewa woelaa

anoe pinomoeroeno oeëkoe i Neboekanesa i Raha mpesombaa i Jeroe-

sale, akoe mo’inoeario baroe ka anggoro, inehekoe. Loemakoomo mia

tinenano, dome’alao parewa woelaa, ka domentawao anggoro, mo’i-

noeomo datoe ka tadoelakono a mparewa woelaa atoeoe, ipotae: A,
pabawanomo koa ntoe’oe lahoemoato, ka dopokompomoeroeo oeëkoe

parewado Oeë Ala, nahi dopoko’onto ira Oeë Ala.

Kontongaano mepaoe kanandio, ikitaomo datoe kaeno mia moboeri a

rereno langkanae, otoloe paoe binoerino, sine nahi pokobasao i datoe boeri

atoeoe. Onaemo ka itena ira sando ka mia pande mebasao boeri atoeoe,

sine nahi dompokobasao. Doitoomo i datoe, mondidi-ndidiomo karoeno,

tepopangkoe olontoeoeno, irongeo moloesaomo woekoeno, mongkoeniomo
roepano. Kontongaano mapari andio, haweomo ineno, ipotae: Si sala

laro ana, nde maoepo nahi dompokobasao mia mempande boeri atoeoe,
sine da hinao anoe i wawono mbo’oe pandeno, i Danieli. Mia atoeoe

dopopoto’oraikono Oeë Ala anoe tewoeni, asalakono ito’orio pengkonaano
boeri a rere atoeoe. Ipe’ala-alao i Belisasa paoeno ineno, ipepepoboio i

Danieli, ipotae: Ba oepaoeakoene pengkonaano boeri anoe a rere atahoe,
akoe moweeko lemba soti ka rante woelaa, ka koe’amba motoroko gagi
saroe ngkaroekoe. Soemangki i Danieli: Maoepo nahi tambo akoe,
asalakono akoe paoeakomioe nineeno boeri atoeoe. Irongeo temoiko,
nde paoedo Oeë Ala anoe hawe ndi omioe. Boeri atoeoe otoloe, kanandio

basano: Dinoa, kinati, tinia. Pengkonaano asalakono kona ndi omioe.

Nde dodoaomo Oeë Ala tinoewoe mioe i wawo ntolino andio, sompoomo
doano. Dokatiomo Oeë Ala loewoeno moikono gaoe mioe ka mosa’ono

gaoe mioe, monongko anoe moiko, montondoe anoe mosa’o. Dotiaomo

Oeë Ala wita mioe, doweeakono datoedo to Parasi.

Doitoomo ntoe’oe i datoe Belisasa roemongeo pengkonaano boeri

anoe a rere atoeoe. Iweeakonomo i Danieli lemba soti ka rante woelaa,
ka ipotoroo gagi saroe ngkaroeno. Insono ira’ai tekaleomo gawe, nami

momawongkodo mia. Wongi atoeoe tekaleomo inia Babeli, dompe-
winsokio datoedo to Parasi ka sorodadoeno, dompepateo i datoe Beli-

sasa ka tadoelakono. Ka i’amba oemeoeo gagi datoe.

99. I Danieli ipekariao mala’eka a aa po’iangano singa.

Mo’ia-iaomo datoedo to Parasi i inia Babeli. Loewoeno mokole wa-

lino datoe nahina pengkenano i Danieli, maoepo kana’oempe pandedo
walini Datoe sompo oleo, asalakono i Danieli anoe i wawono pandeno.
Onaemo ka itedoa me’ala-alao datoe i Danieli, sine kodeiomo aroado

mokole anoe i totono datoe, nde domengkitao i Danieli dopelangkaio
datoe, kanaomo datoe ko’oroea toewoeno. Onaemo ka dompo’oe-
ngke akala mokole atoeoedo, ira medontaio i Danieli.

Pohona mehawe iramo mia atoeoedo ndi datoe, dompotae: Omioe,
oeë, kikita komioe langkai toewoe mioe, kanamo lahoemoa toewoe mioe.

Bahapa-hapa anoe nahina ndi ornami, asalakono ipolio koa mowee kami

ba mopoete aroa mioe, sine ba naahi, nahi ta hina. Hapamo kimpeka-
kaiako a laboemoa? Omioemo lahoemoa mami, nde omioemo koa peka-
kaia mami. Oemari kamimo mpeaoe-paoe, kami paoeakomioe: si
ebeakono mia i larono asa woela ba ipekakai a lahoemoa, ke a Oeë Ala,
ke a mia, ndi omioemo koa pekakaiano, ka imoleo aroado, nine omioemo

lahoemoado loewoeno mia. Ba isema anoe nahi tondao patoedoe mioe

andio, ta dinontai a aa po’iangano singa, ka ikaano singa ira’ai.

I’indoeomo datoe, wainto, nabi ranta mewowoloo mosa’ono paoedo
mia atoeoe. Nde mpepaoe-paoe iramo mokole: Kana’oempemo akalato,
ka tompokodontaio i Danieli? Kita mengkalakio a datoe, nahina ha-

lano, sine tomengkitaomo pesombano ndi ondae Oeë Ala sompo oleo;
onaemo isoesoeroeo ndi datoe.

Gagiomo ntoe’oe akalado mia lambaba atoeoedo. Nde nahi pe’ala-
alao i Danieli paoeno datoe atoeoe. Ba masoesa aroano, ke mawongko
aroano, ba iwongi, ke meene, asalakono mekakai ndi ondae Oeë Ala,
nabi pe’ala-alao paoeno datoe. Onaemo anoe inoengkedo mia anoe

lambaba atoeoe, onaemo ka domelako ndi datoe, kanandio dompotae:
Nde nabi paoeo, motae i larono asa woela nabi moiko ba kimpesomba
a laboemoa, ba ndi ondae Oeë Ala, ke a mia, sangkadio ndi omioe?
Ka ndiomo i Danieli anoe pine’ala-ala mioe sompo oleo, kimengkitao
nabi penaa-naa mekakai a Oeë Ala. Nahi komba motae nabi to’orio

songka mioe, asalakono ito’orio koa, sine nabi pe’alaalao, ipotae: Nabi
akoe menaa-naa mekakai ndi ondae Oeë Ala, maoepo langkai i datoe,
sine asalakono Oeë Ala i wawono. Onaemo ka kipaoeakomioe: Ipepera-
koo i Danieli, ka iwinsoo a mpo’iangano singa, nde lano kanandio paoe
mioe indi’oepoea.

Marasaiomo irongeo i datoe, i Danieli domedontaiomo mia lambaba

atoeoedo. Mo’oengke sala i datoe ba kana’oempe ka ipokompotoewoeo
koa i Danieli, sine nabi pohawe, nde oemariomo i’indoeo anoe pinaoedo
mokole, walino. Maoepo imontondoe aroano, sine montenaomo mia

anoe roemakoo i Danieli. Owowaomo oleo, loemakoomo datoe ka mo-

kole a aa, po’iangano singa anoe pinotoewoeno datoe. Dome’oniniomo
watoe langkai anoe i wowano aa, ka domedontaio i Danieli, ka dowali

mentondoo mbo’oe wowano aa. Mebooliomo i datoe, paoeakono i
Danieli: Oeë Ala, anoe langkai pabawado, ondae anoe ira mekariako,
Danieli, kasi kaako singa.

Mekoeleomo i datoe i langkanae. Wongiomo, domponaakono ki-

naano, sine nabi bebe datoe mongkaa, ndio koa ko’ia-ia, nabi pompe-
paoeako mia. Tehine motoeriomo, sine nabi dopompokotoeri, boetoe

i Danieli i’o’aroao, nabi tetarero aroano. Napi meene, mewangoeomo
i datoe, ka ipompoboi walino, ka dolako a mpo’iangano singa. Hawe

iramo, ipepe’oengkahiomo datoe aa atoeoe, ka ipensiro, ka ipebooli:
00, Danieb, moro dopotoewoekomo ntoe’oe Oeë Ala, anoe pinesombai-
moe sompo oleo? Soemangki i Danieli: Ndi akoemo, oeë, da toewoe

akoe koa. Ongkoeë ipekaria akoemo mala’eka anoe tinenado Oeë Ala,
onae anoe mokobebeo aroano singa, ngangano nami tebenga, nami

ponto’ori mekapo, mo’ia-ia akoemo i tongado singa wongi hieno andio.

Sine ipaoeakoenemo ari babapa balakoe ndi omioe, ka imansa weweoe

akoe kanandio. Soemangki i datoe: Nahina balamoe, sine ndio koa koepe-
’ala-alao paoedo mia anoe melambaha, tedoa iramo ntebala mia anoe

memposebeko ndi ongkoeë. Insono ira’ai metenaomo Datoe, ka

domewoeatakono i Danieli inso i larono aa; io mia anoe memposebeo ndi

datoe, ondaemo anoe medinontai ia aa, napi doranta mentii, domento-

towo iramo singa merago-rago ira, ka dokaa ira. Motaeomo i datoe:

Ba isema ineheno mekakai ndi ondae Oeë Ala, nahi akoe me’oloio, nde

Ondae langkai pabawado.

100. Pekoeledo to Jahoedi i Jeroesale.

Mateno i datoe Belisasa anoe ka itekale inia Babeli, i’eoeomo iwalino,
i datoe nto Parasi, i Siroesi neeno. Ipebohawa ira i datoe Siroesi to

Jahoedi, nde ikitao tedoa ira ntekewoi i witado mia motoe’ado ka iniado

Jeroesale. Onaemo ka ipaoeako ira to Jahoedi: Ba langkai aroa mioe

mpekoele i Jeroesale, impekoelemo: nahi koepe’oloi komioe. Nde

ongkoeë dopowee akoe Oeë Ala pabawa anoe langkai, hadio palilikoe,
hadio witado mia koepe’oeëo. Iwali meweweoeo Raha mpesombaa ndi

ondae Oeë Ala, iwali mewangoeo inia Jeroesale, loewoeno sangka
woelaa anoe pinomoeroeno i datoe Neboekanesa i Jeroesale indi’oe-

poea akoe wee komioe, ka impokompesomba koa ndi ondae Oeë Ala

kana songkano i nabi Moesa anoe tinondado mia mota’oe mioe.

Mawongkoomo aroado to Jahoedi merongeo paoeni datoe Siroesi,
hadioomo anoe ineheno mekoele i witado mia mota’oeno ka i inia Jeroe-

sale. Mia atoeoedo lima riwoe doado, mehano poeoe mpesomba, tadoe-

lakodo i Sando mpesomba langkai, i Josoea neeno, mehano mia koa

anoe pinarenta, tadoelakodo i Seroebabe.

Mpoliwo iramo mia atoeoedo, melako i Jeroesale. Me’ara-arai dompe-
lempa, nde tedoa ira mehadio mia, mehano mia mota’oe, mehano beine,
mehano nana’ote, nahi donte’ala. Opaa woela dompelempa, ka do’am-

ba mehawe i Jeroesale. Domengkitao iniado mia mota’oedo anoe tedoa

tekosi indi’oepoea, tekaleomo, nde insono tekale nami wali wineweoe

mbo’oe. Nterawo iramo ari mia atoeoedo, mpo’oengke po’iangado;
oemari iramo mpoweweoe po’iangado, mpekoele iramo i Jeroesale.

Mpowangoe iramo dasa watoe a mpo’iangano dasa watoe anoe langkai
indi’oepoea, ka do’amba mponsoembele bembe, bimba, sapi, kana wine-
weoedo mia mota’oedo. Oemari atoeoe, mpompoe’oe iramo mewangoe-
o Raha mpesombaa, a pepontoeno wangoeano Raha mpesombaa se-

’eloe. Mpetawoewoea iramo poeoe mpesomba, ka dompenani, ma-

wongkoomo aroado mia hadio, nde domengkitao Raha mpesombaa
ta wali winangoe, ka inia Jeroesale ira wali mpo’iangario. Boetoe mia

anoe mota’oe mpengese ira, nde dompewowoloo Raha mpesombaa
anoe kinaleno i Neboekanesa, ka domengkitao Raha mpesombaa anoe

ta winangoe andio, nahi komba kana anoe indi’oepoea langkaino ka

tekosino. Onaemo anoe pinengeseido mia mota’oe atoeoedo. Sine mia

atoeoedo ikoeahako ira i nabi Hagai, ipotae: Si mpebee; maoepo nahi
kana Raha mpesombaa indi’oepoea langkaino, asalakono do’eheo koa

Oeë Ala Raha mpesombaa andio, asalakono dopokomoikoo po’iato i

inia Jeroesale andio. Nde nahi komba langkaino Raha mpesombaa
anoe kinitado Oeë Ala, asalakono moleono koa aroano mia mesomba
i larono Raha mpesombaa, onae anoe inehedo.

Kontongaado mpoweweoe Raha mpesombaa, hawe iramo mokoledo
to Samaria i Jeroesale, tepohawe ka i Seroebabe ka i Sando mpesomba
langkai i Josoea. Ntepohawe iramo, dosikeno iramo i Seroebabe ka i
Josoea: Hapa ime’aiwaako? Mesangki ira to Samaria: Kikita komioe

mpowangoe Raha mpesombaa ndi ondae Oeë Ala, omami mbo’oe

mpesomba ndi ondae Oeë Ala; laloeopo tompe'asamo mpowangoe Raha

mpesombaa anoe wo’ohoe. Soemangki i Seroebabe ka i Josoea: Nahi
kime’ehe komioe, nde omioe nahi komba to Jahoedi ntoe’oe, omioe to

Jahoedi asambali, to Asoeri asambali, nahi mentee pesomba mioe ndi
ondae Oeë Ala, nde omioe mia mpelahoemoa asambali. Kasi pesalo
pesomba mami ndi ondae Oeë Ala ka pelahoemoa mioe, onaemo ka

nahi kibehe ba tomesintoewoe mpowangoe Raha mpesombaa ka inia

Jeroesale.

Mpekoele iramo to Samaria, kodeiomo aroado. Ira oemonto ira to

Jahoedi mpowangoe Raha mpesombaa, nahi dopoko’onto ira. Onaemo

ka doposebe ira mia atoeoedo to Jahoedi ndi datoe i Babeli, sine nami

ia i datoe Siroesi, ananomo koa nde onae mateomo. Ipe’ala-alaomo
paoedo mia atoeoe, onaemo ka ipontena mia lako paoeako ira to Jahoedi

ka dompo’ariakomo mewangoeo Raha mpesombaa ka inia Jeroesale.

Marasai domerongeo to Jahoedi; moikoomo domewangoeo Raha mpe-

sombaa, i’eheako iramo i datoe Siroesi, sine nami wali oemeheako ira

anano. Sine nahi tehine mateomo datoe atoeoe. Mpetompa iramo a

datoe anoe wo ’ohoe ira mewangoeo Raha mpesombaa ka inia Jeroe-

sale, i’indoe iramo datoe wo’ohoe. Da hadio to Jahoedi anoe tebinta i

Babeli, mpekoele iramo mbo’oe i iniado mia mota’oedo, mpe’asa iramo

ka to Jahoedi anoe tehineomo dompekoele, dompoko’oemariomo Raha

mpesombaa ka inia Jeroesale. Tehine, oemariomo. Insodo mpekoele i

Seroebabe ka i Josoea ka walido, siopoeloe nta’oemo, ka i’amba oemari

moiko Raha mpesombaa ka inia Jeroesale.

Oemarino andio, mpogawe iramo to Jahoedi, tedoa maroa gawedo,
nde mawongko aroado koemitao iniado mia mota’oedo waliomo me-

wangoe, Raha mpesombaa waliomo toewoe, mpo’ia-ia iramo to Jahoedi

i Jeroesale, mpesomba iramo ndi ondae Oeë Ala kana indi’oepoea.

101. Toetoeloeni Seteri.

Hadio iramo to Jahoedi anoe mpekoele i witado, sine da hadio anoe

mo’ia-ia i wita Babeli. Mehano i inia Babeli dompo’ia, xnehano soesoea

po’iangado, nde lano nahi onto ira datoe i Babeli ba domelako ba isoea

po’eheado. Gagi nterawo iramo to Jahoedi, hadioomo po’iangado.
Gaoeno datoe, ba iwoela oesa, melimba mo’ia i inia soesoea, inia

Soesana neeno, tendeano ba i motoe’i-toe’i, ka i’amba mo’ia i inia Ba-

beli. Gagi pohona, kontongaano mo’ia-ia i inia Soesana, mosongka-
piomo i datoe ta mogawe, pitoe wongi tehineno. Haweakoomo matano,

maroaomo mia mpepali-palindo, mawongko aroano datoe koemikita

ira, onaemo ka ipoboio asa mia, ipotae: Lako alaakoeno kombiakoe i

Wasati, paoeakono ka ipesangka tekosi, ka domengkitao loewoeno mia

tekosino. Loemakoomo tinenano datoe, sine nahi behe i Wasati, ipo-
tae : Nahi moiko ongkoeë datoe beine, ba dopopokitaako ira datoe mia

hadio, ira mpengingisi akoe mpena.
Da’iaopo irongeo i datoe paoeno kombiano, tekoedaomo. Tekoe-

dano andio, onaemo ka ipotae: Nami koebehe koemombiao i Wasati,

nde nahi behe toemondao songkakoe, kamimo teposoea. Nami dope-
kombia i datoe ka i Wasati, nde itadiomo.

Tehine, mosongkapi i datoe ta mekombia mbo’oe, nde itadiomo i
Wasati. Onaemo ka ikombiao i Seteri, ana beinedo to Jahoedi, sine nahi

to’orio i datoe, motae to Jahoedi onae. I Seteri atoeoe eloe-eloe; insono
mate ineno ka amano, ipotoewoeomo anano pepaekompono mia mota-

’oeno, i Modekai neeno, ipe’akao.
Mo’ia-iaomo i Seteri i langkanae, gagiomo datoe beine. Akano mbo-

’oe mo’ia-iaomo i langkanae, nde inaao datoe doemagaio pewowa, koe-
mitao mia anoe mewinso ka meloearako. Pohona irongeomo i Modekai
oroea ira mia anoe mepaoe-paoe, ira mepateo datoe, nde mosa’o aroado
ndi datoe. Da’iaopo irongeo i Modekai paoedo mia oroea ira andio,
lioe-lioe lako paoeakono oeaino, i Seteri, anoe pinaoedo mia atoeoe, ka
ipaoeakono i datoe. Da’iaopo irongeo datoe, ipepepoboi iramo mia atoe-

oe, ka isikeno ira, gagiano mengkaaomo, motae mentee ntoe’oe pina-
oeni Modekai, nami dopokompehapoe mia atoeoe. Ipepeboeriomo i
datoe a woenta, kasi koloepeo datoe mopoeteno aroani Modekai ndi
onae.

Loewoeno mokole walino datoe sompo oleo, asa mia anoe langkai
toewoeno, i Hamani neeno. I Hamani atoeoe kana bonto toewoeno,
ipe’ala-alao i datoe loewoeno anoe pinaoeno i Hamani, bahapa ipo-
’ema, asalakono iweeo datoe. Ba telalo i Hamani, asalakono loewoeno
mia mpetoeoendoe ira, mpelangkaio i mokole Hamani, boetoe i Modekai
nahi boekoe. Mpesikeno ira mia: Tembio ka nahoe tondao gaoeto, ba
itelalo i bonto nahoe pelangkaio? Soemangki i Modekai: Omami to

Jahoedi nahi kimpesomba a mia, tendeano ndi ondae Oeë Ala pesombaa
mami. Mosa’o ntoe’oe aroani Hamani roemongeo paoeni Modekai,
ipotae: Maoepo ilangkai toewoekoe, maoepo ihadio doikoe, sangkadio
mesomba i Modekai ndi ongkoeë, ka i’amba moiko aroakoe. Mosa’okoe

koemitao mia atoeoe sompo oleo, ndio koa mentido ba koetelalo, se-

kono metoeoendoe naahi.
Onaemo ka nahi penaa-naa i Hamani mosebe ira to Jahoedi ndi datoe,

ipotae: Kana’oempemo, oeë, loewoeno mia i wita mioe, ndi omioe koa

pepotondaado, songka mioe koa tinondado, boetoe to Jahoedi naahi.
Mia atoeoe soesoea gaoedo, tendeano songkado Oeë Ala anoe tinondado

omioe donaa komioe i totodo Oeë Ala. Sangkadio mengkena songkado
Oeë Ala ka anoe pinaoe mioe, ka do’amba mentondao. Soemangki
datoe: Nahi koe’eheo ba kanatoeoe; po’ehekoe ka ipengkena koa ga-
oedo loewoeno mia i witakoe, nde lano palilikoe loewoe. Omoeë, kana-

’oempe patoedoemoe? Soemangki i Hamani: Ba ongkoeë koa, oeë,

mompaoe po’ehekoe, to Jahoedi atoeoe, ipepate ira loewoe, saroe anado,
saroe kombiado, nde nahi domebehe mentondao gaoedo loewoeno pa-
lili mioe. Soemangki datoe: Moiko, omoeëmo mosongkapi ba te’ipiamo
domempinepate to Jahoedi, omoeëmo koa doemandio. Mawongkoomo
aroani Hamani, ipotae: Maoepo da ipentade kanandio-andio i Modekai,
sine nami ta tehine ka itebangkoe ba koepepateomo.

Da’iaopo domerongeo to Jahoedi songkani Hamani do’indoeomo

datoe, mapariomo domerongeo, nahi dompenaa-naa mpengese, nami

dompongkaa, nami dompompokotoeri, dompotae: Hapa hala mami,
ka kami mempinepate mpena? Montenaomo i Modekai loemako ndi

oeaino, i Seteri, paoeakono: Ba oerongeomo songkani Hamani, do’in-
doeomo datoe, dopotae: Loewoeto to Jahoedi ira mpepate kita %

Onaemo ka koepotae, omoeëmo loemako ndi datoe io kombiamoe,
kasi komba dopokogagio songkani Hamani, nde mosa’ono koa aroano

mia atoeoe, onaemo ka iposebe kita ndi datoe, onaemo ka do’indoeo
datoe. Ba oepehohawa kami koa, ko koa loemako ndi datoe, ka dopo-
toewoe kami, wainto. Soemangki i Seteri: Paoeakono akakoe i Mode-
kai: Ongkoeë koerongeomo mbo’oe songkani Hamani anoe inindoedo

datoe; lano tehineomo koemingki loemako, sine onaemo maparino:
nahi dopo’ehe mia i datoe anoe loemako ndi ondae, ba nahi dopepepo-
boio. Ba loemakoako koa liono mia, asalakono pinepate, sangkadio
dotasiakono koa datoe toeko woelaado. Sine itoloepo ka koelako ndi

ondae datoe, ke ira mepate akoe, ke ira motoewoe akoe, sine lano akoe
loemako. Sine si tompenaa-naa mpekakai ndi ondae Oeë Ala, ka dope-
hohawa kita, ka dotasiakoene koa datoe toeko woelaado, ba koelako
ndi ondae te’oepoea.

Insono ira’ai nahi penaa-naa i Seteri mekakai ndi ondae Oeë Ala,
potaeno pekakaino: 00, Oeë Ala, ipokomopoeteo aroani datoe, ka

dorongeo koa paoekoe, ka dotasiakoene toeko woelaado, kasi koemate.
Tampoelaomo itoloe ipotae: Akoe loemako ndi datoe. Loemakoomo
ntoe’oe i Seteri a bolongko po’iangano datoe, maoepo nahi pinoboi.
Da’iaopo ikitao datoe kombiano, ikohali-haliakono, nde nahi poboio,
nahi tondao gaoe i langkanae. Ta toemekoedaakono, sine dopokomo-
poeteomo Oeë Ala aroano datoe a ngkombiano. Oempedaomo i Seteri,
itasiakonomo datoe toeko woelaano. Monongkoomo aroani Seteri
lowoomo paoeno, ipotae: Anoe koe’aiwaako ndi omioe, oeë Datoe,
tendeano aiwa moboi komioe saroe i mokole Hamani, ka i’aiwa mongkaa
ndi ongkoeë te’ingka. Soemangki datoe: Inehekoe koa, te’ingkapo
ki’aiwa. Hawe iramo i datoe ka i Hamani mongkaa ndi Seteri. Konto-

ngaado mpongkaa, mesikeno datoe: Hapa anoe kopaoekoene ka oe-

poboi kami mongkaa ndi omoeë? Soemangki i Seteri: Tendeano oeë,
ba mopoete aroa mioe, tisomo ka i’aiwa koa mbo’oe omioe i mokole
Hamani mongkaa ndi ongkoeë, ka koe’amba paoeakomioe anoe i laro-
koe.

Oemari iramo mpongkaa mekoeleomo datoe i langkanae, i Hamani
mekoeleomo mbo’oe i rahano. Hawe a ngkombiano, ipotae:, Ongkoeë
andio, langkaiomo ntoe’oe toewoekoe, nde dopoboi akoemo datoe
beine ka koelako mongkaa ndi ondae oroea ira; tisomo kami loemako
mbo’oe i datoe mongkaa ndi datoe beine. Onaemo koa mosa’okoe,
ba koekitaomo i Modekai, nahi pe’ala-ala akoe; ba koetelalo maoepo
metoeoendoe naahi, roepano kana anoe nahi kita akoe. Mosa’o aroakoe,
nde nahi toedoe akoe mia atoeoe. Soemangki kombiano: Nde nahi do-
’indoeko datoe, ka oepepate ira loewoe to Jahoedi? Po’alamo keoe ka

koloro, ka oe’emao ndi datoe kondoemoëo i Modekai ira’ai, asakalono
do’eheakomoe koa. Mawongkoomo aroani Hamani, roemongeo paoeno
kombiano. Ipotae: mentee koa ntoe’oe, akoemo oememao a datoe.

Wongiomo, mpotoeri iramo mia, boetoe datoe nahi pompokotoeri.
Ipoboiomo mia, ipotae: Basaakoene toetoeloeno parentakoe, mokendo

aroakoe, nahi koepompokotoeri. I’alaomo mia atoeoe woenta ka ibasao.
Haweomo a ntoeloeni Modekai paoeo mosa’ono aroado mia oroea ira,
anoe ira mepateo datoe, ipokompenaa-naaomo i datoe mia mobasa,
isikenoo: Ba mohaweomo i Modekai tambono motoewoe akoe? Soe-

mangki mia mobasa: Naapo, oeë. Soemangki datoe: A, mo’o’anoekoe,
nde nahi koesoeloo mopoeteno aroano ndi ongkoeë. Insono ira’ai mee-

neomo, mewangoeomo i datoe. Tepohawe iramo ka i Hamani, motaeomo

i datoe: Hapamo ba koepoweeakono mia anoe mehohawa akoe soelono

kono ongkoeë nineedo datoe, laloe koa koepaoeako ira datoe anoe

langkai ntoe’oe, ka itelele koa neekoe. Onaemo ka ipaoeakono datoe:

Ba paoeo koa po’ehekoe, oeë, mia atoeoe ipoposangkaakono sangka
mioe, parewa mioe ipokonaakono, ipoposawio a ngara mioe, ka ipengara
i tongano inia, ka domengkitao koa mia hadio; asa mia mokole se’eloe,
meboobooli: Kanandiomo ponsoelodo datoe a mia anoe mopoete
aroano ondae. Soemangki datoe: Ba kanandio paoemoe, poposangkao
ngarakoe ka po’ala sangkakoe ka parewakoe, ka oeweeakoni Modekai
ka isaroeo, nde koepasimpewowoloomo mopoeteno aroano ndi ongkoeë,
napi koeranta soemoeloo.

Mosa’oomo ntoe’oe aroani Hamani, roemongeo sangkino datoe. Sine

iwoenio, montenaomo mia moposangkao ngara, ka sangkano i datoe,
ipokonaakono i Modekai, ka ipelempa i arono, meboo-booli: Kanandio-

mo ponsoelodo datoe a mia anoe mopoete aroano ndi ondae.
Oemari atoeoe, loemako iramo datoe ka i Hamani ndi datoe beine i

Seteri, ira mongkaa ira’ai. Kontongaado mpongkaa, motaeomo i Seteri
i larono: Akoemo mosabao paoekoe, nde dopokomolinoomo Oeë Ala
aroado datoe, ka dopokolangkaiomo akakoe i Modekai, anoe ta dino-

ntaini Hamani. Nami dope’ala-alao labi datoe i Hamani. Onaemo ka

ipotae i Seteri: Ba koepaoeo ibino larokoe, oeë, ipotoewoe akoemo
saroe pe’etoekoe. Soemangki datoe: Akoe motoewoeko kana’oempe?
Isema ta mepateko ka pe’etoemoe? Soemangki i Seteri: Ongkoeë, oeë,
to Jaboedi akoe, ndiomo i Hamani, oemariomo i’indoeo ta mepate
kami. Onaemo ka koepekakai ndi omioe: ipotoewoe akoe saroe pe’etoe-
koe. Ka i’amba toemisoo i Seteri i Hamani, ipotae: Onaemo ta mepate
kami. Ikitao datoe tededengke i Hamani, nabi pokosangki. Mosa-
’oomo aroano datoe, koemitao gaoeni Hamani, onaemo ka ipetiimako
melempa-lempa a mpoeoe raba. Mesangki ira mia: Looemo, oeë, i ra-

bani Hamani winangoeomo keoe, binaomo koloro ndoëano i Modekai.

Soemangki i datoe: Rakoo i Hamani, ndoëo a ngkeoe atoeoe.

Mateomo i Hamani, i’eoeomo i Modekai, onaemo bonto a parentano
i datoe nto Parasi. Moleo loewoe wineweoeni Modekai, nabi ebeako
ira to Jaboedi ba domempinepate, ipotoewoe ira loewoe. Da kongkodo
toewoe i datoe beine i Seteri ka i bonto Modekai, tedoa moiko toewoedo
to Jaboedi i parentano datoe nto Parasi. Domerongeomo to Jaboedi

pompebobawado Oeë Ala, onae ka domentoewoe loewoe. I datoe beine,
ka i bonto Modekai nabi dopenaa-naa mebobawa ira pe’etoedo, nabi

dopenaa-naa mepaoe-paoeakono datoe, ka imopoete koa aroano datoe
a nto Jaboedi.

102. I Sando mpesomba Matatia.

Oemariomo mate i datoe nto Parasi, i’eoeomo anano ka ana’oeëno

ba ira nte’opia. Tehine datoe atoeoe inangiomo datoe nto Garika, mia

anoe tedoa mosia, loewoeno datoe anoe ilakoario inangio loewoe. Ma-

teomo mbo’oe datoe atoeoe, sine nahi pe’ana, onaemo ka dome’eoeo

tadoelakono, dompetiaomo wita. Konaomo to Jahoedi iparentao asa

mokole, i Antiokoe neeno, mo’ia-ia i inia Antiokia. Mia atoeoe mosa’o

aroano a nto Jahoedi, nami eheako ira mpesomba ndi ondae Oeë Ala,
itena ira ka dompesomba a lahoemoa; ba nahi domebehe, ipepate ira.

Hadio to Jahoedi anoe doito, onaemo ka dopeboengkoei ira Oeë Ala,
ka dompesomba a lahoemoa. Boetoe mehano nahi domebehe, dompo-
tae: Omami nahi kimebehe meboengkoei ira Oeë Ala; insodo weweoeo

Oeë Ala wita ka langi, insono a mia mota’oeto, nahi dopenaa-naa me-

hohawa kita, si tomengkoloepeo loewoeno pompehohawado Oeë Ala

ndi ontae.

Tamoako asa pandita, i Matatia, onae anoe moroso ntoe’oe

aroano patoedoe ira mia, ka dompe’ini ndi ondae Oeë Ala. Pandita

atoeoe domempopandeio mia anoe tinenano mokole, ka i’ala-alaako

ira mia mpelahoemoa, sine nahi behe. Domewangoeo mia atoeoe dasa

pontoenoea pinotoewoe, ka dompotaeakono i Matatia: Pesombamo a

laboemoa! Nde nahi behe i Matatia, domempoboiomo mia atoeoe asa

mia to Jahoedi. Nde doito ta pinepate, loemakoomo mia atoeoe a dasa,
ta mesomba a lahoemoa. Da’iaopo ikitao i Matatia, mosa oomo aroano,

ipaoeakono mia atoeoe: Tehalako ndi ondae Oeë Ala; insomoe kode-

kodei, oeto’ori iramo Oeë Ala, komo mesomba a lahoemoa? Nahi koe-

’eheakomoe. Oemari kanatoeoe, itoboomo mia atoeoe, saroe mia tine-

nano i mokole. Oemari atoeoe, irongkaomo dasa pesombaado a lahoe-

moa, ka i’amba mbo’oe loemako a mpetengi iniano, ka irongka ira pe-

sombaado a lahoemoa. Itena iramo mokole sorodadoeno lako merakoo

i Matatia, sine nahi dompokorakoo, nde moroso aroani Matatia, isaari

ira sorodadoeno mokole, nahi doitoako ira.

Oemariomo ipokomosa’oo pesombaado mia a lahoemoa, irongeo
tamo ronga mate. Ipoboi ira anano olima ira, pada tama anoe tedoa

mosia, ka bobotoli aroado ndi ondae Oeë Ala. Tepoempoe iramo, ipo-
tae: Ongkoeë andio akoemo mate, sine imengkitaomo wineweoekoe,
onae koa imentondao. Impe’ini temoroso ndi ondae Oeë Ala, si binta

ira; ba itonda ira koa Oeë Ala, asalakono dopehohawa komioe, nahi

ira menangi komioe mia. Ndiomo aka mioe i Simo, mia anoe pande,
moleo patoedoeno, onae imentondao. Ka ndiomo oeaino, i Joeda, mia

anoe mosia, onae impetadoelakoo. Akoemo binta komioe, asalakono

dopekaria komioe Oeë Ala.

Insono ira’ai mateomo i Matatia domensabangio anano ka to Jahoedi

anoe moleo aroano, ka i’amba tinano a iniano mia mota’oeno.

Mateno i Matatia, lansaraomo pe’iwalido to Jahoedi ka mokole Antio-

koe anoe i Antiokia. Sine maoepo hadio sorodadoeno, nahi ponangi i

mokole, loewoeno tadoelakono tenangi, nde mosia i Joeda ka pepae-

kompono; pe’inido ndi ondae Oeë Ala, onae koa ka nahi domedoito.

Irongeomo mokole i Antiokia mateno sorodadoeno ka tadoelakono,
mo’o’anoenomo, nde irongeo, nahi ta monangi a mia anoe pinekariado
Oeë Ala. Maparino aroano andio, mahakiomo, tehine mateomo.

Mateno mokole andio, i’eoeo anano. Mia atoeoe da mongoera, napi
pokompe’iwali. Kontongaano andio, loemakoomo i Joeda ka walino

i Jeroesale, ira mewali mpokomoikoo Raha mpesombaa ndi ondae Oeë

Ala, ka dowali mpokomoikoo pesombado mia ndi ondae Oeë Ala, nami

domentaha mia mpesomba a lahoemoa.
Tehine mosongkapiomo mbo’oe mokole i Antiokia ta me’iwaliako

ira to Jahoedi. Hadio ntoe’oe sorodadoe pinoempoeno, ngara, kareta,

mpowawa ira mbo’oe gada, anoe tedoa langkai ka i’ondaoe mbo’oe

engeno. Ba topompopokitaakono gada atoeoe bahapa anoe motaha,
lioe-lioe mokoela aroano, ka ipeloeloe a iwali, itatekiako ira engeno,

ibangkoe ira mia ka i’amba loemandaki ira, motoetoe. Gadano mokole

atoeoe toloe poeloe ka oroea. I wawono toroboengkoedo hinao raha

dopi, po’iangado sorodadoe ira nteroeapoeloe i larono. Tedoa ntoe’oe

domedoitoakono to Jahoedi gada atoeoe, sine nahi penaa-naa i Joeda

paoeako ira walino: Impokomorosoo aroa mioe, gada atoeoe si medoi-

toakono, mia atoeoe mehadio ira, sine ontae andio dopehohawa kita

Oeë Ala. Insono ira’ai, doboengka iramo to Jahoedi iwalido, donangi
ira, nde nahi domentaha mengkitao mosiani Joeda ka walino. Hadio

mbo’oe gada pinepatedo.
Asa mia pepaekompono i Joeda, i Eleasa neeno. Ikitao i Eleasa asa

gada anoe tedoa langkai, pinoposangka tekosi, hadio sorodadoe me’oela

i wawono. Potaeno i Eleasa: Ba onaemo gadano mokole; ba koepepateo,
asalakono ta mate mbo’oe i mokole. Onaemo ka ipeloeloe, lioe-lioe

meloeloe a gada atoeoe; iwali anoe toemikoeo gada atoeoe, itempoe ira

loewoe, mehano ipepate ira. Haweomo a gada, lioe-lioe me’oesoe a ntoto

kompono, ka itoboo gada atoeoe, sampoe ponaino saroe tangkeno.
Tebangkoe gada atoeoe, memate ira loewoe sorodadoe i wawono, sine

nahi raoe i mokole. Mateomo mbo’oe i Eleasa, idoensio gada anoe

tebangkoe, sine ntenangi iramo iwali, medoito ira.

104. Mateni Joeda. To Jahoedi gagi palilido to Roma.

Da mararoe inangi ira i Joeda mokole i Antiokia atoeoe, tebine mo-

taeomo i Joeda ka dompo’ariakomo mpe’iwali, nde nami dompokompe-
lere mia. Onaemo ka ipontena i Joeda oroea mia anoe loemako i Roma,
ka dompedandi ka datoe i Roma: Si komba dotepobinta to Roma ka

to Jaboedi, ka imorosomo pesintoewoedo, kana mia mepaekompo.
Ba me’iwali to Roma, kasi patambo to Jaboedi, me’iwali to Jaboedi,
kasi dompetambo to Roma. Inebedomo to Roma paoeno i Joeda,
dome’indoeo ka domesintoewoe, ka dompekadoe-kadoedoei koa mpe-
’iwalia.

Kontongaano andio, mpoliwo iramo to Antiokia ira me’iwaliako ira

to Jaboedi. Hadio ntoe’oe sorodadoeno, medoito iramo to Jaboedi,
dompolaiakonomo i Joeda, boetoemo koa baloe etoe ira anoe mo’ia-ia

walino. Nteriso iramo i Joeda ka walino, dompotae: Ontae andio, nte-

dei kitamo koa, badio walito anoe mepatambo, sine lano nabi kita me-

moiko ka mokole i Antiokia, asalakono iweweoensa’o kita. Ba kita

memate, ke kita mentoewoe, sine totolabi iramo. Mpeloearako iramo i

Joeda ka wabno, mo’oroe dompeloearako, tedoa ntoe’oe memosia do-

mpetea. Iwali atoeoe roea ntia, asa ntia i manggali, asa ntia i koana.

Inangiomo i Joeda iwali anoe asambali, meloeloeomo, loemoeloe ira

iwali. Pepoloeloeno andio, dotonda iramo iwali anoe asambali anoe

napi dompeleloea, dobawe iramo ka dopepate ira.

Mateni Joeda atoeoe, marasaiomo domerongeo to Jaboedi. Domensa-

bangio tadoelakodo anoe tedoa mosia, ka moroso pe’inino ndi ondae

Oeë Ala. Oemari atoeoe, domentanoo i iniado mia mota’oeno, i borino

kaboeroeno amano, i Matatia.
Mateomo i Joeda, i’eoeomo akano, i Simo. Ipokomoikoomo i Simo

pe’iwalia, nami dompe’iwali, onaemo ka dompompoe’oemo mia mpe-

lere, mepinopabo nami bina anoe mo’onto mesomba ndi ondae Oeë Ala.

Mateomo i Simo, i’eoeomo anano, kontongaano melele wawo wita,
moroso sintoewoedo to Jaboedi ka to Roma. I Simo ka anano oroea

potorono: aasa Sando mpesomba langkai, aasa mokoledo to Jaboedi.

Mateomo anani Simo, i’eoeomo anano, ana’oeëni Simo. Insono ira’ai

nami melele wawo witado to Jaboedi, nde ana’oeëni Simo nabi kana

amano ka oeëno. Maoepo Sando mpesomba langkai toewoeno, sine

nabi pe’ala-ala ira Oeë Ala. Doito, moro ta komba doemontaio oeaino;
onaemo ka ipepateo oeaino. Nabi tebine imokole, tampoela asa nta’oe,
mateomo, moloea rea.

Mateno andio, dome’eoeomo ba te’opia mokole, sine pada loewoe
mokole mosa’o. Anoe ko’otoloeno, nabi dopenaa-naa me’oe’oea ka

oeaino. Nde nahi dohori mo’ariako me’oe’oea, do’oloti iramo to Roma,
domensapoio inia Jeroesale, nabi tebine mepotondaomo mokoledo to

Jahoedi, nami poko’ewa.

Insono ira’ai nami langkai toewoedo to Jahoedi, gagiomo palilido to

Roma, to Romamo koa monaa mokole i Jeroesale, sine hinao koa anoe

i wawono, onae petoro potorono, i inia Kesaria po’iangano, i wiwi

ntahi. Asa mokole anoe domenaao to Roma, iHerodeneeno. Kontongaa-
no onae mokole, ka dohina Oeë Isa i inia Beteleme.

105. Toetoeloeni Ajoebi.

Indi’oepoea toewoeomo asa mia i witado to Ara, i Ajoebi neeno, mia

anoe tedoa mompoli. Bimbano ka sapino tedoa hadio, sowoeno, ngarano
etoeno. Hadio mbo’oe mia mekariaakono pinotoewoeno, ka lereno hadio

ntoe’oe anoe doemagaiakono; gagi i Ajoebi atoeoe mokole toewoeno.

Ana.no hopoeloe: opitoe tama, otoloe beine, mpekombia iramo loewoe,
soesoeaomo po’iangado, mpelere, mpompekaria pinotoewoe, kanamo

amado.

Telele ntoe’oe i Ajoebi, nahi komba boetoe pompolino ilangkaiako
toewoeno, moleono mbo’oe aroano, ka morosono pe’inino ndi ondae

Oeë Ala. Doito tehala ndi ondae Oeë Ala. Ba ito’orio motae teha.la

anano, asalakono ipekakaiakono, ipo’emaakono pompehohawado Oeë

Ala, kasi soesoeroeo halano ndi ondae Oeë Ala.

Pohona mpogawe ira anano, sine nahi lako i Ajoebi a mpogawe atoe-

oe, nde modagai raha. Kontongaano mo’ia-ia, ramaiomo ikitao i Ajoebi
asa mia miano, meloeloe. Oempedaomo, ikitaomo i Ajoebi mia atoeoe

me’awoe, merege, ka moko’iso, tedeimo koa ka itai lowo ipepaoe, nde

ngasaomo ipeloeloe. Haweomo, ipotae: Marasai kita, oeë; kontongaa
mami mpobingkoe, mehawe iramq to Ara mperontoe, raha mami oema-

riomo domebetao, sangka mami oemariomo dome’alao, ana mami ka

kombia mami oemariomo dompepate ira, sekono dompepate ira loe-

woe, ongkoeëmo koa anoe tola, ka da koehawe paoeakomioe.
Kontongaado mepaoe, haweomo mbo’oe asa mia ndi Ajoebi, ipotae:

Memarasai kita, oeë: Kontongaa mami mpompakambi pinotoewoe
mioe, roendoeomo, mengkolild, hadio pinotoewoe ka anoe mompakambi
dinoensino berese ka i’amba tii oesa anoe tedoa marombo, mesawi oewoi,
pinotoewoe ka poeoe pompakambi pingko loewoe mo’opo, boetoemo

koa ongkoeë anoe da toewoe, ka koepeloeloe aiwa ndi omioe, paoeako-
mioe.

Napi sangki i Ajoebi, haweomo mbo’oe asa mia, ipotae: A, wainto,

oeë, omami ba opia kami aiwa mompae ngara mioe, mowawa sangka
hadio, nde nte’inso kamimo mpelakopi. Hawe kamimo a ntonga mpada
aloce, domeboengka kamimo mia melambaha, dome’alao pangidi mioe.

Mpetea kami, sine nahi kimponangi, nde tedoa ira mehadio, mate

iramo loewoe walikoe, ngara ka sangka dompomoeroeomo, boetoemo

koa ongkoeë da toewoe, onaemo ka koe’aiwa paoeakomioe.
Da’iaopo itampoela paoeno mia atoeoe, baweomo mbo’oe asa mia,

anoe ko’opaano, ipotae: A, oeë, tedeimo koa ka nabi koepokopaoeo
lele anoe winawakoe andio, nde tedoa ntoe’oe marasai. Ipokomorosoo
aroa mioe, ka ipokorongeo koa: Ira’ai ana mioe, mpogawe ira, nte-

poempoe ira loewoe, saroe kombiado, saroe anado, mpongkaa ira, mpe-

pali-palindo, mawongko aroado. Kontongaano andio, tiiomo lompioe,
tebangkoe raba, memate ira loewoe ana mioe, saroe ana’oeë mioe, saroe

mia, boetoemo koa ongkoeë anoe da toewoe, ka koe’aiwa ndi omioe paoe-
akomioe.

Nahi pokosangki i Ajoebi, mingki mbo’oe mesikeno, sine nami lowo

ipepaoe. Metoeoendoe, ka itompoo roepano, ka ipengese, nde tedoa

ntoe’oe marasai irongeo. Mekakaiomo ndi ondae Oeë Ala, ipotae i

aroano: Oo Oeë, ipokomorosoo aroakoe, ka koenangio koa masoesano

aroakoe, kasi doensi akoe soesakoe. Tehine ka i’amba lowo paoeno,

ipotae: Anoe dowe’akoe Oeë Ala, dowalimo oemalao; tedoa masoesa

koerongeo, sine koe’oende-oende ira Oeë Ala, nde lano anoedo koa.

I Ajoebi, anoe tedoa mompoli, gagiomo mongkokolaro toewoeno.

Mentoro-toro komino, mekoo-kooro, sine nahi mosa’o paoeno, loewoeno

masoesano ipabeako ira Oeë Ala. Ka imahaki mbo’oe, melowe, badio

anoe toewoe a ngkoroino io lowe atoeoe. Domemokoboeroeakonomo

mia, ba domelako mpoweeo kinaano, ndiomo koa domedongawio weea-

kono, ndiomo koa idongawio i Ajoebi ba isangkao, nami domentaba mia

merangkoebio. Kombiano mbo’oe mosa’o paoeno. A, ipotae, nabi do-

mentee Oeë Ala, nabi domoleo. Hapamo balato ka oeteweweoemo ka-

nandio % Nabi topenaa-naa mesomba a Oeë Ala, nabi tobori meboe-

ngkoei ira. Tembio ka ikanandio dosoeloo mopoeteno aroato? Topo-
’ariakomo mesomba ndi ondae Oeë Ala. Omoeë atoeoe, Ajoebi, simo

pe’ala-ala ira Oeë Ala, potae: mosa’o Oeë Ala, nahina toedoeno dopine-
’ala-ala. Soemangki i Ajoebi: Nabi koe’ebeo paoemoe, monge-mongeko.
Hadioomo topo’ala anoe moiko inso ndi ondae Oeë Ala, nami kita

mo’ala anoe mosa’o? Ba ongkoeë koa, kongko koa koepe’ala-ala ira

Oeë Ala a masoesaakoe andio.

Domerongeomo sambe’eni Ajoebi otoloe ira masoesano sambe’edo.

Onaemo ka dompoliwo, lako mengkita-kitao sambe’edo anoe mahaki.

Hawedo andio, dokitao i Ajoebi mentoro-toro, moroengkoeomo, melo-

weomo asa ngkoroi, marasai irongeo. Tedeipo domehalao sambe’eno

i Ajoebi, nde soesoeaomo ntoe’oe roepano. Mpentoro ira mia otoloe

ira atoeoe i aroni Ajoebi, tebine ka i’amba lowo paoedo. A, dompotae,
tembiokomo, sambe’e, ka oeteweweoemo kanatoeoe? Tomento’oriomo

loewoe, mia anoe moleo aroa dopebohawao Oeë Ala, dopokomoikoo
toewoeno, nahina soesano, nahina hakino. Kanandio-andio kimengki-
tako mahakiko, anamoe ka ana’oeëmoe memate iramo loewoe, miamoe,

pinotoewoemoe ka sangkamoe tetadiomo loewoe. Ka omoeë kimpotae
mia anoe moleo aroa, metako aroamoe ndi ondae Oeë Ala, nahina wine-

weoemoe anoe mosa’o, boetoe anoe moiko inoengkemoe. Kanandio-

andio kimengkitako tehalako, moleo aroa mami hinao halamoe anoe

oewoerdakami. Onae ka kipaoeakomoe: Paoeakaini halamoe anoe nahi

kihori mengkitao sompo oleo. Si pokomoteao aroamoe. Sangkadio oe-

paoeakami halamoe, ka i’amba monongko aroamoe. Ba motea aroamoe

nahi ira mehohawako Oeë Ala. Si komba ntoe’oe woeniakami halamoe,
nde anoe kime’aiwaako andio, aiwa mokomonongkoo tedei masoesamoe.

Soemangki i Ajoebi: Ongkoeë mbo’oe koeto’orio, mia lambaha dowe-

weoensa’oo Oeë Ala. Onae ance koemasoesaakono, nahi koponto’ori
balakoe ndi ondae Oeë Ala, Ba koeto’orio, nahi akoe woeniakomioe. Si

mpotae motea aroakoe; akoe mokomoteao aroakoe, ba koerongeomo
kanandio pabawado Oeë Ala? Impe’ala-alaomo paoekoe, nahina ntoe’oe

balakoe. Nahi koepogaoepi mia, pasoeakoe a mia koe’owahio loewoe,
ba koepo’ala anoedo mia, asalakono koe’eoeo. Anoe sinaroekoe, koepo-
koeleo loewoe. Pesikeno a loewoeno mia, maoepo mia mongkokolaro,

nahi koegaoepio, eloe-eloe nahi koeweweoensa’oo, mia anoe nahina pe’e-
toeno, nahi koeweweoensa’oo, totoka koepekariao. Ba hinao mia wine-

weoensa’o, koepehohawao, mia anoe tedontaiako pasoeano, asalakono

koepo’owahiakono. Ba koekitao mia mokoninggo, asalakono koepakao,
eloe-eloe koepotoewoeo, mia mahaki koepekakaakono. Nahi komba koe-
’oende-oendeo pe’aroakoe ka koepaoeo: Pesikenomo a mia, ke opiamo
mia anoe pinotoewoekoe, ke opiamo mia anoe tinoeloengikoe.

Soemangki sambe’eni Ajoebi: Ba kanatoeoe, tembio ka oeteweweoe

kanandio? Moro moleono aroamoe ka doweweoensa’oko Oeë Ala? Si

pepaoe kanandio, paoeakami halamoe, ka kimpo’emaakomoe pompe-
hohawado Oeë Ala.

Mansano roemongeo paoedo sambe’eno, masoesaomo irongeo i Ajoebi,
mengeseomo. A, ipotae, mosa’o atoeoe, nahi mpe’ala-ala akoe. Laloeopo
koemate, dobinta akoemo Oeë Ala, ndio komioemo mbo’oe aiwa me-

ngkita-kita akoe, mosa’o paoe mioe. Mentee nahi koegaoepi komioe,
napi koeto’orio, bahapa poe’oeno ka donaa akoe Oeë Ala kanandio.
Sine koeto’orio ondae Oeë Ala mentee, mopoete aroado. Maoepo koe-

masoesa, sine dopokomorosoo aroakoe ka koepokompe’ini koa temo-

roso ndi ondae. Si mpokoboelalingo akoe, si hadio lahi impompesike-
noako. Nde kita mokompewowoloo salado Oeë Ala? Ba tope’ala-ala
ira Oeë Ala, tope’ala-ala ira ba tomasoesa ka ba tomawongko. Sine
omioe nahi mento’orio mpokomoleoo aroakoe, ndio koa imensosaeloo,
ndio koa intekoedaakoene. Hapa ime’aiwaako andio? Koepepe’ala
komioe? Impo’ariakomo mpepaoeki, nahi koepokompeteao! Ba nahi
moroso aroakoe me’ini ndi ondae Oeë Ala, laloeopo koemate. Ndio koa

dopokomorosoo, onae koa ka koepokompeteao soesakoe andio.
Insono ira’ai dopehohawaomo mbo’oe Oeë Ala i Ajoebi. Nde hakino

anoe lansara, tehine tompa koa. Irongeomo i Ajoebi, ontae mia nahi

toto’orio salado Oeë Ala, nahi topokopaoeo mosa’ono ka moikono.
Moiko ba ndio kita kana ondae Oeë Ala. Tendeano anoe topolio, tope-
’ini temoroso ndi ondae, ka ba i’aloe kita soesa, tope’ala-alao ntoe’oe

pompehohawado. Asalakono sala anoe moiko, ba marasai toewoeto,
si to’o’aroao motae mosa’o, nde moiko lakoano, onae anoe topewowoloo.

Tompaomo i Ajoebi, mehawe iramo sambe’eno, pe’etoeno, mengkita-
kitao nde tompaomo. Hadio anoe domewawaakono, sine nahi mosa’o

paoedo, nde dompotae: Kanandio-andio kimento’oriomo loewoe, nahi
komba ia halamoe ka oeteweweoensa’o, sine ndio koa dopo’ineeo Oeë
Ala i Mosa’o weweoensa’oko, ka dokitao morosono aroamoe, me’ini

ndi ondae. Sine moikono, nahoe penaa-naa mekakai ndi ondae Oeë

Ala, ka imoroso aroamoe a marasaiano ka a moikoano.
Insono ira’ai me’anaomo mbo’oe i Ajoebi, hopoeloe mbo’oe anano,

opitoe tama, otoloe beine. Sapino, ngarano, bimbano, hadioomo mbo-

’oe, ilaloeio anoe se’eleo. Da ondaoe tinoewoeni Ajoebi, da torea asa-

’etoe nta’oe, ka i’amba mate.














